
ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᐃᓪᓗᓕᕆᔨᕐᔪᐊᒃᑯᓐᓂᑦ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 23, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ ᑕᑉᑐᓇ. 

 

>>ᑐᑦᓯᐊᖅᑐᑦ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᐅᓐᓄᒃᓴᒃᑯᑦ 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᑦ 

ᐊᒻᒪᓗ ᓯᕗᓕᖅᑎ ᐊᒻᒪᓗ ᐳᓛᖅᓯᒪᔪᑦ, 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

ᑲᑎᒪᔾᔪᑎᒃᓴᕗᑦ ᓇᐃᓴᐅᑎᖃᖅᑐᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᐊᕐᓇᐃᑦ 

ᐱᔪᓐᓇᐅᑎᖏᓐᓄᑦ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 234 - 4(3): 34-

ᒋᔭᖓᓂ ᐊᕐᕌᒍᑕᒫᑦ ᑲᑎᒪᓂᖓᑦ 

ᒐᕙᒪᑐᖃᒃᑯᑦ-ᐊᕕᑦᑐᖅᓯᒪᔪᓂᓗ ᒥᓂᔅᑕᐃᑦ 

ᑲᒪᒋᔭᓖᑦ ᐊᕐᓇᐃᑦ ᖃᓄᐃᓕᖓᓂᖏᓐᓂᒃ 

(ᐃᐊᓪ-ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᐃᓕᔅᓯᓐᓂᒃ 

ᐅᖃᐅᔾᔨᒍᓐᓇᕆᐊᔅᓴᖅ ᑲᑎᒪᖃᑕᐅᓚᐅᕋᒪ 34-

ᒋᔭᖓᓂ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᕆᔭᖓᓂᒃ 

ᒐᕙᒪᑐᖃᒃᑯᑦ ᑲᓇᑕᐅᓪᓗ ᐊᕕᑦᑐᖅᓯᒪᓂᖓ 

ᐊᕕᑦᑐᖅᓯᒪᓂᕋᓛᖏᑕᓗ ᒥᓂᔅᑕᕆᔭᐅᔪᐃᑦ ᐊᕐᓇᐃᑦ 

ᐱᔪᓐᓇᐅᑎᖏᓐᓄᑦ. ᒫᓐᓇ ᓰᑦᑎᕝᕙᐅᓚᐅᖅᑐᒥ 

ᓄᓇᓕᐸᐅᔭᒥ ᐃᐊᑦᒪᓐᓇᑦ ᐊᓪᐴᑕᒥ. 
 

ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᒥᓂᔅᑕᕆᔭᐅᔪᐃᑦ 

ᐊᖏᖃᑎᒌᓚᐅᖅᑐᑦ ᓱᒋᐊᕐᓂᐊᕐᓂᕋᖅᑐᑎᒃ 

ᓯᕗᓪᓕᐅᑎᑕᐅᔭᕆᐊᓕᓐᓂᒃ ᐃᓱᒫᓗᓇᖅᑐᓂᒃ 

ᐊᕐᓇᓄᑦ ᐊᕐᓇᓗᑲᕐᓄᓪᓗ. ᐊᕐᓇᐃᑦ 

ᐱᑦᑎᐊᖅᑕᐅᖃᑦᑕᓐᖏᓐᓂᖏᑦ ᓄᖅᑲᖅᑎᒐᓱᐊᕐᓗᒋᑦ 

ᒥᓂᔅᑕᐃᑦ ᐅᓂᒃᑳᖃᖅᐸᓚᐅᖅᑐᑦ ᓇᒻᒥᓂᖅ 

ᓂᕈᐊᖅᑕᐅᓯᒪᕕᒻᒥᓂ ᐱᓕᕆᐊᓂᕆᖃᑦᑕᖅᑕᖏᓐᓂᒃ 

ᐋᓐᓂᖅᑕᐅᖃᑦᑕᖁᔨᒍᓐᓃᕐᔫᒥᓪᓗᑎᒃ ᐊᕐᓇᓂᒃ 

ᓂᕕᐊᖅᓯᐊᓂᓪᓗ ᐊᖏᖃᑎᒌᑦᓱᑎᒡᓗ 

ᓇᓗᓇᐃᖅᓯᒃᑲᓐᓂᕋᓱᑦᑐᑎᒃ 

ᑲᑐᔾᔨᖃᑎᒌᓐᓂᐅᔪᓐᓇᖅᑐᓂᒃ ᐸᕐᓇᐅᑎᔅᓴᓂᒃ. 
 

ᐅᖃᖅᑏ, ᒐᕙᒪᖓ ᓄᓇᕗᑦ 

ᐊᖏᖅᓯᒪᓂᖃᑦᑎᐊᖅᑐᖅ ᐊᔾᔨᒌᑎᑦᑎᒍᒪᓪᓗᑎᒃ 

ᐊᕐᓇᓂᒃ ᐊᖑᑐᓂᓪᓗ ᑕᐃᒫᒃ 

ᐃᑲᔪᖅᓰᖃᑦᑕᓂᐊᖅᑐᑦ ᒐᕙᒪᑐᖃᒃᑯᑦ 

ᐱᓕᕆᓇᓱᑦᑕᖏᓐᓂᒃ ᐱᕙᓪᓕᐊᑎᑦᑎᓪᓗᑎᒃ 

ᐊᕐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓂᒃ 

ᑲᑉᐱᐊᓵᖅᑕᐅᖃᑦᑕᖏᓐᓂᒃ ᐊᑦᑕᓇᓐᖏᑦᑐᓂᒃ 

ᓄᓇᓕᓕᐅᕈᒪᓪᓗᑎᒃ ᐊᕐᓇᓄᑦ ᓂᕕᐊᖅᓯᐊᓄᓪᓗ. 
 

ᐅᖃᖅᑏ, ᐅᓪᓗᒥ ᓴᖅᑮᕗᖓ 

ᑲᑎᒪᔾᔪᑎᔅᓴᐅᓚᐅᖅᑐᓂᒃ ᐊᒻᒪᑦᑕᐅᖅ ᑎᑎᖅᑲᓂᒃ 

ᑕᕝᕙᓐᖓᑦ ᑲᓇᑕᒥ ᒥᓂᔅᑕᐃᑦ 

ᑲᑎᒪᕕᔾᔪᐊᕐᓂᕆᔪᔭᖓᓂᒃ ᐊᒻᒪ ᑭᖑᓪᓕᕐᒥ 

ᑲᑎᒪᔭᖅᑐᑲᓐᓂᓛᕐᒥᒐᑦᑕ ᓂᕆᐅᑦᑎᐊᕐᒥᔪᖓ ᔫᓐ 

2017 ᐊᕐᓇᐃᑦ ᐱᔪᓐᓇᐅᑎᖏᑦ ᐱᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᐹᓪ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 235 - 4(3): 

ᐃᓕᓐᓂᐊᕕᓐᓂ 

ᐊᖓᔪᖅᑳᑦᑎᐊᕙᐅᓛᖑᑎᑕᖅ 2017 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᒻᒪᓗ ᐅᓪᓗᒃᑯᑦ ᓄᓇᖅᑲᑎᒃᑲ, 

ᒪᓕᒐᓕᐅᖅᑎᐅᖃᑎᒃᑲᓗ.  
 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᐅᐱᖃᑎᒋᔪᒪᕙᒃᑲ, ᐅᐱᒍᓱᖃᑎᒋᔪᒪᕙᒃᑲ ᑖᔅᓱᒥᖓ 

ᐋᐳᕆ ᐴᓪᑦ ᐃᓕᓴᐃᔨᓂᒃ ᐊᖓᔪᖅᑳᖑᔪᖅ ᓇᐅᔮᓂ. 

ᑖᓐᓇ ᓂᕈᐊᖅᑕᐅᖃᑕᐅᓚᐅᕐᒪᑦ ᑖᒃᑯᐊ 

ᓂᕈᐊᖅᐸᒃᑎᓪᓗᒋᑦ ᑲᓇᑕᓕᒫᒥ ᐃᓕᓴᐃᔨᓂᒃ 

ᐊᖓᔪᖅᑳᖑᔪᓂᒃ ᐊᔪᓐᖏᓛᓂᒃ 2017-ᒥ. ᑖᓐᓇ 

ᐃᓚᒋᔭᐅᖃᑕᐅᓕᖅᑐᖅ ᑖᒃᑯᓇᓐᖓᑦ 400−ᖑᓕᖅᑐᑦ 

ᒫᓐᓇ ᑖᒃᑯᓇᓂ ᑲᓇᑕᓕᒫᒥ ᐃᓕᓴᐃᔨᓂᑦ 

ᐊᖓᔪᖅᑳᖑᔪᓂᑦ ᐃᓕᑕᕆᔭᐅᓯᒪᔪᓂᑦ.  
 

ᐅᖃᖅᑎᑦᑎᔩ, ᑖᓐᓇ ᐋᐳᕆ ᐴᓪᑦ, ᑖᓐᓇ 

ᐃᓕᓴᐃᖃᑦᑕᖅᑐᖅ ᑕᐃᑲᓂ ᓇᐅᔮᓂ, ᑖᒃᑯᓇᓐᖓᑦ 

ᐃᓕᓐᓂᐊᓕᓵᖅᑐᓂᒃ ᑕᒃᐱᑯᖓ ᖁᑦᑎᖕᓂᖃᖅᑐᓄᑦ 

12−ᒧᑦ ᑎᑭᖦᖢᒍ. ᐊᒻᒪ ᑖᓐᓇ ᐅᔾᔨᕆᓯᒪᔭᕗᑦ 

ᐃᓕᓐᓂᐊᕆᐊᖅᐸᒃᑐᐃᑦ 

ᐊᒥᓲᓂᖅᓴᐅᒃᑲᓐᓂᖃᑦᑕᓕᕐᒪᑕ ᑕᐃᑲᓂ 

ᐃᓕᓐᓂᐊᕐᕕᖓᓂ. ᑕᒪᓐᓇ ᐅᐱᒋᔾᔪᑎᒋᔭᕗᑦ ᐊᒻᒪ 

ᑖᓐᓇ ᒥᔅᑕ ᐴᓪᑦ ᑕᐃᒪᓐᖓᑦ ᐊᖓᔪᖅᑳᖑᓕᓚᐅᕋᒥ 

ᐃᓕᓴᕐᕕᖓᓂ ᑕᐃᑲᓂ ᑐᓴᕐᕕᒃ ᐃᓕᓐᓂᐊᕐᕕᐊᓂ 

ᓇᐅᔮᓂ ᑕᐃᑲᓐᖓᓕᒫᑦ 2009−ᖑᑎᓪᓗᒍ. ᑕᐃᒪ 

ᐃᓕᓴᐃᔨᓂᑦ ᐊᖓᔪᖅᑳᖑᑎᓪᓗᒍᐃᓛᒃ ᐅᑭᐅᓂᓕᒃ 7-

ᖑᓕᖅᑐᓂᒃ ᑕᐃᑲᓂ ᑐᓴᕐᕕᐅᑉ ᐃᓕᓐᓂᐊᕐᕕᖓᓂ 

ᑖᒃᑯᐊ ᐃᓕᓐᓂᐊᕆᐊᖃᑦᑕᖅᑐᐃᑦ ᓲᕐᓗ 2009-

ᖑᑎᓪᓗᒍ, 53 ᐳᓴᖑᓚᐅᕐᒪᑕ. ᑕᒫᓂᓕ 2016-

ᖑᓕᖅᑎᓪᓗᒍ 81 ᐳᓴᓐᖑᓕᓚᐅᕐᒪᑕ.  
 

ᐅᖃᖅᑎᑦᑎᔩ, ᑖᓐᓇ ᐋᐳᕆ ᐴᓪᑦ ᑕᐃᒪ 

ᐊᒃᓱᕈᑦᑎᐊᖃᑦᑕᕐᒪᑦ ᒪᑯᓄᖓᑦᑕᐅᖅ ᐅᓪᓛᒃᑯᑦ 

ᓂᕆᖃᑦᑕᕆᐊᖃᕐᓂᖏᓐᓂᒃ ᐃᓕᓴᕆᐊᖅᑐᐃᑦ 

ᑖᔅᓱᒥᖓ ᐊᒃᓱᕉᑎᖃᑦᑎᐊᓚᐅᕐᒪᑦ ᐊᒻᒪᓗ 

ᐃᓕᓐᓂᐊᕆᐊᒃᑲᓐᓂᖃᑦᑕᖁᓪᓗᓂᒋᑦ ᑖᔅᓱᒥᖓ 

ᐊᒃᓱᕉᑎᖃᑦᑎᐊᓚᐅᕐᒪᑦ ᐅᐱᒋᑦᑎᐊᖅᐸᕗᑦ.  
 

ᐅᖃᖅᑎᑦᑎᔩ, ᑖᒃᑯᐊ ᑲᓇᑕᓕᒫᒥ ᐃᓕᓴᐃᔨᓂᒃ 

ᐊᖓᔪᖅᑲᖑᔪᐃᑦ ᑖᒃᑯᐊ ᓴᖅᑭᑕᐅᓚᐅᖅᓯᒪᔪᐃᑦ 

2005-ᖑᑎᓪᓗᒍ. ᐊᒻᒪ ᑖᒃᑯᐊ ᓂᕈᐊᖅᑕᐅᕙᖕᒪᑕ 

ᐃᓕᓴᐃᔭᐅᖃᑎᒥᓂᒃ ᐃᓕᓐᓂᐊᕐᕕᖕᒥ ᓴᓇᔨᖏᓐᓂᒃ, 

ᓄᓇᓕᖏᓐᓂᒡᓗ ᓂᕈᐊᖅᑕᐅᕙᖕᒪᑕ. ᐊᒻᒪ ᑖᒃᑯᐊ 

ᑕᕝᕙ ᐃᓚᐅᓕᖃᖅᑕᖅᑐᑦ ᓯᕗᓕᖅᑎ ᓯᕗᓕᖅᑎᒃᓴᒥᒃ 

ᐃᓛᒃ ᓯᕗᓕᐅᖅᑎᐅᓇᓱᖕᓂᕐᒧᑦ ᐃᓕᓐᓂᐊᕈᑎᒥᒃ 

ᑕᐃᑲᓂ ᐃᓕᓐᓂᐊᕐᕕᒡᔪᐊᖓᓂ ᑐᕌᓐᑐᒥ.  
 

ᐊᒻᒪᓗ ᑖᓐᓇ ᐅᐱᒋᑦᑎᐊᖅᑕᕗᑦ ᐋᐳᕆ ᕘᓪᑦ 

ᑕᒪᒃᑯᓂᖓ ᐱᕙᓪᓕᐊᕐᔪᐊᖅᓯᒪᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑉ 

ᐅᖃᐅᓯᖏᑦ ᓄᓇᕗᑦ ᓯᕗᓕᖅᑎᖓ, ᒥᔅᑕ ᑕᑉᑐᓇ. 

ᐅᑭᐅᖅᑕᖅᑐᒥ ᑕᐅᑐᒃᑕᓂᒃ ᑲᑎᒪᓂᖅ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ 

ᑐᓴᖅᑎᑦᑎᒍᒪᓪᓗᖓ ᐅᑭᐅᖅᑕᖅᑐᒥ 

ᕿᒥᕐᕈᐊᒋᐊᕐᓂᐅᔪᔪᐃᑦ ᑲᑎᒪᔪᔪᐃᑦ ᐅᐃᓂᐲᒡᒥ 

ᕕᕗᐊᕆᐅᑎᓪᓗᒍ.  

 

ᑖᓐᓇ ᑲᑎᒪᓂᖅ ᑮᓇᐅᔭᖃᖅᑎᑕᐅᓚᐅᖅᑐᖅ 

ᕿᑭᖅᑕᓂ ᓇᒻᒥᓂᖃᐅᑎᓕᓐᓄᑦ 

ᑲᑐᔾᔨᖃᑎᒌᖏᓐᓄᑦ ᑭᕙᓪᓕᕐᒥ ᓇᒻᒥᓂᖃᐅᑎᓖᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒻᒥ ᓴᓇᕈᓗᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐱᓕᕆᖃᑎᖃᖅᑐᑎᒃ 

ᐅᐃᓂᐲᒡᒥ ᑕᑯᔭᒐᖃᕐᕕᔾᔪᐊᕐᒥᒃ.  

 

ᐅᖃᖅᑏ, ᐅᑭᐅᖅᑕᖅᑐᑉ ᑕᑯᓐᓈᖅᑕᖏᑦ ᑖᓐᓇ 

ᓇᒻᒥᓂᖃᐅᑎᓄᑦ ᐃᓕᖅᑯᓯᓄᓪᓗ 

ᓴᖅᑭᔮᖅᑎᑦᑎᓂᐅᔪᔪᖅ ᓄᓇᕗᒻᒥᐅᑕᕐᓂᒃ ᑕᐃᒫᓪᓗ 

ᐊᖏᓪᓕᒋᐊᕆᓂᕐᒥᒃ ᒪᑭᒪᐅᑎᔅᓴᓂᒃ ᑕᑯᓐᓈᖅᑐᑕ 

ᑲᑐᔾᔨᖃᑎᒌᒍᑎᑦᓴᓂᓪᓗ ᒫᓂᑑᕙᒥ.  

 

ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᓂᖃᑦᑎᐊᕐᒥᔪᑦ 

ᐲᔭᐃᒍᒪᓪᓗᑎᒃ ᐊᐳᖅᑕᕈᑕᐅᖃᑦᑕᖅᑐᓂᒃ 

ᐱᓕᕆᔾᔪᑎᔅᓴᓂᒃ ᐱᒍᓐᓇᓐᖏᑦᑎᑦᑎᖃᑦᑕᖅᑐᓂᒃ 

ᑕᐃᒫᒃ ᓂᐅᕕᐊᔅᓴᖃᕈᓐᓇᕐᓂᐊᕋᑦᑕ ᖃᓪᓗᓈᓄᑦ 

ᐊᑭᑐᓗᐊᓐᖏᑦᑐᓂᒃ ᐃᓄᓐᓄᑦ ᓴᓇᔭᒥᓂᕐᓂᒃ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᒫᓃᑑᕙᐅᓪᓗ 

ᐊᑎᓕᐅᖃᑎᒌᒃᑲᓐᓂᓚᐅᖅᑑᒃ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᒃ 2015-ᖑᑎᓪᓗᒍ ᐃᓕᓴᖅᓯᓪᓗᑎᒃ 

ᐊᑯᓄᐊᓕᒃ ᐊᑐᖅᓯᒪᔭᑦᑎᓐᓂᒃ ᐱᖅᑯᓯᓂᒃ 

ᓇᒻᒥᓂᖃᐅᑎᓂᓪᓗ ᑲᑐᔾᔨᖃᑎᒌᑦᓯᒪᓂᑦᑎᓐᓂᒃ. 

ᑲᑎᒪᖃᑎᒋᔪᔭᕋ ᒫᓂᑑᕙᐅ ᓯᕗᓕᖅᑎᖓ ᐹᓕᔅᑐ. 

ᑕᕝᕙᓂ ᑲᑎᒪᔭᖅᑐᖅᓯᒪᓪᓗᖓ ᐅᖃᐅᓯᖃᔪᔪᒍᑦ 

ᐱᒻᒪᕆᐊᓗᓂᖓᓂᒃ ᑖᑦᓱᒪ ᐊᖏᖃᑎᒌᒍᑎᐅᑉ 

ᐅᑭᐅᒃᑯᓗ ᐊᑐᕆᐊᖅᑖᕈᓐᓇᕐᓂᖓ ᑭᕙᓪᓕᕐᒥ 

ᑰᔾᔪᐊᕌᓗᒻᒧᑦ. ᐅᖃᖅᑏ, ᑖᓐᓇ ᓯᕗᓕᖅᑎ ᐹᓕᔅᑐ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᖠᓂᕐᒧᑦ ᖃᐃᖁᓯᒪᔭᕋ 

ᐅᖃᖃᑎᒌᒃᑲᓐᓂᕈᓇᓛᕋᒃᑯ ᑖᓱᒪᓐᖓᑦ 

ᐱᒻᒪᕆᐊᓗᒻᒥᒃ.  

 

ᐅᖃᖅᑏ, ᐱᖃᑕᐅᒍᒪᓪᓚᕆᑦᑐᒍᑦ 

ᐱᕈᖅᑎᑦᑎᒐᓱᐊᖅᑎᓪᓗᑕ ᖃᓄᓕᒪᑦᑎᐊᖅ 

ᓇᒻᒥᓂᖃᐅᑎᓕᕆᓂᕐᒥᒃ ᓄᓇᕗᒻᒥ 

ᓴᓐᖏᓕᕆᐊᕐᓗᒍᓗ ᓄᓇᕗᑦ ᒫᓂᑑᕙᓪᓗ 

ᑲᑐᔾᔨᖃᑎᒌᓐᓂᖓ ᑕᐃᒫ ᐊᖅᑯᓯᐅᕆᓗᑕ 

ᐊᒥᓲᓂᖅᓴᓂᒃ ᓇᒻᒥᓂᖃᐅᑎᓕᕆᓂᕐᒧᑦ 

ᑲᑐᔾᔨᖃᑎᒌᑦᑎᐊᕈᓐᓇᓛᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᐅᖃᖅᑎᐅᔪᖅ, ᒥᔅᑐ ᔫ ᓴᕕᑲᑖᖅ. 

ᓄᓇᕘᓕᒫᒥ ᓯᓚᐅᑉ ᐊᓯᔾᔨᕐᓂᖓᓄᑦ 

ᖃᓄᐃᓕᖓᒋᐊᒃᑲᓂᕐᓂᕐᒧᑦ ᐃᓕᓐᓂᐊᓯᓐᓈᑦ 

ᑲᑎᒪᓂᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ ᖁᕕᐊᓱᓪᓚᕆᑦᑐᖓ 

ᖃᐅᔨᒃᑲᐃᔪᓐᓇᕆᐊᔅᓴᖅ ᒪᓕᒐᐅᓕᖅᑎᓂᒃ 

ᔮᓐᓄᐊᓕᐅᑉ ᓄᕐᖑᐊᓂ ᑲᑐᔾᔨᖃᑎᖃᑦᑎᐊᖅᑐᑕ 

ᓄᓇᕗᑦ ᑐᓐᖓᕕᒃ ᑎᒥᖁᑎᖓᓂᒃ, ᐱᓕᕆᕕᒐ 

ᓴᖅᑮᒍᓐᓇᓚᐅᕐᖓᑦ ᖃᐅᔨᒋᐊᕐᓂᕐᒥᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᖑᒻᒪᑎᒋᐊᕋᓱᑦᑐᓂᒃ 

ᐃᖃᓗᓐᓄᑦ. ᑖᓐᓇ ᑲᑎᒪᓂᐅᓚᐅᖅᑐᖅ 

ᑲᑎᑎᑦᑎᓂᐅᓚᐅᖅᑐᖅ ᐊᐅᓚᑦᑎᔨᐅᖃᑕᐅᔪᓂ 

ᓄᓇᓕᓕᒫᑦᑎᐊᓂᒃ ᓄᓇᕘᒥ ᖃᓄᖅ ᑕᒪᓐᓇ 

ᐱᒋᐊᖅᑕᐅᒍᓐᓇᕐᒪᖔᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᐃᓱᒪᒋᔭᐅᓪᓗᓂ ᑖᓐᓇ ᐊᖏᓂᖅᐹᖑᓚᐅᖅᑐᖅ 

ᑕᐃᒪᐃᑦᑐᓂᒃ ᑲᑎᒪᐅᑎᖃᖅᑐᐃᑦ ᓄᓇᕗᒻᒥ.  

 

ᐊᒻᒪᓗ ᑕᐃᒫᒃ ᓄᓇᕗᒻᒥᐅᑕᐃᑦ 

ᑐᓴᖅᑕᐅᒍᓐᓇᓛᓕᖅᑐᐃᑦ ᑲᓇᑕᓕᒫᒥ 

ᖃᓄᐃᓕᐅᕐᓂᕐᒪᖔᑕ. ᑕᐃᒫᓪᓗ ᑕᕝᕙᓐᖓᑦ 

ᑲᑎᒪᖃᑎᒌᓐᓂᐅᓚᐅᖅᑐᒥᒃ ᓄᓇᖃᖅᑳᖅᑐᒥᓃᓪᓗ 

ᑲᓇᑕᐅᓪᓗ ᐅᑭᐅᖅᑕᖅᑐᓕᕆᔨᖏᑦ 

ᐸᕐᓇᐅᑎᓕᐅᕈᓐᓇᓛᖅᑐᑦ.  

ᑕᐃᒫᒃ ᓴᖅᑭᔮᖅᑎᑦᑎᑎᐊᓪᓚᕆᒍᓐᓇᓚᐅᖅᑐᒍᑦ 

ᖃᓄᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ 

ᐱᓕᕆᖃᑎᒌᖒᓱᒻᒪᖔᑕ. ᓴᖅᑭᔮᖅᑎᑦᑎᒐᓱᐊᖅᑐᑕ 

ᑲᑐᔾᔭᑎᓐᓂᒃ ᐃᓱᒫᓗᒋᔭᑦᑎᓐᓂᒃ.  

 

ᖁᔭᓕᔪᒪᔭᒃᑲ ᑕᐃᒃᑯᐊ ᐱᕕᖃᖅᑎᒍᓐᓇᓚᐅᕐᖓᑕ 

ᑲᑎᒪᖃᑕᐅᔭᖅᑐᕈᓐᓇᖅᑐᑎᒃ 

ᐃᓕᓐᓂᐊᖃᑎᒌᒍᓐᓇᖅᑐᑎᒃ ᐱᓗᐊᖅᑐᒥᒃ 

ᐃᓐᓇᑐᖃᐃᑦ ᖃᐅᔨᒪᓂᕐᒥᓂᒃ ᖃᐃᑦᑎᒍᓐᓇᓚᐅᕐᒪᑕ 

ᑕᐃᒫᒃᑕᒐ ᖃᐅᔨᓯᒪᔭᕗᑦ ᐊᑐᕐᓗᑎᒍᑦ 

ᖃᐅᔨᑦᑎᐊᕐᓂᖅᓴᐅᒍᓐᓇᓛᓕᖅᑐᒍᑦ ᓄᓇᓕᓐᓂᒃ 

ᐱᔭᐅᔭᕆᐊᓕᓐᓂᒃ ᐸᕐᓇᐅᓯᐅᑦᑎᐊᕐᓗᑕᓗ ᓄᓇᕘᒧᑦ 

ᓯᕗᓂᑦᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑐ 

ᐊᐃᓴᒃ ᓲᔪᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 438 - 4(3): 

ᐱᖃᓯᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᐊᒻᒪ ᓯᕗᓕᖅᑎᕗᑦ ᐊᒻᒪᓗ 

ᑕᐅᑐᒃᑐᑦ ᓄᓇᖅᑲᑎᒃᑲᓗ ᓄᓇᕗᒥᐅᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᑐᓐᖓᓱᒡᓕᑦ.  

 

ᐅᖃᖅᑎᑦᑎᔩ, ᓂᑯᕕᑦᑐᖓ ᐅᓪᓗᒥ 

ᐊᒃᓱᕈᕇᓐᓇᖅᑕᓐᓂᒃ ᓇᖏᖅᓯᔾᔪᑎᖃᖅᑐᖓ, 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ 

ᓂᕈᐊᖅᑎᒋᓯᒪᔭᕗᑦ ᓄᓇᕘᒥ ᖃᐅᔨᒪᔭᑐᖃᖏᓐᓂᒃ 

ᐃᓄᐃᑦ ᐃᓅᓯᕐᒥᓂᒃ ᑭᓐᖒᒪᒃᖠᖅᖢᑎᒃ 

ᐊᓯᐅᔨᓯᒪᔭᖏᓐᓂᒃ ᐅᓪᓗᒥ ᑕᑯᔪᒪᓕᕐᒪᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᒐᖓ 

ᐃᓕᓴᕆᔭᐅᓯᒪᑦᑎᐊᕐᓗᓂ.  

ᐃᓅᓯᓕᕆᔾᔪᓯᖅ ᑕᒪᓐᓇ ᑭᓐᖒᒪᔭᐅᓪᓚᑦᑖᓕᕐᒪᑦ 

ᐅᓪᓗᒥ ᑕᒪᒃᑯᓄᖓ ᐊᓈᓇᒋᔭᐅᔪᓄᑦ 

ᐃᓐᓇᑐᖃᐅᔪᓄᑦ. ᐱᕕᖃᕈᓐᓃᕋᒥᒃ ᐃᓅᓯᖏᑦ 

ᕿᑐᕐᖓᖏᑦ, ᐃᓅᓯᖏᑦ ᕿᑐᕐᖓᖏᑕ 

ᓱᕋᒃᑕᐅᓯᒪᓕᕐᓂᖏᓐᓄᑦ.  

 

ᐅᖃᖅᑎᑦᑎᔩ, ᐆᒃᑑᑎᖃᕐᓂᐊᖅᑐᖓ ᐱᕐᔪᐊᖑᔪᒥᒃ. 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᑕᐃᔅᓱᒪᓂ 

ᐊᖓᔪᖅᑳᒥᖕᓂᒃ ᕿᒪᐃᓪᓗᑎᒃ. 

ᐃᓕᓐᓂᐊᕆᐊᕌᖓᒥᒃ ᐊᖓᔪᖅᑳᒥᖕᓂᒃ 

ᕿᒪᐃᓪᓗᑎᒃ. ᑕᐃᒃᑯᐊ ᐃᓅᓯᖏᑦ ᓱᕋᒃᑕᐅᓪᓗᑎᒃ 

ᐊᓯᔾᔨᖅᓯᒪᔪᑦ ᐅᓪᓗᒥᑦ. ᖃᐅᔨᒪᓂᐊᓚᐅᖅᑕᒥᖕᓂᒡᓗ 

ᐃᓚᖏᑦ ᐊᓯᐅᔨᓪᓗᑎᒃ. ᐅᖃᐅᓯᒥᖕᓂᓪᓗᓐᓃᑦ 

ᐃᓚᖏᑦ ᐊᓯᐅᔨᓪᓗᑎᒃ. ᑕᒪᓐᓇ ᐱᕐᔪᐊᖑᖕᒪᑦ 

ᐅᓪᓗᒥ ᐱᓕᕆᐊᕆᔭᕋ ᑭᖑᕚᒃᓴᕗᑦ 

ᐃᓅᓯᖃᑦᑎᐊᖁᓪᓗᒋᑦ.  

 

ᐅᖃᖅᑏ, ᐅᓪᓗᒥ ᕿᑐᕐᖓᕆᔭᐅᔪᑦ ᐃᓚᒌᑦ 

ᑕᐃᒪᐃᑦᑑᓕᖅᑐᑦ ᑲᑎᓐᖓᓐᖏᑦᑎᐊᒻᒪᕆᒃᖢᑎᒃ 

ᓱᕋᒃᓯᒪᔪᑦ. ᐃᓅᓯᓕᕆᔾᔪᓯᒃᑯᑦ ᐱᓕᕆᐊᕆᔭᖏᑦ 

ᕿᑐᕐᖓᕆᔭᐅᔪᑦ ᐊᑦᑕᕐᓇᖅᑐᒦᖦᖢᑎᒃ 

ᐃᓅᓯᕆᔭᐅᓕᕐᒪᑕ ᑕᒪᑐᒥᖓ ᓴᐳᔾᔨᔪᒪᒐᒥᒃ 

ᒪᓕᒐᕐᒥᒃ ᒪᓕᒡᓗᑎᒃ ᐃᓱᒫᓗᓐᖏᑦᑐᑦ. 

ᐃᓱᒫᓗᓐᖏᑦᑎᐊᖅᑐᑦ ᒫᓐᓇ ᐱᓕᕆᐊᕆᔭᐅᔪᑦ. 

ᐱᓕᕆᐊᖓ ᑕᒪᓐᓇ ᓈᒻᒪᖕᒪᑦ. ᑕᒪᓐᓇ 

ᐋᓪᓚᔪᐊᕆᔭᐅᓪᓚᑦᑖᖅᑎᓪᓗᒍ 

ᐋᖅᑭᒋᐊᕆᐊᖃᓪᓚᑦᑖᕐᒪᑦ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ.  

 

ᐅᖃᐅᓯᒃᓴᒃᑲ ᐱᔭᕇᓐᖏᒻᒪᑕ ᐱᔭᕇᕈᒪᒐᓗᐊᖅᐳᖓ 

ᒪᓕᒐᓕᐅᖅᑎᐅᑲᑎᒃᑲ ᕿᓄᕝᕕᒋᕙᒃᑲ ᑖᒃᑯᐊ 

ᐅᖃᐅᓯᒃᓴᕆᔭᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᒃᑐᒧᑦ 

ᐱᔭᕇᖅᓯᓐᖏᒻᒪᑦ ᐅᖃᐅᓯᒃᓴᒥᓂᒃ 

ᐱᒋᐊᒃᑲᓐᓂᕈᒪᓪᓗᓂ. ᐋᒃᑳᖅᑕᐅᕙ? ᐋᒃᑳᖅᑐᒥᒃ 

ᑐᓴᖏᓐᓇᒪ, ᒥᔅᑐ ᓲᔪᖅ ᑲᔪᓯᒋᑦ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑕᒪᓐᓇᐃᓛᒃ ᐱᕐᔪᐊᖑᖕᒪᑦ ᐃᓅᓯᕗᑦ 

ᐱᖅᑯᓯᒃᓴᔭᕆᓐᖏᑕᑦᑎᓐᓂᒃ ᑕᒪᓐᓇ ᐊᑐᖅᑎᓪᓗᑕ  

ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 

ᐊᖏᔪᕐᔪᐊᓐᖑᖅᓯᒪᓪᓚᕆᖕᒪᑦ. ᑕᒪᓐᓇ 

ᐅᒡᒍᐊᕐᓇᒻᒪᕆᒃᑐᖅ ᐅᕙᒍᑦ ᐊᑖᑕᐅᔪᑎᒍᑦ 

ᐱᕕᖃᕈᓐᓃᖅᓯᒪᒐᑦᑕ ᕿᑐᕐᖓᕗᑦ ᓱᒋᐊᕈᑦᑎᒍᑦ 

ᕿᑐᕐᖓᕆᒐᑦᑎᒍᑦ ᖃᐅᔨᔭᐅᒍᑦᑕ ᑕᐃᒪᓗ 

ᐊᖅᓵᖅᑕᐅᑐᐃᓐᓇᕐᓗᑕ. ᑕᒪᓐᓇ ᐱᐅᓐᖏᑦᑐᖅ.  

 

ᐄ, ᖃᐅᔨᒐᓗᐊᖅᑐᖓ ᐅᕙᖓ 

ᐱᑦᑎᐊᓐᖏᓐᓂᑦᑎᓐᓄᑦ ᑕᐃᒪᐃᑕᐅᔪᓐᓇᖅᑐᒍᑦ, 

ᑭᓯᐊᓂ ᐃᓚᖓᒍᑦ ᑕᒪᓐᓇ 

ᐱᑦᑎᐊᕐᓂᕋᕋᓗᐊᖅᑎᓪᓗᒋᑦ ᓱᕋᒃᓯᒪᓪᓚᑦᑖᓕᕐᒪᑦ 

ᐃᓅᓯᕗᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐃᓄᓕᕆᔨᒃᑯᑦ 

ᕿᑐᕐᖓᕆᔭᐅᔪᓂᒃ ᐊᖅᓵᖅᓯᖃᑦᑕᓕᖅᑎᓪᓗᒋᑦ 

ᐊᑦᑕᕐᓇᖅᑐᒦᑦᑐᖃᓪᓚᑦᑖᓕᖅᑐᖅ. ᑖᓐᓇ ᓱᓕᔪᖅ 

ᐅᖃᐅᓯᕆᔭᕋ. ᓲᕐᓗ ᐅᖃᖅᑲᐅᒐᒪ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 

ᒪᒥᐊᓈᖅᑕᐅᔪᒪᓯᒪᓕᕐᒪᑕ ᐅᓪᓗᒥ. 

ᐱᓕᕆᕙᓪᓕᐊᓪᓗᑎᒡᓗ 

ᒪᒥᐊᓈᖅᑕᐅᖃᑦᑕᓕᖅᖢᑎᒡᓗ. 

 

ᑖᓐᓇ ᐃᓱᒪᒃᓴᖅᓯᐅᕈᑎᒋᓪᓗᒍ, ᐅᖃᖅᑏ, ᐅᓪᓗᒥ 

ᓄᓇᕗᑦ ᒐᕙᒪᖏᑦ ᓯᕗᓂᒃᓴᑦᑎᓐᓂ ᑕᐃᒃᑯᐊ 

ᓄᑕᖅᑲᑦ ᑎᒍᐊᓐᖑᐊᕆᔭᐅᖃᑦᑕᖅᑐᑦ ᐃᓚᖏᑦ 

ᐱᔭᐅᔭᕌᖓᒥᒃ ᐃᓅᓯᖏᑦ ᓱᕋᓪᓚᑦᑖᖃᑦᑕᖅᑐᑦ 

ᐊᖓᔪᖅᑳᒥᖕᓂᒃ, ᐊᖓᔪᖅᑳᕐᒥᖕᓃᑦᑐᓐᓃᖅᑕᕌᖓᒥᒃ.  

 

ᒫᓐᓇ ᐅᓪᓗᒥ, ᐅᖃᖅᑏ, ᑖᓐᓇ ᓯᕗᓂᒃᓴᕗᑦ 

ᑕᐅᑐᒃᖢᒍ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 

ᒪᒥᐊᓈᖅᑕᐅᔪᒪᖃᑦᑕᓕᕐᒪᑕ ᑕᒪᒃᑯᐊᑦᑕᐅᖅ 

ᐱᕈᐊᖕᒥᒍᑎᒃ ᐅᕙᒍᑦ ᒐᕙᒪᐅᓪᓗᑕ 

ᑮᓇᐅᔭᖁᑎᖃᓐᖏᓐᓇᑦᑕ ᑕᐃᒃᑯᐊ 

ᐋᓐᓂᐊᕈᑎᕕᓂᕐᒥᖕᓂᒃ ᐱᓕᕆᓕᖅᐸᑕ 

ᒪᒥᐊᓈᖅᑕᐅᔪᒪᔪᖃᓕᖅᐸᑦ ᑮᓇᐅᔭᖅᑕᖃᓐᖏᒻᒪᑦ 

ᖃᓄᐃᓕᖓᓇᔭᖅᐱᑕᑭᐊᖅ? 

 

ᑕᒪᓐᓇ ᐊᑦᑕᕐᓇᖅᑐᒦᓪᓚᑦᑖᓕᕐᓂᑦᑎᓐᓄᑦ ᑖᓐᓇ 

ᐱᓕᕆᐊᕆᔭᕋ. ᓱᓕᔪᖅ. ᐃᓐᓇᖁᑎᕗᑦ, ᐅᖃᖅᑏ, 

ᐃᓅᓂᖏᓐᓂ ᑎᑎᕋᐃᑦ ᐃᓅᓯᓕᕆᔾᔪᓰᑦ ᑭᕙᓪᓕᕐᒥ,  

ᕿᑎᕐᒥᐅᓂ, ᕿᑭᖅᑖᓗᖕᒥ. ᑖᒃᑯᐊ ᑮᓇᐅᔭᓂᒃ 

ᒪᓂᒻᒪᐃᕕᐅᓚᐅᕐᓕᑦ ᑕᒪᒃᑯᓂᖓ ᐃᓅᓯᓕᕆᓂᐅᑉ 

ᑕᐃᔅᓱᒪᓂ ᖃᓪᓗᓈᓄᑦ ᐊᒃᑐᖅᑕᐅᓚᐅᖅᑳᕋᑎᒃ 

ᑕᒪᑐᒥᖓ ᐃᓅᓯᓕᕆᔾᔪᓯᐅᓚᐅᖅᑐᖅ ᑕᒪᒃᑯᐊ 

ᐱᓕᕆᕝᕕᐅᔫᑉ ᐃᓗᐊᓂ ᑕᒪᒃᑯᐊ ᓴᖅᑭᑕᐅᓗᑎᒃ. 

 

ᐅᖃᖅᑏ, ᑎᓕᐅᕇᓐᓇᖃᑦᑕᕋᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑕᒪᒃᑯᐊ ᐱᓕᕆᕝᕖᑦ 

ᐃᓕᓐᓂᐊᖅᑐᓕᕆᓂᖅ, ᐃᓄᓕᕆᓂᖅ 

ᐊᓄᓪᓚᒃᓰᓂᖅ, ᐊᓄᓪᓚᒃᓰᕕᓕᕆᓂᖅ, ᑕᒪᒃᑯᐊ 

ᐃᓄᖕᓂᒃ, ᐱᓕᕆᓕᕐᓗᑎᒃ ᐃᓄᐃᑦ 

ᐱᓕᕆᕕᖃᓕᕐᓗᑎᒃ.  

 

ᑭᐅᔭᐅᖃᑦᑕᖅᑐᖓ ᐃᓕᓐᓂᐊᓚᐅᕐᓗᑎᒎᖅ ᑭᓯᐊᓂ. 

ᑕᐃᒪᐃᓐᖏᑦᑐᖅ. ᐃᓄᐃᑦ ᖃᐅᔨᒪᓂᖃᓪᓚᑦᑖᖅᑐᑦ 

ᐃᓅᓯᓕᕆᓂᕐᒥᒃ. ᐱᑕᖃᓪᓚᑦᑖᖅᑐᖅ ᖃᐅᔨᒪᔪᓂᒃ 

ᑭᕙᓪᓕᕐᒥ, ᕿᑭᖅᑖᓗᖕᒥ. ᑕᐃᒪᐃᑦᑑᑎᓪᓗᒍ ᑕᒪᓐᓇ 

ᐊᑦᑕᕐᓇᖅᑐᒦᓕᕐᓂᑦᑎᓐᓄᑦ ᐅᓪᓗᒥ ᖃᓄᖅ 

ᒐᕙᒪᐅᓂᐊᖅᐱᑕ? ᐃᓄᖁᑎᕗᑦ ᓂᕈᐊᖅᑎᒋᓯᒪᔭᕗᑦ 

ᐱᔪᒪᔭᖏᑦ ᐃᒃᐱᒋᓚᐅᖅᓯᒪᔾᔮᓐᖏᑕᕗᑦ?  

 

ᑕᒪᓐᓇ ᑕᐃᒪᐃᑦᑑᑎᓪᓗᒍ ᐱᒋᐊᒃᑲᓐᓂᓚᐅᖅᑕ 

ᑲᑐᔾᔨᓗᑕ. ᑕᒪᑐᒥᖓ ᐊᒃᓱᕈᕐᓇᓪᓚᑦᑖᕐᒪᑦ. ᑕᒪᓐᓇ 

ᐅᕙᖓ ᐊᑖᑕᐅᓪᓗᖓ ᐱᔪᓐᓇᕐᓂᖃᕈᓐᓃᖅᓯᒪᔭᕋ 

ᐃᓕᔅᓯᓗ ᐃᑲᔪᖅᑐᖅᑕᐅᓐᖏᑦᑐᖓ ᒪᓕᒐᓕᐅᖅᑏᑦ 

ᐃᓚᖏᓐᓂᒃ ᑕᒪᑐᒧᖓ.  

 

ᑭᓯᐊᓂ ᑕᐃᒃᑯᐊ ᑎᓕᐅᖅᑐᒃᑲᓐᓂᖅᐸᒃᑲ 

ᓂᕈᐊᖅᑎᒋᓯᒪᔭᕗᑦ ᐃᒃᐱᒋᑦᑎᐊᕐᓗᑎᒍᑦ ᑕᒪᓐᓇ 

ᐃᓕᓴᕆᔭᐅᓂᖃᓪᓚᑦᑖᕐᓗᓂ ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ ᐱᓕᕆᕝᕖᑦ ᑮᓇᐅᔭᓂᒃ  

ᒪᓂᒻᒪᐃᓗᑎᒃ ᐃᓄᐃᑦ ᐃᓅᓯᓕᕆᖃᑕᐅᓕᓚᐅᕐᓕᑦ 

ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ. 

ᑲᖏᖅᖠᓂᕐᒥ ᐃᓄᑐᖃᕐᓄᑦ ᒪᒃᑯᒃᑐᓄᓪᓗ 

ᐅᐸᑦᑕᕐᕕᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᔭᓐᓇᒦᕈᒪᓪᓗᖓ ᑕᐃᒃᑯᐊ ᑲᖏᖅᖠᓂᕐᒥᐅᑦ 

ᐃᖅᑲᓇᐃᔭᓪᓗᐊᓚᐅᖅᓯᒪᑎᓪᓗᒍ 

ᒫᓐᓇᕈᓘᓚᐅᖅᑐᖅ.  

 

ᐅᖃᖅᑏ, ᐅᓪᓗᑐᐃᓐᓇᐅᑎᓪᓗᒍ 

ᐱᓇᓱᐊᕈᓯᐅᓚᐅᖅᑐᒥ ᑲᓇᑕᒥ 

ᐱᕙᓪᓕᐊᔪᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑎᒥᖏᑦᑕ ᓇᓗᓇᐃᖅᓯᓚᐅᖅᓯᒪᖕᒪᑕ $442,650-

ᓂᒡᒎᖅ ᑮᓇᐅᔭᓂᒃ ᐃᓕᓯᓂᐊᕐᓂᕋᖅᖢᑎᒃ 

ᑲᖏᖅᖠᓂᐅᑉ ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᑐᑦᑕᕐᕕᐅᓂᐊᖅᑐᓂᒃ. ᑖᓐᓇᓗ 

ᐃᓚᒋᔭᐅᖃᑕᐅᓂᐊᖅᖢᓂ ᑲᓇᑕᒥ 150 ᓄᓇᓖᑦ 

ᐱᖁᑎᕐᔪᐊᓂᒃ ᓴᓇᕕᐅᓂᐊᕐᓂᖏᓐᓂᒃ.  

 

ᐅᖃᖅᑎ, ᑕᒪᓐᓇ ᓇᓗᓇᐃᖅᑕᐅᓚᐅᖅᑎᓪᓗᒍ 

ᐊᒻᒪᓗ ᐃᒪᐃᓕᓚᐅᕐᒥᔪᑦ, “ᑖᒃᑯᐊ 

ᑮᓇᐅᔭᕆᓕᖅᑕᕗᑦ ᐊᑐᕐᓗᑎᒃᑯᑦ 

ᓄᑖᓐᖑᕆᐊᖅᑎᑕᐅᓂᐊᖅᑐᖅ ᑕᐃᓐᓇ 

ᑐᑦᑕᕐᕕᒋᔭᐅᖃᑦᑕᖅᑐᖅ ᑲᑎᒪᕕᒃ 

ᑲᑎᒪᕕᒃᑖᖅᑎᑕᐅᓗᓂ ᑎᑎᕋᕐᕕᒃᑖᕐᓗᓂᓗ ᐊᒻᒪᓗ 

ᒪᑯᓂᖓ ᓄᑕᐅᓂᖅᓴᓂᒃ ᖃᐅᒻᒪᖅᑯᑎᓂᒃ 

ᐃᓕᐅᖅᑲᐃᕕᐅᓗᑎᒃ ᐊᑭᓐᓇᖏᓪᓗ ᐃᒐᓛᖏᓪᓗ 

ᐹᖏᓪᓗ ᓴᓇᔭᐅᒃᑲᓐᓂᕐᓗᑎᒃ 

ᐆᒻᒪᖅᑯᑎᑐᓐᖏᓐᓂᖅᓴᐅᓂᐊᕐᒪᑦ 

ᐱᐅᓂᖅᓴᐅᓕᕐᓗᓂᓗ.” 

 

ᐊᒻᒪᓗ ᐅᖃᖅᑎ, ᑖᓐᓇ ᓇᓗᓇᐃᖅᑕᐅᑎᓪᓗᒍ 

ᑲᖏᖅᖠᓂᕐᒥᐅᑦ ᕼᐋᒻᓚᒃᑯᖏᑦ ᐃᓕᓯᓚᐅᕐᒥᔪᑦ 

$100,350-ᓂᒃ ᐊᒻᒪᓗ ᖁᔭᓐᓇᒦᕈᒪᓪᓗᒍ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᔭᒋᔭᐅᔪᖅ ᑲᑎᒪᔨᖏᓪᓗ 

ᐃᖅᑲᓇᐃᔭᕐᔪᐊᓚᐅᖅᓯᒪᖕᒪᑕ ᓄᓇᓕᖁᑎᒥᖕᓂᒃ 

ᑭᒡᒐᖅᑐᐃᓪᓗᑎᒃ. 

 

ᐅᖃᖅᑏ, ᑕᒪᓐᓇ ᓇᓗᓇᐃᖅᑕᐅᖕᒥᖕᒪᑦ ᓄᓇᕗᑦ 

ᒐᕙᒪᒃᑯᑦ ᖄᒃᑲᓐᓂᐊᒍᑦ ᐃᓕᓯᓚᐅᕐᒥᔪᑦ $50,000-

ᓂᒃ. ᑖᓐᓇ ᒥᓂᔅᑕᕆᔭᐅᔪᖅ ᑲᔪᖏᖅᓴᖅᐸᕋ 

ᐅᓂᒃᑳᓚᐅᖃᑦᑕᖁᓪᓗᒍ ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᐃᑲᔪᖅᓱᖅᑕᐅᖕᒪᑦ ᑕᒪᓐᓇ 

ᐱᓕᕆᐊᕆᔭᐅᔪᖅ ᓄᓇᕗᑦ ᐃᓗᐊᓂ. 

 

ᐅᖃᖅᑏ, 150−ᓂᒃ ᐊᕐᕌᒍᖃᓕᖅᑎᓪᓗᒍ ᑲᓇᑕᒥ 

ᑕᐃᒪ ᑕᒪᒃᑮᒃ ᐃᓱᒪᒋᑦᑎᐊᕆᐊᖃᖅᑕᕗᑦ 

ᖁᕕᐊᓲᑎᒋᓗᑎᒃᑯᒡᓗ.  

 

ᑕᐃᒪᐃᑦᑐᓄᑦ ᑮᓇᐅᔭᓂᒃ ᐃᓕᓯᖃᑦᑕᕐᓂᖅ 

ᐊᒃᓱᐊᓗᒃ ᑲᑎᑉᐹᓪᓕᐅᑎᒋᔭᐅᓂᐊᖅᑐᖅ ᐃᓐᓇᕐᓄᑦ, 

ᒪᒃᑯᒃᑐᓄᓪᓗ ᐊᒻᒪᓗ ᒪᒥᓴᕐᓂᕐᒧᑦ 

ᐃᓕᑉᐸᓪᓕᐊᓂᕐᒧᓪᓗ ᑐᓐᖓᕕᖃᕐᓂᐊᕆᓪᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ. 

ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑦᑎᓂᖅ 

ᐱᓐᖑᐊᖅᑐᓕᕆᕕᓐᓄᑦ (ᒪᑉᓴᓚᒃ) 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᑕᐃᔅᓱᒥᖓ 

ᓂᓪᓕᐅᑎᒌᓐᓇᐅᔭᖅᑕᓐᓂᒃ ᐊᑕᐅᓯᐊᕐᓇᖓ ᑕᒪᓐᓇ 

ᓴᖅᑭᓚᐅᖃᑦᑕᕋᒃᑯ ᒪᓕᒐᓕᐅᕐᕕᖕᒥ. 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᓄᓇᓖᑦ ᐊᒥᓱᑦ 

ᓄᓇᕗᒻᒥ ᐳᐃᔾᔪᕌᕐᕕᖃᓐᖏᑦᑐᑦ. 

 

ᐅᖃᖅᑏ, ᓂᕈᐊᖅᑎᒃᑲ ᓴᓪᓕᕐᒥ ᐊᒻᒪᓗ ᓇᐅᔮᓂ 

ᑕᐃᒪᓐᖓᓕᒫᑦ ᑕᑯᔪᒪᓯᒪᐃᓐᓇᖅᑐᑦ ᐳᐃᔾᔪᕌᕐᕕᖕᓂ 

ᓄᓇᒥᖕᓂ ᒪᑐᐃᕐᓂᐊᖅᑐᓂᒃ.  

 

ᐄ, ᖃᐅᔨᒪᔪᖓ ᑕᒪᒃᑯᐊ ᐱᓐᖑᐊᕈᑎᑦ 

ᐱᓐᖑᐊᕐᕕᖕᓄᑦ ᐊᑐᖅᑐᒃᓴᐃᑦ ᐳᐃᔾᔪᕌᕐᕕᖕᓄᓪᓗ 

ᓯᕗᓪᓕᐅᔾᔭᐅᓐᖏᓐᓂᖏᓐᓂᒃ ᓄᓇᓕᖕᓂ ᓄᓇᕗᒻᒥ. 

ᑭᓯᐊᓂᑦᑕᐅᖅ ᑕᐃᒃᑯᐊ ᓵᓐᖓᓗᐊᓐᖑᐊᖅᑐᒍᑦ 

ᒪᑯᓄᖓ ᐱᖁᑎᕐᔪᐊᓄᑦ ᑭᓐᖒᒪᒋᔭᐅᔪᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᕼᐋᒻᓚᒃᑯᓐᓂᓪᓗ 

ᐱᔨᑦᑎᕈᑎᓄᑦ ᓵᓐᖓᖔᖅᑐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᐊᑐᐃᓐᓇᖃᕆᐊᖃᕐᒥᔪᒍᑦ 

ᐱᓐᖑᐊᕐᕕᖕᓂ ᐱᕚᓪᓕᐅᑎᒋᔭᐅᔪᓐᓇᕐᓂᐊᖅᑐᓂᒃ 

ᐃᓅᓯᖃᑦᑎᐊᕐᓂᕐᒧᓪᓗ ᓵᕝᕕᐅᔪᓐᓇᕐᓂᐊᖅᑐᓂᒃ.  

 

ᓲᕐᓗ ᐆᒃᑑᑎᒋᓗᒍ ᑕᐃᓐᓇ ᐳᐃᕐᔪᕌᕐᕕᐊᓗᒃ ᒫᓂ 

ᐃᖃᓗᐃᑦ ᓄᓇᓕᐸᐅᔭᖓᓂ ᓴᓇᔭᐅᓚᐅᖅᑐᖅ 

ᐊᒻᒪᓗ ᑐᓴᐅᒪᔾᔪᑏᑦ ᑕᒪᒃᑯᐊ ᖃᐃᑕᐅᖃᑦᑕᖅᑐᑦ 

ᓄᓇᓕᐸᐅᔭᒃᑯᓐᓂᑦ ᐊᒥᓱᑦ ᐃᖃᓗᖕᒥᐅᑦ 

ᖃᐅᑕᒫᑦᑎᐊᖅ ᑕᐃᑯᖓ ᐅᐸᖃᑦᑕᖅᑐᑦ 

ᐊᑐᕆᐊᖅᑐᖅᖢᓂᔾᔪᒃ. ᐊᒻᒪᓗ ᑕᐃᓐᓇ 

ᐊᑐᖅᑕᐅᖃᑦᑕᖅᑐᒃᓴᐅᕗᖅ ᐳᐃᔾᔪᕌᕐᕕᒃ ᐊᒻᒪᓗ 

ᐃᓅᓯᒃᑯᑦ ᐋᓐᓂᐊᖃᕐᓇᓐᖏᓐᓂᖅᓴᐅᓂᕐᒧᓪᓗ 

ᓵᑉᐸᓪᓕᐊᓂᕐᒥᓂᒃ ᐃᒃᐱᒍᓱᖕᓂᐊᖅᑐᒃᓴᐅᕗᑦ. 

 

ᐅᖃᖅᑏ, ᖃᐅᔨᒪᓪᓗᖓ ᑖᒃᑯᐊ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ ᑮᓇᐅᔭᑦ 

ᑐᕌᖓᓂᖅᓴᐅᒐᓗᐊᖅᑎᓪᓗᒋᑦ ᒪᑯᓄᖓ 

ᓯᕗᓪᓕᐅᔾᔭᐅᓂᖅᓴᐅᔪᓄᑦ ᐱᖁᑎᕐᔪᐊᓄᑦ 

ᐃᓱᒪᖃᕐᒥᔪᖓ ᒐᕙᒪᒃᑯᑦ ᐃᑲᔪᒃᑲᓐᓂᕈᓐᓇᖅᑐᑦ 

ᕼᐋᒪᓚᒃᑯᓐᓂᒃ 

ᐊᑐᐃᓐᓇᖃᕐᓂᖅᓴᐅᓕᕈᓐᓇᕐᓂᐊᕐᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᓐᖔᖅᑐᓂᒃ ᑮᓇᐅᔭᓂᒃ ᐊᒻᒪᓗ 

ᑮᓇᐃᔭᑦ ᐊᑐᕐᓗᓂᔾᔪᒃ ᑕᒪᒃᑯᓄᖓ ᓄᑖᓄᑦ 

ᑭᓐᖒᒪᔭᐅᓪᓚᕆᒃᑐᓄᓪᓗ ᐱᓐᖑᐊᕐᕕᖕᓄᑦ 

ᐊᑐᕐᓂᐊᖁᓪᓗᒋᑦ.  

 

ᐅᖃᖅᑏ, ᓈᒻᒪᒃᓯᒃᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ 

ᑕᐃᒪᐃᑦᑐᓕᕆᔨᐅᔪᒧᑦ ᒥᓂᔅᑕᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᓪᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 441 - 4(3): 

ᐱᒃᑯᒋᔭᐅᓂᖏᑦ ᓄᓇᕗᒻᒥ 2017-ᒥ 

ᐹᑦᒥᓐᑕᖅᑎᖏᑦ (ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᓪᓗ ᓴᓂᑭᓗᐊᕐᒥᐅᑕᐃᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ 

ᐹᓐᒥᓐᑕᓐᒋᐊᓚᐅᖅᑐᑦ ᐊᒻᒪᓗ ᑲᓇᑕᒥ 

ᓄᓇᖃᖅᑳᖅᓯᒪᔪᑦ ᐱᓐᖑᐊᕕᒡᔪᐊᕐᓂᖓᓄᑦ 

ᐅᐸᓛᖅᖢᑎᒃ ᑐᕌᓐᑐ, ᐊᓐᑎᐊᕆᐅᒥ ᔪᓚᐃᒥ.  

 

ᐅᖃᖅᑏ, ᓴᓂᑭᓗᐊᕐᒥᐅᑦ ᐆᒃᑐᓚᐅᖅᑐᑦ ᐊᒻᒪᓗ 20 

ᓵᓚᒃᓴᖃᑦᑕᐅᑎᔪᑦ ᐊᒃᓱᕈᑦᑎᐊᖅᖢᑎᒃ 8-

ᖏᓐᓇᑯᓘᑎᓪᓗᒋᑦ ᑖᒃᑯᓇᓃᓐᓂᐊᖅᑐᑦ 

ᐆᒃᑐᖃᑕᐅᓚᐅᖅᑐᑦ.  

 

ᐊᒻᒪᓗ ᖁᕕᐊᓱᒃᑐᖓ ᒥᔅᑕ ᑲᓪᕕᓐ ᕼᐊᓚᐹᑉ 

ᕙᓐᑰᕙ, ᐲᓰᒥᐅᑕᖅ ᓄᓇᑦᑎᓐᓄᐊᓚᐅᕐᒪᑦ 

ᐃᑲᔪᕆᐊᖅᖢᓂ ᑕᐃᒃᑯᓂᖓ 

ᐊᑭᑦᑐᕋᐅᑎᖃᑕᐅᔪᒪᔪᓂᒃ. 

 

ᐅᖃᖅᑏ, ᐱᒃᑯᒋᒍᒪᕙᒃᑲ ᐅᑯᐊ: 

 

 ᓅᓚᓐ ᑭᒍᑦᑕᖅ ᐊᒻᒪᓗ ᑎᐅᕋᓐ ᐃᖃᓗᒃ 19 

ᑐᖔᓂ ᐊᕐᕉᒍᓕᓐᓃᑦᑐᑦ; 

 ᓴᐸ ᑯᑭ ᑭᖑᕝᕕᖅᑎᐅᓂᐊᖅᖢᓂ; 

 ᐋᓇ ᓛᒻ ᐊᒻᒪᓗ ᒪᐃᓇ ᒪᓄᒃ 

ᑭᒡᒐᖅᑐᐃᓂᐊᖅᖢᑎᒃ ᐊᕐᓇᓂᒃ 19 ᑐᖔᓂ 

ᐊᕐᕌᒍᓕᓐᓂᒃ; 

 ᓯᐅᕋᓐ ᖂᒃᓯᐊ ᐊᒻᒪᓗ ᓘᓯ ᔫ ᐊᑉᐸᕐᑲᖅ 

ᑭᒡᒐᖅᑐᐃᓂᐊᖅᖢᑎᒃ 16 ᑐᖔᓂ 

ᐊᕐᕌᒍᓕᓐᓂᒃ; 

 ᒪᐃᒃ ᑲᕕᒃ ᐊᒻᒪᓗ ᑕᐃᕕᑎ ᑯᓪᓗᐊᕈᖅ 

ᑭᒡᒐᖅᑐᕐᓂᐊᖅᖢᑎᒃ 16 ᑐᖔᓂ 

ᐊᕐᕌᒍᓕᓐᓂᒃ.  

 

ᐅᖃᖅᑏ, ᐅᑯᐊ ᐃᖃᓗᖕᒥᐅᑕᐃᑦ, ᕿᑭᖅᑕᕐᔪᐊᕐᒥᑦ, 

ᐊᐃᓱᑦᑐᕐᒥᒃ ᓴᓂᑭᓗᐊᕐᒥᓗ ᐊᒻᒪᓗ 

ᓇᓗᖅᑯᑎᖏᑦᑐᖓ ᑭᒡᒐᖅᑐᐃᑦᑎᐊᕐᓂᐊᖅᑐᑦ 

ᓄᓇᕗᒻᒥ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᒍᒪᕙᒃᑲ ᑖᒃᑯᐊ ᐊᒃᓱᕈᑦᑎᐊᕐᓗᑎᒃ 

ᐅᐸᓗᖓᐃᕐᓂᐊᕐᒪᑕ 2017-ᒥ ᓄᓇᖃᖅᑳᖅᓯᒪᔪᑦ 

ᐱᓐᖑᐊᕕᒡᔪᐊᕐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

  

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑕ ᑕᑉᑐᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 442 - 4(3): 

ᓯᕿᓂᕐᒧᐊᖓᔪᑦ ᐃᑯᒪᓕᐅᕈᑎᑦ 

ᐋᖅᑭᑦᑕᐅᓂᖏᑦ ᖁᕐᓗᖅᑑᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᓄᓇᓖᑦ ᓄᓇᖁᑎᕗᑦ ᐅᓄᖅᑐᑦ 

ᒪᑯᓄᖓ ᐃᓯᐊᕿᕐᓗᓐᓂᒃ 

ᑕᑯᓐᖏᓂᖅᓴᐅᕙᓪᓕᐊᔪᒪᒻᒪᑕ ᐊᒻᒪᓗ 

ᐃᓪᓗᕐᔪᐊᖁᑎᒥᓐᓂᒃ ᕿᒥᕐᕈᓇᖅᐸᓪᓕᐊᓪᓗᑎᒃ.  

 

ᖁᓪᓗᖅᑑᒥ ᕼᐋᒻᓚᒃᑯᓂᒃᑯᐊ ᓯᕿᓂᕐᒧᑦ 

ᐊᑭᓐᓇᖓᓄᑦ ᐃᑯᒪᓕᐅᕈᑎᓕᐅᕐᒪᑕ ᐊᑐᖅᖢᓂᔾᔪᒃ 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑮᓇᐅᔭᑦ ᑕᕝᕙ 

ᐆᑦᑑᑎᑦᑎᐊᕙᒃ ᐊᑦᓱᕈᕐᒪᑕ ᐊᑦᓱᕈᕐᓂᖏᓐᓂᒃ 

ᑮᓇᐅᔭᖅᑐᓗᐊᓐᖏᓂᖅᓴᓂᒃ ᐊᑐᖅᐸᓪᓕᐊᓇᓱᖕᒪᑕ 

ᓄᓇᓖᑦ. 

 

ᔫᓂᒥ ᑖᓐᓇ ᐃᓕᔭᐅᓚᐅᕐᒪᑦ $2,000-ᓂᒃ 

ᐊᑐᓐᖏᓂᖅᓴᐅᓕᓚᐅᖅᑐᑦ 

ᐅᖅᓱᐊᓗᑦᑐᓐᖏᓂᖅᓴᐅᒐᒥᒃ. ᕼᐋᒻᓚᒃᑯᑦ ᑖᒃᑯᐊ 

ᖃᐅᔨᓴᐃᓂᐊᖅᑐᑦ ᑕᖅᑭᓂ ᐊᒡᒋᖅᑐᓂ ᑖᒃᑯᐊ  

ᑐᓴᕈᒥᓇᕐᓂᐊᖅᑐᑦ ᖃᓄᑎᒋ 

ᐊᑐᓐᖏᓂᖅᓴᐅᓂᐊᕐᒪᖔᑦ.  

 

ᐄ, ᑕᒪᒃᑯᐊ ᓯᕿᓂᕐᒧᐊᖓᔪᐃᑦ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᖅᑕᕗᑦ ᓄᓇᓕᖁᑎᕗᑦ 

ᑮᓇᐅᔭᖅᑐᖏᓂᖅᓴᐅᑎᒐᓱᑉᐸᓪᓕᐊᑎᓪᓗᒋᑦ ᐊᓯᖏᑦ 

ᐆᒻᒪᖅᑯᑎᓕᐅᕈᑏᑦ ᐊᑐᕐᓗᒋᑦ. 

ᖁᕕᐊᓱᖃᑎᒋᒍᒪᔭᒃᑲ ᖁᕐᓗᖅᑑᕐᒥᐅᑦ ᑕᒪᓐᓇ 

ᖃᓄᖅᑑᕈᑎᒋᔭᐅᖕᒪᑦ ᐅᖅᓱᐊᓗᓐᓂᒃ 

ᐊᑐᓐᖏᓂᖅᓴᐅᓪᓗᑎᒃ ᐆᒻᒪᖅᓯᐅᕐᓂᖅ. ᖁᔭᓐᓇᒦᒃ, 

ᐅᖃᖅᑏ. 

  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᐃᖅᑏᑦ 

ᐅᖃᐅᓯᖏᑦ, ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 443 - 4(3): 

ᓂᕈᐊᖅᑎᓂᒃ ᐳᓛᕆᐊᖃᑎᖃᕐᓂᖅ 

ᒥᓂᔅᑕᓂᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐅᓐᓄᓴᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥᓗ ᐳᓚᕆᐊᖅᓯᒪᔪᑦ 

ᓈᓚᑦᑐᑦ.  

 

ᐅᖃᖅᑏ, ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᐅᓂᒃᑳᒐᓛᒍᒪᓪᓗᖓ. ᑭᒻᒥᕈᒻᒥ 

ᐳᓛᕐᓂᕆᓚᐅᖅᑕᑦᑎᓐᓂᒃ. ᒪᕐᕉᒃ ᑖᕙᓂ 

ᐊᑭᑦᑎᓐᓃᑦᑑᒃ ᒥᓂᔅᑑᖃᑕᐅᔫᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐹᓪ ᖁᐊᓴ 

ᐊᒻᒪᓗ ᐊᐃᑉᐸᖓᓗ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ 

ᐃᓚᒋᓪᓗᒍᑦᑕᐅᖅ ᒥᓂᔅᑕ ᔪᐊᔾ ᖁᒃᓱᒃ.  

 

ᐅᖃᖅᑏ, ᑕᖅᑭᐅᓚᐅᖅᑐᒥ ᔮᓐᓄᐊᕆᒥ 16-ᒥ 19-

ᒧᓄᑦ ᑎᑭᑦᓱᒍ ᖁᕕᐊᓱᒻᒪᕆᓚᐅᖅᑐᖓ ᑖᒃᑯᐊ 

ᒪᕐᕉᒃ ᒥᓂᔅᑖᒃ ᑎᑭᓯᒪᒍᓐᓇᓚᐅᕐᒪᑎᒃ 

ᑭᒡᒐᖅᑐᖅᑕᕋᓄᑦ ᓄᓇᓕᖕᒧᑦ ᑭᒻᒥᕈᒻᒧᑦ ᐊᒻᒪᓗ 

ᐱᕕᖃᕈᓐᓇᖅᓯᓚᐅᕋᑦᑕ ᓲᕐᓗ ᑭᒻᒥᕈᒻᒥᐅᑕᓂᒃ 

ᑐᓐᖓᓱᑦᑎᑦᓯᓪᓗᑕ ᑕᑯᔭᖅᑐᕈᓐᓇᖁᓪᓗᒋᑦ ᑖᒃᑯᐊ 

ᖁᑦᑎᓐᓂᖅᐹᓂᒃ ᒐᕙᒪᒋᔭᑦᑎᓐᓂᒃ 

ᑭᒡᒐᖅᑐᐃᑎᓪᓗᒋᑦ. 

 

ᐊᒻᒪᓗ, ᐅᖃᖅᑏ, ᓱᓖᓚᒃ ᑖᕙᓃᑦᑎᓪᓗᑕ 

ᑲᑎᒪᖃᑎᖃᕈᓐᓇᓚᐅᕐᒥᒐᑦᑕ ᑭᒻᒥᕈᑦ 

ᕼᐋᒻᓚᒃᑯᖏᓐᓂᒃ, ᓄᓇᓕᒋᔭᖓᑦᑕ 

ᐃᓕᓐᓂᐊᖅᑐᓕᕆᔨᕋᓛᖏᓐᓂᒃ ᐊᒻᒪᓗ  

ᐃᓪᓗᓕᕆᔨᕋᓛᒃᑯᖏᓐᓂᒃ ᐊᓯᖏᓐᓄᓪᓗ 

ᑕᑯᔭᕋᖅᑐᕆᐊᖅᑐᓚᐅᕆᓪᓗᑕ ᐃᓐᓇᐃᑦ 

ᐃᓕᓴᕐᕕᖓᓐᓄᑦ, ᐸᐃᕆᕕᖓᓐᓄᑦ ᐊᒻᒪᓗᑦᑕᐅᖅ 

ᑲᑕᓐᓂᓕᒃ ᑕᑯᔭᒐᖃᕐᕕᒃ ᐳᓚᕋᕝᕕᖓᓐᓄᑦᑕᐅᖅ 

ᐊᒻᒪ ᑕᐃᓐᓇ ᓴᐃᒪᑕᖅ ᒐᕙᒪᒃᑯᑦ 

ᐱᓕᕆᔨᖁᑎᖏᑦᑕ ᐊᓪᓚᕝᕕᖏᓐᓄᑦ. ᑖᒃᑯᐊ 

ᑕᑯᔭᖅᑐᕈᓐᓇᓚᐅᕋᑦᑎᒍᑦ.  

 

ᐅᖃᖅᑏ, ᑖᒃᑯᐊ ᑭᒻᒥᕈᒻᒥᐅᓕᒫᑦ ᑭᒡᒐᖅᑐᕐᓗᒋᑦ 

ᖁᔭᓐᓇᒦᕈᒪᕚᒃᑲ ᐱᕕᖃᕈᓐᓇᓚᐅᕐᒪᑎᒃ ᑖᒃᑯᐊ 

ᐳᓚᕋᕆᐊᖅᑐᓚᐅᕐᒪᑕ ᑭᒻᒥᕈᑦ ᖃᓄᐃᓕᖓᒻᒪᖔᖅ. 

ᐊᒻᒪᑦᑕᐅᖅ ᑲᑦᓱᖓᐃᑦᓯᐊᖅᓱᑎᒃ 

ᓈᓚᒋᐊᖅᑐᓚᐅᕐᒪᑕ ᓇᒻᒥᓂᖅ ᑭᒻᒥᕈᑦ ᖃᓄᖅ 

ᐃᓱᒫᓗᑎᖃᕐᒪᖔᖅ ᐊᒻᒪᓗ ᑕᐃᒃᑯᐊ 

ᑭᒻᒥᕈᒻᒥᐅᓕᒫᑦ ᖁᔭᒋᕙᒃᑲᑦᑕᐅᖅ 

ᑐᓐᖓᓱᑦᑎᑦᓯᓚᐅᕐᒪᑕ ᑖᒃᑯᓇᓐᖓᑦ 

ᑎᑭᓯᒪᑲᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 444 - 4(3): 

ᑲᓇᑕᒥ ᓯᑯᓯᐅᑎᓕᕆᔨᒃᑯᑦ 

ᐱᓕᒻᒪᖅᓴᐃᑎᑦᑎᓂᖓᑦ ᐅᖅᓱᖅᑑᒥ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᓇᓗᓇᐃᖅᓯᔪᒪᓪᓗᖓ ᐊᑕᐅᓯᖏᑦᑐᑦ ᓂᕈᐊᖅᑎᒃᑲ 

ᒫᓐᓇ ᐱᓕᒻᒪᒃᓴᒃᐸᓪᓕᐊᔪᑦ ᐃᓕᓐᓂᐊᖅᐸᓪᓕᐊᔪᑦ.  

 

ᐅᖃᖅᑏ, ᑕᐃᒃᑯᐊ ᑲᓇᑕᒥ ᓯᑯᓯᐅᑏᑦ ᑕᒫᓂ 

ᐅᑭᐅᖅᑕᖅᑐᒥ ᐃᓕᓐᓂᐊᖅᑎᑦᑎᒻᒪᑕ ᑕᒪᑐᒪᓂ 

ᐱᓇᓱᐊᕈᓯᕐᒥ ᐅᖅᓱᖅᑑᕐᒥ ᐊᑕᐅᓯᐅᓐᖏᑦᑐᓂᒃ. 

ᑖᒃᑯᐊ ᐃᓕᓐᓂᐊᖅᑎᑕᐅᔪᑦ ᐸᖅᓴᐃᓂᕐᒥᒃ 

ᕿᓂᕐᓂᕐᒥᓪᓗ ᑕᕆᐅᕐᒥ. ᐅᖃᖅᑏ, ᑕᒪᓐᓇ 

ᐊᒃᓱᐊᓗᒃ ᐱᒋᐊᖅᑎᑕᐅᔪᖅ ᐃᑲᔪᕐᓂᖃᕐᓂᐊᖅᑐᖅ 

ᐊᑦᑕᓇᔾᔭᐃᖅᓯᒪᓂᖅᓴᐅᓂᐊᕐᒪᑕ ᓄᓇᓖᑦ 

ᐃᓄᖁᑎᕗᑦ ᐊᒻᒪᓗ ᓄᓇᖁᑎᕗᑦ.  

 

ᐅᖃᖅᑏ, ᐅᖅᓱᖅᑑᕐᒥᐅᑕᐃᑦ ᑕᐃᒃᑯᐊ 

ᐃᓕᓐᓂᐊᖃᑕᐅᔪᑦ ᐅᕝᕙᐅᕗᑦ: 

 

 ᐋᑕᒻ ᐅᑯᖅᑐᓐᓄᐊᖅ; 

 ᓲᓯ ᓯᕿᕐᓂᖅ; 

 ᐅᐊᐃᓐ ᐊᕐᓇᓗᐊᖅ; 

 ᐱᐊᓂ ᐳᐊᖅᑕ ᓄᑲᖅᖠᖅ; 

 ᐹᓪ ᐃᑯᐊᓛᖅ; 

 ᔮᓐ ᕿᕐᓂᖅ; 

 ᑲᓇᑦ ᐳᑭᕐᓇᖅ; 

 ᓚᓄᑦ ᑏᖅᑖᖅ; 

 ᓯᐊᕋ ᑲᒥᖕᒫᓕᒃ; 

 ᑯᕆᔅ ᑭᖁᐊᖅ; 

 ᐅᐃᓂ ᓴᖃᐃᑦᑐᖅ; 

 ᓂᑯᓚᔅ ᐅᒃᐱᒃ; 

 ᕌᐳᑦ ᐳᐊᑕ; 

 ᓖ ᕿᖕᓇᖅᑑᖅ; ᐊᒻᒪᓗ 

 ᐲᑐ ᐊᖅᑲᖅ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ 

ᖁᕕᐊᓱᖃᑎᒋᔪᒪᕙᒃᑲ ᑕᒪᓐᓇ ᐱᐅᔪᖅ 

ᓴᖅᑭᑕᐅᑎᓪᓗᒍ ᐊᒻᒪᓗ ᒪᓕᒐᓕᐅᖅᑎᓕᒫᑦ 

ᖁᔭᓐᓇᒦᖃᑎᒋᒍᒪᕙᒃᑲ ᐊᒥᓱᓄᑦ ᓄᓇᕗᒻᒥᐅᓄᑦ 

ᕿᓂᕆᐊᖃᑦᑕᖅᑐᓄᑦ ᔭᒐᐅᖅᑲᐃᔪᓂᒃ ᔭᒐᐅᖅᑲᔪᓂᒃ 

ᐊᒻᒪᓗ ᐸᖅᓴᐃᓂᕐᒥᒃ ᐱᓕᕆᐊᖃᖃᑦᑕᖅᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑ.  

ᐃᒡᓗᓕᕆᓂᕐᒧ ᐱᕐᔪᐊᕆᔭᐅᔪᐃᑦ (ᕿᓐᖑᖅ) 

 

ᕿᓐᖑ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᕐᕕᓕᕐᔪᐊᕐᒥᐅᑦ, 

ᑕᓗᕐᔪᐊᒥᐅᑦ ᐅᑉᓗᒃᑰᖅᐸᑉᓯ. 

ᒪᓕᒐᓕᐅᖅᑎᐅᖃᑎᕗᑦ ᓯᕗᓕᐅᖅᑎᕗᓪᓗ 

ᐅᑉᓗᒃᑰᖅᐸᑉᓯ.  
 

 (ᑐᓵᔨᑎᒍᑦ) ᐅᖃᖅᑏ. ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᐃᓪᓗᖃᕐᓂᕐᒥᒃ.  
 

ᐅᖃᖅᑏ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐃᑉᐸᒃᓴᖅ 

ᑮᓇᐅᔭᓕᕆᓂᕐᒧᑦ ᐅᖃᐅᓯᕆᔭᖏᑦ 

ᓇᓗᓇᓐᖏᑦᑎᐊᖅᑐᑦ ᑐᑭᓯᓇᑦᑎᐊᖅᑐᒥᒃ 

ᐅᖃᓪᓚᓚᐅᕐᒪᑦ ᐃᓪᓗᑭᒃᓴᓂᕐᒥᒃ ᐊᒻᒪᓗ 

ᓂᕿᑭᒃᓴᓗᐊᕐᓂᕐᒥᒃ ᓄᓇᕗᒻᒥ ᐊᔪᖅᓴᓗᐊᕐᓂᒧᑦ. 

ᐅᖃᖅᑏ, ᑕᒪᓐᓇ ᐃᓅᓇᓱᓐᓂᕐᒧᑦ ᑮᓇᐅᔭᖅᑐᕐᓂᖓ 

ᒥᑭᔫᑕᐅᓂᖅᓴᓂᒃ ᐅᖓᓯᓐᓂᖅᓴᓂᓗ 

ᐳᖅᑐᔪᒻᒪᕆᐅᖕᒪᑦ.  
 

ᐊᖏᖃᑎᒋᔭᕋ ᒥᓂᔅᑕ ᑕᒪᓐᓇ 

ᐱᔪᓐᓇᕐᓂᓕᒫᑦᑎᓐᓂᒃ ᐊᔪᖅᓴᕐᓂᖅ 

ᒥᒃᖠᕚᓪᓕᖅᑎᑦᑕᕆᐊᖃᕋᑦᑎᒍ ᐊᒻᒪᓗ  

ᐊᖏᖃᑎᒋᓪᓗᒍ ᑖᒃᑯᐊ ᐊᔪᖅᓴᕐᓂᕐᒥᒃ 

ᒥᒃᖠᒋᐊᖅᑎᑦᑎᓂᖅ ᐱᓕᕆᐊᒃᓴᐅᖕᒪᑦ.  

 

ᐅᖃᖅᑏ, ᒐᕙᒪᒋᓚᐅᖅᑕᕗᑦ ᓴᖅᑭᑦᑎᓚᐅᖅᓯᒪᖕᒪᑦ 

ᓄᑖᕐᒥᒃ ᐃᒡᓗᒧᑦ ᐊᑐᖅᑐᐊᕐᓂᕐᒧᑦ 2013-ᖑᑎᓪᓗᒍ. 

ᑕᐃᒪᓕ ᑐᕌᒐᕆᔭᐅᖕᒪᑦ ᑕᕝᕙᓂ ᐃᒡᓗᓄᑦ 

ᐊᑐᖅᑐᐊᕐᓂᒧᑦ ᐅᖃᕐᓗᒍ, “ᒪᓐᓇ 

ᐃᖅᑲᓇᐃᔭᕈᒪᔪᓐᓃᕐᓂᖅ ᒥᑭᖦᖠᕚᓪᓕᖅᑎᓐᓇᓱᒡᓗᒍ 

ᑕᒪᓐᓇ ᐊᔪᖅᓴᓗᐊᕐᓂᖅ ᒥᒃᖠᒋᐊᖅᑕᐅᖁᓪᓗᒍ.”  

 

ᐅᖃᖅᑏ, ᓇᓗᓇᕈᔪᖕᒪᑦ ᐅᕙᓐᓄᑦ ᖃᓄᖅ 

ᐊᑑᑎᖃᑦᑎᐊᕋᓗᐊᕐᒪᖔᖅ ᓄᑖᑦ ᐃᒡᓗᓄᑦ 

ᐊᑭᓕᐅᑕᐅᓂᐊᓕᖅᑐᑦ ᑕᒪᒃᑯᑎᒎᓇᖅ. ᐃᓕᓴᕆᔭᕋ 

ᐃᓄᑐᐃᓐᓇᐃᑦ ᖃᑕᓐᖑᑎᒌᓪᓗ 

ᑮᓇᐅᔭᓕᐅᕐᓂᖅᓴᐃᑦ ᐊᑭᓖᓂᖅᓴᐅᔭᕆᐊᖃᕐᒪᑕ. 

ᑭᓯᐊᓂᓕ ᐃᒡᓗᓄᑦ ᐊᑐᖅᑐᐊᕈᑎᑦ ᐊᑭᖏᑦ 

ᐃᕿᐊᓱᓕᕈᑕᐅᔭᕆᐊᖃᓐᖏᓚᑦ, ᐱᓗᐊᖅᑐᒥ 

ᒪᒃᑯᒃᑐᐃᑦ ᐃᖅᑲᓇᐃᔮᒃᓴᖅᓯᐅᖃᑦᑕᕐᓂᖏᓐᓄᑦ. 

 

ᐅᖃᖅᑏ, ᐊᐱᖅᑯᑎᖃᕐᓂᐊᕋᒪ ᒥᓂᔅᑕᒧᑦ ᑕᒪᑐᒧᖓ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 446 - 4(3): 

ᐃᓄᓕᒫᓂ ᐋᓐᓂᐊᔪᓕᕆᓂᕐᒧᑦ 

ᐃᓱᒫᓗᒍᑕᐅᔪᖅ ᑐᓚᒐᖃᓗᐊᕐᓂᖓᓄᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᑎᖃᖅᑐᖓ 

ᐃᓱᒪᒋᔭᐅᓚᐅᖅᓯᒪᖅᑰᓐᖏᑦᑐᒥᒃ ᐃᓚᖏᓐᓄᑦ 

ᐃᓱᒫᓗᑎᒋᖃᑦᑕᓚᐅᖅᓯᒪᔭᕋ ᐊᑯᓂᑲᓪᓚᒃ ᐊᒻᒪᓗ 

ᐃᓄᓐᓄᑦ ᐃᓚᖏᓐᓄᑦ 

ᐃᓱᒫᓗᒋᔭᐅᖃᑦᑕᓕᖅᓯᒪᓪᓗᓂ. 

 

ᒪᑯᐊ ᐅᓪᓗᒥᐅᔪᖅ ᐋᓐᓂᐊᓂᖅ ᕿᓚᒥᑯᓗᒃ 

ᓴᖅᑭᖅᑑᔮᖃᑦᑕᓕᕐᖓᑦ ᐊᒻᒪᓗ ᑕᒪᒃᑯᐊ 

ᐋᓐᓂᐊᑖᖃᑦᑐᖅᑐᑦ ᐋᖅᑭᑦᑕᐅᔪᓐᓇᓐᖏᑦᑐᒥᒃ 

ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᖅᑐᑎᒃ ᐃᓚᖏᓪᓗ  

ᐊᔪᕐᓇ ᐃᓛ ᐊᔪᕐᓇᖃᑦᑕᖅᑐᑎᑦ ᓇᐅᒃᑯᑦ ᑭᓱᒧᑦ 

ᐋᓐᓂᐊᑖᕐᒪᖔᑕ. ᐃᓱᒫᓗᒋᔭᐅᖃᑦᑕᖅᓯᒪᔪᖅ, 

ᐅᖃᖅᑎᑦᑎᔩ, ᐊᒻᒪᓗ ᐅᕙᖓ 

ᐃᓱᒫᓗᒋᓪᓚᕆᑉᐸᓕᖅᑕᕋ 

ᐃᓚᒋᔭᐅᖃᑕᐅᓕᖏᒃᑲᓗᐊᕐᒪᖔᖅ 

ᐃᓱᒪᒋᔭᐅᓚᐅᖅᓯᒪᖅᑰᓐᖏᑦᑐᖅ ᒪᑯᐊ ᑐᓗᒑᓗᐃᑦ 

ᑐᓗᒐᐃᑦ ᐊᒥᓲᓗᐊᓕᕐᖓᑕ ᓄᓇᑦᑎᓐᓂ.  
 

ᐅᕙᑦᑎᓐᓂ ᓄᓇᑦᑎᓐᓂ ᐱᓗᐊᖅᑐᒥᒃ 

ᕿᑭᖅᑖᓗᒻᒥᖃᐃᑦ ᐱᓗᐊᓐᖑᐊᖅᑐᖅ 

ᑐᓪᓕᕋᖅᑕᑎᓐᓄᑦ ᓯᓚᒧᑦ ᐃᓯᐅᑎᕙᓕᕋᑦᑎᒍᑦ 

ᐊᓇᖏᑦ ᓇᓗᓇᓐᖏᑦᑐᖅ ᑕᒪᓐᓇ ᐋᓐᓂᐊᖃᕐᓂᕐᒧᑦ, 

ᐋᓐᓂᐊᖃᑦᑕᓂᕐᒧᑦ 

ᐃᓚᓕᐅᑎᕙᓪᓕᐊᑐᐃᓐᓇᓐᖏᒃᑲᓗᐊᕐᒪᖔᑦ 

ᐃᓱᒫᓗᓐᓇᖅᓯᖃᑦᑕᓕᕐᖓᑦ. 
 

ᒪᐅᖓ ᒪᔪᕋᐅᑎᑦᑎᓄᓪᓗ ᐹᑦᑎᓄᓪᓗ 

ᐊᓇᕋᓚᑦᑐᐊᓘᓕᖅᑐᑎᒃ ᑕᒪᒃᑯᐊ ᑐᓗᒐᐃᑦ. ᐅᕙᒍᑦ 

ᑐᓪᓕᕋᖅᑕᖏᓐᓄᑦ ᑐᓪᓕᕋᖅᑕᕗᑦ ᑲᒥᕗᑦ 

ᐃᓯᖅᐸᑦᑐᑕ ᑕᒪᒃᑯᓂᖓ ᑐᓪᓕᕋᕋᑖᖅᑎᓪᓗᑕ 

ᑕᒪᓐᓇ ᐋᓐᓂᐊᑖᖃᑦᑕᓂᕐᒧᑦ 

ᐃᓚᓕᐅᑎᕙᓪᓕᐊᔪᐊᓗᓕᓐᖏᒃᑲᓗᐊᕐᒪᖔᑦ 

ᐃᓱᒫᓗᓐᓇᖃᑦᑕᓕᕐᖓᑦ ᐃᓚᖓᒍᑦ 

ᐊᒥᓱᕐᔪᐊᕌᓗᐃᓪᓗ ᑕᒫᓂ ᐃᓪᓘᑉ ᖄᖓᓂ 

ᒥᑦᑎᒪᐅᖅᐸᓕᖅᑐᑦ ᑐᓗᒐᐃᑦ ᐊᓇᕋᓚᑦᑐᑦ ᐅᕙᒍᑦ 

ᓇᔪᖅᐸᑦᑕᖏᓐᓄᑦ ᑕᒪᓐᓇ 

ᑲᑉᐱᐊᓇᓐᖏᒃᑲᓗᐊᕐᒪᖔᑦ.  
 

ᑕᒪᒃᑯᐊ ᖃᐅᔨᓴᖅᑕᐅᔭᕆᐊᖃᖅᑰᓕᕐᖓᑕ 

ᖃᐅᔨᓴᖅᑕᐅᑎᑕᐅᔭᕆᐊᖃᖅᑰᓕᕐᖓᑕ 

ᐊᒥᓲᓗᐊᖅᑐᐊᓘᓕᖅᑐᑎᒡᓗ ᐊᒻᒪᓗ 

ᐋᓐᓂᐊᓇᖅᑐᒥᒃ ᑐᓂᐅᖅᑲᐃᓐᖏᒃᑲᓗᐊᕐᒪᖔᑦ 

ᐃᓄᓐᓄᑦ. ᑕᒪᓐᓇ ᐊᐱᖅᓱᕐᓇᖅ ᓈᒻᒪᓯᑉᐸᑦ 

ᐊᐱᖅᓲᑎᒋᔪᒫᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

ᑐᓴᒐᒃᓴᖅ ᓴᐃᓕᕕᒃᑯᑦ ᐃᓐᓇᑐᖃᒃᑯᕕᖓᓄᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐅᕙᖓᐅᓕᑕᐃᓐᓇᖅᑯᖅ. ᐅᓐᓄᓴᒃᑯᑦ.  
 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐅᖃᐅᓯᕆᓂᐊᖅᑕᕋ 

ᖁᔭᓕᓂᕐᒧᑦ ᐅᖃᕆᐊᒃᑲᓐᓂᕈᑎᑐᐃᓐᓇᐅᓪᓗᓂ.  

 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᕗᓪᓗ ᓴᐃᓕᕕᒃ 

ᐸᕐᓇᐅᑎᖓᓄᑦ ᑖᒃᑯᓄᖓ ᐃᓐᓇᕐᓄᑦ ᐊᑯᓂᐅᔪᒥᒃ 

ᐸᖅᑭᔭᐅᕝᕕᖓᓂ ᐃᖃᓗᖕᓂ ᓴᓇᔪᒪᓪᓗᑎᒃ.  

 

ᐅᖃᖅᑏ, ᐃᓄᐃᑦ ᐅᓄᖅᑐᑦ ᑎᒥᐅᔪᓪᓗ 

ᐱᓕᕆᖃᑦᑕᖅᓯᒪᖕᒪᑕ ᐊᒃᓱᕈᖅᖢᑎᒡᓗ ᑖᓐᓇ 

ᐱᓪᓚᑦᑖᖑᖁᓪᓗᒍ ᓯᖕᓇᒃᑐᕆᔭᐅᔪᖅ. ᑕᐃᒪ 

ᐅᐱᑦᑐᒻᒪᕆᐅᕗᖓ ᓄᓇᓕᖕᓂ ᐱᒋᐊᖅᑎᑕᐅᔪᓂ 

ᐃᓚᐅᔪᓐᓇᕋᒪ.  

 

ᐅᖃᖅᑏ, ᐃᓕᓴᕆᔪᒪᓪᓗᒍ ᑖᓐᓇ 

ᐃᑲᔪᖅᓱᐃᓂᕆᔭᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖕᒧᑦ 

ᑮᓇᐅᔭᖃᖅᑎᑦᑎᓚᐅᕐᒪᑕ ᓴᐃᓕᕕᒃ ᑎᒥᐅᔪᒥ 

ᐃᒪᓐᓇ ᐸᕐᓇᓯᐅᖁᓪᓗᒋᑦ ᐃᓗᓕᖃᑦᑎᐊᖅᑐᒥᒃ.  

 

ᒥᓂᔅᑕ ᖃᐅᔨᒪᖁᑐᐃᓐᓇᖅᖢᑎᑦ ᑕᐃᒪᓐᓇ 

ᐊᒃᓱᕈᕐᓇᖅᑐᓂᒃ ᐊᐱᖅᑯᑎᒃᓴᖃᕐᓂᐊᕐᒪᑦ ᓱᓕ 

ᑲᑎᒪᑐᐃᓐᓇᕐᓂᒃᑯᑦ.  

 

ᐅᖃᖅᑏ, ᑕᐃᒪ ᐱᓕᕆᐊᓄᑦ ᖃᓄᐃᑦᑑᑎᓄᑦ 

ᓴᐃᓕᕕᒃ ᑎᒥᖓ ᐃᓐᓇᕐᓄᑦ ᐊᑯᓂᐅᔪᒥᒃ 

ᐸᖅᑭᔭᐅᕝᕕᖓᓄᑦ 

ᐊᒃᓱᕈᕐᓇᖅᑐᖅᓯᐅᖃᑦᑕᖅᓯᒪᖕᒪᑕ ᐊᖅᑯᑖᒍᑦ 

ᑭᓯᐊᓂᓕ, ᐋᓕᒃᓵᓐᑐ ᕌᒻᐱᐊᓪ ᐅᖃᓚᐅᕐᒪᑦ, 

“ᑕᐃᒪᓕ ᐊᑕᐅᓯᖅ ᒪᑐᔭᕌᖓᑦ ᐊᓯᐊᓂᒃ 

ᒪᑐᐃᖅᑐᖃᖃᑦᑕᕆᕗᖅ.” 

 

ᐅᖃᖅᑏ, ᓴᐃᓕᕕᒃᑯᑦ ᓇᓗᓇᐃᖅᓯᓯᒪᕗᑦ 

ᓯᔾᔭᒦᑦᑐᒥᒃ ᐃᓄᑐᖃᒃᑯᕕᔅᓴᒥᒃ. ᑭᓯᐊᓂᓕ ᐊᐃᑦᑖ 

ᓱᕈᕐᓂᑯᒥᓂᖃᕐᒪᑦ ᓄᓇᖓ ᐊᒻᒪᓗ ᑭᓈᓗᓄᑦ 

ᓱᓪᓗᓖᑦ ᐃᓗᐊᓐᖏᓕᐅᕈᑕᐅᓪᓗᑎᒃ 

ᓴᓇᕕᐅᓂᔅᓴᖓᓄᑦ. ᐊᖏᕐᓗᑕ 

ᑭᓯᐊᓂᐅᓕᓚᐅᖅᑐᖅ ᑕᐃᓐᓇ ᓴᓇᕕᐅᔪᓐᓇᖏᑦᑐᖅ. 

ᑭᓯᐊᓂᓕ, ᐅᖃᖅᑏ, ᖁᕕᐊᓱᒃᑐᒻᒪᕆᐅᕗᖓ 

ᐅᖃᕈᓐᓇᕋᒪ ᐃᑲᔪᖅᓱᖅᑕᐅᑦᑎᐊᖅᓯᒪᑦᑎᐊᕋᑦᑕ 

ᓄᓇᓕᐸᐅᔭᕐᓂ ᐃᖃᓗᐃᑦ ᐃᒫᒃ ᐃᓂᒃᓴᒥᒃ ᐹᓂ 

ᑕᓯᓗᓕᐊᕆᐊᒥ. ᑕᐃᑲᓂ ᓄᑖᒥᒃ ᐃᓂᐅᔪᖅ 

ᓴᐃᓕᕕᒃ ᑎᒥᖓ ᐃᒡᓗᓕᐅᕈᓐᓇᕐᓂᐊᕐᒪᑕ 

ᐊᖏᓂᖓ ᓈᒻᒪᒃᑐᒥᒃ ᐃᓐᓇᐃᑦ 

ᐸᖅᑭᔭᐅᔭᕆᐊᖃᕐᓂᖏᓐᓄᑦ ᒫᓐᓇ ᓯᕗᓂᒃᓴᒧᓪᓗ.  

 

ᐅᖃᖅᑏ, ᑖᒃᑯᐊ ᐃᓕᓴᕆᔪᒪᕙᒃᑲ ᓴᐃᓕᕕᒃ 

ᑲᑎᒪᔨᖏᑦ ᑎᒥᐅᔪᓪᓗ ᐊᔾᔨᒌᓐᖏᑦᑐᑦ ᒐᕙᒪᒃᑯᓪᓗ 

ᑎᒥᖁᑎᖏᑦ. ᑖᒃᑯᐊᓗ ᑕᕝᕙᓂ ᓄᓇᖃᖅᑎᐅᔪᑦ 

ᐃᑲᔪᖃᑦᑕᕐᓂᖏᓐᓄᑦ ᑕᒪᓐᓇ ᐱᓕᕆᐊᖑᔪᑦ 

ᓯᕗᒧᐊᒃᑎᓐᓇᓱᒃᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅᑐ ᐹᓪ ᐅᑲᓕᖅ. 

ᐅᐸᒃᓯᒪᓂᖓ ᖁᑦᑎᓂᖅᓴᓄᑦ ᐃᓕᓐᓂᐊᕕᒻᒥ 

ᐊᑐᖅᑕᐅᓚᐅᖅᑐᒥᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥᑦᑕᐅᖅ ᐅᓂᒃᑳᕈᒪᓕᕐᒥᔪᖓ ᑕᖅᑭᐅᓚᐅᖅᑐᒥ 

ᐃᓇᑕᐅᓯᒪᓚᐅᕋᓐᓄᒃ ᑖᓐᓇᓗ ᓂᕈᐊᖅᑕᐅᓯᒪᔪᖅ 

ᓄᓇᕐᔪᐊᒃᑯᓐᓄᑦ ᑎᐊᕆ ᑖᐱᓐ. ᑖᒃᑯᐊ 

ᐃᓕᓴᐃᔨᖓᓪᓗ ᑕᒃᐱᑲᓂ ᐃᓕᓐᓂᐊᖅᐸᑦᑐᓄᑦ 

ᖁᑦᑎᓂᖅᓴᓂᒃ ᖃᐅᔨᓴᖁᔭᐅᓪᓗᓄᒃ ᑖᒃᑯᐊ 

ᐅᓂᒃᑳᕐᓂᐊᖅᑎᓪᓗᒋᑦ ᐃᓕᓐᓂᐊᖅᑐᐃᑦ, 

ᖁᑦᑎᖕᓂᓕᒃ 11-ᒦᑦᑐᑦ ᑖᒃᑯᐊ ᐃᓅᓯᓕᕆᓂᕐᒥᒃ 

ᐃᓕᓐᓂᐊᖅᐸᑦᑐᑦ ᐊᒻᒪᓗ ᓯᓚᑖᓂ. 

 

ᑖᒃᑯᐊ ᐅᓂᒃᑳᕐᓂᒃᓴᐅᑎᓚᐅᕐᖓᑕ ᐊᒻᒪᓗ ᑕᐃᒃᑯᐊ 

ᕿᒥᕐᕈᕙᓚᐅᖅᑐᑎᒍ ᖃᓄᖅ ᖃᐅᔨᓴᖅᓯᒪᓕᕐᒪᖔᑕ. 

ᐊᔾᔨᒌᓐᖏᑦᑐᒐᓚᓐᓂᒃ ᐊᑐᓂ ᐋᖅᑭᔅᓱᐃᓯᒪᓚᐅᖅᑐᑦ 

ᕿᒥᕐᕈᕙᓪᓕᐊᓯᒪᓪᓗᑎᒃ ᖃᓄᕐᓕ 

ᐊᑦᑐᖅᑕᐅᓯᒪᒻᒪᖔᑦ ᑕᒪᓐᓇ ᓄᓇᒋᔭᕗᑦ ᐅᓪᓗᒥᒧᑦ 

ᑖᒃᑯᐊ ᐊᑐᖅᐸᓚᐅᖅᑕᑎᓐᓄᑦ. 

ᐅᓂᒃᑳᖅᓯᒪᕙᓚᐅᖅᑐᑦ ᐅᓇᑕᕐᓂᐊᓗᓐᓄᑦ, 

ᓄᓇᑖᕋᓱᓐᓂᕐᒧᑦ ᐊᒻᒪᓗ ᑕᒪᒃᑯᐊ 

ᑕᐅᖅᓰᖃᑎᒌᖃᑦᑕᕐᓂᕐᒧᑦ. ᑕᒪᒃᑯᐊ 

ᐊᔾᔨᒌᓐᖏᑦᑐᒐᓚᐃᑦ ᐅᓂᒃᑳᕆᔭᐅᕙᓚᐅᖅᑐᑦ ᐊᒻᒪᓗ 

ᖁᕕᐊᓇᓚᐅᖅᑐᐃᑦ ᑕᐃᒪ ᒪᒃᑯᑦᑐᑯᓗᐃᑦ 

ᖃᐅᔨᒪᑦᑎᐊᕋᓱᒃᑐᑦ ᓯᕗᓂᕆᓚᐅᖅᑕᑎᓐᓂᒃ ᐊᒻᒪᓗ 

ᐅᓪᓗᒥ ᖃᓄᐃᓕᖓᒻᒪᖔᑦᑕ 

ᐅᓂᒃᑳᕈᓐᓇᓚᐅᖅᑐᑎᑦ.  

 

ᑖᒃᑯᐊᓕ ᐅᕙᓐᓄᑦ ᓵᓚᖃᖅᑐᐃᓐᓇᑦᑎᐊᖑᓚᐅᖅᑐᑦ 

ᖁᕕᐊᓇᓚᐅᖅᑐᑎᓪᓗ ᐊᒻᒪᓗ ᐅᐱᓐᓇᕕᔾᔪᐊᖅᑐᑎᑦ 

ᑕᐃᒫᒃ ᖃᐅᔨᒪᓂᖏᑦ ᑕᑯᓐᓈᓕᖅᑐᒋᑦ ᐅᓪᓗᒥ. 

ᐃᑲᕐᕌᓐᓂᒃ ᒪᕐᕉᓐᓂᒃ ᑕᐃᑲᓃᖁᔭᐅᓚᐅᕋᓗᐊᖅᑐᖓ 

ᑭᓯᐊᓂ ᐱᖓᓱᒻᒪᕆᓐᓂᒃ ᑕᐃᑲᓃᓕᓚᐅᖅᑐᒍᑦ 

ᐅᓂᒃᑳᕈᒪᔪᖅᐸᑯᓗᓚᐅᕐᒪᑕ ᖃᐅᔨᒪᔭᒥᓂᒃ. 

ᖁᕕᐊᒋᑦᑎᐊᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ 

ᑲᔪᓯᓗᑕ. 4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᓯᕗᓪᓕᖅᐹᖑᓂᐊᕋᒪ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

(ᑐᓵᔨᑎᒍᑦ) ᑐᓐᖓᓱᑦᑎᑦᑎᖃᑎᖃᐅᕆᑦᓯ 

ᓄᓇᕗᒻᒦᑦᑐᓄᑦ ᖄᖓᓃᑦᑐᓄᑦ ᐱᔪᓐᓇᐅᑎᓄᑦ 

ᑲᑎᒪᔨᖏᑦ ᐅᕙᓂ ᐃᓚᐅᒻᒪᑕ ᐅᕙᓂ ᐳᓛᕐᕕᒻᒥ 

ᒪᓕᒐᓕᐅᕐᕕᒻᒥ.  

 

ᐅᑯᐊᖑᕗᑦ: 

 

ᒥᔅᑕ ᕘᑦ ᕉᔅ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᓂᒃ; 

 

ᒦᑲ ᖃᖁᓪᓗᒃ, ᕿᑭᖅᑕᕐᔪᐊᕐᒥᐅᒃᓴᔭᖅ; 

 

ᐃᓕᓴᐱ ᖃᕆᑕᖅ ᐊᕐᕕᐊᓂᒃ; 

 

ᔮᓐ ᒧᕇᔅ ᐃᖃᓗᓐᓂᒃ; ᐊᒻᒪᓗ 

 

ᐋᓐᑐᕋᐃ ᑕᐅᑐ ᐃᒡᓗᓕᒑᕐᔪᒻᒥᒃ.  

 

ᑖᒃᑯᐊ ᐱᖃᑎᒋᔭᐅᔪᑦ ᑲᑎᒪᔩᑦ ᑖᒃᑯᐊ 

ᐊᐅᓚᑦᓯᔨᖓᑦ ᑖᒻ ᑎᐊᒻᓴᓴᓐ, ᒪᒥᐊᓇᐅᒐᓗᐊᖅ 

ᐅᖃᑦᑎᐊᖏᒃᑯᒃᑯ ᐊᒻᒪᓗ ᒪᓕᒐᓕᕆᔨᖓᑦ ᓕᐅᕆ 

ᕋᓄᑦᔅ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒥ. 

  

>>ᐸᑦᑕᑐᖅᑐᑦ 

 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ 

ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᒍᒪᔪᖓ ᓂᕈᐊᖅᑕᐅᓯᒪᕕᒋᔭᓐᓂᒃ 

ᓄᓇᖃᖅᑐᖅ ᐃᒡᓗᓕᒑᕐᔪᖕᒥᐅᑕᖅ 

ᐱᕈᖅᓴᖃᑎᒋᓯᒪᑉᓗᒍᓗ ᐊᒻᒪᓗ ᐃᓚᒋᓪᓚᑦᑖᖅᓱᒍ 

ᐊᕐᓇᖃᑎᒋᕝᓗᒍ ᐋᓐᑐᕇ ᑕᐅᑐ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐃᓕᑕᖅᓯᒍᐊᖅᑐᖓᑦᑕᐅᖅ ᐊᕐᕕᐊᒥᐅᖑᖃᑎᒐᓂᒃ 

ᐊᕐᕕᐊᕐᒥᐅᑦ ᑕᒪᐅᖓ ᑎᑭᒐᔪᐃᑦᑐᔾᔫᖕᒪᑕ. ᑖᓐᓇ 

ᐅᕙᑦᓯᐊᖅ ᑕᐃᖅᑲᐅᔭᐃᑦ ᐃᓕᑕᕆᒍᐊᖅᑕᕋ 

ᐃᓕᓴᐱ ᖃᕆᑕᖅ. ᑐᓐᖓᓱᑦᓯᐊᕐᓗᑎᑦ ᑕᕝᕙᓂ. 

ᒪ’ᓇ, ᐅᖃᖅᑏ.  

  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ ᕿᔪᒃᑕᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐃᓕᓴᕆᔭᐅᖅᑲᐅᔫᒐᓗᐊᖅ ᐃᓕᓴᕆᒃᑲᓐᓂᕈᒪᓪᓗᒍ 

ᑖᓐᓇ ᓄᓇᖃᖅᑲᑎᒋᕙᓚᐅᕋᒃᑯ ᐊᑯᓂ ᒦᑲ 

ᖃᖁᓪᓗᖅ ᐊᒻᒪᓗ ᖃᐅᔨᒪᑦᑎᐊᖅᑐᒍ ᑖᓐᓇ 

ᐊᒃᓱᐊᓗᒃ ᐃᓅᖃᑎᒋᔭᓐᓂᑦᑎᐊᖅᓲᖑᖕᒪᑦ. ᐊᒻᒪᓗ 

ᑎᑦᑎᓇᕈᓘᔭᓪᓚᕆᓲᖑᓪᓗᓂ 

ᐅᖃᑦᑕᐃᓕᓐᖏᑦᑎᐊᖅᑐᓂᓗ 

ᐅᖃᖃᑎᒋᔭᕐᓂᕖᓐᖓᖅᑐᓂ ᐱᕈᖅᓴᖃᑎᒋᓚᐅᕋᒃᑯ  

ᕿᑭᖅᑕᕐᔪᐊᕐᒥ ᐃᓕᓐᓂᐊᖃᑎᒋᕙᑦᑐᒍᓗ 

ᐊᑕᐅᑦᑎᒃᑯᑦ.  

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᐊᐃᑉᐸᖓ 

ᐃᓕᓴᕆᒃᑲᓐᓂᕈᒪᓪᓗᒍ ᐃᓕᓐᓂᐊᕆᐊᖅᐹᓪᓗᒃᑲᒪ 

ᐃᓕᓴᐃᔨᒋᓚᐅᖅᓯᒪᔭᕋ ᑖᓐᓇ ᑕᕝᕙᓃᖃᑕᐅᔪᖅ ᕘᑦ 

ᕉᔅ. ᑖᑦᓱᒪ ᓱᐊᒃᐸᓚᐅᓐᖏᑉᐸᖓ 

ᐅᕙᓃᖃᑕᐅᒐᔭᓐᖏᑦᑐᖓ ᖃᐅᔨᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

  

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᕆᔭᐅᕋᑖᖅᑑᒐᓗᐊᖅ 

ᒪᕐᕈᐃᖅᑎᖅᖢᓂ ᑭᓯᐊᓂ ᐃᓕᓴᕆᒃᑲᓐᓂᕈᒪᔭᕋ 

ᓂᕈᐊᖅᑕᐅᕕᒋᓯᒪᔭᓐᓂ ᒥᔅᑕ ᐴᑦ ᕉᔅ 

ᐃᓕᓴᐃᔨᒋᓚᐅᓐᖏᒃᑲᓗᐊᖅᖢᒍ ᑭᓯᐊᓂ 

ᐃᓕᓴᐃᔨᒋᖃᑦᑕᖅᓯᒪᔭᕋ ᐊᓯᖏᑎᒍᑦ ᐊᒻᒪᓗ 

ᐃᓕᓐᓂᐊᖅᑎᖃᑦᑕᓚᐅᕐᓂᖏᑎᒍᑦᑕᐅᖅ ᑕᕝᕙᓂ 

ᒪᓕᒐᓕᐅᖅᑎᓐᖑᕈᓐᓇᖅᓯᓯᒪᒐᒪ 

ᐊᒃᑐᖅᓯᓯᒪᒻᒪᕆᒃᖢᓂᓗ ᖃᐅᔨᒪᒃᑲᓐᓂᕈᒪᔭᓐᓂᒃ 

ᓄᓇᕗᒻᒥᐅᑕᐅᓕᖅᖢᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦ 

ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᓯᒥᐊᓐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 592 - 4(3): ᐳᔪᐊᕿᓂᕐᒧᑦ 

ᐊᑭᖃᖅᑎᑦᑎᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ.  

 

ᓴᖅᑭᑦᑎᓚᐅᕋᒪ ᑎᑎᖅᑲᓂᒃ ᐊᐳᑦᑎᕐᓈᖅᑐᒥ 

ᐅᔭᕋᖕᓂᐊᖅᑎᒃᑯᑦ ᐊᐅᓪᓚᖅᑎᕋᑖᖅᑕᖓᓂᒃ 

ᓯᕗᓕᖅᑎᒧᑦ ᐱᔾᔪᑎᖃᖅᖢᓂ ᒐᕙᒪᑐᖃᒃᑯᑦ 

ᐸᕐᓇᒃᓯᒪᓂᕆᔭᖓᑦ ᐃᓯᐊᕿᕐᓗᖕᓄᑦ 

ᐊᑭᓖᑎᑦᑎᖃᑦᑕᕈᒪᓪᓗᑎᒃ ᒐᕙᒪᒋᔭᐅᔪᓂᒃ ᑲᓇᑕ 

ᐊᒡᒍᖅᑐᖅᓯᒪᓂᓕᒫᖏᓐᓄᑦ ᐅᑭᐅᖅᑕᖅᑐᒥᓪᓗ 

ᒐᕙᒪᐅᔪᓂᒃ.  

 

ᖃᐅᔨᒪᓂᐊᕋᑦᑕ ᓯᕗᓕᖅᑎᐅᔪᖅ ᓴᖅᑭᑦᑎᓛᖅᐹ 

ᑭᒡᒍᓯᕐᒥᓂᒃ ᐊᐳᖅᑎᕐᓂᐊᖅᑑᑉ 

ᐅᔭᕋᖕᓂᐊᖅᑎᒃᑯᖏᓐᓄᑦ ᐃᓱᓕᓚᐅᓐᖏᓐᓂᖓᓂᒃ 

ᐅᑭᐅᒃᑯᑦ ᑲᑎᒪᓂᕆᔭᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎᖓ 

ᓄᓇᕗᒻᒥ, ᒥᔅᑕ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ 

ᐱᓕᕆᐊᕆᔭᕆᐊᖃᖅᑕᕗᑦ 

ᓴᖅᑭᑦᑎᖃᑦᑕᕐᓂᕆᖃᑦᑕᖅᑕᕗᑦ ᐊᑐᕐᓂᐊᖅᑕᕗᑦ 

ᑕᐃᓐᓇ ᑎᑭᑉᐸᑦ ᐱᓕᕆᕝᕕᒋᖃᑦᑕᖅᑕᕗᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᑐᖓ ᒫᓐᓇ ᐱᕕᖃᕋᒪ ᐅᖃᕆᐊᒃᓴᖅ 

ᑖᒃᑯᐊ ᐊᐳᖅᑎᕐᓂᐊᖅᑐᒧᑦ ᐅᔭᕋᖕᓂᐊᖅᑎᒃᑯᑦ 

ᑐᓴᖅᑎᑦᑎᕋᑖᕐᒪᑕ ᑲᔪᓯᑎᑦᑎᓂᐊᕐᒪᑕᒎᖅ 

ᐱᕙᓪᓕᐊᑎᑦᑎᓗᑎᒃ ᐊᒪᕈᒃ ᖁᒻᒧᐊᒃᑎᑕᐅᓯᒪᔪᒃᑯᑦ 

ᐅᔭᕋᒃᓴᖅᓯᐅᕐᓗᑎᒃ ᑕᐃᑲᓂ ᒪᑐ ᐹᓐᒃ ᖃᓂᒋᔮᓂ 

ᖃᒪᓂᑦᑐᐊᕐᒥ ᐊᒻᒪᓗᑦᑕᐅᖅ ᓇᑉᐸᖅᑎᕆᓗᑎᒃ 

ᒪᓚᑏᓐ ᐱᓕᕆᐊᖓᓂᒃ ᑲᖏᖅᖠᓂᐅᑉ 

ᑲᓂᒋᔭᖓᓂ. ᑖᒃᑯᐊ ᑐᓴᕈᒥᓇᖅᑑᖕᒪᑕ ᑭᕙᓪᓕᕐᒧᑦ 

ᐊᒻᒪᓗᑦᑕᐅᖅ ᑐᓴᕆᒥᓇᖅᑑᓪᓗᑎᒃ ᓄᓇᕗᒻᒧᑦ.  

 

ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᐅᓇ. ᓴᖅᑭᓯᒪᕙ 

ᐱᔾᔪᑎᐅᔪᖅ ᑕᒪᒃᑯᐊ ᐃᓯᐊᕿᕐᓗᓄᑦ  

ᐊᑭᓖᑎᑦᑎᖃᑦᑕᕐᓂᖅ ᑲᓇᑕᐅᑉ 

ᐊᖓᔪᖅᑳᒻᒪᕆᖓᓄᑦ ᐃᖃᓗᖕᓄᑦ ᐳᓛᕆᐊᖅᑎᓪᓗᒍ 

ᐊᒻᒪ ᐅᖃᐅᓯᕆᓐᓂᕈᓂᐅᒃ ᑭᓱᓂᒃ 

ᓴᖅᑭᑦᑐᖃᓚᐅᖅᐸ ᐅᖃᐅᓯᕆᔭᔅᓯᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, 

ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐊᔾᔨᒌᓐᖏᑦᑐᑦ ᐅᖃᐅᓯᕆᓚᐅᖅᑕᕗᑦ 

ᑲᓇᑕᐅᑉ ᐊᖓᔪᖅᑳᕐᔪᐊᖓ ᑖᓐᓇ 

ᐃᓚᒋᔭᐅᖃᓯᐅᔾᔭᐅᓚᐅᖅᑐᖅ ᐊᒻᒪᓗᑦᑕᐅᖅ 

ᐅᖃᐅᓯᖃᓚᐅᖅᓯᒪᖕᒥᔪᒍᑦ ᒐᕙᒪᕗᑦ ᐅᓇ 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂᒃ 

ᐊᖏᖃᑎᒌᒐᓱᐊᕐᓂᖅ ᐱᔾᔪᑎᒋᓪᓗᒍ 

ᐃᓯᐊᖁᕐᓗᒃᑎᑕᐅᔪᓄᑦ ᐊᑭᓖᑎᑕᐅᖃᑦᑕᕐᓂᕐᒧᑦ. 

ᑲᓇᑕᓕᒫᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐅᐸᓗᖓᐃᔭᐅᑎᓕᐅᕐᒪᑕ ᓄᓇᕗᒻᒧᑦ ᑐᕌᖓᔪᓂᒃ 

ᐃᓗᐊᓂ ᑕᐃᒃᑯᐊ ᑎᑎᖅᑲᑦ ᐃᓕᓯᓚᐅᖅᓯᒪᒐᑦᑕ 

ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᑕ ᓄᓇᕗᒻᒥ 

ᐃᓱᒪᒋᔭᐅᓗᓂ ᐊᔾᔨᐅᓐᖏᑦᑑᓂᖓ ᐊᒻᒪ 

ᐊᑭᑐᔪᐊᓘᓂᖓ ᑕᒫᓂ ᓄᓇᖃᕐᓗᓂ ᐊᒻᒪᓗ 

ᑮᓇᐅᔭᓕᐅᕋᓱᐊᕈᑎᖏᑦ ᐅᓄᓐᖏᑦᑐᑯᓘᖕᒪᑕ. 

 

ᑕᐃᒪᓐᓇ ᐱᔾᔪᑎᒋᓪᓗᒍ ᓄᓇᕗᒻᒥ ᐊᑭᑐᓂᖅᐹᓂᒃ 

ᖃᐅᑕᒫᖅᓯᐅᑎᓂᒃ ᐊᑭᓖᕙᒃᑲᑦᑕ ᑕᐃᒪᓐᓇ 

ᐊᒃᑐᐃᓂᖃᕋᔭᕐᒪᑕ ᑕᒪᒃᑯᐊ ᐃᓯᐊᕿᕐᓗᓄᑦ 

ᐊᑭᓖᖃᑦᑕᓕᕈᑦᑕ. ᓇᓛᒎᓐᖏᑦᑐᒃᑯᑦ ᑖᒃᑯᐊ 

ᑎᑎᕋᖅᓯᒪᔪᖁᑎᒋᔭᖏᑦ 

ᐃᑲᔪᖅᑐᐃᔾᔪᑎᒋᔭᐅᓂᐊᖅᑐᑦ ᐅᕙᑦᑎᓐᓂ ᑕᒪᒃᑯᐊ 

ᐃᓯᐊᕿᕐᓗᖕᓄᑦ ᑖᒃᓰᔭᐃᖃᑦᑕᕐᓂᐊᓕᖅᐸᑕ 

ᓇᓛᒎᓐᖏᑦᑐᒃᑯᑦ ᐊᒃᑐᐃᓂᕋᖃᕋᔭᕐᒪᑦ 

ᓄᓇᕗᒻᒥᐅᓂᒃ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᑦ ᑕᒪᒃᑯᐊᓕᒫᑦᑎᐊᑦ 

ᐱᕙᒃᑕᕗᑦ ᐱᓕᕆᐊᕆᖃᑦᑕᖅᑕᕗᑦ ᐅᖅᓱᐊᓗᖕᒧᑦ 

ᐊᐅᓚᑕᐅᖕᒪᑕ. ᑖᒃᑯᐊ ᑖᒃᓰᔭᖅᑕᐅᓕᖅᐸᑕ 

ᐃᓯᐊᕿᓂᕆᔭᖏᑦ ᐅᖅᓱᐊᓗᐃᑦ 

ᐃᑯᐊᓚᑎᑕᐅᓂᖏᑕ ᐊᑭᑦᑐᕐᓂᐊᕐᒥᖕᒪᑕ 

ᑭᓱᓕᒫᑦᑎᐊᑦ ᑖᒃᓰᔭᖅᑕᐅᓂᖏᑦ ᐃᓯᐊᕐᔪᑦ ᐱᓪᓗᒋᑦ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᖃᑎᒋᑎᓪᓗᑎᒍᑦ ᐊᖓᔪᖅᑲᐅᑎᖏᑦ 

ᒐᕙᒪᑐᖃᒃᑯᓐᓂ ᐊᒻᒪ ᐃᖅᑲᓇᐃᔭᖅᑎᕗᑦ 

ᑮᓇᐅᔭᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂᑦ 

ᐊᐅᓚᑦᑎᔨᒃᑯᑦ ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ 

ᐱᓕᕆᕝᕕᖏᓐᓂ ᕿᓂᖃᑦᑕᕐᓂᐊᖅᑐᒍᑦ ᖃᓄᖅ 

ᐃᓅᓴᓪᓕᒋᐊᖅᑕᐅᒍᓐᓇᕐᒪᖔᖅ ᓇᓛᒎᓐᖏᑦᑐᒃᑯᑦ 

ᐊᒃᑐᐃᓂᕆᓂᐊᖅᑕᖓ ᓄᓇᕗᒻᒥ.  

 

ᖃᐅᔨᒪᔪᐃᓐᓇᐅᔪᒃᓴᐅᒐᔅᓯ ᐃᓯᐊᖅᑯᕐᓗᑉ 

ᑖᒃᓰᔭᖅᑕᐅᓂᖓᑦ 2018-ᒥ $10-ᓂᒃ 

ᐊᑭᓖᑎᑦᑎᖃᑦᑲᕐᓂᐊᕐᒪᑕ metric ton-ᒥᒃ 

ᐅᖁᒪᐃᓐᓂᖃᖅᑐᖅ ᐊᑕᐅᓯᖅ. ᑕᐃᒪᓐᓇ 

ᐊᑭᑦᑐᕆᐊᕐᓂᐊᖅᑐᖅ $50 metric tonnes-ᓄᑦ 

2023-ᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒃᓱᐊᓗᒃ ᑐᓴᕈᒪᓚᐅᖅᑐᖓ ᐅᔾᔨᕆᒐᒃᑯ ᔫᑳᓐ 

ᒐᕙᒪᒃᑯᑦ ᓄᑖᖑᔪᑦ ᐊᖏᖅᓯᒪᖕᒪᑕ ᓴᓇᔪᒻᒪᓪᓗᑎᒃ 

ᐸᕐᓇᐅᑎᓂᒃ ᐃᒪᓐᓇᐃᑦᑐᒪᓪᓗᑎᒃ ᐅᖃᓚᐅᖅᑐᑦ. 

ᑮᓇᐅᔭᓂᒃ ᐅᑎᖅᑎᑦᑎᖃᑦᑕᕐᓗᑎᒃ ᒐᕙᒪᑐᖃᒃᑯᑦ 

ᓄᐊᓯᒪᔭᖏᓐᓂᒃ ᐃᓯᐊᕿᕐᓗᓄᑦ ᐊᑭᓖᑎᑕᐅᔪᓄᑦ 

ᔫᑳᓐᒥᐅᓄᑦ ᕕᔅᓂᔅᖑᔪᓄᑦ ᐅᑎᖅᑎᑕᐅᖃᑦᑕᕐᓗᑎᒃ 

ᐅᑎᖅᑎᑦᑎᔾᔪᑏᑦ ᐊᐅᓚᓂᖏᑦᑎᒍᑦ. ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ ᐃᓱᒪᒃᓴᖅᓯᐅᕈᑎᖃᖅᐹᑦ 

ᓄᓇᕗᒻᒥᐅᓄᑦ ᐊᒻᒪᓗ ᑲᒻᐸᓂᐅᔪᓄᑦ 

ᐃᖅᑲᓇᐃᔮᒃᓴᓂᒃ ᓴᖅᑭᖅᓯᖃᑦᑕᖅᑐᓄᑦ 

ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᖓᑦ ᓄᓇᕗᒻᒥ, 

ᒥᔅᑐ ᑕᑉᑐᓇ.  

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓕᑦᑎᐊᖅᐳᖓ ᒪᓕᒐᓕᐅᖅᑎ 

ᐊᐱᕆᒻᒪᑦ ᑖᒃᓱᒪᓐᖓᑦ. ᐅᖃᖅᑏ, ᐃᓛᒃᑲᓐᓂᖅ 

ᐊᔾᔨᐅᓐᖏᑦᑑᒻᒪᑦ ᓄᓇᕗᑦ ᐊᑭᑐᓂᖅᐹᖑᓪᓗᓂᓗ 

ᐃᓅᔾᔪᑎᒋᕙᑦᑕᕗᑦ ᐅᖃᖅᓯᒪᔪᒍᑦ 

ᐅᖃᖃᑎᒋᓪᓗᒋᓪᓗ ᒐᕙᒪᑐᖃᒃᑯᑦ ᖃᓄᐃᒻᒪᑦ 

ᐅᖅᓱᐊᓗᐃᑦ ᐃᓚᖏᑦ ᑕᒪᒃᑯᐊ ᐃᓯᐊᕿᕐᓗᓐᓂᕐᒧᑦ 

ᐊᑭᓖᖃᑦᑕᖁᔭᐅᓐᖏᖦᖢᑎᒃ ᑖᒃᓰᔭᕐᓂᖏᑦ. 

ᐅᖅᓱᐊᓗᖕᒥᒃ ᐆᒻᒪᖅᑯᑎᖃᕋᑦᑕ ᐅᖅᓱᐊᓗᒻᒧᓪᓗ  

ᖃᖓᑕᓲᑦ ᖃᖓᑕᔾᔪᑎᖃᖅᐸᒃᖢᑎᒃ 

ᐃᖏᕐᕋᔾᔪᑎᓕᒫᑦᑎᐊᕗᑦ ᓄᓇᕗᒻᒥ ᐅᖅᓱᐊᓗᒃᑐᕐᒪᑕ 

ᓄᓇᓕᓐᓂ.  

 

ᑭᓯᐊᓂ, ᐅᖃᖅᑏ, ᐃᓇᒃᓯᒪᔭᔭᒃᑲ ᐊᖓᔪᖅᑲᐅᑎᖏᑦ 

ᐅᔭᕋᓐᓂᐊᕐᕕᒻᒥ ᐊᒡᓃᒍ ᐄᒍᑯᓐᓂ 

ᐅᖃᖃᑎᒋᓂᐊᕐᓗᒋᑦ ᐄᑉᐴᕉᓕᖅᐸᑦ, ᓄᓇᕗᒻᒥ 

ᐅᔭᕋᓐᐊᕐᓂᕐᒧᑦ ᑲᑎᒪᔾᔪᐊᕈᑎᖃᓕᖅᐸᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑐ ᓯᑏᕝ ᒪᑉᓴᓛᒃ.  

 

ᐊᐱᖅᑯᑦ 593 - 4(3): ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ 

ᐱᓐᖑᐊᕐᕕᓕᕆᔾᔪᑎᓄᑦ (ᒪᑉᓴᓚᒃ) 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᒃᓯᖅᑎᓄᓪᓗ ᐊᐱᕆᓂᐊᖅᑕᕋ. 

 

ᒥᓂᔅᑕ ᖃᐅᔨᒪᑦᑎᐊᕐᒪᑦ, ᐅᓄᑲᓪᓚᒃᑐᓂᒃ 

ᒐᕙᒪᑐᖃᒃᑯᓐᓂ ᐱᓕᕆᐊᓂ ᐊᑖᓃᑦᑐᖃᕐᒪᑦ 

ᑲᒪᒋᔭᐅᓪᓗᑎᒃ ᓄᓇᓖᑦ ᒐᕙᒪᒃᑯᖏᑦᑕ 

ᑮᓇᐅᔭᖅᑖᕈᑎᒋᔪᓐᓇᖅᐸᓪᓕᐃᔭᖏᑦ 

ᐱᓐᖑᐊᕐᕕᓕᐅᓂᕐᒧᑦ. 

 

ᐆᑦᑑᑎᒋᓗᒍ ᕕᕗᐊᕆ 29-ᖑᑎᓪᓗᒍ ᐊᕐᕌᓂ, 

ᓄᓇᕗᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᓪᓗ 

ᑐᓴᖅᑎᑦᑎᓚᐅᕐᒪᑕ ᑕᓪᓕᒪᓂᒃ 

ᐱᓕᕆᐊᒃᓴᐅᓂᐊᖅᑐᓂᒃ ᐱᓐᖑᐊᕐᕕᓕᐅᕐᓂᒧᑦ 

ᓄᓇᕗᑦ ᕼᐋᒻᓚᖏᓐᓄᑦ ᐅᕝᕙᓗᓃᑦ ᓄᓇᕗᓖᑦ 

ᒐᕙᒪᒃᑯᖏᓐᓄᑦ ᐊᑐᖅᑕᐅᓂᐊᖅᑐᓂ ᓄᓇᕗᑦ 

ᒐᕙᒪᒃᑯᖏᑦᑕ ᒥᑭᑦᑑᑎᓄᑦ ᒐᕙᒪᑐᖃᒃᑯᑦ 

ᒥᑭᑦᑑᑎᓄᑦ ᓄᓇᓕᖕᓄᑦ ᑮᓇᐅᔭᖁᑎᒋᔭᖏᓐᓂᒃ. 

 

ᐅᖃᖅᑏ, $25 ᒥᓕᐊᓂᒃ 

ᑮᓇᐅᔭᖃᖅᑎᑦᑎᓚᐅᖅᓯᒪᔪᑦ ᒐᕙᒪᑐᖃᒃᑯᑦ 

ᑖᒃᑯᓄᖓ ᐱᓕᕆᐊᒃᓴᓄᑦ. ᓄᓇᕗᑦ ᒐᕙᒪᒃᑯᖏᑦ 

ᑐᓂᓯᓚᐅᖅᓯᒪᔪᑦ ᑖᒃᑯᓇᓐᖓᑦ $6 ᒥᓕᐊᓂᒃ 

ᐊᑐᖅᑕᐅᓂᐊᖅᑐᓂᒃ. ᐅᐱᒋᑦᑎᐊᖅᐸᒃᑲ ᑕᒪᕐᒥᒃ 

ᒐᕙᒪᒃᑯᑦ ᐊᖏᖅᓯᒪᑦᑎᐊᕐᒪᑕ. 

ᐱᐅᓯᒋᐊᖅᑎᑦᑎᓂᕐᒧᑦ ᐱᓐᖑᐊᕐᕕᖕᓂᒃ ᓄᓇᕗᒻᒥ. 

ᑭᓯᒥᓕ ᐅᔾᔨᕈᓱᒃᑲᒪ ᑲᖔᕋᓗᐊᖅᖢᖓ ᓴᓪᓕᕐᓂ 

ᐊᒻᒪ ᓇᐅᔮᑦ ᑐᓂᔭᐅᓚᐅᖅᓯᒪᓐᖏᑦᑎᐊᕐᒪᑎᒃ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓂᒃ ᑕᕝᕙᓐᖓᑦ ᑐᓂᔭᐅᓂᑯᓂᒃ 

ᐱᓐᖑᐊᕐᕕᒃᓴᒥᒃ ᓇᖕᒥᓂᖅ ᓴᓇᔪᓐᓇᖁᓪᓗᒋᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ 

ᐱᓕᕆᔭᕆᐊᖃᕐᒪᖔᑦ ᓄᓇᓖᑦ ᒐᕙᒪᖏᑦ 

ᑎᒍᓯᓇᓱᒃᑎᓪᓗᒋᑦ ᒐᕙᒪᑐᖃᒃᑯᓐᓃᓐᖔᖅᑐᓂᒃ 

ᓄᓇᕗᒻᒦᓐᖔᖅᑐᓂᓪᓗ ᑮᓇᐅᔭᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᖕᓄ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᖁᔭᓐᓇᒦᖅᐸᕋ ᐊᐱᕆᖕᒪᑦ. 

ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ. ᒪᓕᒐᓕᐅᖅᑎ 

ᐊᔪᐃᓐᓇᑦᑎᐊᖃᑦᑕᕐᒪᑦ ᑖᔅᓱᒥᖓ 

ᐱᓐᖑᐊᕐᕕᑦᑖᕈᒪᓪᓗᑎᒃ ᓄᓇᓕᖓᓐᓂ 

ᐅᐱᒋᑦᑎᐊᖅᑕᕋ ᐃᖅᑲᓇᐃᔭᑦᑎᐊᖃᑦᑕᖅᓯᒪᖕᒪᑦ 

ᑕᒪᑐᒧᖓ. ᑕᐃᒪᓐᓇᑦᑕᐅᖅ ᑖᔅᓱᒥᖓᑦᑕᐃᓐᓇᖅ 

ᐅᖃᐃᓐᓇᐅᔭᖅᑰᔨᒻᒥᒐᒪᑦᑕᐅᖅ; ᐳᐃᔾᔪᕌᕐᕖᑦ 

ᓯᕗᓪᓕᐅᔾᔭᐅᓯᒪᓐᖏᒻᒪᑕ ᐱᖁᑎᕐᔪᐊᖅᑖᕈᑎᒃᓴᓄᑦ 

ᑮᓇᐅᔭᖅᑖᖅᑕᐅᑎᓪᓗᒋᑦ 

ᐊᑦᑕᕐᓇᔾᔭᐃᖅᓯᒪᖅᑳᕆᐊᖃᕐᓂᖅ. ᑖᓐᓇ 

ᐱᒋᔭᐅᖅᑳᖃᑦᑕᕐᒪᑦ ᐊᒻᒪᓗᑦᑕᐅᖅ ᑕᒪᒃᑯᐊ 

ᐊᑦᑕᕐᓇᕐᓂᖅᓴᐃᑦ ᐃᓱᒪᒋᔭᐅᖃᑦᑕᕐᒪᑦ, ᐄ, 

ᑐᐊᕕᕆᔭᐅᓐᖏᓐᓂᖅᓴᐅᖕᒪᑕ ᑭᓯᐊᓂᓕ 

ᐊᑦᑕᕐᓇᖅᑐᑦ ᑐᐊᕕᕆᔭᐅᓂᖅᓴᐅᓪᓗᑎᒃ.  

 

ᑮᓇᐅᔭᐃᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᔭᐅᖃᑦᑕᕐᒪᑕ 

ᓲᕐᓗ ᓯᐊᕐᕆᔮᕕᖏᓐᓄᑦ ᓄᑖᕈᕆᐊᕈᑕᐅᓂᐊᕐᓗᑎᒃ 

ᑮᓇᐅᔭᖅᑐᖁᑎᒋᔭᐅᓚᐅᖅᑐᑦ ᓄᑖᓂᒃ ᑮᓇᐅᔭᓂᒃ 

ᐊᑐᓚᐅᓐᖏᑦᑐᑦ ᓄᑖᓂᒃ ᑕᐃᒃᑯᓄᖓ 

ᓇᖅᐸᖅᑎᕆᔾᔪᑕᐅᓂᐊᕐᓗᑎᒃ ᐱᓐᖑᐊᕐᕕᖕᓂᒃ 

ᓄᓇᓕᖕᓂ. 

 

ᑭᓯᐊᓂ ᑖᓐᓇ ᐱᖁᑎᕐᔪᐊᖅ ᐊᖏᔪᖅ 

ᓴᓇᔭᐅᓚᐅᖅᑐᖅ ᐳᐃᔾᔪᕌᕐᕕᒃ ᐃᖃᓗᖕᓂ 

ᑮᓇᐅᔭᖃᖅᑎᑕᐅᓚᐅᖅᑐᖅ ᐃᖃᓗᐃᑦ 

ᓄᓇᓕᖅᐸᐅᔭᖏᓐᓄᑦ. ᒐᕙᒪᑐᖃᒃᑯᑦ ᒥᑭᑦᑑᑎᓄᑦ 

ᐊᑭᑐᔪᓄᑦ ᑮᓇᐅᔭᖁᑎᖃᖅᑎᑦᑎᓂᒃᑯᑦ 

ᑐᓂᓯᓚᐅᖅᑐᑦ. 

 

ᓇᐅᔮᑦ ᐊᒻᒪᓗ ᓴᓪᓕᓂ ᖃᓄᖅ 

ᐳᐃᔾᔪᕌᕕᑦᑖᕈᑎᔅᓴᖅᑖᕈᓐᓇᕐᒪᖔᑕ ᓄᓇᕗᑦ 

ᒐᕙᒪᒃᑯᖓᓐᓂᒃ, ᐃᒻᒪᖄ ᐃᓕᔭᐅᒃᑲᓐᓂᕐᓗᑎᒃ 

ᑐᒃᓯᕋᐅᑎᖓ ᓄᓇᓕᖕᓂ ᐱᔪᒪᔭᐅᔪᓄᑦ 

ᐱᓕᕆᐊᒃᓴᓂᒃ ᑭᓯᐊᓂ 

ᓯᕗᓪᓕᐅᔾᔭᐅᓯᒪᓐᖏᒻᒪᑕᐃᓛᒃ ᐳᐃᔾᔪᕌᕐᕖᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᖃᓄᐃᑦᑐᓂᒃ 

ᐊᑐᐃᓐᓇᖅᑕᖃᕐᒪᖔᑦ ᒐᕙᒪᑐᖃᒃᑯᓐᓂ 

ᐱᓕᕆᔾᔪᑎᒃᓴᓄᑦ ᑕᐃᒪᐃᑦᑐᓄᑦ ᑭᓯᐊᓂ 

ᕿᓂᕈᓐᓇᕐᒥᔪᖓ ᖃᐅᔨᒋᐊᕐᓗᒍ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 
 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂ 9-

ᖑᑎᓪᓗᒍ 2016−ᒥ ᒐᕙᒪᑐᖃᒃᑯᑦ ᑲᓇᑕᐅᓪᓗ 

ᐊᒡᒍᖅᑐᖅᓯᒪᓂᖓᓂ ᐅᑭᐅᖅᑕᖅᑐᒥᓗ ᒐᕙᒪᖏᓐᓂ 

ᒥᓂᔅᑕᐅᔪᖅ ᑲᒪᔪᖅ ᐱᓐᖑᐊᖅᑐᓕᕆᓂᕐᒧᑦ ᐊᒻᒪ 

ᐃᖃᐃᓕᓴᕐᓂᕐᒧᑦ ᐊᒻᒪ ᐱᓐᖑᐊᖅᑏᑦ 

ᑲᑎᒪᖃᑎᒋᓚᐅᖅᓯᒪᓪᓗᑎᒃ ᓚᑦᐳᕆᔾ, ᐊᓪᐴᑕᒥ 

ᐅᖃᐅᓯᖃᕆᐊᖅᑐᖅᖢᑎᒃ ᐱᔾᔪᑎᐅᔪᓂᒃ 

ᐱᓐᖑᐊᖅᑐᓕᕆᓂᕐᒥᒃ ᐱᓐᖑᐊᕐᕕᖕᓂᒡᓗ ᑲᓇᑕᐅᑉ 

ᐃᓗᐊᓂ. 
 

ᑖᓐᓇ ᑐᓴᒐᒃᓴᖅ ᓴᖅᑭᑕᐅᓚᐅᖅᑐᖅ ᑕᕝᕙᓐᖔᖅᑐᖅ 

ᑲᑎᒪᓂᕐᒥᑦ ᐅᖃᖅᓯᒪᔪᖅ ᒥᓂᔅᑕᐃᒡᒎᖅ 

ᐅᖃᖃᑎᒌᓚᐅᕐᒪᑕ ᐱᓐᖑᐊᖅᑐᓕᕆᓂᕐᒥᒃ 

ᐱᓐᖑᐊᕐᕕᖕᓂᒡᓗ ᑭᓐᖒᒪᔭᐅᔪᑦ ᐱᔾᔪᑎᒋᓪᓗᒋᑦ 

ᐊᖏᖃᑎᒌᓚᐅᖅᑐᑦ ᑖᓐᓇ ᐱᒻᒪᕆᐅᖕᒪᑦ ᐱᔾᔪᑎᐅᔪᖅ 

ᓄᓇᓕᖕᓂ ᐃᓗᓐᓇᖏᓐᓂ ᒐᕙᒪᖃᕐᕕᐅᔪᑦ. ᑕᐃᒪ 

ᒪᑯᓂᖓ ᓇᓗᓇᐃᖅᓯᑎᓪᓗᒋᑦ ᐱᖁᑎᕐᔪᐊᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᑐᓴᖅᑎᑦᑎᑎᓪᓗᒋᑦ ᑲᓇᑕᒥ 

ᒥᓂᔅᑕᐃᑦ ᐊᖏᖃᑎᒌᓚᐅᕐᒪᑕ 

ᐃᖅᑲᓇᐃᔭᖃᑎᒌᖕᓂᐊᖅᖢᑎᒃ 

ᑮᓇᐅᔭᖃᖅᑎᑦᑎᔪᒪᓪᓗᑎᒃ ᐱᓐᖑᐊᕐᕕᖕᓂᒃ 

ᐱᓐᖑᐊᖅᑐᓕᕆᓂᕐᒧᓪᓗ ᐊᑐᖅᑕᐅᒐᔭᖅᑐᓂᒃ.  
 

ᒥᓂᔅᑕ ᐅᖃᐅᔾᔨᔪᓐᓇᖅᐸ ᖃᓄᐃᑦᑐᓂᒃ 

ᐱᓕᕆᓯᒪᓕᕐᒪᖔᑦ ᐱᓕᕆᕕᖓᑦ 

ᐃᖅᑲᓇᐃᔭᖅᐸᓪᓕᐊᓪᓗᑎᒃ ᓴᓇᕙᓪᓕᐊᖁᓪᓗᒋᑦ 

ᑮᓇᐅᔭᖅᑐᕆᑎᒃᓴᖏᓐᓂᒃ ᓄᑖᑦ ᐱᓐᖑᐊᕐᕖᑦ 

ᐊᒻᒪᓗ ᐱᓐᖑᐊᕈᑎᒃᓴᐃᑦ ᐊᑐᖅᑕᐅᓂᐊᖅᑐᑦ 

ᓄᓇᕗᒻᒥ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂ ᔫᓂ 

2016−ᖑᑎᓪᓗᒍ ᑕᐃᒪᐃᓕᔪᖓ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᒥᓂᔅᑕᐃᑦ 

ᑲᑎᒪᖃᑎᒋᓚᐅᖅᑐᑦ ᐅᖃᐅᓯᕆᔭᖓᑦ ᑖᔅᓱᒪ 

ᒪᓕᒐᓕᐅᖅᑎᐅᑉ ᐅᐸᒍᓐᓇᓚᐅᓐᖏᓐᓇᒪ ᑕᐃᔅᓱᒪ 

ᑲᑎᒪᕐᔪᐊᓚᐅᖅᓯᒪᒐᑦᑕ 

ᑕᕝᕙᓃᑦᑕᕆᐊᖃᓚᐅᖅᓯᒪᒐᒪ. ᐃᖅᑲᓇᐃᔭᖅᑎᕗᑦ 

ᐊᐅᓪᓚᖅᑎᓚᐅᖅᓯᒪᔭᕗᑦ ᑕᐃᑯᖓ.  

 

ᐃᖅᑲᐅᒪᑦᑎᐊᓐᖏᑦᑐᖓ ᖃᓄᖅ 

ᑐᓴᖅᑎᑕᐅᓐᓂᕐᒪᖔᑕ ᓄᑖᓪᓗ ᐱᓐᖑᐊᕐᕕᐅᔪᓄᑦ 

ᓴᖅᑭᑦᑎᓂᐊᕐᒪᖔᑕ ᓄᓇᓕᖕᓂ ᒥᑭᒃᑑᑕᐅᓂᖅᓴᓂᒃ. 

ᖃᐅᔨᒪᓪᓚᕆᓐᖏᑦᑐᖓ. ᑎᓕᐅᖅᑎᐅᖃᑦᑕᖅᑐᒍᑦ 

ᐱᓐᖑᐊᕈᑎᓂᒃ ᐱᓐᖑᐊᕈᓯᐅᖃᑦᑕᖅᑐᓂᒃ 

ᐱᓐᖑᐊᖁᔨᓪᓗᑕ ᐊᒻᒪ ᐃᖃᐃᓕᓴᖃᑦᑕᖁᓪᓗᒋᑦ 

ᐱᓐᖑᐊᕐᓂᒃᑯᑦ. ᐋᓐᓂᐊᖃᓐᖏᓐᓂᖅᓴᐅᖁᓪᓗᒋᑦ 

ᑕᐃᒪᓐᓇ ᐊᑲᐅᓂᖅᓴᐅᖕᒪᑦ. 

ᐃᒃᓯᕚᔅᓲᔮᓗᐊᖃᑦᑕᕋᑦᑕ ᑕᐃᒪᓐᓇ 

ᐃᖃᐃᓕᓴᕐᔫᒥᖃᑦᑕᕆᐊᖃᕐᒥᔪᒍᑦ.  

 

ᑕᕝᕙ ᑕᐃᒃᑯᐊ ᖃᓄᐃᑦᑐᓂᒃ ᐱᓐᖑᐊᕈᑎᒃᓴᓂᒃ 

ᑲᔪᖏᖅᓴᐃᔾᔪᑎᖃᖅᐱᑕ ᖃᐅᔨᒪᓗᐊᓐᖏᑦᑐᖓ 

ᑕᐃᒃᑯᐊ ᐱᓐᖑᐊᕈᓯᐅᖃᑦᑕᖅᑐᑦ ᐊᑐᖅᑕᐅᒐᔪᒃᑐᑦ 

ᑭᖑᓂᑦᑎᓐᓂᑦ ᑐᓴᖅᓯᒪᔪᑦ ᐊᑐᖅᑕᐅᕙᒃᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᖁᕕᐊᒋᔭᐅᓪᓚᕆᒐᔭᖅᑑᒐᓗᐊᖅ 

ᐱᓪᓚᕆᐅᖃᑕᐅᓯᒪᖕᒪᑦ ᑖᒃᑯᓄᖓ ᓄᓇᓕᖕᓄᑦ 

ᑭᒡᒐᖅᑐᖅᑕᓐᓄᑦ ᒪᕐᕉᖕᓄᑦ ᑕᑯᔭᐅᔪᒪᓂᖓ.  

 

(ᑐᓵᔨᑎᒍᑦ) ᐅᖃᖅᑏ, ᔫᓂ 22, 2016−ᖑᑎᓪᓗᒍ 

ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᖅᓯᒪᖕᒪᑕ ᑲᓇᑕ 150-

ᓂᒃ ᓇᓪᓕᐅᑎᑎᓪᓗᒋᑦ ᓄᓇᓕᖕᓂ 

ᐱᖁᑎᕐᔪᐊᖃᖅᑎᑦᑎᓂᕐᒧᑦ ᐱᓕᕆᐊᖃᓕᕐᒪᑕ, 

ᐊᑖᒍᑦ ᑖᔅᓱᒧᖓ ᐱᓕᕆᔾᔪᑏᑦ ᓄᓇᓖᑦ 

ᑎᒥᖁᑎᒋᔭᖏᑦ ᑐᒃᓯᕋᐅᑎᓕᐅᕈᓐᓇᖅᑐᑦ 

ᑮᓇᐅᔭᒃᓴᖏᓐᓂᒃ ᐊᑭᓕᐅᑕᐅᓂᐊᕐᓗᑎᒃ 

ᐃᓚᖏᓐᓄᑦ ᐊᔾᔨᒌᓐᖏᑦᑐᑦ ᐱᓕᕆᐊᒃᓴᐅᔪᓄᑦ  

ᐱᖃᓯᐅᑎᓪᓗᒋᑦ ᐱᓐᖑᐊᕐᕕᒃᑖᕐᓂᖅ ᐊᒻᒪᓗᑦᑕᐅᖅ 

ᓯᐊᕐᕆᔮᕐᕖᑦ ᐳᐃᔾᔪᕋᕐᕖᓪᓗ. 

 

ᐅᖃᖅᑏ, ᐃᓕᑕᖅᓯᔪᖓ 

ᑮᓇᐅᔭᓕᐅᕈᑎᒋᔭᐅᔪᓐᓇᕐᓂᐊᖂᖏᑦᑐᖅ ᓄᓇᓕᑦ 

ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ 

ᑮᓇᐅᔭᖅᑖᕈᓐᓇᕐᓂᐊᖅᑰᖏᑦᑐᑦ ᑖᔅᓱᒪ ᐊᑖᒍᑦ. 

ᑭᓯᐊᓂᓕ ᐱᒻᒪᕆᐅᔪᖅ ᑐᓴᒐᒃᓴᖏᑦ ᑕᒪᒃᑯᐊ 

ᑕᐃᒪᐃᓐᓇᐃᑦᑐᓂᒃ ᐱᓕᕆᔾᔪᑎᐅᔪᓂᒃ 

ᑐᓂᔭᐅᖃᑦᑕᕈᑎᒃ ᐊᑲᐅᓂᖅᓴᐅᔪᖅ 

ᐱᔪᓐᓇᖅᓯᑐᐊᖅᐸᑕ. 

 

ᒥᓂᔅᑕ ᐅᖃᕈᓐᓇᖅᐹ ᐅᕙᑦᑎᓐᓄᑦ ᖃᓄᖅ 

ᐃᑲᔪᖃᑦᑕᕐᒪᖔᑦ ᐱᓕᕆᕝᕕᖓ ᓄᓇᓖᑦ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᓇᓱᒃᑎᓪᓗᒋᑦ 

ᑐᕌᖅᖢᑎᒃ ᒐᕙᒪᑐᖃᒃᑯᓐᓂᒃ ᓴᓇᔾᔪᑕᐅᓂᐊᖅᑐᓂᒃ 

ᓄᑖᓂᒃ ᐱᓐᖑᐊᕐᕕᒃᓴᐅᓂᐊᖅᑐᓂᒃ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐅᖃᐅᓯᕆᔭᖏᑦ 

ᒪᓕᒐᓕᐅᖅᑎᐅᑉ ᑮᓇᐅᔭᖅᑐᕈᑎᒃᓴᐃᑦ 

ᐃᓕᑕᕆᐅᒪᑦᓯᐊᖏᒻᒪᑕ ᐱᓕᕆᐊᒃᓴᐅᓂᕋᖅᑕᖓᓂᒃ 

ᒪᓕᒐᓕᐅᖅᑎᐅᑉ. ᑭᓯᐊᓂ, ᖃᓄᐃᑦᑐᑐᐃᓐᓇᕐᓂᒃ 

ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᑕᖅᑳᓂ. ᐱᓕᕆᕝᕕᕗᑦ 

ᐃᑲᔪᑦᑕᐃᓕᖏᑦᑐᑦ ᓇᓕᑐᐃᓐᓇᖏᓐᓂᒃ 

ᓄᓇᓕᐅᔪᓂᒃ ᑕᑕᑎᕆᔪᖃᕆᐊᖃᖅᐸᑦ ᐅᕝᕙᓗ 

ᑐᒃᓯᕋᐅᒻᒥᒃ ᑎᑎᕋᖅᑐᖃᕆᐊᖃᕈᓂ 

ᑐᑭᒧᐊᕈᑎᒃᓴᐅᔪᓂᓪᓘᓐᓃᑦ ᑮᓇᐅᔭᓂᒃ 

ᓇᕝᕚᕋᓱᖕᓂᐊᕐᓗᓂ. ᑮᓇᐅᔭᖅᑕᖃᕈᓂᓗ 

ᐳᐃᔾᔪᕋᕐᕕᖕᒧᑦ ᐊᓐᓂᑭᑦᑐᕐᕕᒧᓪᓘᓐᓃᑦ 

ᐱᓕᕆᕝᕕᑎᓐᓃᑦᑐᑦ ᖃᐅᔨᒪᓂᖅᓴᐅᓇᔭᓐᖑᐊᖅᑐᑦ. 

ᑭᐅᓇᓱᒍᓐᓇᕋᔭᖅᐸᕋᓗ ᒪᓕᒐᓕᐅᖅᑎᐅᔪᖅ 

ᖃᓄᐃᑦᑐᓚᑦᑖᓂᒃ ᐱᓕᕆᐊᒃᓴᓂᒃ 

ᐊᑐᐃᓐᓇᖅᑕᖃᕐᒪᖔᑦ ᓄᓇᓕᐅᔪᓄᑦ ᑕᒪᑐᒪ ᓄᑖᑉ 

ᐱᓕᕆᐊᒃᓴᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ. 

ᐊᐱᖅᑯᑦ 594 - 4(3): ᑕᓯᐅᔭᕐᔪᐊᒥᐅᖃᑎᒌᑦ 

ᐱᓕᕆᓂᕆᔭᖏᑦ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓐᓂᕋ ᐅᓪᓗᒥ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᑦ ᒥᓂᔅᑕᖓᓄᑦ. 

ᐅᕙᓐᓄᑦ ᐱᔭᑑᓇᓱᒋᑦᑕᐃᓕᒋᑦ ᑖᒃᑯᐊᑦᑕᐅᖅ 

ᒥᓂᔅᑕᐅᖃᑎᑎᑦ ᐊᐱᖅᓱᖅᐸᖕᓂᐊᕐᒥᔭᒃᑲ 

ᓄᖅᑲᓚᐅᓐᖏᓐᓂᑦᑎᓐᓂ. 

 

ᐅᖃᖅᑏ, ᐊᕐᕌᒍᓪᓗᐊᐸᓘᓕᖅᑐᖅ ᑖᒃᑯᐊ 

ᑕᓯᐅᔭᕐᔪᐊᕐᒥ ᓯᕗᓕᖅᑎᑦ ᑲᑎᒪᔨᖏᑦ 

ᐱᖁᔨᕗᖔᓕᐅᓚᐅᖅᓯᒪᖕᒪᑕ; ᐋᖅᑮᒍᒪᓪᓗᑎᒃ 

ᐊᑐᕆᐊᕐᒥᒃ ᑲᓲᑎᓯᒪᓕᕋᔭᕐᓗᑎᒃ ᒫᓂᑑᐸᒥᒃ ᐊᒻᒪ 

ᑭᕙᓪᓕᒥᒃ. ᑖᓐᓇ ᐱᖁᔨᕗᖔᕈᑎ 

ᐅᖃᐅᓯᖃᓚᐅᖅᓯᒪᔪᖅ ᐅᑭᐅᒃᑯᑦ 

ᐊᑐᖅᑕᐅᕙᒐᔭᖅᑐᒥᒃ ᐊᖅᑯᓯᐅᖅᐸᖕᓂᕐᒧᑦ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐸ ᑖᒃᑯᐊ ᐅᑭᐅᒃᑯᑦ 

ᐊᖅᑯᑎᐅᖃᑦᑕᕋᔭᖅᑐᒥᒃ ᐱᓕᕆᐊᖃᕈᒪᔪᕕᓂᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᔪᓐᓇᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᐅᓪᓗᒥᒨᖓᔪᓂᒃ 

ᑐᓴᕋᒃᓴᖃᖏᑦᑎᐊᖅᑐᖓ ᐅᑭᐅᒃᑯᑦ 

ᐊᖅᑯᑎᓕᐅᕈᒪᔪᓂᒃ, ᐃᓛᒃ 

ᐸᕐᓇᐅᑎᓕᐅᕐᓂᐊᖅᑐᓂᒃ. ᐅᖃᖃᑎᒌᖃᑦᑕᖅᑐᑦ 

ᖃᐅᔨᒪᔭᕋᓗᐊᕋ, ᑭᓯᐊᓂ ᑐᓴᕋᒃᓴᖃᖏᑦᑐᖓ 

ᓄᑖᒥᒃ. ᑐᓴᕐᕕᒋᓛᖅᑕᕋᓗᐊᕗᑦ ᒫᑦᓯᑉ ᓄᕐᖑᐊᓂ. 

ᑭᖑᓪᓕᕐᒥ ᑲᑎᒪᓛᕐᒪᑕ ᑕᓯᐅᔭᕐᔪᐊᕐᒥᐅᑕᐃᑦ. 

ᑕᐃᑲᓂ ᑲᑎᒪᓚᐅᖅᑎᓪᓗᒋᑦ 

ᑐᓴᕋᒃᓴᖃᕐᓂᖅᓴᐅᓛᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒡᕙᓂ ᒪᓕᒐᓕᐅᖅᑎᐅᓪᓗᖓ  

ᐅᖃᐅᓯᕆᖅᑲᐅᔭᓐᓂᒃ ᐅᖃᖅᑲᐅᒐᒪ, ᑖᓐᓇ 

ᐊᕐᕌᒍᖓ 2017, 150-ᒋᓕᕐᒪᒍ ᑲᓇᑕᐅᑉ 

ᐱᓐᖑᖅᑎᑕᐅᓂᕆᓚᐅᖅᑕᖓᓂᒃ.  

 

ᑕᐃᒪ ᐊᖅᑯᓯᐅᕈᑦᑕ ᑭᕙᓪᓕᕐᒥᑦ ᒫᓂᑑᐸᒧᑦ, ᑳᓇᑕᒥ 

ᐱᕈᖅᐹᓪᓕᑎᑦᓯᒃᑲᓐᓂᕋᔭᖅᑐᖅ. ᑭᓯᐊᓂ, 

ᑕᐃᒪᐃᑦᑐᒥᒃ ᐊᖏᔪᒥᒃ ᓴᖅᑭᖅᑐᖃᕈᓐᓇᔾᔮᖏᒻᒪᑦ 

ᒐᕙᒪᑐᖃᕗᑦ ᐃᑲᔪᓐᖏᑎᓪᓗᒋᑦ. ᒥᓂᔅᑐᕗᑦ 

ᐅᖃᕈᓐᓇᖅᐸ ᖃᓄᖅ ᑭᐅᔭᐅᓯᒪᒋᐊᖓᓂᒃ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒥᓂᒃ ᑕᒪᓐᓇ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᖕᒪᑦ ᐃᒃᓯᕚᖅᑐᖓ ᑕᐅᕙᓂ ᒥᓂᔅᑑᖏᑦᑐᓂ, 

ᐃᒃᓯᕙᐅᑕᖏᓐᓂ, ᐊᐱᖅᓱᖃᑦᑕᔪᖕᒥᒐᒪᑦᑕᐅᖅ 

ᒥᓂᔅᑑᔪᒥᒃ ᑕᐃᒪᐃᑦᑐᓂᒃ ᑕᒪᒃᑯᓂᖓ. ᑖᓐᓇ 

ᐃᑲᔪᖅᓱᒻᒪᕆᒃᓯᒪᖕᒥᒐᒃᑯ ᐊᖅᑯᑎᖃᕈᓐᓇᖅᐸᑦ 

ᒫᓂᑑᐸᒥᑦ ᑭᕙᓪᓕᕐᒧᑦ.  

 

ᖃᓄᑐᐃᓐᓇᑦᑎᐊᖅ ᒐᕙᒪᑐᖃᒃᑯᓐᓂᒃ 

ᑲᑎᒪᖃᑎᖃᖅᓯᒪᔪᖓ. 

ᐊᖅᑯᑎᓕᕆᔨᐅᓐᖏᒐᓗᐊᕈᑎᒃ ᐅᖃᐅᑏᓐᓇᕋᓱᓲᒃᑲ 

ᖃᓄᖅ ᐱᒻᒪᕆᐅᑎᒋᖕᒪᖔᑦ ᑲᓇᑕᒧᑦ 

ᑲᓱᖅᓯᒪᖃᑕᐅᔪᓐᓇᕈᑉᑕ. ᐅᕙᒍᑦ ᑲᓇᑕᒥ 

ᓂᕈᐊᖅᑕᐅᓯᒪᕕᑐᐊᑦᑎᐊᖑᒐᑦᑕ ᐅᓄᖓ 

ᖃᓪᓗᓈᓄᑦ ᑲᓱᖅᓯᒪᓐᖏᑦᑐᒍᑦ ᐊᑐᕆᐊᒃᑯᑦ. 

ᑖᒃᑯᐊᓗ ᒥᓂᔅᑕᖓ ᑲᓇᑕᐅᑉ ᐱᖁᑎᕐᔪᐊᓕᕆᔨᓄᑦ 

ᐅᖃᖃᑎᒋᓯᒪᔭᕋᓗᐊᕋ ᑭᓯᐊᓂ 

ᑭᐅᓪᓚᕆᓚᐅᖅᓯᒪᓐᖏᒥᒻᒪᑦ.  

 

ᒐᕙᒪᑐᖃᒃᑯᑦ ᒥᓂᔅᑕᖏᑦ ᖃᐃᖅᑯᔭᐅᓂᐊᖅᑐᐃᑦ 

ᑕᓯᐅᔭᕐᔪᐊᕐᒥᐅᑕᐃᑦ ᓯᕗᓕᖅᑏᑦ ᑲᑎᒪᓕᕐᒥᖕᐸᑕ 

ᐅᖃᐅᔾᔭᐅᒍᓐᓇᓛᕐᒪᑕ ᐃᓱᒫᓗᒋᔭᐅᔪᓂᒃ. 

ᐊᑑᑎᖃᕐᓂᕆᒍᓐᓇᖅᑕᖓᓂᓪᓗ 

ᐊᖅᑯᑎᓕᐅᖅᑐᖃᖅᑲᑦ. ᑲᓱᖅᓯᒪᑎᑦᑎᒐᔭᖅᑐᒥᒃ 

ᑕᐅᓄᖓ ᑲᓇᑕᐅᑉ ᐃᓚᖓᓄᑦ ᑭᕙᓪᓕᕐᒥᒃ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒫᖏᓛᒃ ᑲᖐᓱᕋᑖᕋᒪ ᒥᓂᔅᑕ 

ᑭᐅᒍᓐᓇᕐᓂᐊᖅᑐᒋᓇᒍ ᐅᕙᖓ ᐊᐱᖅᑯᑎᖓᓂᒃ ᐄ 

ᑕᐃᒪᐃᒃᑯᓗᐊᖅᑎᓪᓗᒍ 

ᖃᐅᔨᓴᕐᓂᖅᑕᖃᖃᑦᑕᖅᓯᒪᖕᒪᑦ 

ᖃᑦᑎᒻᒪᕆᐊᓗᓐᓂᒃᑭᐊᖅ ᑖᒃᓱᒥᖓᑦᑕᐃᓐᓇᖅ. 

ᐊᒻᒪᓗ ᑕᐃᒪ ᐊᕐᕌᒍᓕᒫᒥ ᐊᖅᑯᑎᓕᐅᕆᐊᑦᓴᖅ 

ᐃᓱᒪᕙᔪᒐᓗᐊᖅᓱᑕ ᒫᓐᓇ ᐅᑭᐅᖏᓐᓇᒃᑯᑦ 

ᐊᖅᑯᑎᐅᒐᕐᔭᑐᒥᒃ ᐃᓱᒪᓯᒪᓕᕐᖓᑕ.  

 

ᒥᓂᔅᑕ ᐅᓪᓗᒥ ᖃᐅᔨᒪᕙ ᐅᖃᐅᔾᔨᒍᓐᓇᖅᑲ 

ᖃᑦᑎᕌᕋᔭᕐᒪᖔᖅ ᐅᑭᐅᒃᑯᑦ 

ᐊᖅᑯᑎᐅᖃᑦᑕᕋᔭᖅᑐᒥᒃ ᑭᕙᓪᓕᕐᒥ ᒫᓂᑑᕙᒧᑦ 

ᓴᓇᔪᖃᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓂ, ᒥᔅᑕ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᕝᕙᓂ ᑎᓴᒥᓂᒃ 

ᐊᓪᓗᕆᐊᕈᑎᓄᑦ ᐸᕐᓇᐅᑎᑦᑎᓐᓂ ᒐᕙᒪᐅᓪᓗᑕ 

ᐅᑭᐅᒃᑯᑦ ᐊᖅᑯᑎ ᒫᓂᑑᕙᒥᒃ ᑭᕙᓪᓕᕐᒧᑦ 

ᑕᕝᕙᓃᖃᑕᐅᔪᖅ. ᐅᖃᖅᓯᒪᔪᖅ $50 

ᒥᓕᐊᕌᖃᑦᑕᕋᔭᖅᑐᖅ ᐊᕐᕌᒍᑕᒫᑦ ᓴᓇᔭᐅᓂᐊᕐᓗᓂ 

ᐊᒻᒪᓗ ᒪᑐᐃᖓᐃᓐᓇᖅᑎᑕᐅᒐᓱᖕᓂᐊᕐᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐳᑦ.  

 

ᐊᐱᖅᑯᑦ 595 - 4(3): ᓄᑖᑦ 

ᐃᒡᓗᓕᐊᖑᕙᓪᓕᐊᔪᐃᑦ ᓴᓂᑭᓗᐊᕐᒥ 

ᖃᓄᐃᓕᖓᓂᖏᑦ (ᕋᒻᐴᑦ) 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᖃᖅᑐᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᖕᒪᑦ ᐅᑭᐊᒃᓵᖅ ᓴᓇᖁᔨᓪᓗᑎᒃ 

22−ᓂᒃ ᓄᑖᓂᒃ ᐊᖏᕐᕋᑦᓴᓂᒃ 

ᐃᖅᑲᓇᐃᔭᖅᑎᓄᓪᓗ ᐊᖏᕐᕋᑦᓴᓂᒃ ᓴᓂᑭᓗᐊᕐᒥ 

ᐊᕐᕌᒍ ᒪᕐᕉᒃ ᐊᒡᒍᖅᑑᒃ. ᑕᐃᒪᓕ 15 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ. ᒪᕐᕉᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖁᑎᖏᑦ 

ᓴᓇᔭᐅᒋᐊᕐᓂᐅᓴᓕᕐᖓᑕ ᑕᖅᑭᐅᓂᐊᖅᑐᓂ 

ᖃᐃᔪᓂ. 

 

ᐱᓇᓱᐊᕈᓯᐅᔪᓂ ᑭᖑᓪᓕᕐᓂ ᖃᐅᔨᓯᒪᕗᖓ 

ᐃᓄᓕᒫᖅᓯᐅᑎᓂᒃ ᐃᒡᓗᓕᐅᖁᔨᓂᕐᒧᑦ 

ᑐᓴᕈᑎᓕᐊᓂᒃ, ᑭᓯᐊᓂ ᓴᓂᑭᓗᐊᕐᒨᖓᔪᓂᒃ 

ᑕᑯᓚᐅᓐᖏᓚᖓ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᖓ ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᕋᐅᑎᔅᓴᓂᒃ 

ᐃᒡᓗᓕᐅᕐᓂᐊᕐᓂᕐᒧᑦ ᐃᓄᓕᒫᖅᓯᐅᑎᓂ 

ᓴᓂᑭᓗᐊᕐᒥ ᓴᖅᑭᑕᐅᔪᒫᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐᕆᔭᐅᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ ᑖᓐᓇ ᑐᑭᓯᒃᑲᓐᓂᕈᑎᑦᓴᖅ ᑖᑦᓱᒧᖓ 

ᐱᓯᒪᓐᖏᓇᒃᑯ ᒫᓐᓇ ᑭᓯᐊᓂ ᐅᑎᕐᕕᒋᔪᓐᓇᖅᑕᕋ 

ᒪᓕᒐᓕᐅᖅᑎ ᑕᒪᓐᓇ ᑳᑦᑐᓛᑦᑖᖑᒐᓱᐊᖅᑐᑦ 

ᓴᓂᑭᓗᐊᕐᒧᑦ ᑐᑭᓯᑦᑎᐊᕈᒃᑭᑦ ᑐᓴᖅᑎᒍᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᕋᒻᐳᓪᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ: ᑖᒃᑯᐊ 

ᑖᑦᓱᒥᓐᖓᓴᐃᓐᓇᖅ ᐊᐱᖅᑯᑎᖃᓐᖑᓱᕋᑖᕋᒪ 

ᑳᑦᑐᓛᑦᑖᕋᓱᐊᕈᑎᑦᓴᖅ ᓴᖅᑭᖅᑕᐅᓂᐊᕐᒪᖔᖅ 

ᑕᐃᒪᓕ ᑭᐅᒍᓐᓇᕋᑖᓐᖏᒻᒪᑦ ᐅᑯᐊ 

ᐊᐱᖅᑯᑎᒋᒃᑲᓐᓂᓐᖑᓱᓐᖏᑎᐊᒻᒪᕆᓕᖅᑲᒃᑲ. 

ᖃᐅᑉᐸᖔᖅ ᐊᐱᕆᒃᑲᓐᓂᓛᓕᖅᑲᕋ ᑐᓴᐅᒪᓕᖅᐸᑦ. 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑐ ᐃᒪᓕᐊᓄ 

ᕿᓐᖑᖅ.  

 

ᐊᐱᖅᑯᑦ 596 - 4(3): ᐸᕐᓇᐅᑎᒃ 

ᖃᓄᖅᑑᕐᓂᕐᒧᑦ ᐃᒡᓗᓕᕆᓂᕐᒥᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᕌᖅᑎᓂᐊᖅᑕᕋ ᐊᐱᖅᑯᑎᒃᓴᕋ ᐃᒡᓗᓕᕆᔨᕐᔪᐊᑦ 

ᒥᓂᔅᑕᖓᓐᓄᑦ. ᐱᕙᓪᓛᖅᑕᐅᒐᓱᒋᑦᑕᐃᓕᓂᐊᖅᑯᖅ. 

ᐅᓇ ᑐᑭᓯᓇᓱᐊᕈᑎᑦᓴᐃᓐᓇᐅᓂᐊᕐᒪᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᐱᕆᒍᒪ 

ᐊᐱᖅᓱᕈᒪᒐᒪ.  

 

ᑕᕝᕙᓂ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖃᖅᑲᐅᒐᒪ 

ᐃᓄᓕᒫᖅᓯᐅᑎᓄᑦ ᐊᑐᖅᑐᐊᕈᑎᑦ 

ᐊᑭᖃᕆᐊᖃᕐᓂᖏᓐᓂᒃ ᐱᔪᒪᓴᐅᑕᐅᓗᑎᒃ 

ᐃᖅᑲᓇᐃᔮᒃᓴᖅᓯᐅᕈᒪᖁᓪᓗᒋᑦ. 

 

ᐊᒻᒪᓗ ᐊᕐᕌᓂ ᒥᓂᔅᑕᕆᔭᐅᔪᖅ 

ᐸᕐᓇᐅᑎᒋᔭᐅᓂᐊᖅᑐᓂᒃ ᐃᓪᓗᓕᕆᓂᕐᒧᑦ 

ᓴᖅᑮᓚᐅᖅᓯᒪᒻᒪᑦ ᑖᓐᓇᒎᖅ ᐃᒫᒃ ᐅᖃᖅᓯᒪᔪᒻᒪᑦ, 

“ᕿᒥᕐᕈᖃᑦᑕᓂᐊᕐᓗᑎᒃ 

ᐊᐅᓚᑦᑎᐊᓂᖅᐹᖑᒍᓐᓇᕋᔭᖅᑐᓂᒃ 

ᐊᔪᕆᖅᑕᐅᒍᓐᓇᕋᔭᖅᑐᓂᒃ ᐃᑲᔪᖅᓯᖅᑕᐅᓯᒪᔪᓂᑦ 

ᐃᓪᓗᓂᑦ ᐊᑐᖅᑐᐊᑐᐃᓐᓇᕈᓐᓃᕐᓗᑎᒃ”. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐊᔾᔨᒋᓐᖏᑕᖏᓐᓂᒃ ᐱᓕᕆᒐᓱᓛᕐᒪᖔᑕ ᑖᒃᑯᐊ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᒋᔭᖓᑕ ᓇᓗᓇᐃᑦᓯᐊᕐᓗᒍ, ᐄ, ᓱᓕᔪᖅ 

ᑖᒃᑯᐊ ᐊᑐᖅᑐᐊᕐᓂᕐᒧᑦ ᐋᖅᑭᒃᓯᒪᓂᕋᐃᕙᒃᑕᕗᑦ 

ᑲᒪᒋᒋᐊᓚᐅᖅᓯᒪᒐᑦᑎᒍᑦ ᐊᒻᒪᓗ ᑕᐃᑉᓱᒪᓂ 2014-

ᖑᑎᓪᓗᒍᐃᓛᖅ ᑕᒪᓐᓇ ᓄᑖᖅ ᐊᑐᖅᑐᐊᕐᓂᕐᒧᑦ 

ᐋᖅᑭᒃᓯᒪᔪᖅ ᐱᔾᔪᑎᒋᓪᓗᒍ 

ᐊᑐᓕᖅᑕᐅᒋᐊᓚᐅᖅᓯᒪᖕᒪᑦ. 

 

ᑭᓯᐊᓂ ᒫᓐᓇᐅᔪᖅ ᑖᒃᑯᐊ, ᐅᖃᖅᑎᑦᓯᔩ, 

ᐅᕙᒍᑐᐊᖅ ᑲᒪᒋᓐᖏᓐᓇᑉᑎᒍᑦ. ᐱᓕᕆᕝᕕᐅᔪᖅ 

ᓲᕐᓗ ᐃᓄᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᐱᓕᕆᖃᑎᒋᒐᑉᑎᒍᑦ ᑕᒪᓐᓇ ᐊᑐᖅᑐᐊᕐᓂᕐᒧᑦ 

ᐋᖅᑭᒃᓯᒪᔪᖅ ᖃᓄᖅ 

ᑕᑯᒋᐊᒃᑲᓐᓂᕆᐊᖃᕐᓂᐊᖅᑕᑉᑎᓐᓂᒃ ᓱᓇᓂᒃ 

ᕿᒥᕐᕈᐊᕆᐊᖃᖅᑕᑦᑎᓐᓂᒃ ᐃᓛᒃ 

ᑲᒪᒋᔭᕆᐊᖃᕐᓂᐊᕐᒪᖔᑦᑎᒍᑦ ᑖᒻᓇ ᑕᕝᕗᖓ 

ᑭᐅᔪᓐᓇᖅᐸᕋ ᐊᐱᖅᑯᑎᒋᔮ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᑕᕝᕙ ᐃᓪᓗᓕᕆᔨᕐᔪᐊᒃᑯᑦ 

ᐃᑲᔪᕐᓂᕆᓲᖓᑦ ᑕᐃᒫᒃ ᒪᑯᐊ ᐊᑭᑦᑐᐸᓪᓕᐊᔪᐃᑦ 

ᐃᓱᒪᒋᔭᐅᒋᐊᖅᑐᑎᒃ ᐃᓪᓗᒨᖃᑦᑕᓂᐊᖅᑕᖏᑦ 

ᐋᖅᑭᑦᑕᐅᓲᖑᒻᒪᑕ.  

 

ᐅᕙᖓᓕ ᑐᑭᓯᓯᒪᔭᖓᒍᑦ ᒪᓕᓲᖑᒻᒪᑕ 

ᑖᒃᓰᔭᐃᔭᖅᑎᓪᓗᑕ ᐅᑭᐅᖅᑕᖅᑐᒧᑦ 

ᑮᓇᐅᔭᖅᑖᖑᔪᓐᓇᓲᓂᒃ. ᑖᓐᓇᓕ ᑖᒃᑯᐊ 

ᑎᑎᕋᖅᑕᐅᖃᓯᐅᑎᖃᑦᑕᖅᑐᑎᒃ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᖏᓐᓂᒃ ᐊᒻᒪᓗ 

ᓄᑖᒥᒃ ᐊᖏᖃᑎᒌᒍᑎᒥᒃ ᐊᑎᓕᐅᕋᑖᓚᐅᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᖅᑲᒃᑯᐊ 

ᐊᑭᑦᑐᐸᓪᓕᐊᓂᖏᑦ ᐱᓪᓗᒋᑦ 

ᐃᓪᓗᒨᖅᑕᐅᒋᐊᖃᖃᑦᑕᖅᑐᐃᑦ 

ᐊᓯᔾᔨᖅᑕᐅᓂᐊᓕᖅᑲᑕᓕ ᑕᕝᕙᓂ ᐊᕐᕌᒍᑦᑎᓐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᓕᔭᕋ ᐊᐱᕆᒻᒪᑦ. 

ᑕᒪᒃᑯᓂᖓ ᓇᓗᓇᐃᖅᑎᕆᓯᒪᔪᓂᒃ ᐱᓯᒪᓐᖏᓐᓇᒪ 

ᒫᓐᓇ. ᐅᑎᕐᕕᒋᔪᓐᓇᖅᑕᕋᓗᐊᕋ ᑐᑭᓯᓯᒪᓕᕈᒃᑭᑦ. 

ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᐱᓯᒪᓕᕈᒃᑭᑦ. 

ᖁᔭᓐᓇᒦᒃ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒫᓐᓇ ᐃᓪᓗᓕᕆᔨᒃᑯᑦ ᐃᓪᓗᒨᖅᑕᐅᖃᑦᑕᖅᑐᓄᑦ 

ᐊᑭᑦᑐᐸᓪᓕᐊᓐᓂᐅᓴᔪᖅ ᐃᓛᒃ. ᐊᑕᒻᒪᑦ 

2013−ᒥᓂᑦ ᐅᑭᐊᒃᓵᖓᓂᓂᑦ. ᑖᒃᑯᐊᓕ 

ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓯᒪᕙᑦ ᖃᓄᖅ ᑖᓐᓇ 

ᐋᖅᑭᒋᐊᖅᑕᐅᒍᓐᓇᕐᒪᖔᑦ 

ᐃᖅᑲᓇᐃᔭᕈᒪᓐᖏᓚᕿᔾᔪᑕᐅᖃᑦᑕᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᑕᐃᒫᒃ ᐅᖃᖅᑲᐅᖕᒥᒐᒪᐃᓛᒃ. ᑖᒃᑯᐊ 

ᐃᒡᓗᒨᖅᑕᐅᖃᑦᑕᖅᑐᐃᑦ ᐊᑐᐊᒐᖏᑦ 

ᕿᒥᕐᕈᔭᐅᖕᒪᑕ. ᐊᓯᖏᓐᓂᒃ ᐱᓕᕆᖃᑎᖃᖅᖢᑕ 

ᐃᓄᓕᕆᔨᒃᑯᓐᓂᓪᓗ. ᑕᐃᒪᓕ ᑐᑭᓯᑦᑎᐊᕈᑦᑎᒍᑦ 

ᑕᐃᒃᑯᐊ ᐊᓯᑦᑎᓐᓃᓐᖔᖅᑐᐃᑦ 

ᐅᓂᒃᑳᓕᐅᖅᑕᐅᓕᖅᑎᓪᓗᒋᑦ ᑐᑭᓯᓇᕐᓂᖅᓴᓂᒃ 

ᑭᐅᑦᑎᐊᕈᓐᓇᕐᓂᖅᓴᐅᓛᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 597 - 4(3): ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ 

ᐃᑲᔫᓯᐊᖅᑎᑕᐅᓂᖏᓐᓄᓪᓗ ᐊᖏᖃᑎᒌᒍᑎᑦ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᖃᖅᑎᑦᑎᔩ, 

(ᑐᓵᔨᑎᒍᑦ) ᐃᑉᐸᓴᖅ ᐊᐱᖅᓱᕐᓇᐅᑎᓪᓗᒍ 

ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒧᑦ ᐊᐱᕆᓚᐅᕐᒪᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂᒃ ᑭᓱᓂᒃ 

ᐃᑲᔫᑎᔅᓴᓂᒃ ᐱᑎᑦᑎᓲᖑᒻᒪᖔᑕ ᓄᓇᓕᓐᓂᑦ 

ᓄᓇᕗᒻᒥ. ᒥᓂᔅᑕ ᑭᐅᓚᐅᖅᑐᖅ ᑖᒃᑯᐊᒎᖅ 

ᐊᕙᓗᑕᐅᕙᒻᒪᑕ ᐃᓄᓐᓄᑦ ᐊᑦᑐᖅᑕᐅᓂᕐᒧᑦ 

ᐃᑲᔫᓯᐅᓄᓪᓗ ᐊᖏᖃᑎᒌᒍᑎᓄᑦ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐹ ᖃᓄᖅ ᑕᒪᓐᓇ, 

ᐅᕙᖓᓕ ᑐᑭᓯᓯᒪᔭᖓᒍᑦ ᑕᒪᒃᑯᐊ ᐊᖏᖃᑎᒌᒍᑏᑦ  

ᓄᓇᑖᖃᑕᐅᓯᒪᔪᑦ 26 ᐊᑖᒍᑦ ᐃᓄᐃᑦ 

ᓄᓇᖁᑎᖏᓐᓂᒃ ᑭᓯᐊᓂ ᐊᑐᖅᑕᐅᒋᐊᖃᕐᖓᑦ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᑕᒪᑐᒥᖓ? 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᐅᖃᓚᐅᖅᑐᖓ 

ᑖᓐᓇ ᓈᓴᐅᑎᓕᒃ 26 ᓄᓇᑖᕈᑕᐅᓯᒪᔪᓂ 

ᐊᖏᖃᑎᒌᒍᒻᒥ ᐊᕙᓗᐃᒻᒪᑦ ᐃᓄᓐᓄᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᑎᓂᓪᓗ 

ᐊᖏᖃᑎᒌᒍᑎᖏᓐᓂᒃ. 

ᐊᐃᕙᑦᑎᐊᖃᑕᐅᖃᑦᑕᖅᓯᒪᒐᒪ ᑕᐃᒪᓐᓇᐃᑦᑐᓂᒃ 

ᐊᖏᖃᑎᒌᓕᐅᕋᓱᓐᓂᕐᒥᒃ ᐃᑲᔫᑎᖃᖃᑦᑕᖅᓯᒪᔪᓂᒃ 

ᓄᓇᓕᓐᓄᑦ ᐊᒻᒪ ᓱᓕ ᐃᑲᔫᑎᖃᖅᐸᑦᑐᑦ ᑖᒃᑯᓄᖓ 

ᓄᓇᓕᐅᔪᓄᑦ. ᐅᖃᐅᓯᖃᑐᐃᓐᓇᖅᑐᖓᐃᓛᒃ 

ᐅᕙᖓ ᐊᑐᖅᓯᒪᔭᖏᓐᓂᒃ ᕿᑎᕐᒥᐅᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᐊᐃᕙᔨᐅᖃᑕᐅᔪᒐᒪ ᑖᓐᓇ ᓈᓴᐅᑎᓕᒃ 26 

ᐊᖏᖃᑎᒌᒍᑎᒋᒐᓱᐊᖅᑎᓪᓗᑎᒍ. ᑐᕌᖓᒻᒪᑦ 

ᐃᓄᐃᑦ ᓄᓇᖁᑎᖓᓄᑐᐊᑦᑎᐊᖅ, 20 

ᐳᓴᑐᐃᓐᓇᐅᓪᓗᑎᒃ ᓄᓇᕘᑉ ᓄᓇᖓᓂᒃ. ᒥᓂᔅᑕ 

ᓇᓗᓇᐃᖅᓯᑦᑎᐊᓚᐅᕐᓕ ᑕᕝᕙᓂ 80 ᐳᓴᖓ 

ᓄᓇᕘᑦ ᐊᖏᖃᑎᒌᒍᑎᓕᐅᕈᑕᐅᔭᕆᐊᖃᓐᖏᒻᒪᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑐ 

ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒥᔅᑕ 

ᐅᑲᓕᖅ ᖃᐅᔨᒪᒻᒪᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 

ᐃᑲᔫᑎᖏᓐᓄᓪᓗ ᐊᖏᖃᑎᒌᒍᑏᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᐱᓕᕆᐊᖑᓲᑦ ᑐᕌᖓᓪᓗᑎᒃ ᐊᑎᖃᖃᑕᐅᔪᓄᑦ.  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑐᐃᓯᒪᔪᑦ ᓇᓕᐊᒃ ᓄᓇ 

ᐊᖏᖃᑎᒌᒍᑕᐅᔭᕆᐊᖃᕐᒪᖔᑕ. ᑕᐃᒫᒃ 

ᐅᖃᖅᑲᐅᒐᒪ ᐊᐃᕙᖃᑕᐅᖃᑦᑕᖅᓯᒪᒐᒪ 

ᐊᐅᓚᑦᑎᐊᓪᓚᕆᖃᑦᑕᖅᓯᒪᓪᓗᑎᓪᓗ 

ᐊᖏᖃᑎᒌᒍᑎᓕᐅᖅᓯᒪᔭᑦᑎᓐᓂ ᕿᑎᕐᒥᐅᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᓐᓇ ᐊᖏᕈᑦ ᐃᒪᐃᓕᖓᒻᒪᑦ 26.1.1(b), 

ᐱᓕᕆᐊᖅ ᐊᔩᕈᑎᒋᔭᐅᔪᓐᓇᖅᑐᖅ 

ᐃᓚᒋᔭᐅᖃᑕᐅᓂᐊᖅᐸᑕ ᑕᒪᓐᓇ ᐲᔭᐃᓂᖅ 

ᓄᓇᒥᒃ ᐱᕙᓪᓕᐅᑎᑦᑎᓂᐊᕐᓂᕐᒧᓪᓗ ᐊᑐᕐᓗᒍ 

ᑖᒃᑯᐊ ᑭᓯᐊᓂ ᐃᓄᐃᑦ ᓄᓇᖁᑎᖏᓐᓂ 20 

ᐳᓴᖏᓐᓃᑐᐃᓐᓇᕐᒪᑦ. ᑖᓐᓇ ᓄᓇᐃᑦ ᑕᐃᒃᑯᐊ 

ᓂᕈᐊᖅᓯᒪᔭᕗᑦ 20 ᐳᓴᓐ ᑕᐃᒃᑯᐊ ᐃᓄᐃᑦ 

ᓄᓇᖁᑎᖏᑦ. 80 ᐳᓴᓪᓕ ᑕᐃᒃᑯᐊ 

ᐋᔩᕈᑎᒋᔭᐅᔪᓐᓇᓐᖏᑦᑐᑦ ᐃᓄᖕᓄᑦ 

ᐃᑲᔫᑕᐅᒃᑲᓐᓂᕐᓂᐊᕐᓗᑎᒃ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᑲᓐᓂᕈᓐᓇᖅᐳᖅ ᐊᖏᕈᑏᑦ ᑕᐃᒪᓐᓇ 

ᑎᑎᕋᖅᓯᒪᖕᒪᑕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓱᒪᒃᑭᐊᕐᖑᓇ ᑐᑭᓯᓇᖅᑎᑦᑎᖁᔨᒻᒪᖔᖅ 

ᑐᑭᓯᑦᑎᐊᕋᓗᐊᖅᖢᓂ ᐋᔩᖅᑎᐅᖃᑕᐅᓚᐅᖅᓯᒪᒐᒥ 

ᐊᒻᒪᓗ ᑕᐃᒪᐃᓕᐅᓕᕆᕗᖅ ᑕᕝᕙᓂ 

ᒪᓕᒐᓕᐅᕐᕕᒻᒥ.  ᒫᓂᓗ ᐊᕙᓂᓗ ᐊᕐᕌᒎᓕᖅᑐᓂ. 

ᓱᒻᒪᒃᑭᐊᖅ ᑐᑭᓯᓇᖅᓯᑎᑦᑎᒋᐊᒃᑲᓐᓂᖁᔨᕙ. 

 

ᑕᐃᒃᑯᐊ ᐃᓄᓐᓄᑦ ᐊᑦᑐᖅᑕᐅᓂᕐᒧᑦ 

ᐃᑲᔫᓯᐊᕐᓂᕐᒧᓪᓗ ᐊᖏᖃᑎᒌᒍᑎᑦ 

ᓴᓇᔭᐅᔪᓐᓇᕐᒪᑕ ᑕᐃᓐᓇ ᓈᓴᐅᑎᓕᒃ 26 ᐊᑖᒍᑦ 

ᓄᓇᑖᕈᑎᒥ. ᐋᔩᖅᑎᐅᖃᑦᑕᖅᓯᒪᒐᒪ 

ᐃᑲᔫᑎᖃᑦᑎᐊᖅᓯᒪᓪᓗᑎᓪᓗ ᕿᑎᕐᒥᐅᓄᑦ 

ᐊᕐᕌᒎᓕᖅᑐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᐊᐱᖅᑯᑦ 598 - 4(3): ᐃᓕᓴᐃᔨᒃᓴᓐᖑᕐᓂᕐᒧᑦ 

ᐃᓕᓐᓂᐊᕈᑎᒃ ᖃᓄᐃᓕᖓᓂᖓ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᒥᓂᔅᑕᖓᑦ ᐊᐱᖅᑯᑎᑦᓴᖃᕐᕕᒋᒐᒃᑯ 

ᐅᓪᓗᒥ.  

 

ᐅᖃᖅᑏ, 2013-ᒥ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑦ 

ᐅᓂᒃᑳᓕᐅᖅᓯᒪᓚᐅᖅᑕᖓᓂᒃ ᐊᑎᖃᖅᑐᑦ 

ᓄᓇᕗᑦᒥ ᐃᓕᓐᓂᐊᕐᓂᖅ. ᐊᒥᓱᒻᒪᕇᑦ 

ᐅᔾᔨᕆᔭᖃᓚᐅᖅᐳᖅ ᐊᑐᓕᖁᔨᓪᓗᑎᓕᐅᖅᓱᓂᑕᐅᖅ 

ᑕᕝᕙᓂ ᐅᓂᒃᑳᒥ. ᐋᖅᑭᒋᐊᕆᖁᔨᓪᓗᓂ 

ᐊᒥᓲᓂᖅᓴᓂ ᓄᓇᕗᒻᒥ ᐃᓄᑦᑎᑑᕈᓐᓇᖅᑐᓂᒃ 

ᐃᓕᓴᐃᔨᑖᕐᓂᕐᒧᑦ.  

 

ᒥᓂᔅᑕ ᑐᓴᖅᑎᑦᓯᒋᐊᕈᓐᓇᖅᑲ ᓄᓇᕗᑦ 

ᓯᓚᑦᑐᓴᕐᕕᐅᑉ ᐃᓕᓴᐃᔨᑦᓴᐅᓂᕐᒧᑦ ᐃᓕᓐᓂᐊᕈᑎᐅᑉ 

ᒥᑦᓵᓄᑦ NTEP-ᖑᓂᕋᖅᑕᐅᔪᖅ ᖃᓄᓪᓚᑦᑖᖅ 

ᐋᖅᑭᑦᓱᖅᑕᐅᕙᓪᓕᐊᓯᒪᒻᒪᖔᖅ ᓄᓇᕗᒻᒥ 

ᐊᒥᓲᓂᖅᓴᑦ ᐃᓕᓴᐃ… ᐊᒥᓲᓂᖅᓴᓂᒃ 

ᐃᓕᓴᐃᔨᑖᒃᑲᓐᓂᕐᓂᐊᕐᒪᑕ ᐃᓄᑦᑎᑑᕈᓐᓇᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᓄᑦ 

ᒥᓂᔅᑕᕆᔭᐅᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑦᓱᒥᖓ 

ᖃᐅᔨᒋᐊᕈᒪᖕᒪᑦ ᐊᒻᒪᓗ ᐱᒻᒪᕆᐅᑎᓪᓗᒍᐃᓛᒃ 

ᖁᕕᐊᓱᑦᑎᐊᖅᐳᖓ ᖃᓄᖅ 

ᑭᐅᔪᓐᓇᑦᑎᐊᕈᓐᓇᕐᓂᐊᕐᒪᖔᕐᒪ. ᓯᕗᓕᖅᐹᒥᖃᐃ 

ᐅᖃᕈᒪᕗᖓ ᒫᓐᓇᒧᑦ ᑎᑭᖦᖢᒍ ᑕᒫᓂ 

ᐅᖃᓪᓚᒃᑎᓪᓗᖓ ᐊᒡᓛᑦ, ᒫᓐᓇ 83-ᖑᖕᒪᑕ ᑖᒃᑯᐊ 

ᒫᓐᓇ ᐃᓕᓴᐃᔨᒃᓴᒧᑦ ᐃᓕᓐᓂᐊᖅᑐᐃᑦ ᓄᓇᓕᖕᓂ 

ᐊᔾᔨᒌᓐᖏᑦᑐᓂᒃ ᐊᒻᒪᓗ ᑕᕝᕙᓂ ᐃᖃᓗᖕᓂ. 83-

ᖑᔪᐃᑦ. ᖁᕕᐊᓱᑦᑎᐊᖅᑐᖓ ᑕᐃᒫᒃ 

ᐊᒥᓲᑎᒋᓂᖏᓐᓂᒃ ᑖᒃᑯᐊ ᐃᓄᐃᑦ 

ᐃᓕᓴᐃᔨᒃᓴᐅᓂᕐᒧᑦ ᒫᓐᓇ ᐃᓕᓐᓂᐊᖅᑐᑦ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓗ ᒪᓕᒐᓕᐅᖅᑎᐅᖃᑎᒐᐃᓛᒃ ᑕᒪᓐᓇ 

ᑐᓴᐅᒪᑦᑎᐊᓪᓚᕆᒃᐸᕋ ᑖᒃᑯᓇᓐᖓᑦ ᑲᓇᑕᐅᑉ 

ᑭᒡᓕᓯᓂᐊᖅᑎᒃᑯᖏᓐᓂᒃ ᑎᑎᕋᖅᑕᐅᓯᒪᔪᑦ ᐊᒻᒪ 

ᐱᒋᐊᖁᔭᐅᓯᒪᔪᐃᑦ ᒪᓕᒃᖢᒍ. ᑕᐃᒪ ᒫᓐᓇ ᑖᒃᑯᐊ 

ᖃᓄᖅᑑᕈᑎᒋᒃᑲᓐᓂᕋᓱᓕᖅᑕᕗᑦ ᓄᓇᕗᒻᒥ 

ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ 

ᐋᖅᑭᒃᑲᓐᓂᕋᓱᓕᖅᑕᕗᑦ. ᒫᓐᓇ ᕿᒥᕐᕈᐊᓕᖅᑕᕗᑦ 

ᑖᒃᑯᐊ ᓯᓚᑦᑐᖅᓴᕐᕕᒡᔪᐊᕐᒥᓐᖔᖅᑐᑦ ᕆᔭᐃᓇᒥᑦ 

ᐊᒻᒪᓗ ᑖᒃᑯᐊ ᓯᓚᑦᑐᖅᓴᕐᕕᖁᑎᑦᑎᓐᓂᓐᖔᖅᑐᐃᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᓐᖔᖅᑐᐃᑦ ᑖᒃᑯᐊ 

ᑕᕝᕙ ᒫᓐᓇ ᖃᓄᖅ ᑖᓐᓇ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑦ ᒫᓐᓇ ᖃᐅᔨᓴᖅᑕᕗᑦ. 

ᐊᒡᓛᑦ ᓂᕆᐅᒋᔭᕗᑦ ᑕᒫᓂ ᐊᕐᕌᒍᕆᔭᑦᑎᓐᓂᒃ 

ᑖᓐᓇ ᖃᐅᔨᓴᕈᑎ ᐱᐊᓂᒃᓯᒪᓂᐊᖅᑐᑦ. ᐅᑯᐊ 

ᕿᒥᕐᕈᐊᖁᓗᐊᓕᓚᐅᖅᑕᒃᑲ ᖃᓄᖅ ᑖᒃᑯᐊ 

ᐃᓕᓴᐃᔨᒃᓴᖁᑎᕗᑦ ᐃᓄᒃᑎᑐᓪᓚᕆᒃ 

ᐃᓕᓐᓂᐊᖅᑎᑦᑎᔨᓪᓚᕆᐅᒃᑲᓐᓂᕈᓐᓇᖅᐸᑦ 

ᐃᓄᒃᑎᑐᑦ ᐃᓕᓐᓂᐊᕐᕕᑦᑎᓐᓂ. ᖃᓄᖅ 

ᐊᑐᒃᑲᓐᓂᕈᓐᓇᖅᐸ ᐃᓕᓴᐃᔨᓪᓚᑦᑖᓂᒃ ᑕᒪᓐᓇ 

ᐃᓕᓐᓂᐊᖅᑕᐅᓗᓂ.  

 

ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ ᐅᖃᖅᑲᐅᑎᓪᓗᖓ 

83-ᖑᖕᒪᑕ ᒫᓐᓇ ᐃᓕᓐᓂᐊᖅᑐᐃᑦ ᐊᒻᒪ ᑖᓐᓇ 

ᖃᓄᖔᖅ, ᑖᓐᓇ ᕿᒥᕐᕈᐊᖅᑕᐅᒐᓗᐊᖅᑎᓪᓗᒍ 

ᑖᒃᑯᐊ ᓱᓕ ᑲᔪᓯᔪᐃᑦ. ᑕᐃᓐᓇ ᓄᑖᖑᓛᖅᑐᖅ 

ᑕᐃᒪ ᓂᕆᐅᒋᔭᕋ ᐃᒻᒪᖄ ᑕᒫᓂ ᐊᕐᕌᒍᒋᔭᑦᑎᓐᓂ 

ᐃᓱᖅᐸᓯᐊᓂ ᑖᓐᓇ 

ᕿᒥᕐᕈᐊᑦᑎᐊᒃᑲᓐᓂᓛᖅᑕᒃᓴᕆᔭᕋ ᑖᒃᑯᓄᖓ 

ᐃᓄᐃᑦ ᐃᓕᓴᐃᔨᒃᓴᑦᑎᓐᓄᑦ ᑐᕌᖓᓗᐊᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ 

ᓯᓚᑦᑐᓴᕐᕕᐅᑉ ᐃᓕᓴᐃᔨᑦᓴᐅᓂᕐᒧᑦ 

ᐃᓕᓐᓂᐊᕈᑎᖓ ᐊᑐᖅᑕᓪᓗᐊᑕᐅᒻᒪᑦ 

ᐱᓕᒻᒪᑦᓴᐃᓂᕐᒥᒃ ᓇᓗᓇᐃᒃᑯᑕᖅᑖᕈᑎᐅᓪᓗᓂ 

ᐃᓕᓴᐃᔨᐅᒍᓐᓇᕐᓂᕐᒥᒃ ᓄᓇᕗᑉ ᐃᓗᐊᓂ.  

 

ᒥᓂᔅᑕ ᑐᑭᓯᑎᑦᓯᒋᐊᐳᓐᓇᖅᑲ ᑖᓐᓇ 

ᐃᓕᓴᐃᔨᒃᓴᓄᑦ ᓯᕗᓪᓕᖅᐹᒧᑦ ᐊᕐᕌᒍᒧᑦ 

ᐃᓕᓐᓂᐊᕈᑎᒥᒃ ᐃᓕᓐᓂᐊᖅᑐᖃᕐᒪᖔᑦ ᒫᓐᓇᐅᔪᖅ 

ᓄᓇᕗᒻᒥ ᐱᑕᖃᓐᖏᑉᐸᓗ, ᖃᓄᐃᒻᒪᑦ 

ᐱᑕᖃᓐᖏᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᓐᓇ ᑕᒡᕙ ᑕᒫᓂ ᐃᖃᓗᖕᓂ ᓯᕗᓪᓕᖅᐹᒥ ᐊᕐᕌᒍᒥ 

ᐃᓕᓐᓂᐊᕐᓂᐊᖅᑐᑦ, ᐃᓛᒃ ᐃᓕᓐᓂᐊᖅᑐᑦ ᒫᓐᓇ 8-

ᒪᕆᐅᔪᐃᑦ ᑕᒡᕙᓂ ᐃᖃᓗᖕᓂ. ᐊᒻᒪᓗ ᑕᐃᑲᓂ 

ᑰᒑᕐᔪᖕᒥ ᓯᕗᓪᓕᖅᐹᖓᓂ ᑕᒡᕙ ᐊᕐᕌᒍᒋᔭᑦᑎᓐᓂ 

ᐃᓕᓐᓂᐊᖅᑐᐃᑦ ᑕᐃᑲᓂ 15-ᖑᓪᓗᑎᒃ. ᑖᒃᑯᐊ 

ᑕᕝᕙ ᓯᕗᓪᓕᖅᐹᒥᒃ ᐊᕐᕌᒍᒥᒃ ᐃᓕᓐᓂᐊᖅᑐᐃᑦ 

ᑕᒫᓂ ᐊᕐᕌᒍᒋᔭᑦᑎᓐᓂ ᐃᓕᓐᓂᐊᖅᑐᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 

ᒪᓕᒐᓕᐅᖅᑎᐅᑉ ᑐᑭᓯᑎᑕᐅᓯᒪᒻᒪᑕ ᑖᓐᓇ 

ᐃᓕᓴᐃᔭᒃᓴᐅᓂᕐᒧᑦ ᐃᓕᓐᓂᐊᕈᑎ 

ᕿᒥᕐᕈᓇᒃᑕᐅᒻᒪᕆᒻᒪᑦ ᒫᓐᓇᒃᑯᑦ. ᐊᒻᒪ ᒥᓂᔅᑕ 

ᑐᑭᓯᑎᑦᑎᓯᒋᐊᒃᑲᓐᓂᕈᓐᓇᕆᕙ ᓱᓇᒥᒃ 

ᐱᔾᔪᑎᖃᖅᓱᑎᒃ ᕿᒥᕐᕈᓂᕐᒪᖔᑦᑕ ᐊᒻᒪᑦᑕᐅᖅ 

ᖃᓄᕐᓗ ᑖᒃᑯᐊ ᒪᑭᒋᐊᖅᑕ ᑲᑎᒪᔨᖏᑦ 

ᐃᓚᒋᔭᐅᑎᒋᓂᐊᕐᒪᖔᑕ ᕿᒥᕐᕈᓇᒃᑕᐅᑎᓪᓗᒍ 

ᐋᖅᑭᒋᐊᕈᑏᑦ ᐃᓕᓴᐃᔨᑦᓴᐅᓂᕐᒧᑦ ᐃᓕᓐᓂᐊᕈᑎ 

ᐋᖅᑭᑦᓱᖅᑕᐅᕙᓪᓕᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐹᓪ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᑐᒥᖓ ᑲᔪᓯᒋᐊᒃᑲᓐᓂᕐᒪᑦ ᑕᒪᓐᓇ ᓲᖃᐃᒻᒪ 

ᑐᑭᓯᑎᑦᑎᑦᑎᐊᕆᐊᖃᕐᒪᑕᑦᑕᐅᖅ 

ᓄᓇᕗᒻᒥᐅᑕᐅᖃᑎᕗᑦ. 

 

ᑕᐃᒪ ᑖᓐᓇ ᕿᒥᕐᕈᐊᕐᓂᖅ ᓴᖅᑭᑎᓚᐅᖅᑕᕗᑦ 

ᐱᔾᔪᑎᖃᖅᖢᓂ ᖃᐅᔨᔨᓚᐅᕋᑦᑕ ᐃᓄᐃᑦ ᐊᒥᓱᐃᑦ 

ᐃᓕᓐᓂᐊᕌᓂᒃᓯᒪᔫᒐᓗᐊᑦ ᐃᓕᓴᐃᔨᒃᓴᒧᑦ ᐃᓚᖏᑦ 

ᖃᓪᓗᓈᑎᑐᖔᖅ 

ᐃᓕᓐᓂᐊᖅᑎᑦᑎᓂᖅᓴᐅᔪᒪᖅᑰᔨᕙᓚᐅᕐᒪᑕ ᑖᓐᓇ 

ᐱᔾᔪᑎᒋᓗᐊᖅᖢᒍ. ᑕᕝᕙ ᑖᓐᓇ 

ᕿᒥᕐᕈᐊᑦᑎᐊᒃᑲᓐᓂᕈᒪᔭᕗᑦ ᖃᓄᖅ 

ᐋᖅᑭᒃᑲᓐᓂᕈᓐᓇᖅᐱᑎᒍᑦ ᑖᒃᑯᐊ ᐃᓄᐃᑦ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ 

ᐃᓄᓪᓚᕆᒃᑎᑐᑦ ᐃᓕᓐᓂᐊᑎᑦᑎᔨᐅᓂᕐᒥᒃ 

ᐱᒃᑯᒍᓱᖕᓂᖅᓴᐅᓂᐊᕐᒪᑕ. ᓲᖃᐃᒻᒪᑦ 

ᐃᓕᓐᓂᐊᖅᑐᖁᑎᕗᑦ ᐃᓄᒃᑎᑐᑦ ᐅᖃᐅᓯᕐᒥᒃ 

ᐃᓕᓐᓂᐊᑦᑎᐊᕆᐊᖃᕐᒪᑕ. ᑕᒪᓐᓇ ᑕᕝᕙ 

ᐱᔾᔪᑎᒋᓗᐊᖅᖢᒍ ᑲᓄᖅ ᑖᓐᓇ ᐱᐅᓂᖅᓴᒃᑯᑦ  

ᐊᑐᕈᒥᓇᕐᓂᖅᓴᒃᑯᑦ ᓴᖅᑭᑎᑦᑎᔪᒪᓪᓗᑕ. ᑕᕝᕙ 

ᑖᓐᓇ ᖃᐅᔨᓴᕈᑎᒋᓗᐊᖅᑕᕗᑦ. ᑖᓐᓇ 

ᐊᐱᖅᑯᑎᒋᓵᖅᑰᕐᒪᒍ. ᑖᔅᓱᒥᖓ ᐱᔾᔪᑎᖃᓗᐊᖅᖢᓂ 

ᑕᕝᕙ ᖃᐅᔨᓴᕈᑎᒋᔭᕗᑦ ᑖᓐᓇ NTEP ᓲᕐᓗ 

ᐃᓕᓴᐃᔨᒃᓴᒧᑦ ᐃᓕᓐᓂᐊᕐᓂᖅ ᑖᓐᓇ 

ᑲᔪᓯᑎᖃᑦᑕᖅᑕᕗᑦ.  

 

ᐊᒻᒪ ᑖᓐᓇ ᐊᐃᑉᐹ ᑐᒡᓕᕆᔭᖓ ᐃᓛᒃ ᑕᐃᒪ 

ᖃᐅᔨᒪᑦᑎᐊᕐᒪᑦ ᑖᓐᓇ ᑲᑎᒪᔨᐅᖃᑕᐅᒐᒪ ᐊᒻᒪᓗ 

ᑖᓐᓇ ᓯᕗᓕᖅᑎᒋᔭᕋᓗ ᐃᒃᓯᕚᖃᑦᑕᕋᑦᑕ ᑕᐃᑲᓂ 

ᒪᑭᒋᐊᖅᑕ ᑯᐊᐳᕇᓴᒃᑯᓐᓂᑦ. ᑖᓐᓇ 

ᓇᓗᓇᐃᔭᑦᑎᐊᖅᓯᒪᖕᒥᔪᐃᑦ ᓲᖃᐃᒻᒪ ᖃᓄᖅ 

ᑐᕌᖓᓗᐊᕐᒪᑦ ᖃᓄᖅ ᐃᓄᐃᑦ 

ᓴᓇᓂᖅᓴᐅᔪᓐᓇᖅᐸᑦ ᒐᕙᒪᒃᑯᓐᓂ. ᐃᓕᓴᐃᔩᑦ 

ᐃᓚᐅᓪᓚᕆᖕᒪᑕ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᐃᓚᒋᔭᐅᒋᐊᖃᓪᓚᕆᒃᑐᖅ ᑕᐃᒪ. ᑖᒃᑯᐊᓕ 

ᒪᑭᒋᐊᖅᑕᒃᑯᑦ ᐊᒻᒪᓗ ᐅᖃᐅᔾᔪᐃᔨᖏᑦ ᑖᒃᑯᐊ 

ᑐᓴᐅᒪᑦᑎᐊᖅᑐᐃᑦ ᐃᓕᓴᐃᔨᒃᓴᑦᑎᓐᓂᒃ 

ᐱᑕᖃᑦᑎᐊᒃᑲᓐᓂᕆᐊᖃᕐᒪᑦ ᖃᓄᖅ ᐃᑲᔪᕈᑎᒃᓴᓂᒃ 

ᐱᑕᖃᒃᑲᓐᓂᕆᐊᖃᕐᒪᑦ ᐊᒻᒪ ᑖᒃᑯᐊ ᒪᑭᒋᐊᖅᑕᒃᑯᑦ 

ᑎᒥᖁᑎᖏᑦ ᑕᐃᒪᓐᓇᐃᑦᑐᒧᑦ ᑐᕌᖓᖕᒪᑕ. ᐄ, 

ᑖᒃᑯᐊ ᐃᓚᒋᔭᐅᑎᓪᓚᕆᑎᓐᓇᓱᖕᓂᐊᕐᒥᔭᕗᑦ 

ᐅᕙᒍᑦ ᒐᕙᒪᒃᑰᓪᓗᑕ ᐊᔾᔨᒌᓐᖏᑦᑐᓂᒃ 

ᐆᒃᑐᕆᐊᕈᓐᓇᕐᒥᒐᑦᑕ ᑖᔅᓱᒧᖓ ᑎᒥᐅᔪᒧᑦ. 

ᑖᓐᓇᑦᑕᐅᖅ ᐃᓚᒋᔭᐅᓪᓚᕆᖕᓂᐊᕐᒥᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ. ᒥᔅ ᐹᑦ 

ᐊᕐᓇᒃᑲᖅ.  
 

ᐊᐱᖅᑯᑦ 599 - 4(3): ᐅᖅᓱᐊᓗᐃᑦ ᐊᑭᖏᑦ 

ᓄᓇᕗᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ. 
 

ᑕᖅᑭᐅᓚᐅᖅᑐᒥ ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᓯᒪᖕᒪᑕ ᐅᖅᓱᐊᓗᒡᒎᑦ ᐊᑭᖏᑦ 

ᐊᓯᔾᔨᕐᒪᑕ ᑕᐃᒪᐃᓕᒐᒥᒃ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑕᒪᒃᑯᐊ ᐊᓯᔾᔨᖅᐸᑕ 

ᐊᑕᐅᓯᐅᓐᖏᑦᑐᓂᒃ ᐊᔾᔨᒌᓐᖏᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐅᖅᓱᐊᓗᑦᑕᖅᑏᑦ 

ᑮᓇᐅᔭᖅᑐᕈᑎᖏᑦ ᑖᒃᑯᐊ ᐃᓚᓕᐅᑎᑕᐅᓗᑎᒃ.  
 

ᐅᓇ ᓯᕗᓕᖅᐹᖅ ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ 

ᖃᓄᐃᑦᑐᓂᒃ ᐊᓯᔾᔨᕐᓂᕐᓂᒃ ᐱᑕᖃᕐᓂᐊᖅᐸ 

ᐅᖅᓱᐊᓗᑦᑕᖅᑏᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ ᐊᒻᒪᓗ  

ᐅᖅᓱᐊᓗᐃᑦ ᐊᑭᖏᑦ ᐊᓯᔾᔨᓚᐅᖅᑎᓪᓗᒋᑦ 

ᑕᒪᑐᒪᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᖕᓂ ᒐᕙᒪᒃᑯᖏᓐᓂ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᒪᕐᕉᒃ ᐱᓗᐊᖅᖢᒋᒃ 

ᐅᖅᓱᐊᓗᐃᑦ ᐊᑭᖏᓐᓂᒃ ᐊᓯᔾᔩᒍᑕᐅᓚᐅᖅᕙᑦᑐᑦ 

ᓯᓚᕐᔪᐊᕐᒥ ᐅᖅᓱᐊᓘᑉ ᐊᑭᒋᔭᖓ ᐊᒻᒪ ᑲᓇᑕᐅᑉ 

ᑮᓇᐅᔭᖁᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᐃᓈᖅᓯᔪᕐᔪᐊᒻᒪᕆᐊᓗᒃ ᑭᐅᔭᒥᓂᒃ.  

 

ᐅᖃᖅᑏ, ᑕᐃᒪᓐᓇ ᓇᓗᓇᐃᖅᓯᒐᒥ ᒐᕙᒪᒃᑯᑦ 

ᐅᖃᓚᐅᖅᓯᒪᔪᑦ ᓄᓇᕗᒻᒥ ᐅᖅᓱᐊᓗᐃᑦ “ᐊᑭᖏᑦ 

ᐊᔾᔨᒌᓕᖅᑎᑕᐅᔾᔫᒥᓂᐊᕐᓂᕋᖅᑕᐅᓚᐅᖅᑐᑦ 

ᐃᓘᓐᓇᖏᓐᓄᑦ ᑕᒪᒃᑯᐊ ᐅᖅᓱᐊᓗᒃᑐᖅᐸᒃᑐᓂ 

ᓄᓇᕗᒻᒥ.” ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᑕᒪᓐᓇ ᑭᖃᕐᒪᖔᑦ ᐅᖅᓱᐊᓗᐃᑦ ᐊᑭᖏᑦ 

ᐊᔾᔨᒌᓕᖅᑎᑕᐅᔾᔫᒥᓂᐊᕐᓂᕋᖅᖢᓂᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᖏᓐᓂ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᒪᓐᓇ ᐊᑯᓂᔾᔫᒥᒃ 

ᑭᐅᓇᓱᖕᓂᐊᖅᐳᖓ.  

 

>>ᐃᓪᓚᖅᑐᑦ 

 

ᐊᑭᒋᔭᐅᔪᑦ ᐊᑕᐅᓯᓐᖑᖅᑎᓯᒪᕙᕗᑦ ᐊᕕᑦᑐᖅᓯᒪᔪᑦ 

ᐅᖅᓱᐊᓘᑉ ᐊᑭᒋᔭᖓᓐᓄᐊᖓᓪᓗᒍ. ᐊᑐᓂ ᓄᓇᓖᑦ 

ᐃᓛᒃᑰᖓᔪᒥᒃ ᐊᑭᖃᖅᑎᑕᐅᕙᓚᐅᕋᓗᐊᕐᒪᑕ ᒫᓐᓇ  

ᐋᖅᑭᓱᖅᓯᒪᓕᖅᑕᕗᑦ ᐊᑐᓂ ᐊᕕᑦᑐᖅᓯᒪᔪᓂ 

ᐊᑕᐅᓯᕐᒥᒃ ᐊᑭᖃᓕᖁᓪᓗᒍ. 

 

ᐊᒻᒪᓗ ᓂᐅᕕᖅᐸᒃᑐᑦ ᐊᑭᒋᔭᑦᑕᖏᑦ 

ᐊᔾᔨᒌᑦᑐᐃᓐᓇᐅᓕᖅᐳᖅ. ᐃᒪᐃᑉᐸᓚᐅᕋᓗᐊᕐᒪᑦ 

14-ᖑᓚᐅᖅᓯᒪᒐᓗᐊᕐᒪᑕᐃᒃᑯᐊ ᐊᑭᒋᔭᐅᔪᑦ 

ᐅᖅᓱᐊᓗᒻᒧᑦ ᓄᓇᓖᑦ ᐊᑐᓂ. 

ᑕᐃᒫᔅᓴᐃᓐᓇᐅᓚᐅᕐᒥᔪᐃᑦ ᑭᓱᓕᒫᑦ ᐊᑭᒋᔭᖏᑦ 

ᐊᔾᔨᒌᓐᖏᑦᑑᑕᐅᓪᓗᑎᑦᑕᐅᖅ. 

 

ᒫᓐᓇᓗ ᐊᕕᑦᑐᖅᓯᒪᔪᑦ ᐊᑐᓂ ᐊᑭᖃᓕᖅᐳᑦ 

ᐊᔾᔨᒌᑦᑐᒥᓪᓗ ᓂᐅᕕᖃᑦᑕᖅᑐᓄᑦ. 

ᐱᔭᕆᐊᑭᓪᓕᑎᑦᑎᓂᐊᖅᑐᖅ ᓯᕗᓂᒃᓴᒥ 

ᐋᖅᑭᒃᓱᐃᔭᕆᐊᖃᓕᕌᖓᑦᑕ ᐅᖅᓱᐅᓘᑉ ᐊᑭᖓᓂᒃ 

ᓲᖃᐃᒻᒪ ᖃᐅᔨᒋᐊᖃᑦᑕᕆᐊᖃᓚᐅᕋᑦᑕ 

ᐅᖅᓱᐊᓗᑐᖃᐅᑉ ᐊᒥᐊᒃᑯᖓ ᖃᔅᓯᐅᓕᕐᒪᖔᖅ 

ᐊᕐᕌᒍᑦᑕ ᐊᑭᒋᓚᐅᖅᑕᖓᓂᒃ ᓂᐅᕕᓚᐅᖅᑕᑦᑕ 

ᐊᑐᕐᓗᒍ ᐊᒻᒪᓗ ᖃᔅᓯᓂᒃ 

ᐅᖅᓱᐊᓗᒃᑖᕆᐊᖃᕐᓂᐊᕐᒪᖔᑦᑕ ᐊᑭᒋᓕᖅᑕᖓ 

ᒪᓕᓪᓗᒍ ᑖᒃᑯᐊᓗ ᐊᑕᐅᓯᓐᖑᖅᐸᓪᓗᑎᒍ. 

 

ᐊᑭᑭᓛᖑᒍᓐᓇᖅᑐᒥᒃ ᓂᐅᕕᐅᑎᒋᔪᒪᒐᑦᑎᒍ 

ᐅᖅᓱᐊᓗᓕᕆᔨᒃᑯᑦ ᐊᓯᐅᑎᑦᑕᐃᓕᒪᓯᓐᓈᑦ. ᓄᓇᕗᑦ 

ᒐᕙᒪᒃᑯᑦ ᓂᐅᕕᖃᑦᑕᓂᖅᐹᖑᒻᒪᑕ 

ᖃᓄᓕᒫᕋᓱᑉᐸᑦᑐᒍᑦ ᐊᑭᒋᔭᐅᔪᑦ 

ᐊᑭᑭᓛᖑᑎᒋᐊᕋᓱᐊᖅᑐᑎᒍ ᐊᒻᒪ 

ᐅᖅᓱᐊᓗᓐᓂᐊᖅᑎᒃᑯᑦ ᐊᑭᓕᒃᓴᖃᖅᑕᐃᓕᒪᓪᓗᑎᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᔅᓱᒨᓇ 

ᐊᐱᖅᑯᑎᒋᖃᑖᖅᑕᓐᓄᒃ, ᒐᕙᒪᒃᑯᑦ ᓇᓗᓇᐃᖅᓯᒐᒥᒃ 

ᓴᖅᑭᑦᑎᓚᐅᖅᓯᒪᔪᑦ ᓄᑖᓂᒃ ᐅᖅᓱᐊᓗᖕᒧᑦ  

ᐊᑭᒋᔭᐅᔪᓂᒃ ᓄᓇᕘᓕᒫᒥ ᐊᒻᒪᓗ ᑕᒪᓐᓇ 

ᐊᑐᓯᒋᐊᓚᐅᖅᖢᓂ ᔮᓄᐊᕆ 30, 2017-ᒥ. 

 

ᐅᖃᖅᑏ, ᑕᒪᒃᑯᐊ ᐊᑭᖏᑦ ᐱᖃᓯᐅᑎᓐᖏᒻᒪᑕ 

ᐊᑭᒋᔭᐅᔪᓂᒃ ᒑᓴᓖᒧᑦ ᐅᖅᓱᐊᓗᑐᐃᓐᓇᕐᒧᓪᓗ 

ᓄᓇᓯᐅᑎᓄᑦ ᐃᖃᓗᓐᓂ. ᒐᕙᒪᒃᑯᑦ ᑎᑎᖅᓯᒪᔭᖏᑦ 

ᒪᓕᒃᖢᒋᑦ ᐃᒪᐃᓕᓪᓗᑎᒃ, “ᐅᖅᓱᐊᓗᒃᑖᕐᕕᖕᓂ 

ᐊᑭᖏᑦ ᐊᑐᐃᓐᓇᐅᔪᑦ.” 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᖅ ᒑᓴᓖᑦ 

ᐅᖅᓱᐊᓗᑐᐃᓐᓇᐃᓪᓗ ᓄᓇᒃᑰᕈᑎᓄᑦ 

ᐋᖅᑭᒃᑕᐅᕙᒻᒪᖔᑕ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂᓗ ᒐᕙᒪᒃᑯᓐᓂᓪᓗ 

ᒥᓂᔅᑕᖓ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓂᒃᑳᕋᓱᓐᓂᐊᖅᐳᖓ 

ᒪᓕᒐᓕᐅᖅᑎᒧᑦ.  

 

ᓄᓇᓕᓗᑦᑖᓂ, ᐃᖃᓗᐃᑦ ᐱᖃᓯᐅᓐᓇᒍ, 

ᐅᖅᓱᐊᓗᓕᕆᔨᒃᓴᓄᑦ ᒪᓂᒪᑎᑕᐅᔪᑦ 

ᐊᑭᓕᖅᑕᐅᓯᒪᒌᖅᑐᑎᒃ ᐋᖅᑭᒃᓯᒪᕙᑦᑐᑦ. ᑐᓴᒐᒃᓴᐃᑦ 

ᓄᐃᑕᐅᓪᓗᑎᒃ ᑖᒃᑯᐊᓗ ᐱᓇᓱᒍᒪᔪᑦ 

ᐊᑭᒋᔪᒪᔭᒥᖕᓂᒃ ᖃᐃᑦᑎᓪᓗᑎᒃ 

ᐊᑭᒋᒐᔭᓐᖑᐊᖅᑕᖓᓂᒃ ᓂᐅᕕᐅᑎᖃᓕᕋᐃᒍᑎᒃ 

ᐅᖅᓱᐊᓗᓐᓂᒃ. ᐅᖅᓱᐊᓗᖃᐅᑎᑦ ᐱᖁᑎᒋᔭᐅᓪᓗᑎᒃ 

ᒐᕙᒪᒃᑯᑦ ᐅᖅᓱᐊᓗᓕᕆᔨᒃᑯᖏᓐᓄᑦ, ᓄᓇᒃᑰᕈᑎᓪᓗ 

ᓇᖕᒥᓂᕆᓪᓗᓂᔾᔪᒃ ᒐᕙᒪᒃᑯᓄᑦᑕᐅᖅ, ᐱᓇᓱᒃᑐᓪᓕ 

ᓇᓚᐅᒃᓵᓲᑦ ᖃᔅᓯᕌᖅᑎᑦᑎᓂᐊᕐᒪᖔᑕ 

ᐅᖅᓱᐊᓗᓕᕆᓂᖏᓐᓄᑐᐃᓐᓇᖅ. ᐅᖅᓱᐊᓗᒃᑕᐅᖅ 

ᒐᕙᒪᒃᑯᓐᓄᑦ ᐱᒋᔭᐅᒋᓪᓗᓂ.  

 

ᒫᓂᓕ ᐃᖃᓗᖕᓂ ᐊᔾᔨᒋᓐᖏᑕᖓ. ᐅᖅᓱᐊᓗᒃ 

ᑎᑭᑎᑕᐅᔭᕌᖓᑦ, ᑳᓐᑐᕌᒃᑎᐅᔪᖅ ᓂᐅᕕᖅᑐᓂᐅᒃ 

ᐅᖅᓱᐊᓗᒃ ᒐᕙᒪᒃᑯᓐᓂᑦ, ᒐᕙᒪᒃᑯᑦ 

ᓇᖕᒥᓂᕆᔪᓐᓃᖅᖢᒍ ᒑᓴᓖᖑᒍᓂ 

ᐅᖅᓱᐊᓗᑐᐃᓐᓇᐅᒍᓂᓘᓐᓃᑦ. ᐅᒥᐊᕐᔪᐊᕐᒥᑦ 

ᐅᖅᓱᐊᓗᖃᐅᑎᓅᖅᑕᐅᖕᒪᑦ ᑳᓐᑐᕌᒃᑎᐅᔪᒧᑦ 

ᓇᖕᒥᓂᕆᔭᐅᓕᖅᖢᓂ ᐅᖅᓱᐊᓗᒃ. ᑳᓐᑐᕌᒃᑎᐅᔪᓪᓗ 

ᓂᐅᕐᕈᑎᒋᓯᓪᓗᓂᐅᒃ ᐅᖅᓱᐊᓗᒃᑖᕐᕕᐅᔪᓂ 

ᓄᓇᓕᓐᓂ ᐊᑭᖓ ᐋᖅᑭᐊᓂᒃᓯᒪᓪᓗᓂ ᑳᓐᑐᕌᒃᑎᒧᑦ 

ᐊᒻᒪ ᒐᕙᒪᒃᑯᓐᓄᑦ, ᑭᖑᓂᐊᒍᓪᓗ ᐅᖅᓱᐊᓗᒃᑖᖅᑏᑦ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3252 

ᐊᑭᒋᔪᒪᔭᒥᓂᒃ ᐋᖅᑮᑕᖅᐳᑦ. ᑕᐃᒃᑯᐊ 

ᐅᖅᓴᐊᓗᒃᑖᖅᑏᑦ ᑎᓕᐅᕆᔪᓐᓇᖏᑕᕗᑦ 

ᖃᔅᓯᕌᕆᐊᖃᕐᒪᖔᖅ ᐅᖅᓱᐊᓗᒃ ᐱᒋᓕᕐᒪᔾᔪᓪᓕ. 

ᑎᓕᐅᕈᓐᓇᖅᑕᑐᐊᕗᑦ ᑳᓐᑐᕌᒃᑎ 

ᐅᖅᓱᐊᓗᖃᐅᑎᓄᐊᖅᑕᐅᔪᑦ ᐊᑭᒋᓂᐊᖅᑕᖓᓂᒃ 

ᓂᐅᕐᕈᑕᐅᓕᕈᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᑭᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 600 - 4(3): ᑕᓯᐅᔭᕐᔪᐊᕐᒥᐅᖑᖃᑎᒌᑦ 

ᐱᓕᕆᓂᕆᔭᖏᑦ (ᓴᒻᑐᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᓄᓇᓕᓐᓂᒃ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᐊᕐᕌᒍᓕᒫᖑᓗᐊᓕᖅᑐᖅ ᑕᓯᐅᔭᕐᔪᐊᕐᒥ 

ᑲᑎᒪᔨᐅᖃᑎᒌᑦᑐᑦ ᖃᖏᕈᑎᖃᓚᐅᖅᓯᒪᒻᒪᑕ 

ᐱᖁᔨᕗᖔᕈᑎᒥᒃ ᓴᖅᑮᔪᖃᖁᓪᓗᒍ 

ᐅᒻᒪᖅᑯᑎᓕᐅᕈᑎᖃᓐᓂᕐᒥᒃ ˜ᒻᒥᑦ ᓯᒥᑦᑐᖅᑕᐅᓯᒪᔪᒥᑦ 

ᐱᓗᓂ ᒫᓂᑑᐸᒥᑦ ᑭᕙᓪᓕᕐᒧᑦ. 

 

ᐅᑭᐅᖑᑎᓪᓗᒍ, 2016-ᒥ ᐃᒃᓯᕙᓂᖃᖅᑎᓪᓗᒍ 

ᒪᓕᒐᓕᐅᕐᕕᖕᒥ, ᑲᑎᒪᔨᐅᖃᑎᒐ ᑭᒡᒍᑐᖅᑐᖅ 

ᖃᒪᓂᑦᑐᐊᒥᒃ ᐊᐱᖅᓱᕈᓘᔭᓚᐅᖅᓯᒪᒻᒪᑦ ᒥᓂᔅᑕᒥᒃ 

ᑕᒪᑐᒪᐅᑉ ᐱᓇᓱᑦᑕᐅᓂᖓᓂᒃ. ᒥᓂᔅᑕ ᑭᐅᒐᒥ 

ᐅᖃᓚᐅᖅᓯᒪᔪᖅ ᑕᐃᑦᑐᒪᓂᒎᖅ ᑕᓯᐅᔭᕐᔪᐊᒧᑦ 

ᑲᑎᒪᔨᐅᖃᑕᐅᔪᑦ ᐱᓕᕆᕙᓪᓕᐊᒻᒪᑕ 

ᓇᕝᕚᕐᕕᖃᕋᓱᑦᑐᑎᒃ ᒐᕙᒪᑐᖃᒃᑯᓐᓂᑦ 

ᖃᐃᖁᔨᓴᕈᑎᒃᓴᒧᑦ ᑲᔪᓯᒍᓐᓇᖅᑎᒋᓂᖓᑕ 

ᓯᒥᑦᑐᖅᑕᐅᓯᒪᔪᒧᑦ ᐆᒻᒪᖅᑯᑎᖃᓐᓂᕐᒥᒃ. 

 

ᒥᓂᔅᑕ ᐅᖃᕈᓐᓇᖅᐸ ᑕᓯᐅᔭᕐᔪᐊᕐᒥ 

ᐊᕕᒃᑐᖅᓯᒪᔪᓄᑦ ᑲᑎᒪᔨᖏᑦ ᑲᔪᓯᑦᑎᐊᖅᓯᒪᒻᒪᖔᑕ 

ᑮᓇᐅᔭᖅᑖᕋᓱᖕᓂᕐᒧᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ, ᑭᖑᓪᓕᖅᐹᒥ ᑕᓯᐅᔭᕐᔪᐊᕐᒥ 

ᑲᑎᒪᔪᓂ ᕕᕗᐊᕆᒧ ᐃᒡᓗᓕᒑᕐᔪᖕᒥ 

ᐃᖅᑲᐅᒪᑦᑎᐊᖅᑕᕋ ᐱᖁᔨᕗᖔᕈᑦ 

ᖄᖏᖅᑎᑕᐅᓚᐅᖅᖢᓂᓗ ᑕᐃᒃᑯᐊ 

ᐆᒻᒪᖅᑯᑎᖃᕐᓂᕐᒧᑦ ᐱᓕᕆᔨᐅᔪᑦ ᑖᔅᓱᒥᖓ 

ᐱᓕᕆᐊᖃᕆᐊᖃᓚᐅᖅᑐᑦ ᑐᒃᓯᕋᐅᑎᓂᒃ 

ᐋᖅᑭᒃᓱᐃᔭᕆᐊᖃᓚᐅᖅᑐᑦ ᑲᔪᓯᔪᓐᓇᕋᔭᕐᒪᖔᖅ.  

 

ᐅᓪᓗᒥᒧᑦ ᑎᑭᓪᓗᒍ ᓱᓕ ᐅᖃᕈᓐᓇᓐᖏᑦᑐᖓ 

ᑲᔪᓯᑦᑎᐊᕐᓂᕐᒪᖔᑦ ᑭᓯᐊᓂ ᐆᒻᒪᖅᑯᑎᓕᕆᓂᕐᒧᑦ 

ᐱᓕᖃᑎᒌᑦ ᑐᓂᓯᓂᐊᕐᒪᑕ ᑐᓴᕈᑎᓂᒃ ᒫᑦᓯᐅᑉ 

ᓄᓐᖑᐊᓂ ᑕᐃᑲᓂ ᑕᓯᐅᔭᕐᔪᐊᕐᒥ ᑲᑎᒪᔨᖏᑦ 

ᑲᑎᒪᓂᖃᓛᕆᓪᓗᑕ ᖃᐅᔨᒪᒃᑲᓐᓂᓛᕆᓪᓗᑕᓗ. 

 

ᐱᔾᔪᑎᒋᖃᓯᐅᑎᖕᒪᒍ ᑖᒃᑯᐊ ᐱᓕᕆᖃᑎᒌᑦ 

ᐊᑕᐅᓯᐅᑉ ᑎᒥᐅᔫᑉ ᐊᑖᓃᓐᖏᒻᒪᑕ ᓇᓕᐊᓐᓂᒃ 

ᑎᒥᐅᔪᒥ. ᐊᔾᔨᒌᓐᖏᑦᑐᓂᒃ ᐱᓕᕆᕝᕕᖕᓂᓐᖔᕐᒪᑕ 

ᒐᕙᒪᐅᓐᖏᑦᑐᓂᒃ ᒐᕙᒪᐅᔪᓂᓪᓗ. ᑖᓐᓇ ᑕᕝᕙ 

ᐅᖃᕈᓐᓇᖅᑕᑐᐊᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᐅᕈᓐᓇᖅᐹ ᖃᓄᖅ 

ᐃᑲᔪᖅᓱᐃᓯᒪᖕᒪᖔᑕ ᖃᓄᓪᓚᑦᑖᖅ ᓄᓇᕗᑦ 

ᒐᕙᒪᒃᑯᖏᑦᑕ ᑖᒃᑯᓄᖓ ᑕᓯᐅᔭᕐᔪᐊᕐᒥ 

ᐊᕕᒃᑐᖅᓯᒪᔪᒧᑦ ᑲᑎᒪᔨᓂ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᕋᓱᒃᑎᓪᓗᒋᑦ ᑲᔪᓯᔪᓐᓇᕋᔭᕐᒪᖔᑦ 

ᖃᐅᔨᓴᕐᓂᕐᒧᑦ ᓯᒥᒃᑐᐃᓂᒃᓯᒪᓂᒃᑯᑦ 

ᐆᒻᒪᖅᑯᑎᖃᕐᓂᕐᒧᑦ ᐅᐊᔭᓕᐅᕐᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐆᒻᒪᖅᑯᑎᖃᕐᓂᕐᒧᑦ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕐᕕᖕᓂ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᑦ ᓄᒃᑎᖅᑕᐅᓚᐅᕐᒪᑦ 

ᐊᕙᑎᓕᕆᔨᒃᑯᓐᓄᑦ ᒫᓐᓇᕋᑖᖑᓚᐅᖅᑐᖅ 

ᑲᑎᖅᓱᖅᑕᐅᓪᓗᑎᒡᓗ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓂᑦ 

ᐃᖅᑲᓇᐃᕐᕕᓐᖑᖅᑎᑕᐅᓪᓗᓂ ᑖᒃᑯᐊ 

ᐆᒻᒪᖅᑯᑎᓕᕆᓂᕐᒧᑦ ᐃᖅᑲᓇᐃᔭᕐᕕᖏᑦ 

ᐱᓕᕆᖃᑕᐅᓂᖅᓴᐅᒐᔭᓚᐅᖅᑐᑦ.  

 

ᑮᓇᐅᔭᖅᑖᕋᓱᖕᓂᖅ ᑖᒃᑯᐊ ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑏᑦ 

ᑮᓇᐅᔭᖅᑖᖅᑎᑦᑎᓲᖑᔪᑦ ᑕᓯᐅᔭᕐᔪᐊᑉ 

ᑲᑎᒪᔨᖏᓐᓄᑦ ᑲᓄᐃᓕᐅᖅᑎᑦᑎᔪᓐᓇᕐᓂᐊᕐᒪᑕ 

ᑕᐃᒫᒡᓗ ᐱᓕᕆᐊᒃᓴᓄᑦ ᑮᓇᐅᔭᖅᑖᖅᑎᑦᑎᕙᒃᖢᑕ 

ᑕᐃᒪᐃᑦᑐᓄᑦ ᓄᓇᓕᖕᓂᒃ ᒐᕙᒪᒃᑯᓐᓂᒡᓗ 

ᐱᔨᑦᑎᕋᖅᑏᑦ ᑮᓇᐅᔭᖅᑖᖅᑎᑦᑎᔨᐅᓛᖑᖕᒪᑕ 

ᑕᓯᐅᔭᕐᔪᐊᕐᒥ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᐊᔭᒃᑯᑦ ᑕᓯᐅᔭᕐᔪᐊᕐᒥ 

ᐊᕕᒃᑐᖅᓯᒪᔪᒧᑦ ᑲᑎᒪᔨᖏᑦ ᑲᑎᒃᑲᓐᓂᓛᖅᑐᑦ 

ᑕᖅᑭᐅᑉ ᓄᓐᖑᐊᓂ.  

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᓯᒥᒃᑐᐃᓂᒃᑯᑦ 

ᓱᑲᓐᓇᖅᑐᒥᒃ ᐅᐊᔭᓕᐅᖅᓯᒪᓂᕐᒧᑦ ᒥᒃᓵᓄᑦ 

ᑲᑎᒪᔾᔪᑎᓃᓐᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᑲᑎᒪᔾᔪᑎᒃᓴᖏᑦ 

ᓴᖅᑭᓐᖏᒻᒪᑕ ᓱᓕ. ᑭᓯᐊᓂ ᑕᐃᑲᓃᓐᓂᐊᖅᑐᖅ 

ᓇᓗᓇᓐᖏᑦᑐᖅ ᑕᒪᒃᑯᐊ ᓯᒥᒃᑐᕕᓂᒃᑯᑦ 

ᐅᐊᔭᓕᐅᕐᓂᖅ ᒫᓂᑑᐸᒥᑦ 

ᑲᑎᒪᔾᔪᑎᒃᓴᓃᓐᓂᐊᖅᑐᖅ ᑕᓯᐅᔭᕐᔪᐊᑉ 

ᑲᑎᒪᔨᖏᓐᓂᑦ ᐱᕙᓪᓕᐊᑦᑎᐊᓐᖑᐊᕋᔭᕋᓗᐊᖅᐸ 

ᐋᔩᖃᑎᒌᑦᑎᐊᕐᓗᑎᒡᓗ ᑖᔅᓱᒥᖓ ᑕᓯᐅᔭᕐᔪᐊᕐᒥ 

ᑲᑎᒪᔨᖏᑦ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

 

ᐊᐱᖅᑯᑦ 601 - 4(3): ᓱᕈᓯᕐᓂᒃ 

ᐊᖅᓵᖅᓯᖃᑦᑕᕐᓂᕐᒧᑦ ᐱᐅᓯᐅᖃᑦᑕᖅᑐᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᐊᕐᔪᒡᓗᖓ ᐊᐱᕆᓚᐅᓐᖏᓐᓂᕐᓂ 

ᑕᕝᕙᓂᑦᑕᐃᓐᓈᕈᒪᓐᖏᒃᑲᓗᐊᖅᑐᖓ 

ᐱᓕᕆᐊᕆᖃᑦᑕᖅᑕᑦᑎᓐᓂ ᑭᓯᐊᓂ 

ᑐᑭᓯᑦᑎᐊᒃᑲᓐᓂᕈᒪᒐᒪ ᐊᐱᖅᓱᒃᑲᓐᓂᕐᓂᐊᖅᑐᖓ.  

 

ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᓂᑯᕕᑉᐳᖓ ᐊᐱᖅᑯᑎᒐ ᑐᕌᖅᑎᑕᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔨ, ᐊᐱᖅᓱᖃᑦᑕᖅᓯᒪᒐᒪ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᐊᐱᖅᓱᖃᑦᑕᖅᓯᒪᒐᒪ 

ᐃᓄᓕᕆᔨᒃᑯᓐᓄᑦ ᕿᑐᕐᖓᕆᔭᐅᔪᓂᒃ 

ᐊᖅᓵᖅᓯᖃᑦᑕᕐᓂᖅ ᐱᔾᔪᑎᒋᓪᓗᒍ, 

ᐊᖓᔪᖅᑳᕆᔭᐅᔪᑦ ᐊᖅᓵᖅᑕᐅᓂᐊᓕᕌᖓᑕ  

ᐅᖃᖃᑎᒋᔭᐅᖃᑦᑕᖅᐹᑦ ᓄᓇᕗᒻᒥ ᑖᒃᑯᓇᓂ 25-

ᓂᑦ?  
 

ᑕᒪᑐᒥᖓ ᐊᐱᖅᓱᖅᑎᓪᓗᖓ 

ᑐᑭᓯᒋᐊᖅᓯᒪᒐᓗᐊᖅᑐᖓ 

ᐅᖃᖃᑎᒋᔭᐅᑦᑎᐊᖃᑦᑕᖅᑐᒡᒎᖅ. ᐃᓚᖓᓂᒃᑕᐅᖅ 

ᓂᕈᐊᖅᑎᒋᓯᒪᔭᕐᒪ ᐃᓚᖏᓐᓂᑦ 

ᐅᖃᐅᔾᔭᐅᖃᑦᑕᖅᓯᒪᖕᒥᒐᒪ, ᐃᓚᖏᒡᒎᖅ 

ᐅᖃᐅᔾᔭᐅᓚᐅᓐᖏᑦᑎᐊᒻᒪᕆᒃᖢᑎᒃ ᑕᒪᑐᒥᖓ 

ᕿᑐᕐᖓᖏᓐᓂᑦ ᐱᕝᕕᐅᓲᖑᖕᒪᑕ. ᑕᒪᑐᒥᖓ 

ᑐᑭᓯᑎᒋᐊᓚᐅᓐᖓ, ᐄ, ᐋᒃᑲ, ᑕᒪᑐᒥᖓ 

ᑐᑭᓯᑎᒋᐊᓚᐅᓐᖓ. ᐊᑐᖅᓯᒪᕕᓰ ᑕᒪᑐᒥᖓ, 

ᑕᒪᑐᒥᖓ ᑐᑭᓯᑎᒋᐊᕈᓐᓇᖅᐱᖔ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅᑕ ᔮᓂ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᓱᖃᑦᑕᕐᖓᑦ. ᐃᓛᒃ ᑕᒪᒃᑯᐊ ᐃᓄᓕᕆᔨᒃᑯᑦ 

ᐃᒫᒃ ᐱᓇᓱᐊᖃᑦᑕᕐᖓᑕ ᐅᓪᓗᒥᒧᑦ ᑎᑭᑦᑐᒍ ᑖᒃᑯᐊ 

ᐃᓄᓕᕆᔨᒃᑯᑎᒍᑦ ᓱᕈᓰᑦ ᐅᕝᕙᓘᓐᓃᑦ ᒪᒃᑯᑦᑐᐃᑦ 

ᑲᒪᒋᔭᐅᒋᐊᖃᖃᑦᑕᖅᑐᑦ ᑕᒫᓂ ᓄᓇᕗᑦ ᐃᓗᐊᓂ. 

ᐅᓇ ᓯᕗᓂᔅᓴᕆᒐᑦᑎᒍ ᖃᓄᖅ ᑕᒪᒃᑯᐊ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑦᑐᖅᐹᓪᓕᕈᓐᓇᕐᒪᖔᑕ ᖃᓄᑐᐃᓐᓇᖅ 

ᑲᒪᒋᔭᐅᓕᖃᑦᑕᖅᑐᑦ ᐃᓄᓕᕆᔨᑯᑎᒎᖅᑐᑦ.  
 

ᐊᐱᖅᑯᑎᒋᔭᖓᑕ ᒥᔅᓵᒎᖓᔪᑦ ᑕᒪᒃᑯᐊ 

ᐊᖅᓵᖅᑕᐅᓂᕋᐃᓃᑦ, ᐃᒫᑐᐃᓐᓇᖅ 

ᐊᖅᓵᖅᑕᐅᔪᖃᕈᓐᓇᖏᑦᑐᖅ ᒪᓕᒐᖅ ᒪᓕᓪᓗᒍ. 

ᐃᒫᑐᐃᓐᓇᖅ ᖃᐅᔨᒃᑲᖅᑕᐅᔪᖃᓐᖏᓪᓗᓂ 

ᐃᓄᓕᕆᔩᑦ ᑲᒪᔭᕆᐊᖃᓐᖏᑦᑐᑦ ᖃᓄᑐᐃᓐᓇᖅ 

ᖃᐅᔨᒃᑲᐃᖏᓪᓗᑎᒃ ᑭᓇᑐᐃᓐᓇᕐᒥᒃ. ᑭᓯᐊᓂ ᑕᕝᕙ 

ᓱᕈᓯᖅ, ᐃᓅᓱᑦᑐᕐᓘᓐᓃᑦ ᐊᑦᑕᓇᖅᑐᒦᑉᐸᑦ, 

ᐃᓱᒫᓘᓇᑦᑐᒦᑉᐸᑦ ᑕᐃᒪ ᑐᐊᕕᕐᓇᑐᒃᑯᑦ 

ᑲᒪᒋᔭᐅᓂᖓᒍᑦ ᑕᕝᕘᓇ ᑕᐃᒪ, ᑕᕝᕘᓇ 

ᐊᑐᕋᔭᖅᑐᖅ ᑭᓯᐊᓂ ᑕᐃᒪᐃᖏᓐᓇᕋᔭᓐᖏᑦᑐᖅ, 

ᑐᓴᖅᑎᑦᑎᒐᔭᖅᑐᖅ ᓇᓗᓇᓐᖏᑦᑐᖅ ᑖᒃᑯᓂᖓ 

ᐃᓚᒋᔭᖏᓐᓂᑦ ᓱᕈᓯᐅᑉ, ᐃᓅᓱᑦᑑᓪᓘᓐᓃᑦ 

ᑲᒪᒋᔭᐅᓂᖓᓄᑦ. 
 

ᑕᒪᓐᓇ ᓄᓇᕗᑦ ᒐᕙᒪᒃᑯᑦ ᒫᓐᓇᐅᓕᖅᑐᖅ 

ᐊᔅᓱᕉᑎᖃᑦᑎᐊᕋᓱᐊᖅᑐᒍᑦ ᑕᒪᓐᓇ ᐱᔾᔪᑎᒋᓪᓗᒍ 

ᖃᓄᖅ ᑖᒃᑯᐊ ᑕᕝᕘᓇ ᐊᖅᑯᓵᕆᕙᑦᑐᑦ 

ᐅᓄᓐᖏᓂᖅᓴᐅᖁᓪᓗᒋᑦ. ᑖᓐᓇ 

ᑕᐃᒪᐃᓕᔾᔪᑎᒋᓪᓗᒍ, ᑕᐃᒪ ᑭᓯᐊᓂ ᐃᓚᒋᔭᐅᔪᓪᓗ, 

ᓄᓇᓖᓪᓗ ᐃᓚᒋᔭᐅᖃᑕᐅᑦᑎᐊᕐᓗᑎᒃ ᑕᒪᓐᓇ 

ᑲᑦᑐᕐᔫᒥᒍᓐᓇᕐᓂᖓ ᖃᐅᔨᓯᒪᒐᑦᑎᒍ. ᐄ,  

ᑕᐃᒪᐃᒐᓱᐊᖃᑦᑕᖅᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑖᔅᓱᒥᖓ 

ᑭᐅᖕᒪᖓ.  

 

ᒥᓂᔅᑕ ᐊᐱᕆᒃᑲᓐᓂᖅᐸᒋᑦ ᑕᒪᓐᓇ ᑕᒫᓂ 1967 

ᑕᒫᓂ ᕿᑐᕐᖓᑦᑎᓐᓂᑦ, ᓲᕐᓗ ᐃᓕᓐᓂᐊᕐᕕᖕᒧᑦ 

ᑐᓂᓯᓪᓗᑕ ᓲᕐᓗ ᑕᒪᒃᑯᐊ ᖁᔭᓈᓚᐅᖅᓯᒪᒐᑦᑎᒍ. 

ᐊᒻᒪᓗᑦᑕᐅᖅ ᐱᑕᖃᕐᒥᖕᒪᑦ 

ᐃᓗᐊᓐᖏᓕᑕᐅᖃᑦᑕᖅᑰᖅᑐᖅ 

ᑲᒪᑦᑎᐊᓐᖏᓐᓂᐅᔪᖅ ᐅᖃᐅᓯᕆᓂᐊᓕᖅᐸᕋ. 

ᐃᒥᐊᓗᒃ, ᓱᐴᖅᑐᒐᐃᑦ ᑕᒪᒃᑯᐊ ᑕᕝᕚᑭᐅᓐᖏᑦᑐᑦ 

ᑕᐃᒃᑯᐊ ᐅᐃᕆᔾᔪᑕᐅᖃᑦᑕᖅᑐᑦ. ᑕᒪᓐᓇᖃᐃ 

ᑲᒪᑦᑎᐊᓐᖏᓗᑕᐅᒃᑲᓐᓂᕈᓐᓇᖃᑦᑕᖅᐸ 

ᕿᑐᕐᖓᒥᓂᒃ ᓲᕐᓗ ᑲᒪᑦᑎᐊᕋᔭᓚᐅᖅᖢᓂ 

ᑕᒪᑐᒥᖓ ᐊᑐᓐᖏᒃᑯᓂ.  

 

ᐃᓄᓕᕆᔨᒃᑯᑦ ᑕᐃᒪᐃᑦᑐᒥᒃ ᖃᐅᔨᒪᓕᕌᖓᒥᒃ 

ᑕᒪᒃᑯᓂᖓ ᐊᓈᓇᒋᔭᐅᔪᓂᒃ ᐅᖃᖃᑎᖃᖅᖢᑎᒃ  

ᐃᑲᔪᒃᑲᓐᓂᕋᓱᖃᑦᑕᖅᐹᑦ ᑕᒪᑐᒥᖓ 

ᑲᑦᑑᒥᑎᑦᑎᓇᓱᒃᖢᑎᒃ. ᑕᐃᒪᐃᓕᐅᖃᑦᑕᖅᐹᑦ 

ᑕᒪᑐᒥᖓ ᐃᓗᐊᓐᖏᓘᑕᐅᖃᑦᑕᖅᑐᒥᑦ? ᑕᒪᓐᓇ 

ᐃᓚᒋᔭᐅᓇᓱᒋᒐᒃᑯ ᐃᒥᐊᓗᒃ-ᐋᓐᖓᔮᕐᓇᖅᑐᖅ. 

ᑕᒪᑐᒥᖔ ᑐᑭᓯᑎᒋᐊᕈᓐᓇᖅᐱᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑐ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᖓᑦ.  

ᐃᓛᒃ ᑕᐃᒪ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᒫᓐᓇᐅᓕᖅᑐᖅ ᐃᓄᓕᕆᔨᒃᑯᓪᓗ ᑖᒃᑯᐊᓗ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᐳᓚᕋᖅᑎᑦᑎᓚᐅᖅᓯᒪᒻᒪᑕ ᑕᖅᑲᒃᑯᓇᓐᖓᑦ 

ᓄᓇᕗᒻᒥᐅᑕᕐᓂᑦ ᖃᓄᖅ ᑕᒪᓐᓇ ᓄᓇᕗᒻᒥᐅᑦ 

ᐃᓱᒪᖃᕐᒪᖔᑕ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᑖᓐᓇ 

ᐃᓚᒋᔭᐅᓪᓚᑦᑖᕐᖓᑦ ᑕᕝᕙᓂ.  
 

ᑕᐃᒪ ᐃᓄᓐᖑᐃᓂᕐᒥᒃ ᐊᖏᔪᖅᑳᕆᔭᐅᔪᓄᑦ 

ᑐᕌᖓᔪᒥᒃ ᐱᓕᕆᐊᔅᓴᒥᒃ ᐱᓕᕆᖃᑦᑕᖅᓯᒪᒐᑦᑕ. 

ᑖᓐᓇᓕ ᐃᓄᓕᕆᔨᒃᑯᓪᓕ ᑖᓐᓇ ᓇᒻᒥᓂᑯᓗᒃ 

ᑲᒪᒋᔭᖓ. ᑕᐃᒃᑯᐊ ᐊᐱᖅᑯᑎᒋᔭᑎᑦ ᐃᓚᖏᑦ 

ᑲᒪᒋᔭᐃᓐᓇᕆᔪᓐᓇᓐᖏᑕᕗᑦ ᑭᓯᐊᓂ ᐃᓚᐅᔪᒍᑦ 

ᑕᐃᑲᓂ ᑕᒪᓐᓇ ᐱᔾᔪᑎᒋᓪᓗᒍ. ᑖᒃᑯᐊ ᐃᓚᒌᑦ 

ᐃᓚᔮᕇᑦ ᐅᕝᕙᓘᓐᓃᑦ ᓄᓇᓖᑦ ᑕᒪᓐᓇ 

ᐱᔾᔪᑎᒋᓪᓗᒍᓗ ᕿᑐᕐᖏᐅᖃᑦᑕᕐᓂᖅ ᑕᒪᓐᓇ 

ᐸᕐᓇᓯᒪᑦᑎᐊᕆᐊᖃᕐᓂᖓᓂ ᑕᕝᕘᓇ ᒐᕙᒪᒃᑯᑎᒍᑦ 

ᐃᓄᓕᕆᔨᒃᑯᑎᒎᖅᑐᒥᒃ. ᑕᒪᒃᑯᐊ ᖃᓄᑐᐃᓐᓇᕐᓕ 

ᐃᑲᔪᕋᓱᑦᑎᐊᖃᑦᑕᖅᑕᕗᑦ ᑕᐅᓇᓱᑦᑎᐊᖃᑦᑕᖅᑐᑦ 

ᐃᓄᓕᕆᔨᒃᑯᑎᒍᑦ ᑕᒪᓐᓇ ᐱᔾᔪᑎᒌᔭᖅᑲᑦ 

ᐊᔪᓕᖅᓯᒪᓂᖅ ᐅᐃᕆᓯᒪᓂᖅ. ᑖᒃᑯᐊᑦᑕᐅᖅ 

ᐃᓄᓕᕆᔨᒃᑯᑦ ᑕᒪᐅᓇ ᒪᒥᓴᐃᓂᒃᑯᑦ 

ᐃᓚᒋᔭᐅᖃᑦᑕᕐᒥᔪᑦ.  
 

ᐊᒻᒪ, ᑖᓐᓇ ᐅᖃᐅᓯᕆᕋᑖᖅᑕᕋ ᐃᓄᓐᖑᐃᓂᖅ ᑖᓐᓇ 

ᑐᕌᖓᖃᑦᑕᕐᖓᑦ ᐃᓚᒌᓄᑦ ᐅᕝᕙᓘᓐᓃ ᑖᒃᑯᓄᖓ 

ᕿᑐᕐᖏᐅᖃᑦᑕᖅᑐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ 

ᐊᑲᐅᓐᖏᓕᐅᕐᓂᐅᖃᑦᑕᖅᑐᖅ ᐊᖏᕐᕋᐅᑉ ᐃᓗᐊᓂ 

ᐃᓚᒌᓪᓘᓐᓃᑦ ᐃᓗᐊᓂ ᑕᒪᓐᓇ ᖃᓄᖅ 

ᑐᑭᓯᓇᖅᓯᑎᐊᕐᓗᒍ ᑕᕝᕘᓇ 

ᑕᓯᐅᖅᑕᐅᒍᓐᓇᓯᑦᑎᐊᖁᓪᓗᒋᑦ ᑕᕝᕙᓐᖓᑦ 

ᐃᓄᓕᕆᔨᒃᑯᓐᓂᑦ. ᑕᒪᓐᓇ ᑲᔪᓯᕙᓪᓕᐊᔪᖅ.  
 

ᐊᒻᒪᑦᑕᐅᖅ ᑕᐃᒃᑯᐊ ᐃᓚᒌᓄᑦ ᐃᓄᓕᕆᔨᐅᓂᐊᖅᑐᐃᑦ 

Family Resource Workers-ᖑᓂᐊᖅᑐᐃᑦ 

ᓇᓗᓇᐃᖅᓯᒪᔭᕗᑦ ᑖᓐᓇᑦᑕᐅᖅ ᑲᔪᓯᕙᓪᓕᐊᒻᒪᑦ. 

ᑖᓐᓇ ᐃᑲᔫᑎᖃᒻᒪᕆᒐᔭᖅᑐᖅ ᓇᓗᓇᓐᖏᑦᑐᖅ ᑖᒃᑯᐊ 

ᐃᖅᑲᓇᐃᔮᑦ ᐃᓐᓄᔅᓯᒪᓕᖅᑲᑕ. ᑕᒪᔅᓱᒧᖓᑦᑕᐅᖅ 

ᐃᓄᐃᑦ ᐃᓕᖅᑯᓯᖓᒍᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3255 

ᑕᒪᓐᓇ ᐱᓕᕆᐊᖑᒃᑲᓐᓂᕈᓐᓇᖅᓯᒐᔭᕐᖓᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᓄᖃᓕᖅᑲᑕ 

ᐃᓄᓕᕆᔨᐅᖃᑕᐅᒐᔭᖅᑐᑦ ᑕᕝᕙᓂ ᓄᓇᓖᑦ ᐃᓗᐊᓂ. 

ᑕᒪᔾᔭᐅᒻᒪᑕ.  
 

ᑕᒪᒃᑯᐊ ᐃᓕᓐᓂᐊᓂᕐᓕ ᐅᕙᒍᑦ ᐊᑐᖅᓯᒪᔭᕗᑦ 

ᐊᑐᖅᓯᒪᔭᕋᑦᑕᐅᖅ ᑕᐃᒪᓐᖓᑦ 

ᐃᓕᓐᓂᐊᓂᖅᑕᖃᖅᑎᓪᓗᒍ. ᑕᐃᒪ ᐃᓕᓐᓂᐊᓂᒃᑯᑦ 

ᐃᓕᓐᓂᐊᕆᐊᕐᓂᒃᑯᑦ ᖃᑕᓐᖑᑎᒃᑲ ᐃᓚᖏᑦ 

ᖃᑕᓐᖑᑎᒪ ᐃᓚᖓ ᑯᔾᔪᐊᕌᓗᒻᒨᖅᓯᒪᔪᖅ 

ᐃᓕᓐᓂᐊᕆᐊᖃᑦᑕᑎᓪᓗᒋᑦ ᐊᒻᒪ ᖃᑕᓐᖑᑎᒐᑦᑕᐅᖅ 

ᐅᕙᓐᓂ ᓄᑲᖅᑎᖅ ᓱᕈᓯᐅᑎᓪᓗᒍ ᓅᕙ ᓯᑰᓴᒧᑦ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᒻᒥᔪᖅ ᐊᕐᕌᒍᓕᒫᖅ 

ᑕᑯᓚᐅᖅᓯᒪᓇᑎᒍ. ᑕᒪᔾᔭᕈᓘᔭᐃᑦ 

ᐊᐱᖅᑯᑎᒋᕋᑖᕐᖓᒋᑦ ᑖᒃᑯᐊ ᐱᔾᔪᑕᐅᒍᓐᓇᖅᑐᑦ. 

ᑭᓯᐊᓂ ᐅᕙᖓᑦᑕᐅᖅ ᓇᒻᒥᓂᖅ ᖃᐅᔨᓯᒪᔭᒃᑯᑦ 

ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ ᑕᑯᓇᓐᖑᐊᖃᑦᑕᖅᑯᖓ 

ᖃᓄᖅ ᐃᑲᔪᖅᑕᐅᔭᕆᐊᖃᖅᑐᐃᑦ ᑕᐃᒃᑯᐊ ᑕᒪᔅᓱᒧᖓ 

ᐊᑦᑐᖅᑕᐅᓯᒪᔪᑦ.  
 

ᑖᓐᓇ ᒐᕙᒪᒃᑯᑦ ᑕᕝᕘᓇ ᐊᑐᖁᓯᒪᒻᒪᒍ ᑕᒪᒃᑯᐊ 

ᑲᒪᒋᔭᐅᑦᑎᐊᕐᓗᑎᑦ. ᐄ, ᑕᒪᔾᔭᐅᒻᒪᑕ. ᑖᓐᓇ 

ᑭᐅᒍᓐᓇᑐᐃᓐᓇᕋᒃᑯ ᑕᐃᒫᒃ ᒫᓐᓇ ᐱᔾᔪᑎᒋᓪᓗᒍ 

ᑖᒃᑯᐊ ᓄᓇᓖᑦ ᑕᕝᕘᓇ ᐃᓚᒋᔭᐅᑦᑎᐊᖅᑐᑦ 

ᑕᐃᒃᑯᐊᓗ ᐃᓚᒋᔭᐅᔪᑦ ᐃᓚᔮᕇᖑᔪᑦ ᑕᒪᔅᓱᒥᖓ 

ᐋᖓᔮᕐᓇᑐᕐᓘᓐᓃᑦ ᐊᓯᖏᑦᑎᒍᓪᓘᓐᓃᑦ 

ᐊᑦᑐᖅᑕᐅᖃᑦᑕᖅᑐᑦ. ᑕᒪᔾᔭ ᑕᐃᒫᒃ 

ᐱᓕᕆᓇᓱᒃᑐᒍᑦ. ᑕᒪᓐᓇᓗ ᓂᕆᐅᑦᑐᖓ 

ᑲᔪᓯᑦᑎᐊᐸᓪᓕᐊᑐᐃᓐᓇᓐᖑᓱᑦᑐᖅ 

ᓯᕗᓂᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  
 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᖅᐸᕋ ᐃᓄᓕᕆᔨᒃᑯᓐᓄᑦ ᒥᓂᔅᑕ 

ᑐᓴᕈᒪᔭᓐᓂᒃ ᑭᐅᖕᒪᖓ.  
 

ᑖᓐᓇ ᐊᕐᕌᒍᑦ 2014-ᒥ ᑕᐃᑲᓐᖓᑦ ᐱᒋᐊᓚᐅᕋᒪ 

ᐃᓄᐃᑦ ᖃᐅᔨᒪᔭᑐᖃᖓᑦ ᐃᓄᓕᕆᔨᒃᑯᓐᓄᑦ 

ᐊᐱᖅᓲᑎᒋᖃᑦᑕᖅᓯᒪᒐᒃᑯ ᐃᓄᐃᑦ 

ᐃᓅᓯᓕᕆᔾᔪᓯᖏᑦ ᐃᓚᐅᔾᔫᒥᓕᕈᓐᓇᕐᒪᖔᑕ 

ᐃᓄᓕᕆᔨᒃᑯᓐᓄᑦ. ᑕᐃᒃᑯᐊ ᑭᐅᖃᑦᑕᖅᓯᒪᖕᒪᑕ, 

ᑕᒪᓐᓇᒎᖅ ᐃᑲᔪᖅᑐᑦᑎᐊᖅᑕᖓᑦ, ᑕᒪᓐᓇᒎᖅ 

ᐱᓕᕆᐊᕆᓂᐊᖅᑕᖓᑦ. ᑕᕝᕘᓇ 

ᖁᕕᐊᓱᖃᑦᑕᖅᓯᒪᔪᖓ ᓯᕗᓂᑦᑎᓐᓂ 

ᐱᑕᖃᓕᓛᕐᒪᖔᑦ. ᑭᓯᐊᓂ ᑕᕝᕙᓂ ᐸᕐᓇᐅᑎᓂᒃ 

ᓱᓕ ᐱᑕᖃᓐᖏᑦᑎᐊᒻᒪᕆᖕᒪᑦ. ᑕᒪᓐᓇ ᐃᓄᐃᑦ 

ᐃᓅᓯᓕᕆᔾᔪᓯᖓ ᐃᓚᖓᒍᑦ ᐃᓛᒃ 

ᐃᓕᓴᕆᔭᐅᓯᒪᓪᓚᑦᑖᕐᓂᖓ  

ᐃᓕᓴᕆᔭᐅᖁᔨᓪᓚᑦᑖᖅᓯᒪᒐᒪ ᑕᒪᑐᒥᖓ 

ᐃᓅᓯᓕᕆᓂᕐᒧᑦ.  
 

ᑕᐃᒪᐃᑦᑑᑎᓪᓗᒍ ᑕᒪᓐᓇ ᕿᑐᕐᖓᕆᔭᕗᑦ 

ᐱᕐᔪᐊᖑᖕᒪᑕ ᐅᕙᑦᑎᓐᓄᓪᓗ ᐊᒃᑐᐊᓪᓗᑎᑦ. 

ᑕᐃᒪᐃᑦᑑᑎᓪᓗᒍ ᑕᒪᓐᓇ, ᒥᓂᔅᑕ 

ᐊᐱᕆᒃᑲᓐᓂᓕᖅᐸᒋᑦ. ᑖᓐᓇ ᖃᓄᖅ ᑐᕌᒐᖃᕐᓂᐊᖅᐸ 

ᓯᕗᓂᑦᑎᓐᓂ ᐃᓕᓴᕆᔭᐅᓯᒪᓂᖃᑦᑎᐊᓕᕐᓗᓂ ᑕᒪᓐᓇ 

ᐱᔪᒫᖅᐸ ᐅᕝᕙᓘᓐᓃᑦ ᑖᓐᓇ ᓄᓇᑦᓯᐊᕐᒥ 

ᒐᕙᒪᖃᖅᑎᓪᓗᑕ ᐃᓅᓯᓕᕆᔾᔪᑕᐅᓚᐅᖅᑐᖅ ᑕᒪᓐᓇ 

ᐊᑐᐃᓐᓇᐅᔭᕐᓂᐊᖅᐸᕗᑦ ᓯᕗᒧᑦ? ᑕᒪᑐᒥᖓ ᖃᓄᖅ 

ᑐᕌᒐᖅᐱᓯ ᐱᓕᕆᕝᕕᒃᑎᓪᓗ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ 

ᒪᓕᒐᓕᐅᖅᑎ ᖁᑦᑎᑦᑐᒧᑦ. ᑕᐃᒪ ᑖᒃᑯᐊ 

ᐃᓄᓕᕆᔨᒃᑯᑦ ᐊᑦᑐᖅᑕᐅᖃᑕᐅᓯᒪᒻᒪᑕ ᑖᑦᓱᒧᖓ 

ᓯᕗᒧᑦ ᐊᓪᓗᖅᑕᒧᑦ ᒐᕙᒪᒃᑯᑦ. ᑖᓐᓇ ᑐᕌᒐᕆᔭᖓ 

ᐊᒻᒪᓗ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᖃᖓᑲᓪᓚᐅᓕᖅᑐᓂᑦ ᐅᑉᐱᕆᔭᖏᑦ 

ᒪᓕᒐᖅᑖᕆᓯᒪᔭᖏᑦ ᐊᑐᐊᒐᖅᑖᕆᓯᒪᔭᖏᑦ ᑕᒪᒃᑯᐊ 

ᐃᓄᐃᑦ ᐃᓕᖅᑯᓯᖏᑦᑕ ᐱᒻᒪᕆᖏᓐᓂᒃ ᐅᑉᐱᕈᓱᓐᓃᑦ. 

ᑕᐃᒃᑯᐊ ᑕᕝᕘᓇ ᐊᑐᖅᑕᐅᖃᑦᑕᖅᑐᓪᓗ ᖃᐅᔨᒪᔭᒃᑲ 

ᑖᓐᓇ ᐃᓄᓕᕆᔨᒃᑯᑦ ᑕᕝᕙᓂ ᐊᓪᓚᕝᕕᖓᓐᓂ 

ᐊᐅᓚᑦᑎᕕᓪᓚᕆᖓᓂ Corporate Office-ᖓᓂ 

ᑖᓐᓇ ᐊᐅᓚᔾᔭᒋᐊᕈᑕᐅᓯᖃᑦᑕᖅᑐᖅ ᑕᐃᑲᓂ 

ᐊᓪᓚᕕᑦᑎᓐᓂ ᖃᓄᖅ ᑕᒪᓐᓇ ᐃᓄᐃᑦ ᐃᓕᖅᑯᓯᖓᑦ 

ᐅᑉᐱᕆᔭᐅᓂᖓ ᐊᑐᖅᑕᐅᔭᕆᐊᖃᕐᓂᖓ ᑖᓐᓇ 

ᐱᔾᔪᑎᒋᓪᓗᒍ. 
 

ᐊᒻᒪᑦᑕᐅᖅ ᑕᒪᔅᓱᒥᖓ ᓱᓕᒃᑲᓐᓂᖅ 

ᐅᖃᕈᓐᓇᖅᑐᖓ ᑕᒪᓐᓇ ᐱᓕᕆᐊᕆᒍᒪᔭᕗᑦ 

ᑕᒪᐅᓇ ᐃᓕᓴᖅᓯᕕᒃᑯᑦ ᑕᕝᕙᓂ ᑲᖏᖅᑐᒑᐱᒻᒥ 

ᑕᒪᒃᑯᐊ ᐃᓄᓕᕆᔩᑦ ᐱᕙᓪᓕᐊᒍᓐᓇᖁᓪᓗᒋᑦ. 

ᑕᕝᕘᓇ ᐃᓅᑉ ᐃᓕᖅᑯᓯᖓᒍᑦ ᐃᓕᓴᖅᓯᕕᒃᑯᑦ 

ᐊᖅᑯᓵᕆᓗᑎᒃ ᑖᓐᓇ ᐊᑐᕋᓱᐊᖅᓯᒪᒻᒥᔭᕗᑦ, 

ᐱᓗᐊᖅᑐᒥᒃ ᑕᒪᔅᓱᒧᖓ ᐊᖏᔪᖅᑳᕆᔭᐅᔪᑦ ᖃᓄᖅ 

ᑕᒪᒃᑯᐊ ᐃᑲᔪᖅᑕᐅᒃᑲᓐᓂᕈᓐᓇᕈᓪᓗᒋᑦ. ᑖᒃᑯᐊ 

ᐃᓄᓕᕆᔩᑦ ᑕᕝᕘᓇ ᐃᓕᓐᓂᐊᕐᓂᒃᑯᑦ 

ᐱᕙᓪᓕᐊᑎᑕᐅᓇᓱᐊᕐᓂᕐᒥᒃ ᑕᒪᓐᓇ ᐱᔾᔪᑎᒋᓪᓗᒍ 

ᖃᓄᖅ ᐃᓄᑉ ᐃᓕᖅᑯᓯᖓᒍᑦ ᐃᓄᓕᕆᔩᑦ 

ᑲᒪᒃᑲᓐᓂᕈᓐᓇᕐᒪᖔᑕ. ᒫᓐᓇ ᑭᓯᐊᓂ 

ᖃᐅᔨᒪᑎᑕᐅᒐᑦᑕ ᑖᒃᑯᓇᓐᖓᑦ ᐃᓕᓴᖅᓯᕕᒃᑯᓐᓂ 

ᒫᓐᓇᐅᔪᖅ ᑕᐃᓐᓇᖃᐃ ᐊᑐᖅᑕᓪᓚᕆᐅᓕᕐᖓᑦ 

ᐃᓕᓴᖅᓯᕕᒃ ᖃᓄᑐᐃᓐᓇᖅ ᐃᓄᓕᕆᓂᒃᑯᓗᓐᓃᑦ 

ᐊᓯᖏᑦᑎᒍᓪᓗᓐᓃᑦ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕕᕗᐊᕆ 14-ᖑᑎᓪᓗᒍ 2017 ᐃᓄᓕᕆᔨᒃᑯᑦ 

ᐃᓕᓴᖅᓯᕕᒃᑯᓐᓂ ᖃᐅᔨᒃᑲᖅᑕᐅᓚᐅᕋᑦᑕ ᑕᒪᒃᑯᐊ 

ᒫᓐᓇ ᐊᑐᕈᒪᔭᕋᓗᐊᕗᑦ ᐃᓄᓕᕆᔩᑦ 

ᐃᓕᓐᓂᐊᕆᐊᕈᓐᓇᕐᓗᑎᒃ ᑕᐃᑯᖓ ᐃᓕᓴᖅᓯᕕᒻᒧᑦ 

ᒫᓐᓇ ᐱᕕᖃᓐᖏᒻᒪᑕ. ᑖᓐᓇ 

ᐅᖓᕙᕆᐊᒃᑲᓂᕐᓂᐊᕐᒥᒻᒪᑦ 2017-18-ᒧᑦ 

ᓂᕆᐅᒋᔭᕋᓗᐊᖅᑐᒍᑦ ᑕᕝᕙᓂ 

ᐱᕕᔅᓴᑖᖅᑎᑕᐅᓐᓂᖅᑲᑕ ᐃᓕᓴᖅᓯᕕᒃᑰᖅᑐᒥᒃ 

ᑕᒪᔾᔭᒐᓚᐅᒻᒪᑕ. 
 

ᐊᒻᒪ ᑕᒪᓐᓇ ᖃᐅᔨᒪᔭᐅᖁᓪᓗᒍ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐅᕙᖓ ᒥᓂᔅᑐᓂᑐᐃᓐᓇᕋ ᐊᑐᓐᖏᓪᓗᒍ 

ᓄᓇᕗᑦ ᒐᕙᒪᒃᑯᑦ ᓯᕗᓂᕆᓪᓚᕆᒃᑲᓗᐊᕐᖓᒍ ᑕᒪᓐᓇ 

ᐃᓄᓐᓂᒃ ᐃᓅᓪᓗ ᖃᐅᔨᒪᔭᖓᒍᑦ 

ᐊᐅᓚᑦᑎᕙᓪᓕᐊᓂᖅ ᐊᒻᒪ ᑕᒪᓐᓇ ᐃᓄᐃᑦ 

ᐱᔾᔪᑎᒋᓪᓗᒋᑦ ᑕᐃᒪᐃᑦᑐᒥᒃ ᓯᕗᓂᒃᓴᖃᕋᓱᑦᑐᒍᑦ 

ᐊᖏᕈᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓂᒃ 

ᐊᐱᖅᑯᑎᒋᕋᑖᖅᑕᖓᓂᒃ, ᐄ, ᑕᒪᓐᓇ 

ᐊᒃᓱᕈᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᖃᑎᒃᑳ ᑖᓐᓇ ᐊᐱᖅᓱᕐᓂᖅ 

ᐅᖃᐅᓯᒃᑯᑦ ᐱᕕᖃᕈᓐᓃᕐᒪᑦ ᑲᔪᓯᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ ᐅᖃᐅᑕᐅᓚᐅᖅᑐᓄᑦ. 10. 

ᑭᐅᔾᔪᑏᑦ ᑮᓇᐅᔭᖅᑐᕈᑎᑦᓴᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 11. 

ᐊᑎᓕᐅᖅᓯᒪᔪᖅᑎᒍᑦ ᑐᑦᓯᕋᐅᑏᑦ. 12. ᑭᐅᔾᔪᑏᑦ 

ᑲᑎᒪᔾᔪᑎᑦᓴᑦᑎᒍᑦ ᑐᑦᓯᕋᐅᑕᐅᓚᐅᖅᑐᓄᑦ. 13. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ. 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᑦᓴᓂᒃ ᐊᓯᖏᓐᓂᓪᓗ. 14. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎᖓᑦ ᒥᓂᔅᑕ ᐊᕐᓇᐃᑦ 

ᐃᓕᓴᕆᔭᐅᓯᒪᓂᖏᓐᓄᑦ, ᒥᔅ ᐃᐊᓪ-ᑲᓇᔪᖅ.  
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 256 - 4(3): 

ᒐᕙᒪᑐᖃᒃᑯᓐᓂ ᐊᕕᑦᑐᖅᓯᒪᔪᓂᓪᓗ 

ᒥᓂᔅᑕᐃᑦ ᑲᒪᒋᔭᓖᑦ ᐊᕐᓇᐃᑦ 

ᖃᓄᐃᓕᖓᓂᖏᓐᓂᒃ ᑲᑎᒪᓂᖅ, ᓯᑎᐱᕆ 

14-ᒥᑦ 15-ᒧᑦ, 2016 (ᐃᐊᓪ-ᑲᔪᔪᖅ) 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ, ᓵᓐᓅᖅᓯᓂᐅᓴᕗᖓ 

ᒐᕙᒪᑐᖃᒃᑯᑦ ᐊᒻᒪ ᐊᕕᑦᑐᖅᓯᒪᔪᑦ ᒐᕙᒪᐅᔪᐃᑦ 

ᑲᑎᒪᓂᕆᓚᐅᖅᑕᖓᓐᓂᒃ ᒥᓂᔅᑕᕆᔭᐅᔪᐃᑦ 

ᐊᕐᓇᐃᑦ ᐱᓪᓗᒋᑦ ᑲᑎᒪᑎᓪᓗᒋᑦ ᐃᑦᒥᓐᑕᓐ, 

ᐊᐅᐴᑕᒥ, ᓯᑎᐱᕆ 14−ᒥ 16−ᒧᑦ, 2016−ᒥ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᓴᖅᑭᑕᐅᓂᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑐ 

ᐊᐃᓴᒃ ᓲᔪᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 257 - 4(3): 

ᑎᑎᖅᑲᐅᓯᐊᑦ ᐃᑉᐱᐊᕐᔪᒻᒥ ᐃᑲᔪᖅᑎᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᒪᓕᒐᓕᐅᕐᕕᖕᒧᑦ ᑐᓂᓯᔪᒪᒐᒪ ᐊᔾᔨᖓᓂᒃ 

ᑎᑎᖅᑲᐅᓯᐊᕆᓚᐅᖅᑕᕐᒪ ᐃᑲᔪᖅᑎᑦ ᐊᖑᓇᓱᒃᑎᑦ 

ᑲᑎᒪᔨᖏᓐᓂᑦ ᐊᐅᓚᑦᑎᕙᒃᑐᓂᒃ ᐃᒃᐱᐊᕐᔪᖕᒥ. 

 

ᐅᖃᖅᑏ, ᑖᓐᓇ ᑎᑎᖅᑲᖅ ᐱᔾᔪᑎᖃᕐᒪᑦ 

ᐃᒃᐱᐊᕐᔪᖕᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᑎᑎᕋᕐᕕᒃᑖᕆᐊᖃᕐᓂᖏᓐᓂᒃ ᑕᒪᑐᒪ ᒥᒃᓵᓄᑦ 

ᐊᐱᖅᑯᑎᖃᓛᕋᒪ ᐅᑭᐅᒃᑯᑦ ᐃᒃᓯᕚᖅᑎᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᕋᖅᓯᒪᔪᑦ 

ᓴᖅᑭᑕᐅᓂᖏᑦ. ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, 

ᒥᔅᑕ ᔫ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 258 - 4(3): 

ᓄᓇᒥᐅᑕᓂᒃ ᐱᐅᖅᓱᐊᕐᓂᕐᒧᑦ 

ᑮᓇᐅᔭᖃᕐᕕᒻᒧᑦ ᐋᕐᕌᒍᑕᒫᑦ ᐅᓂᒃᑳᖏᑦ 

2015-2016 (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓴᖅᑭᑦᓯᕗᖓ 

ᓄᓇᒥᐅᑕᓕᕆᓂᕐᒧᑦ ᐱᐅᖅᓱᐊᓂᕐᒧᑦ ᑮᓇᐅᔭᐃᑦ 

ᐸᐸᑕᐅᔪᓄᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐄᐳᕈ 1, 

2015ᒥᑦ ᒫᑦᓯ 31, 2016ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 15. (ᑐᓵᔨᑎᒍᑦ) 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓄᑦ. 16. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑐ ᐲᑐᓴᓐ. 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 5, 2016-2017 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2016-2017 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 35 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2017-2018 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮ ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᐱᖓᓱᓂᒃ 

ᐱᖁᔨᕗᖔᕈᑎᒃᓴᐃᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ.  

 

ᐅᖃᖅᑎ, ᐅᓪᓗᑐᐃᓐᓇᕐᒥ ᕕᕝᕗᐊᕆ 24ᖑᓕᖅᐸᑦ, 

2017, ᒪᓕᒐᒃᓴᖅ 32, ᐃᓚᒋᐊᕈᑎᒃᓴᖅ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 5, 2015−2016, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. 
 

ᖃᐅᔨᒃᑲᐃᕗᖓ ᐱᖁᔨᕗᖔᕈᑎᒃᓴᐃᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐅᓪᓗᑐᐃᓐᓇᖅ ᕕᕝᕗᐊᕆ 

24-ᖑᓕᖅᐸᑦ, 2017, ᒪᓕᒐᒃᓴᖅ 33, 

ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᒃᓴᓄᑦ) ᒪᓕᒐᖅ, ᓈᓴᐅᑎᖓ 3, 

2016−2017, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 

ᐊᒻᒪᓗ, ᖃᐅᔨᒃᑲᐃᕗᖓ ᐱᖁᔨᕗᖔᕈᑎᒃᓴᐃᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐅᓪᓗᑐᐃᓐᓇᕐᒥ ᕕᕝᕗᐊᕆ 24−ᖑᓕᖅᐸᑦ, 2017, 

ᒪᓕᒐᒃᓴᖅ 35, ᐃᓚᒋᐊᕈᑎᒃᓴᖅ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔫᑎᓄᑦ), ᓈᓴᐅᑎᖓ 1, 

2017-2018, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᓴᔾᔪᑎᒃᓴᓂ 

17, ᐱᖁᔨᕗᖔᕈᑎᑦ. 18, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 19, ᐅᓪᓛᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 20.  

ᑲᑎᒪᑐᐃᓐᓇᕐᓂᕐᒥ ᑲᑎᒪᔾᔪᑎᖃᕐᓂᐊᕐᓗᓂ 

ᒪᓕᒐᒃᓴᒥᒃ 34. ᒥᔅᑐ ᐋᖁᐊᖅ 

ᐃᒃᓯᕙᐅᑕᐅᓂᐊᕐᓗᓂ. ᒪᓕᒡᓗᒋᑦ ᑕᐃᒃᑯᐊ 

ᐱᔪᓐᓇᕐᓃᑦ ᑐᓂᔭᐅᓯᒪᔪᑦ ᐱᖁᔨᕗᖔᒃᑯᑦ 41-4(3), 

ᑲᑎᒪᑐᐃᓐᓇᕐᓂᕐᒥ ᑲᑎᒪᓂᐊᖅᑐᑦ ᐱᓕᕆᐊᒃᓴᒥᓂᒃ 

ᐱᔭᕇᖅᓯᓇᓱᖕᓂᕐᒥᖕᓂᒃ. 

 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᑦ ᕿᑲᑲᐃᓐᓈᕐᔪᖕᓂᐊᖅᑐᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᓄᖅᑲᖓᑲᐃᓐᓇᖅᑐᑦ 15:28ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 15:55ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ, ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᐸᕋ.  

 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᑲᑎᒪᔾᔪᑎᒃᓴᖃᖅᑐᒍᑦ ᒪᓕᒐᒃᓴᖅ 34. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐳᓪᑦ. 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐅᓐᓄᓴᒃᑯᑦ. ᐃᒃᓯᕙᐅᑕᖅ, ᑲᔪᓯᑎᑦᑎᔪᒪᔪᒍᑦ 

ᕿᒥᕐᕈᓇᒃᑕᑦᑎᓐᓂᒃ ᐊᑐᕈᒫᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐳᑦ. 

ᐊᖏᖅᑐᐃᓐᓇᐅᕕᑕ ᓯᕗᓪᓕᖅᐹᒥᒃ 

ᐱᓕᕆᐊᖃᕐᓂᐊᕋᑦᑕ ᒪᓕᒐᒃᓴᖅ 34−ᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒫᓐᓇ 

ᒥᓂᔅᑕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᒥᖕᓂᒃ ᑕᑉᐸᐅᓐᖓᖁᔨᖕᒪᖔᑦ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ 

ᐊᖏᖅᐸᑦ ᒥᓂᔅᑕ ᐃᖅᑲᓇᐃᔭᖅᑎᖏᑦᑕ ᑕᒃᐱᑯᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, 

ᐅᑯᐊ ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ. ᖃᐅᔨᒪᓂᐊᕋᔅᓯ ᒥᓂᔅᑕ 

ᐃᖅᑲᓇᐃᔭᖅᑎᑎᑦ ᑭᓇᐅᖕᒪᖔᑕ ᑭᓇᒃᑰᖕᒪᖔᑕ 

ᓇᓗᓇᐃᓚᐅᒃᑭᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥ ᐱᖃᑎᒋᓂᐊᖅᑕᒃᑲ ᑐᖏᓕᕋ 

ᑕᒫᓂ ᑳᓕᓐ ᔅᑖᒃᓕ ᑕᒫᓃᓚᐅᖅᑐᖅ ᐊᒻᒪᓗᑦᑕᐅᖅ 

ᑕᒫᓃᓐᓂᐊᕐᒥᔪᖅ ᒥᔅᑕ ᒍᕋᐃᒡ ᐹᑉᔅᑖᒃ 

ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓄᐊᓚᐅᓐᖏᓐᓂᓐᓂ ᒪᒃᐱᒐᖅ ᕼ-

4−ᒦᒃᑲᑦᑕ. ᒥᓂᔅᑕ ᓂᓪᓕᕈᒪᖕᒪᑦ, ᐅᖃᐅᓯᒃᓴᖃᕐᒪᑦ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔪᒪᔪᖓ ᐊᐱᖅᑯᑎᒋᔭᐅᓚᐅᖅᑐᓄᑦ 

ᓯᓈ ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ 

ᐊᐱᖅᓱᓚᐅᕐᒪᑦ ᖃᔅᓯᐅᖕᒪᖔᑕ ᐃᓄᐃᑦ  

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓᓂ.  

 

ᐅᓪᓗᒥ ᑖᒃᑯᐊ ᑐᓴᒐᒃᓴᖏᑦ ᐱᓯᒪᒐᒃᑭᑦ ᐱᖓᓲᖕᒪᑕ 

ᐃᓄᐃᑦ ᐋᓐᓂᐊᓯᐅᖅᑏᑦ ᐃᕐᓂᓱᒃᓰᔩᑦ 9ᖑᔪᓪᓗ 

ᐋᓐᓂᐊᓯᐅᖅᑏᑦ ᐃᓄᐃᑦ ᐱᖓᓱᑦ ᐋᓐᓂᐊᓯᐅᖅᑏᑦ 

ᐊᖓᔪᖅᑳᖑᓪᓗᑎᒃ. ᐊᖏᕐᕋᖃᖅᑐᓕᕆᓂᕐᒥ ᐊᒻᒪ 

ᐋᓐᓂᐊᕕᖕᒥ ᖃᐅᔨᓴᖅᑎ 

ᐋᓐᓂᐊᕕᓕᐊᖅᐸᓪᓕᐊᔪᓄᑦ ᓗᒃᑖᓂᒡᓗ ᐊᒻᒪᓗ 

ᑲᖏᖅᖠᓂᕐᒥ ᐸᖅᑭᔭᐅᖏᓐᓇᕆᐊᓕᖕᓂᒃ 

ᑲᒪᔨᐅᔪᖅ. ᑖᒃᑯᐊ ᑕᕝᕙᐅᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓴᖅᑎᑦᑎᒐᕕᑦ ᒥᓂᔅᑕ. ᐃᑉᐸᒃᓴᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᒃᑲᑦᑕ 

ᐊᖓᔪᖅᑳᖃᕐᕕᒃ ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᓪᓗ 

$41,534,000. ᒪᒃᐱᒐᖅ H-4-ᒥ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑉᓗᖓ 

ᓯᕗᓪᓕᖅᐹᒥ ᒥᓂᔅᑕ ᑐᓐᖓᓱᒡᓕ, ᐃᑲᔪᖅᑎᒋᔭᐃᓪᓗ.  

 

ᐊᐱᕆᔪᒪᑉᓗᖓ ᐅᕙᓂ ᐱᒋᐊᕈᑎᒋᔮᑕ ᐃᓗᐊᓂ 

ᑖᓐᓇ ᒪᒃᐱᒐᖃᖅᑐᖅ ᐱᖓᓱᒥᒃ. ᐅᓇ 

ᐃᖕᒥᓃᖅᑕᐃᓕᓂᐅᑉ ᒥᒃᓵᓄᑦ ᐅᖃᐅᓯᖃᕈᑕᐅᔪᖅ. 

ᐆᒥᖓᓕ ᐊᐱᕆᔪᒪᑉᓗᖓ. ᐊᕐᕌᓂᐅᓕᖅᑐᖅ 

2016−ᖑᑎᓪᓗᒍ ᐃᖕᒥᓃᖅᑕᐃᓕᓂᐅᑉ ᒥᒃᓵᓄᑦ 

ᑲᑎᒃᑲᐃᔪᖃᕐᒪᑦ ᑕᒫᓂ ᐃᖃᓗᖕᓂ. 

ᑭᖑᓂᐊᒎᓕᖅᑐᕐᓕ ᓇᓕᐊᖕᓄᑦ ᑖᑉᑯᓄᖓ 

ᒥᑭᓂᖅᓴᓄᑦ ᑲᑎᒪᒃᑲᐃᔪᖃᖅᓯᒪᓕᖅᐸ? 

ᑐᑭᓯᔪᒪᑉᓗᖓ ᒥᓂᔅᑕ ᐊᐱᕆᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑕᐃᒃᑯᓂᖓ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 

ᑲᑎᒪᖃᑎᖃᓚᐅᓐᖏᑦᑐᑦ ᓄᓇᓕᖕᓂ 

ᑲᑎᒪᑎᑦᑎᓚᐅᓐᖏᑦᑐᑦ ᑭᓯᐊᓂᓕ ᐊᒡᒋᖅᑐᑦ 

ᑲᑎᒪᓂᐊᖅᑐᑦ ᑭᓐᖓᕐᓂ, ᓄᓇᕗᑦ ᑐᓐᖓᕕᒃᑯᑦ 

ᑕᐃᒃᑯᐊ ᐱᓕᕆᔨᖏᑦ ᐱᓕᕆᖃᑎᖃᖅᖢᑎᒡᓗ 

ᑕᐃᒃᑯᐊ ᐃᓅᓯᖃᑦᑎᐊᕐᓂᕐᒧᑦ ᑎᑎᕋᕐᕕᖓᑦ  

ᐃᓚᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᑭᓯᕚᓪᓕᕋᑉᑯ ᖁᔭᓐᓇᒦᖅᐸᕋ ᒥᓂᔅᑕ. 

ᖃᓄᕐᓕᑭᐊᖅ ᓯᕗᓂᒃᓴᒥ ᐃᓱᒪᒋᔭᐅᓯᒪᕙ ᑕᐃᒻᓇ 

ᑲᔪᓯᑎᑕᐅᓇᓱᐊᕐᓗᓂ ᖃᓄᖅ 

ᖃᓄᖅᑑᕈᑕᐅᕚᓪᓕᕈᑎᑦᓴᒥᒃ ᓄᓇᓕᓐᓄᑦ 

ᒥᑭᓂᓴᕐᓄᓪᓗ ᑕᐃᑉᑯᓄᖓ? ᑖᓐᓇ 

ᑐᑭᓯᕚᓪᓕᕈᑎᒋᒍᒪᑉᓗᒍ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ 

ᖁᔭᒋᔭᕋ ᐅᖃᕈᓐᓇᖅᓯᒐᒪ ᓇᓗᓇᐃᖅᓯᒍᓐᓇᖅᓯᒐᒪ 

ᐃᒻᒥᓃᖅᑕᐃᕐᓕᒪᑎᑦᑎᓂᕐᒧᑦ ᐱᒋᐊᖅᑎᓯᒪᔭᑦᑎᓐᓂᒃ 

ᖃᐅᔨᒪᑦᑎᐊᕈᒪᒐᑦᑕ ᑖᒃᑯᐊ ᐃᓅᓯᖃᑦᑎᐊᕐᓂᕐᒧᑦ 

ᐊᓪᓚᕕᖓᑦ ᓄᓇᓕᓐᓂ ᑕᐃᒫ 

ᐃᓚᐅᑎᑦᑎᔫᒥᖃᑦᑕᖁᒐᑦᑎᒍ ᐊᑦᓱᕈᕐᓂᖅᓴᕆᓗᒍ 

ᑖᓐᓇ ᐅᖃᐅᓯᕆᔪᓐᓇᖏᒻᒪᕆᑦᑕᕋ ᐃᒫᒃ 

ᐊᔾᔨᒌᑯᓗᓐᓂᒃ ᑲᒪᒋᔭᐅᒐᔭᓐᖏᒻᒪᑕ ᓄᓇᓖᑦ 

ᐊᔾᔨᒌᓐᖏᒻᒪᑕ. 

 

ᑭᓯᐊᓂ ᐊᐅᓚᑦᑎᐊᓂᖅᐹᖑᓯᒪᔪᑦ ᖃᐅᔨᓯᒪᔭᕗᑦ 

ᐊᑐᕋᑦᓴᑦᑎᐊᕙᐅᓂᖅᐹᖑᓯᒪᔪᐃᑦ ᑲᑎᒪᖃᑎᒌᓐᓂᒃᑯ 

ᐅᖃᐅᓯᐅᓯᒪᔪᑦ ᐅᕙᓂᓗ ᐃᖃᓗᓐᓂ 

ᐅᖃᐅᓯᐅᖃᑦᑕᖅᐸᓚᐅᖅᑐᓂ ᑲᑐᔾᔨᖃᑎᑦᑎᓄᓪᓗ 

ᑕᐃᒫᒃ ᐅᖃᖅᑐᑕ ᖃᐅᔨᒪᑦᑎᐊᕋᓱᒍᒪᒐᑦᑕ ᐅᓇ 

ᐃᓅᓯᖅᐳᑦ ᖃᓄᐃᓐᖏᑦᑎᐊᕈᓱᓐᓂᒃᑯᑦ 

ᐊᓪᓚᕝᕕᖓᒍᑦ ᑕᐃᒫᒃ 

ᑲᑎᒪᔭᕆᐊᖃᖅᑐᕆᑦᑎᔪᖃᖅᑲᑦ ᐅᕝᕙᓗᓐᓃᑦ 

ᓱᑎᑦᑎᔪᖃᖅᑲᑦ ᐃᒫ ᒪᒥᓴᕈᒪᔪᖃᖅᑲᑦ 

ᒪᒥᓴᖅᑎᑦᑎᒍᒪᔪᖃᖅᐸᓗᓐᓃᑦ ᑮᓇᐅᔭᓂᒃ ᑕᕝᕘᓇ 

ᑐᓂᕐᕈᓯᑦᑕᑦᑎᓐᓂᒃ ᐱᔪᖃᕈᓐᓇᖃᑦᑕᕋᔭᖅᑐᖅ  

ᓄᓇᓕᓐᓂ ᑕᐃᒪᐃᓕᐅᖅᑎᑦᑎᒍᒪᔪᓂ ᓱᑎᑦᑎᒍᒪᔪᓂ 

ᓄᓇᖏᓐᓂ.  

 

ᑭᐅᒐᓗᐊᖅᑲᒋᖅᑲᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑖᓐᓇ 

ᑐᑭᓯᓇᖅᓯᕚᓪᓕᕐᒪᑦ ᐊᓯᐊᓅᖓᕐᓗᖓ. ᑕᕝᕙᓂ 

ᐱᒋᐊᕈᑎᒋᔭᕋ ᐃᓗᐊᓂ ᒪᑉᐱᒐᖃᖅᑐᖅ ᑕᓪᓕᒪᒥᒃ 

ᐅᓇ ᑎᑎᕋᖅᓯᒪᔪᖅ ᑕᓪᒡᕙᓂ … ᐃᓗᐊᓂ $1.17 

ᒥᓕᐊᓐ ᐅᖃᖅᑐᒥᒃ ᑖᒃᑯᐊ ᐃᒪᓐᓈᖅᑑᔪᒃᓴᑦ ᒥᑦᓵᓄᑦ 

ᐋᖅᑭᑦᓱᖅᑕᖃᕐᓂᐊᖅᑐᕐᕙᓗᖕᒪᑦ. 

 

ᐅᑯᐊ ᐃᑲᔪᖅᑎᐅᖃᑦᑕᖅᑐᑦ ᐃᓅᖃᑎᒥᖕᓄᑦ 

ᐃᓚᖏᑦ ᐃᓕᓐᓂᐊᖅᓯᒪᓐᖏᓪᓗᑎᒃ. ᑕᐃᑉᓱᒪ 

ᒥᑦᓵᓄᑦ ᖃᓄᖅ ᐃᓕᖅᑯᓯᑦᓯᐊᕐᓗᒃᑐᑦ ᒥᑦᓵᓄᑦ 

ᐃᓕᓐᓂᐊᖅᓯᒪᓐᖏᓗᑎᒃ ᐃᑲᔪᖃᑦᑕᖅᑐᑦ 

ᐃᓅᖃᑎᒥᓐᓂᒃ ᖃᐅᔨᒪᓐᓇᖅᑐᖃᕐᒪᑦ ᓄᓇᑉᑎᒃᓂ. 

ᑕᐃᒻᓇ ᓄᓇᕗᑦ ᐃᓗᐊᓐᓂ ᑎᐊ’ᓐᓇᐃᑦᑐᒥ 

ᖃᐅᔨᒪᓐᓇᖅᑐᖃᖅᐸᑦ ᐃᓱᒪᒧᑦ ᓴᓐᖏᔫᒻᒪᑦ 

ᐃᓄᓕᕆᓪᓗᓂ ᖃᐅᔨᒪᔭᐅᒻᒪᑦ ᑕᐃᓐᓇ ᐅᕙᒍᓪᓗ 

ᖃᐅᔨᒪᒐᑦᑎᒍᑦ. ᖃᓄᕐᓕ ᐃᓕᓐᓂᐊᕈᑎᑦᓴᒥᓪᓗᓐᓃᑦ 

ᑕᐃᒃᑯᓄᖓ ᐃᑲᔪᖃᑦᑕᖅᑐᓄᑦ ᐃᓱᒪᒋᔭᐅᔪᖃᖅᐸ 

ᑐᓴᐅᒪᓐᓇᖅᑐᖃᓕᖅᐸᑦ ᑐᑭᓯᓐᓇᕐᓂᕈᒪ 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᐱᔨᑦᑎᕋᐅᑎᓂᒃ 

ᐊᑐᐃᓐᓇᖃᑦᑎᐊᖅᑐᒍᑦ ᐃᓕᓴᖅᓯᕕᒃ ᑲᖏᖅᑐᒑᐱᒻᒥ 

ᑖᓐᓇ ᓴᖅᑭᔮᑦᑎᐊᓪᓚᕆᑦᑐᐊᓘᓪᓗᓂ 

ᐆᑦᑑᑕᐅᒍᓐᓇᖅᑑᖅ ᐃᓄᐃᑦ 

ᐃᓕᓴᑎᑕᐅᖃᑦᑕᖅᑐᐃᑦ ᐃᓱᒪᓕᕆᓂᕐᒥᒃ 

ᐃᓄᓕᕆᓂᕐᒥᒃ ᐊᐅᓚᑦᑎᐊᖅᓯᒪᓪᓚᕆᑦᑐᐃᑦ 

ᐊᔾᔨᒌᓐᖏᑦᑐᓂᒃ ᐃᓱᒪᓕᕆᔨᔅᓴᐅᓂᐊᖅᑐᓂᒃ 

ᐃᑲᔪᖅᑎᐅᖃᑦᑕᕐᓂᐊᖅᑐᓂᒃ ᓴᖅᑮᕙᑦᑐᑎᒃ 

ᐱᓕᒻᒪᒃᓴᐃᖃᑦᑕᖅᑐᑎᒃ. 

 

ᑕᒪᒃᑯᐊ ᐃᓱᒪᓕᕆᓂᕐᒧᓪᓗ ᐊᔪᓕᖅᓯᒪᔪᓄᓪᓗ 

ᐃᖅᑲᓇᐃᔭᖅᑎᑖᕆᒐᓱᐊᕐᓂᐊᖅᑕᕗᑦ ᓄᓇᓕᓐᓂ 

ᑕᐃᒫᒃ ᐱᕙᓪᓕᐊᑎᒍᒪᒐᑦᑎᒍ ᐃᑲᔪᖃᑦᑕᕐᓂᐊᕐᓗᑎᒃ  

ᐃᒫᒃ ᖃᐅᔨᒪᔨᑕᕐᓂᒃ ᑎᑭᖃᑦᑕᖅᑐᓂᒃ 

ᐃᑲᔪᖃᑦᑕᕐᓗᑎᑦᑕᐅᖅ ᓄᓇᓕᓐᓂᓗ ᐃᓄᑐᐊᒡᒍᑎᓂ 

ᐃᑲᔪᖅᑕᐅᒋᐊᓕᓐᓂ ᐅᕝᕙᓗᓐᓃᑦ ᑲᑎᓐᖓᔪᓂ 

ᐃᑲᔪᖅᑕᐅᔭᕆᐊᓕᓐᓂ ᑕᒪᐅᓇᑑᓐᖏᑦᑐᖅ 

ᐋᓐᓂᐊᒻᒪᖔᑕ ᖃᐅᔨᓴᕐᓂᑐᐊᖑᓐᖏᑦᑐᖅ, 

ᑕᒪᐅᓇᑦᑕᐅᖅ ᒪᒥᓴᕐᓂᒃᑯᑦ ᓄᓇᓕᐅᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕿᓐᖑᖅ.  

 

ᕿᕐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᑉᑯᓪᓗᒃ 

ᖁᔭᓐᓇᒦᖅᐸᕋ.  

 

ᐆᒥᖓᑦᑕᐅᖅ ᐊᕼᐊᓐᓂᕆᔮᓃᑦᑐᖅ ᑖᓐᓇ ᐃᓐᓇᐃᑦ, 

ᐃᓐᓇᑐᖃᐃᑦ ᐊᖏᕐᕌᖓᑕ ᒥᒃᕼᐋᓄᑦ 

ᐃᓐᓂᖅᑐᖅᕼᐃᒪᓐᖏᒻᒪᑦ, ᑖᓐᓇ $200,000-ᕌᖅᑐᖅ 

ᐃᓱᐃᕈᑎᒃᓴᖅ ᑕᐃᒃᑯᓄᖅ ᐃᓐᓇᑐᖃᕐᓄᑦ. ᑖᒃᑯᐊ 

ᓇᑉᐸᖅᑎᒐᐅᔪᑦ ᐃᓐᓇᕐᓂᑦ ᐊᑐᖅᐸᓕᕐᒪᑕ 

ᓇᓕᐊᓐᓄᓪᓕ ᑖᒃᑯᓂᖓ ᓄᓇᓕᓐᓄᑦ 

ᐳᐃᒍᖅᓯᒪᓐᖏᒻᒪᑦ ᓇᓕᐊᓐᓂᑦ ᑐᑭᕼᐃᔪᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ 

ᐊᖏᖅᑕᐅᓚᐅᖅᓯᒪᔪᐃᑦ ᐃᓄᓕᕆᔨᒃᑯᑦ ᐊᑖᒍᑦ 

ᐊᐅᓪᓛᑐᐃᓐᓇᖅᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᑦᑕᐅᖅ 

ᒥᑭᔫᑎᓂᒃ ᐊᑭᑐᔪᖅᑐᖅᑐᓂᒃ 

ᓴᓇᒋᐊᖅᑕᐅᔭᕆᐊᓕᓐᓂᑦ 

ᐊᑐᖅᑕᐅᖃᑦᑕᕐᓂᐊᕐᖓᑕ, ᐃᓕᓴᕆᔭᐅᓯᒪᒻᒪᑕᐃᓛᒃ 

ᑕᒪᒃᑯᐊ ᐱᓕᕆᐊᖑᖃᑦᑕᕆᐊᓖᑦ. ᑮᓇᐅᔭᓂᒃ 

ᓴᓂᕐᕙᐃᓯᒪᒐᓗᐊᕐᒥᔪᒍᑦᑕᐅᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑎᒍᑦ ᓴᓇᒋᐊᖅᓯᖃᑦᑕᕐᓂᐊᕐᓗᑕ 

ᐃᓐᓇᑐᖃᒃᑯᕕᓐᓂᑦ ᐊᕐᕆᐊᕐᓂ ᐊᒻᒪᓗ ᐃᖃᓗᓐᓂ. 

ᑖᓐᓇᓕ $200,000 ᑲᒪᔾᔪᑕᐅᑐᐃᓐᓇᕋᔭᖅᑐᖅ 

ᐋᖅᑭᒋᐊᕆᐊᓕᓐᓄᑦ, ᓴᓇᒋᐊᕆᐊᓕᓐᓄᑦ 

ᓄᓇᕗᓕᒫᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓᑦᑕᐅᖅ 

ᐊᐱᕆᔪᒪᓪᓗᖓ, ᑖᒃᑯᐊ ᑮᓇᐅᔭᑦ 

ᐃᑲᔪᕈᑎᒃᓴᐅᓇᔭᖅᑐᑦ $250 ᑕᐅᓴᓐᑖᓚᖃᖅᑐᑦ 

ᑖᒃᑯᓂᖓ ᓄᓇᓕᓐᓄᑦ ᐊᕕᑦᑐᒐᐅᔪᓐᓇᕋᔭᖅᑐᑦ 

ᐋᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᓐᓄᑦ. ᑕᐃᒃᑯᐊᓕ 

ᕼᐅᓇᒧᑦ ᐊᑐᕈᓐᓇᕋᔭᖅᐸᑦ ᑖᓐᓇ ᑮᓇᐅᔭᖅ 

ᓄᓇᓕᓐᓃᓕᖅᐸᑦ? ᑖᓐᓇ ᑐᑭᕼᐃᔪᒪᓪᓗᒍ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᑦᑕᐅᖅ ᖁᔭᓕᔭᕋ 

ᑕᒪᓐᓇ ᓴᖅᑭᕐᖓᒍ ᐱᒻᒪᕆᐊᓘᔪᖅ. 

ᐊᐅᓚᒍᑎᔅᓴᖏᓐᓂᑦ ᑮᓇᐅᔭᖃᖅᑎᑦᑎᒍᑕᐅᓲᖅ 

ᒪᒥᓴᖅᑐᓕᕆᔩᑦ ᓄᓇᓕᓐᓂᑦ $10 

ᑕᐅᓴᑖᖃᑦᑕᖅᑐᑎᒃ ᐊᒻᒪᓗᑦᑕᐅᖅ ᑖᒃᑯᐊ 

ᑐᔅᓯᕌᔅᓴᖁᑎᕗᑦ ᓴᖅᑭᕋᑦᑎᒍ ᖃᓄᐃᓐᖏᑦᑎᐊᕋᑎᒃ 

ᐃᓅᓯᖃᑦᑎᐊᕐᓂᕐᒧᑦ ᐊᓪᓚᕝᕕᖓᓂ $2.8 ᒥᓕᐊᓐ 

ᐊᑐᐃᓐᓇᐅᓂᐊᓕᕐᒥᒻᒪᑕ ᓄᓇᓕᓐᓂᑦ 

ᐱᒋᐊᖅᑎᑕᐅᔪᓂᑦ ᒪᒥᓴᕐᓂᕐᒧᑦ, 

ᖃᓄᐃᓐᖏᑦᑎᐊᕋᓱᐊᕐᓂᕐᒧᓪᓗ ᑐᕌᖓᔪᓂᑦ. ᑕᐃᒪ 

ᐊᐅᓚᒍᑎᔅᓴᓂᒃ ᑮᓇᐅᔭᖃᖅᑎᒐᓱᑉᐸᑦᑕᕗᑦ 

ᐱᓕᕆᒍᓐᓇᖃᑦᑕᕐᓂᐊᕐᖓᑕ 

ᓴᖅᑭᔮᖅᑎᑦᑎᒋᐊᕐᓗᑎᓪᓗ ᐱᓕᕆᔾᔪᑎᒋᕙᑦᑕᒥᓐᓂᒃ 

ᐱᒋᐊᕐᕕᒋᒌᖅᓯᒪᔭᒥᓂᒃ. ᐊᑕᐅᓯᕐᒧᑦ ᐱᓕᕆᓂᕐᒧᑦ 

ᑐᕌᖓᓪᓚᕆᓐᖏᑦᑐᖅ, ᓄᓇᓖᑦ ᖃᓄᕈᓘᔭᖅ 

ᑐᔅᓯᕋᐅᑎᖃᕈᓐᓇᖅᑐᑦ ᑖᒃᑯᓂᖓ ᑮᓇᐅᔭᓂᒃ 

ᓈᒻᒪᒋᔭᒥᑎᒍᑦ ᐊᑐᕐᓂᐊᕋᒥᐅᒃ, ᑐᔅᓯᕋᐅᑎᒃᑯᑦ 

ᐱᔭᐅᖃᑦᑕᕈᓐᓇᖅᐸᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑭᖑᑉᓕᐅᖅᑎᕆᓗᒍ ᐊᐱᖅᑯᑎᒋᔪᒪᑉᓗᒍ. 

ᐋᓐᓂᐊᖅᑐᑦ, ᐋᓐᓂᐊᖅᑐᖃᖅᐸᒃᑲᑦᑕ ᓄᓇᓕᓐᓂᑦ 

ᐃᓚᐃᑦ, ᐃᓅᕼᐅᑦᑐᑦ ᐃᓚᐃᑦ, ᐃᓐᓇᐃᑦ,  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᑐᖃᐃᓪᓗ, ᖃᑉᓗᓈᑐᑦ ᐅᖄᓪᓚᒍᓐᓇᖅᑐᑦ, 

ᖃᑉᓗᓈᑐᑦ ᐅᖄᓪᓚᒍᓐᓇᖏᑦᑐᑦ. ᐅᑯᐊᓪᓕ, 

ᑐᑭᕼᐃᕚᓪᓕᕈᒪᒐᒪ ᐊᐱᖅᑯᑎᒋᕙᕋ ᖃᓪᓗᓈᑐᑦ 

ᐅᖃᕈᓐᓇᕋᓗᐊᖅᐸᑦ ᐃᓐᓇᐅᓕᕐᓗᓂ. ᑕᒫᓂ 

ᑐᑭᓕᐅᖅᕼᐃᓐᓇᕐᓗᒍ 65-ᓘᓐᓃᑦ ᐅᖓᑖᓂᓘᓐᓃᑦ 

ᐅᑭᐅᖃᓕᖅᑐᒧᑦ, ᐃᓐᓇᐅᓕᕐᓗᓂ. ᑕᐃᓐᓇ ᖃᓄᖅ 

ᐋᓐᓂᐊᕈᓂ ᐱᖃᑎᒃᕼᐊᖃᓐᖏᒃᑲᓗᐊᕐᓗᓂ 

ᐊᔪᖅᑎᑕᐅᕙ?  

ᑐᑭᕼᐃᓇᖅᐳᖓᓗᑭᐊᖅ, 

ᑐᑭᕼᐃᓇᓐᖏᑦᑐᖓᓗᑭᐊᖅ? ᐃᒪᓐᓇ 

ᐅᖄᓪᓚᒐᔭᖅᑐᖓ, ᐱᖃᑎᖃᕈᓐᓇᖅᑎᑕᐅᓇᔭᖅᐹ 

ᐃᑲᔪᖅᑎᒋᔪᓐᓇᖅᑕᒥᓂᒃ ᐋᓐᓂᐊᕐᕕᒻᒥᑦ, ᖃᑉᓗᓈᑐᑦ 

ᐅᖃᓚᕈᓐᓇᑦᑎᐊᕋᓗᐊᕐᓗᓂ? ᑖᓐᓇ 

ᑐᑭᕼᐃᕚᓪᓕᕈᒪᑉᓗᒍ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐊᑐᐊᒐᖅ ᐋᖅᑭᓯᒪᔪᖅ 

ᖃᐅᔨᒪᑦᑎᐊᕈᑕᐅᒐᓱᑦᑐᓂ ᐃᓄᑦᑎᑐᑐᐊᖅ ᐅᖃᓲᑦ 

ᒪᓕᑦᑎᖃᐃᓐᓇᖁᔭᐅᓪᓗᑎᑦ. ᑖᓐᓇᓕ ᐅᖃᐅᓯᖓ 

ᒪᓕᒐᓕᐅᖅᑎᐅᑉ ᐃᒫᒃ ᒪᕐᕉᓐᓂᒃ ᐅᖃᐅᓰᓐᓂᒃ 

ᖃᐅᔨᒪᑉᐸᑦ ᐃᓐᓇᑐᖃᐅᓗᓂ ᖃᓄᑎᒋ 

ᐃᑲᔪᖅᑕᐅᔭᕆᐊᖃᕐᓂᖓᓂ ᒪᓕᒃᑲᔭᖅᑐᖅ 

ᐊᐃᑉᐸᖃᖅᑎᑕᐅᓂᐊᕐᒪᖔᑦ 

ᐊᐃᑉᐸᖃᖅᑎᑕᐅᒋᐊᖃᕐᓂᐊᕐᒪᖔᖅ ᐃᓱᒪᒃᑯᓘᓐᓃᑦ 

ᑎᒥᒃᑯᓘᓐᓃᑦ ᐃᑲᔪᖅᑕᐅᒋᐊᖃᕐᓂᖅᑲᑦ. ᑕᐃᒪ 

ᐃᑲᔪᖅᑕᐅᑲᓐᓂᕆᐊᖃᕐᓂᖃᓪᓘᓐᓃᑦ ᐊᖏᕐᕋᖓᓂ 

ᑭᖑᓂᐊᒍᑦ.  

 

ᐊᔾᔨᒌᓐᖏᑦᑐᕈᓘᔭᕐᓂᒃ ᓇᓗᓇᐃᔭᕈᑕᐅᕙᑉᐳᑦ 

ᒪᓕᑦᑎᑕᖃᕆᐊᖃᕐᒪᖔᖅ ᐃᓱᒪᒃᑯᑦ ᑎᒥᒃᑯᓪᓘᓐᓃᑦ 

ᐱᔭᕆᐊᓕᓐᓂᒃ: 

 

 ᑐᓴᖅᑕᐅᔭᕆᐊᓕᑦᑕᖃᖅᐸᑦ ᐊᓯᖏᓐᓄᑦ 

ᐱᓕᕆᐊᕆᔭᐅᔪᒥᒃ ᐊᖏᕐᕋᒥ ᐸᖅᑭᔭᐅᓂᖓ 

ᑲᔪᓯᔪᓐᓇᖁᓪᓗᒍ; 

 ᒪᓕᒐᑎᒍᑦ ᐊᖏᖅᓯᒪᑉᐸᑦ ᑲᒪᔨᖓ 

ᐸᖅᑭᔭᐅᑎᑕᐅᔪᖃᖅᐸᑦ ᑲᒪᔨᒥᒃ 

ᑎᒃᑯᐊᖅᑕᐅᓯᒪᔪᖃᕐᓗᓂ; 

 ᐅᖃᖅᑲᐅᒐᒪ, ᐃᓱᒪᒃᑯᑦ ᑎᒥᒥᒍᓪᓘᓐᓃᑦ 

ᖃᓄᐃᑦᑐᖃᕐᓂᖓᓄᑦ ᐊᐅᓪᓚᕈᓐᓇᖏᑉᐸᑦ 

ᐃᑲᔪᖅᑎᖃᓐᖏᓪᓗᓂ; 

 ᒪᓕᑦᑎᖃᕆᐊᖃᖅᑐᖃᖅᐸᑦ 

ᐋᓐᓂᐊᖅᑐᓕᕆᔭᐅᓂᐊᖅᑎᓪᓗᒍ ᐅᕝᕙᓘᓐᓃᑦ 

ᐊᔪᕆᖅᓲᔾᔭᐅᔪᖃᕆᐊᖃᖅᐸᑦ ᑲᒪᒋᔭᐅᓂᕐᒥᒃ 

ᐊᖏᕐᕋᒥ, ᐋᓐᓂᐊᕕᒻᒥ 

ᐋᓐᓂᐊᓯᐊᖅᑎᓄᓪᓘᓐᓃᑦ ᑕᐃᓐᓇ 

ᐃᓄᑑᒍᔾᔭᐅᔪᓐᓇᕋᓂ; ᐊᒻᒪᓗ ᖄᒃᑲᓐᓂᐊᒍᑦ, 

 ᐱᓕᕆᐊᕆᔭᐅᔪᖅ ᐋᓐᓂᐊᕈᑎᖃᖅᐸᑦ. 

 

ᑕᐃᓐᓇ ᑕᒪᓐᓇ ᐱᔾᔪᑎᖃᕐᒥᔪᖅᑕᐅᖅ ᓱᓕᐊᕐᒪᖔᖅ 

ᑭᓱᑯᑦᑎᐊᒍᑦ ᖃᐅᔨᓴᖅᑕᐅᔭᖅᑐᕐᒪᖔᖅ. ᒪᕐᕉᓐᓂᒃ 

ᐅᖃᐅᓰᓐᓂᒃ ᖃᐅᔨᒪᒐᓗᐊᖅᑲᑦ 

ᐃᑲᔪᖅᑕᐅᑲᓐᓂᕆᐊᖃᕐᓂᖃᓐᖏᑉᐸᑦ ᒪᕐᕉᓐᓂᒃ 

ᐅᖃᐅᓰᓐᓂᒃ ᖃᐅᔨᒪᓗᓂ 

ᐊᐃᑉᐸᖃᖅᑎᑕᐅᒐᔭᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐅᖃᐅᓯᕆᔮ ᑐᑭᓯᓇᑦᑎᐊᖅᑐᖅ. ᑭᓯᐊᓂ ᐆᒥᖓ 

ᐅᖄᓪᓚᓂᐊᖅᑐᖓ ᐅᕙᖓ ᖃᓪᓗᓈᑐᑦ 

ᐅᖃᕈᓐᓇᕋᓗᐊᖅᑐᖓ ᑕᒪᐃᓐᓂᒃ 

ᑐᑭᓯᑖᖅᓯᒪᓐᖏᓐᓇᒪ. ᑕᐃᒪᓕ ᐊᐃᑉᐸᖃᕋᒪ 

ᑕᐃᑉᓱᒪ ᒥᔅᓵᓄᑦ ᐋᓐᓂᐊᖅᑐᓕᕆᓂᕐᒧᑦ ᒥᔅᓵᓄᑦ 

ᖃᐅᔨᒪᑦᑎᐊᖅᑐᒥ ᐊᐃᑉᐸᖃᕋᒪ. ᐃᓄᐃᓪᓗ 

ᐊᑕᐅᓯᐅᖏᑦᑐᑦ ᑎᐊᑦᓇᐃᑦᑐᑦ ᓇᓗᓇᓐᖏᑦᑐᖅ. 

ᑖᒻᓇ ᐅᖃᐅᓯᕆᔪᒪᐃᓐᓇᖅᖢᒍ ᒥᓂᔅᑕᕆᔭᖅᑎᓐᓄᑦ.  

 

ᐆᒥᖓᑦᑕᐅᖅ ᑭᖑᓪᓖᑦᑐᒋᓂᐊᖅᑳᖅᖢᒍ ᑕᐃᓐᓇ 

ᐅᐊᑦᑎᐊᖅ ᑭᖑᓪᓖᑦᑑᓂᐊᓕᖅᑐᖅ ᑖᓐᓇ 

ᐊᐱᖅᑯᑎᒋᓂᐊᖅᑕᕋ. ᐋᓐᓂᐊᖅᑐᓕᕆᕐᓗᓂ ᑕᐃᒪ 

ᐃᒫᒃ ᐅᖃᖅᓯᒪᓕᕋᒪ ᑐᓱᒋᓐᖏᑲᑉᓯ ᐅᐱᒋᕙᑉᓯ 

ᐋᓐᓂᐊᖅᑐᓕᕆᓂᐅᑉ ᒥᔅᓵᓄᑦ ᐊᓂᓪᓗᐊᓇᖅᑐᖅ 

ᓇᓗᓇᓐᖏ.  

 

ᑕᐃᒫᓪᓕ ᓯᕗᓂᔅᓴ ᒥᔅᓵᓂ ᓄᓇᓕᕋᓛᑦ ᒥᑭᓂᖅᓴᑦ 

ᑕᐃᒃᑯᓄᖓ ᐳᔪᓕᓐᓄᑦ ᑎᑭᑕᐅᔪᓐᓇᖏᒻᒪᑕ 

ᐋᓐᓂᐊᓗᐊᖅᑐᖃᖅᐸᑦ ᖁᐊᖅᓵᓇᖅᑐᒧᑦ. ᖃᓄᕐᓕ 

ᐊᔪᕐᓇᖏᑎᑕᐅᔪᓐᓇᖅᐸ ᑖᒻᓇ ᑐᑭᓂᖅᓴᒧᑦ 

ᑎᒻᒥᓲᒧᑦ ᑎᑭᑕᐅᔪᓐᓇᕋᔭᕐᓗᑎᑦ? ᐃᓱᒪᒋᔭᐅᓯᒪᕙ 

ᐱᐅᓂᖅᓴᒥ? ᑖᒻᓇ ᑭᖑᓪᓖᑦᑐᒋᓗᒍ 

ᐊᐱᖅᑯᑎᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑉ 

ᐅᖃᐅᓯᕆᑐᐃᓐᓇᕋᑖᖅᑕᖓ ᑭᐅᒋᐊᒐᓛᓪᓗᒍ. 

ᐅᕐᓂᓗᔅᓴᕆᐊᕐᕕᑕᖃᕐᒥᒻᒪᑦ ᑕᐃᒪ 

ᐊᔪᐃᓐᓇᕆᐊᕐᕕᔅᓴᑦᑕᖃᕐᒥᒻᒪᑦ. ᑕᐃᒃᑯᐊ  

ᑭᒃᑯᑐᐃᓐᓇᐃᑦ ᐊᐃᑉᐸᖃᖁᔭᐅᓐᖏᑦᑐᐃᑦ 

ᐊᐃᑉᐸᖃᕆᐊᖃᖅᑐᒋᒍᑎᑦ 

ᐊᔪᐃᓐᓇᕆᐊᒃᑲᓐᓂᕈᓐᓇᕋᔭᖅᑐᑦ 

ᐅᑉᐱᕈᓱᓕᖅᑎᑦᑎᒋᐊᒃᑲᓐᓂᕋᓱᓪᓗᑎᑦ 

ᐊᐃᑉᐸᖃᕆᐊᖃᕋᒥᒃ.  

 

ᐃᖅᑲᐃᑎᒋᐊᕈᒪᒋᔅᓯᑦᑕᐅᖅ ᒪᓕᒐᓕᐅᖅᑏᑦ 

ᐃᑉᐸᔅᓴᖅ ᐅᖃᓚᐅᕐᒥᒐᒪ ᐊᐱᖅᓱᖅᑕᐅᓪᓗᖓ 

ᓴᓂᑭᓗᐊᕐᒥᐅ ᒪᓕᒐᓕᐅᖅᑎᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᒃ 

ᐃᓚᒋᐊᕈᓂᒃ ᑐᔅᓯᕋᒃᑲᓐᓂᓛᕐᒥᒻᒪᑕ 

ᐊᖏᔪᑲᓪᓛᓗᓪᓗ ᖃᖓᑦᑕᐅᑎᓄᑦ ᑐᕌᖓᒐᔭᖅᑐᓂ 

ᐋᓐᓂᐊᕕᓕᐊᖅᐸᑦᑐᓄᑦ. ᑮᓇᐅᔭᓂᒃ 

ᐱᒃᑲᓂᖅᐸᓐᖏᓐᓇᑦᑕ ᐊᐃᑉᐸᕆᔭᐅᔪᑎᔅᓴᓂᒃ 

ᒐᕙᒪᒃᑯᑦ ᑐᒃᓯᕋᕐᕕᒌᒃᑲᓐᓂᕆᐊᖃᓲᕆᒐᑦᑎᒍ. 

ᐊᑐᐊᒐᕐᓂᒃ ᒪᓕᒋᐊᖃᖅᑕᑎᓐᓂ ᐱᑕᖃᕆᐊᖃᕐᖓᑦ 

ᐱᒡᒐᓇᖅᐸᑦᑑᒐᓗᐊᖅ ᐱᔭᕆᐊᑐᕙᑦᑑᒐᓗᐊᖅ. 

 

ᐊᑐᖅᓯᒪᓪᓚᕆᒃᑲᒃᑯ ᐅᖃᑦᑎᐊᒻᒪᕆᒍᓐᓇᖅᑐᖓ. 

ᑕᐃᒪ ᐅᒃᐱᓇᖅᓯᓕᖅᑎᑦᑎᒐᓱᖃᑦᑕᕆᐊᖃᖅᓯᒪᔪᖓ 

ᐊᐃᑉᐸᖃᕆᐊᖃᓐᖏᓐᓂᕋᐃᒐᐃᒻᒪᑕ 

ᐃᑲᔪᖅᓯᕋᓱᒋᐊᖃᓲᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓚᖏᓪᓗ ᑕᐃᒪ 

ᖃᐅᔨᒪᓇᖅᐸᑦᑑᒐᓗᐊᖅ 

ᐋᓐᓂᐊᕕᓕᐊᖅᑐᖃᖅᑎᓪᓗᒍ 

ᒪᓖᓐᓇᕈᒪᖃᑦᑕᖅᑐᐃᑦ 

ᐃᑲᔪᕆᐊᕈᒪᐃᓐᓇᖃᑦᑕᖅᑐᐃᑦ. ᑕᐃᒫᑦᑕᐅᖅ 

ᑖᒃᓰᔭᐃᔭᖅᑏᑦᑕᐅᖅ ᐃᓯᒪᒋᖃᓯᐅᑎᒋᐊᖃᕐᒥᒐᑦᑎᒍᑦ 

ᑮᓇᐅᔭᑦ ᑲᒪᒋᑦᑎᐊᕐᓗᑎᒍᑦ. ᑖᓐᓇ 

ᐅᖃᐅᓯᕆᖃᓯᐅᑎᒍᒪᑐᐃᓐᓇᓵᖅᑕᕋ.  

 

ᑖᒃᑯᐊᓕ ᖃᖓᑕᓲᑦ ᖃᓄᐃᑦᑑᓂᖏᑦ 

ᐋᓐᓂᐊᕕᓕᐊᖅᑐᒧᑦ ᐊᑐᖅᑕᐅᒍᓐᓇᓲᑦ 

ᑳᑦᑐᕌᒃᑖᕋᓱᐊᕈᑎᔅᓴᓂᒃ ᓴᖅᑮᒐᐃᒐᑦᑕ ᐋᓐᓂᐊᔪᓄᑦ 

ᐊᐃᒃᓯᖃᑦᑕᖅᑎᐅᒐᔭᖅᑐᓂᒃ ᓇᓗᓇᐃᖅᓯᒪᔪᓂᒃ 

ᖃᖓᑕᓲᓂᑦ ᐱᑕᖃᓲᖑᒻᒪᑕ. ᐃᓛᓐᓂᒃᑯᑦ 

ᐱᑕᖃᕆᐊᖃᓪᓚᕆᒐᐃᒻᒪᑦ ᖃᖓᑕᓲᖅ ᐅᓇ 

ᐊᑐᐃᓐᓇᐅᑎᓐᓇᒍ ᐊᓯᐊᓂᖔᖅ 

ᐱᒋᐊᖃᑲᐃᓐᓇᓲᖑᒐᓗᐊᖅ. ᑭᓯᐊᓂ ᑐᑭᓯᓯᒪᓲᑦ 

ᓱᒃᑲᓕᓂᖅᐹᒥᒃ ᐃᖏᕐᕋᓲᒥᒃ 

ᐊᑐᕋᓱᐊᖏᓐᓇᖃᑦᑕᓲᖑᒐᓗᐊᑦ.  

 

ᑖᓐᓇ ᖃᐅᔨᒪᒐᓱᐊᖏᓐᓇᖃᑦᑕᖅᑕᕗᑦ. 

ᑳᓐᑐᕌᒃᑖᕋᓱᐊᕈᑎᔅᓴᐃᓪᓗ ᓴᖅᑭᕋᐃᒻᒪᑕ 

ᐊᖏᖃᑎᖃᕋᓱᓕᕋᐃᒐᑦᑕᓗ ᑳᓐᑐᕌᒃᑎᔅᓴᓂᒃ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐱᖃᑕᐅᓪᓗᑎᒃ ᖃᐅᔨᒪᑦᑎᐊᕋᓱᓲᖑᒐᑦᑕ 

ᐱᐅᓂᖅᐹᓂᒃ ᖃᖓᑕᓲᓂᒃ ᐱᒐᓱᐊᕈᒪᓪᓗᑕ 

ᐱᔨᑦᑎᕋᐅᑎᕗᑦ ᑕᑯᓐᓈᖅᑐᒋᑦ. 

ᐱᔨᑦᑎᕋᕆᐊᖃᕐᓂᕗᑦ ᑕᑯᓐᓈᖅᑐᒋᑦ. 

ᑕᐃᒃᑯᐊᓗᑦᑕᐅᖅ ᖃᖓᑕᓲᓂᒃ ᖃᐅᔨᒪᔪᓪᓚᕇᑦ 

ᐱᖃᑕᐅᑎᓲᕆᒻᒥᔭᕗᑦ ᐋᖅᑭᒐᓱᓕᕋᐃᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦ, ᐊᒻᒪᓗ ᐃᖅᑲᓇᐃᔭᖅᑎᖏᑦ.  

 

(ᑐᓵᔨᑎᒍᑦ) ᐊᐱᖅᓱᕆᐊᓚᐅᓐᖏᓐᓂᓐᓂ 

ᒪᒃᐱᖅᑐᒐᖅ 3 ᒪᑐᐃᖅᓯᔾᔪᑎᖕᓂ ᐅᓇ ᑭᖑᓪᓕᖅᐹᖅ 

ᐊᒡᒍᖅᑐᖅᓯᒪᔪᑦ ᓴᒃᑯᓐᖑᐅᑯᓗᒃ ᐊᐃᑉᐸᖓ, 

“ᑮᓇᐅᔭᑦ ᑐᓐᓂᖅᑯᑏᑦ ᐃᑲᔫᑎᓪᓗ ᓄᓇᓕᖕᓄᑦ 

ᑐᕌᖓᔪᑦ ᐅᐱᒋᕙᒋᑦᓯᒥᒃ ᑕᐃᔭᐅᓯᒪᔪᖅ 

ᐊᐅᓚᑕᐅᓂᖓ ᓂᓪᓕᐅᑎᒋᔭᐅᓯᒪᖕᒪᑦ.”  

 

ᐅᓇ, “ᐅᐱᒋᕙᒋᑦᓯ.” ᐅᓇ ᖃᓄᖅ ᑐᑭᖃᕐᒪᑦ? 

ᑖᓐᓇᖃᐃ ᒥᓂᔅᑕ ᑖᔅᓱᒥᖓ 

ᓇᓗᓇᐃᖅᓯᑲᐃᓐᓇᖅᐸᑦ ᑐᑭᓯᑦᑎᐊᒃᑲᓐᓂᕐᓂᐊᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᑭᓕᐅᑎᓄ ᐅᖃᐅᔾᔭᐅᓯᒪᔪᖓ 

“ᓇᖏᖅᓯᔪᖃᐃ, ᒪᑭᑦᑐᖅ.” ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑖᒻ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᑕᑯᒋᐅᖅᖢᒍᓗ 

ᐅᖃᓕᒫᕆᐅᖅᖢᒍᓗ ᑕᐃᒪᐃᓐᓇᒪ. ᖁᔭᓐᓇᒦᒃ.  

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᐅᖃᐅᓯᕆᓵᖅᑕᕋ 

ᑮᓇᐅᔭᑦ ᑐᓐᓂᖅᑯᑏᑦ ᓯᕗᕐᖓᓂ 

ᑕᑭᔪᑲᓪᓚᐅᓂᐊᖅᑐᒃᓴᐅᔪᖅ ᓂᓪᓕᐅᑎᒋᓂᐊᖅᑕᕋ 

ᑭᓯᐊᓂ ᑕᖅᑲᒃᑯᐊ ᓂᕈᐊᖅᑎᕗᑦ 

ᑐᓴᖅᑎᑦᑎᐊᖁᓪᓗᒋᑦ ᑐᑭᓯᑦᑎᐊᖁᓪᓗᒋᓪᓗ. ᑖᓐᓇ 

ᓂᓪᓕᐅᑎᒋᔪᓐᓇᕈᒪᒐᒃᑯ. ᐅᓇ ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖏᑦᑕ.  

 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦᑕ ᐃᓗᐊᓂ 

ᑖᓐᓇ ᑭᓱᓕᕆᔾᔪᑕᐅᖕᒪᖔᑦ ᐅᖃᓕᒫᕐᓂᐊᕋᒃᑯ, 

“ᑖᓐᓇᒎᖅ ᐊᖅᑯᑎᒋᔭᐅᓪᓗᓂ ᓄᓇᓕᖕᓂ 

ᒪᑭᑎᑦᑎᔾᔪᑎᒋᔭᐅᒃᑲᓐᓂᕋᓱᖕᓂᐊᖅᑐᖅ ᒪᒃᑯᒃᑐᓂᒃ 

ᐊᒻᒪᓗ ᑎᒥᓂᒃ ᐊᐅᓪᓚᐅᔾᔨᖃᑦᑕᕐᓗᑎᒃ ᐊᒻᒪᓗ 

ᐃᓕᓐᓂᐊᕌᓂᒃᑳᖓᑕ ᒪᒃᑯᒃᑐᑦ ᑲᑎᑎᑕᐅᖃᑦᑕᕐᓗᑎᒃ 

ᐊᒻᒪᓗ ᐊᓯᖏᓐᓄᑦ 

ᑮᓇᐅᔭᖃᖅᑎᑦᑎᔾᔪᑎᒋᔭᐅᖃᑦᑕᕐᓂᐊᖅᑐᖅ 

ᐃᓅᓯᖃᑦᑎᐊᕐᓂᕐᒧᑦ ᒥᒃᓵᓄᑦ ᓄᓇᓕᖕᓂᓗ 

ᐱᒋᐊᖅᑎᑕᐅᔪᓄᑦ ᐃᖕᒥᓃᖅᑕᐃᓕᑎᑦᑎᓂᕐᒧᑦ, 

ᐃᑲᔪᕐᓂᕐᒧᑦ, ᐊᒻᒪᓗ ᑭᖑᓂᐊᒍᑦ ᐃᑲᔪᕐᓂᕐᒧᑦ, 

ᐃᓱᒪᒃᑯᑦ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ 

ᖃᓄᐃᑦᑕᐃᓕᒪᓂᕐᒧᑦ. ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐸᕐᓇᒍᓐᓇᖅᑎᑦᑎᖕᒥᔪᖅ ᓄᓇᓕᖕᓂ 

ᐱᒋᐊᖅᑎᑕᐅᔪᓄᑦ ᖃᐅᔨᓴᕐᓂᕐᒧᑦ, ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪᓗ ᓇᖕᒥᓂᖅ 

ᐸᖅᑭᓂᕐᒧᑦ.”  

 

ᐊᒻᒪᓗ 2017-2018 ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖏᑦᑕ ᐃᓗᓕᖏᓐᓂ ᐊᒻᒪᓗ 

ᐅᖃᓕᒫᖅᑲᐅᒐᒪ ᐅᑯᐊ ᓄᓇᓕᖕᓄᑦ ᑮᓇᐅᔭᑦ 

ᑐᓂᔭᐅᖃᑦᑕᕐᓂᐊᖅᑐᑦ ᓄᓇᓕᖕᓂ 

ᐱᒋᐊᖅᑎᑕᐅᓱᖓᖅᐸᑕ ᑕᐃᒃᑯᐊ ᐱᓕᕆᐊᕆᔭᖏᑦ 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓄᑦ. 

ᓇᓗᓇᐃᖅᓯᔪᓐᓇᖅᐱᑦ ᖃᓄᖅ ᓄᓇᓖᑦ 

ᐃᑲᔪᖅᑕᐅᕙᓐᓂᐊᕐᒪᖔᑕ ᐸᕐᓇᐅᓯᐅᕐᓂᐊᓕᕌᖓᑕ 

ᓄᓇᓕᓐᓂ ᐱᒋᐊᖅᑕᐅᓯᒪᔪᓂᒃ, ᐊᒻᒪᓗ ᑭᒃᑯᑦ 

ᓇᓗᓇᐃᖅᓯᔨᐅᓂᐊᖅᐸᑦ ᓇᓕᐊᑦ ᓄᓇᓕᓐᓂ 

ᑮᓇᐅᔭᖃᖅᑎᑕᐅᓂᐊᕐᒪᖔᑦ? ᐅᔾᔨᕆᕗᖓ ᒪᕐᕉᖕᓂᒃ 

ᐊᐱᖅᑯᑎᖃᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊ., ᐱᒻᒪᕆᐊᓘᒻᒪᑦ ᐊᒻᒪᓗ 

ᐅᖃᐅᓯᕆᐊᕐᔪᑉᐸᖅᑲᐅᓪᓗᒍ ᐅᐊᑦᑎᐊᒃᑲᓐᓂᖅ 

ᑲᑎᒪᓂᐅᔪᓂ. ᒫᓐᓇᓗ ᐊᑲᐅᓈᑐᐃᓐᓇᓕᕆᕗᖅ 

ᐅᖃᐅᓯᕆᒋᐊᒃᑲᓐᓂᕈᓐᓇᓕᕋᒃᑯ. 

 

ᐃᓚᖏᑦ ᑮᓇᐅᔭᐃᑦ ᑐᖅᑯᖅᓯᒪᔭᕗᑦ ᑕᐃᑲᓂ 

ᑮᓇᐅᔭᖅᑐᕈᑎᒃᓴᐅᔪᓂ ᐃᑲᔪᕈᑎᒃᓴᐅᓯᒪᔪᐃᑦ 

ᑎᒍᓯᔪᓐᓇᖅᓯᕙᓪᓕᐊᓂᕐᒧᑦ ᐃᑲᔪᖅᑐᕈᑎᒃᓴᓂᒃ 

ᓄᓇᓕᐅᔪᓂᒃ ᐱᓇᓱᑦᑕᒥᓐᓄᑦ. ᑭᓯᐊᓂ, ᐊᓯᖏᑦ 

ᑐᕌᖓᓪᓗᐊᑕᑐᐃᓐᓇᖅᑐᑦ ᑐᓂᔭᒃᓴᓄᑦ 

ᐃᑲᔪᕈᑎᒃᓴᓄᓪᓗ ᑮᓇᐅᔭᖃᖅᑎᑦᓯᒍᑎᑦᓴᓄᑦ 

ᑎᒥᐅᔪᓂᒃ, ᓄᓇᓕᓐᓂ 

ᖃᓄᐃᖏᑦᓯᐊᓐᓂᖅᓲᓕᖓᔪᓄᑑᖏᑦᑐᖅ 

ᑭᓯᐊᓂᑦᑕᐅᖅ ᐊᓯᖏᓐᓂᓗ ᐃᒻᒪᖃ ᑮᓇᐅᔭᓂᒃ 

ᑐᒃᓯᕋᕋᓱᒍᓐᓇᖅᑐᓂᒃ ᑐᕌᖓᔪᓐᓇᖅᑐᓂᒃ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᑐᕌᖅᑐᓂᒃ. 

 

ᖃᓄᐃᓕᖓᓪᒪᑦᑖᕐᓂᖏᓐᓄᓪᓕ ᐊᑐᐊᒐᐅᔪᓂᒃ, 

ᐅᖃᐅᑎᓚᐅᕋᑉᓯ, ᑭᖑᓪᓕᖅᐹᖅᓱᓕᕋᓗᐊᖅᑕᕗᑦ 

ᑭᓯᐊᓂ ᐱᓯᒪᑦᓯᖏᓐᓇᒪ 

ᖃᓄᐃᓕᖓᓪᓚᑖᕐᓂᖓᓂᒃ. ᑭᒃᑯᑦ ᐊᒻᒪᓗ ᖃᓄᖅ 

ᐃᓂᓪᓚᖓᓂᖃᕐᓂᐊᕐᒪᖔᑦ ᐊᖏᖅᑕᐅᔪᓐᓇᖅᑐᑦ 

ᐱᓂᐊᕐᒪᖔᑦ, ᑭᓯᐊᓂ, ᐱᐊᓂᑲᓴᑦᑎᐊᖅᓯᒪᓕᖅᑐᖅ, 

ᐱᓯᒪᓕᕈᒃᑭᓪᓗ ᑐᓴᖅᑎᓛᖅᐸᒃᑲ ᒪᓕᒐᓕᐅᖅᑎᑦ 

ᑐᓴᖅᑎᑦᓯᔪᓐᓇᓛᕐᒪᑕ ᓄᓇᓕᖁᑎᒥᓂᒃ ᖃᓄᖅ 

ᓇᕝᕚᕋᓱᒍᓐᓇᕐᒪᖔᑖ ᑖᑉᑯᓂᖓ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᑖᒻ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᓴᐃᓐᓇᖅ ᐱᓕᕆᐊᓐᓂᒃ ᑎᒍᒥᐊᕋᕕᐅᒃ 

ᖃᓄᐃᖏᑦᓯᐊᓂᕐᒧᑦ ᐱᓕᕆᐊᖑᔪᖅ ᐸᐸᑦᓯᒻᒥᒐᕕᑦ 

ᓄᑖᐸᓘᓪᓗᓂ ᐱᓕᕆᐊᒃᓴᐅᔪᖅ 

ᑐᐊᕕᓐᓇᖅᑐᖃᖅᐸᑦ ᑐᐊᕕᓐᓇᑐᑦᓯᐅᑎᒃᑯᑦ 

ᖃᓄᐃᓕᖓᒋᐊᕈᑎᒃᓴᓄᑦ. ᒪᓕᒃᖢᒋᑦ 

ᑎᑎᕋᒋᐊᓐᖓᖅᓯᒪᔪᖁᑎᓐᓂ 2017−ᒥᑦ 2018−ᒧᑦ 

ᐸᕐᓇᐅᑎᓯᓐᓂ ᐱᓕᕆᐊᒃᓴᓄᑦ, ᑕᒪᓐᓇ 

ᐱᓕᕆᐊᒃᓴᐅᔪᖅ ᐊᐅᓚᓂᖃᕋᔭᖅᓴᑦ ᑲᒪᒍᓐᓇᓂᕐᒥᒃ 

ᐅᖃᖃᑎᖃᕈᓐᓇᓂᕐᒥᓪᓗ ᒪᒥᓴᐃᓂᕐᒥᓪᓗ ᐃᓄᐃᑦ 

ᓄᓇᓕᖏᓐᓂ, ᐃᓄᒃᑎᑐᓪᓗ ᐅᖃᐅᓯᖃᖅᑑᔪᓂᒃ. 

 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐱᑦ ᖃᓄᖅ ᑕᒪᓐᓇ 

ᐱᓕᕆᐊᒃᓴᐅᔪᖅ ᐊᐅᓚᓂᖃᕋᔭᕐᒪᖔᑦ ᓇᒥᓪᓗ 

ᐊᓪᓚᕝᕕᖃᕋᔭᕐᒪᖔᑦ, ᖃᓄᕐᓗ 

ᓱᖅᑯᐃᖅᓯᖃᑦᑕᕋᔭᕐᒪᖔᑖ ᖃᑯᒍ 

ᐊᐅᓪᓚᑎᑦᓯᓕᕋᔭᕐᒫᖔᑕ ᑐᐊᕕᓐᓇᖅᑐᓕᕆᔨᓂᒃ 

ᓄᓇᓕᒻᒧᑦ, ᖃᖓᒃᑯᓪᓗ ᐱᔨᑦᓯᕋᐅᑎᖃᕋᔭᕐᒪᖔᕐᒦᒃ 

ᐅᖃᓘᑎᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᕼᐃᔅ. 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒐᓱᑦᑎᐊᕐᓂᐊᖅᐳᖓ ᑖᑦᓱᒥᖓ 

ᑭᐅᔭᐅᓇᓱᕆᓚᐅᕋᓗᐊᕋᒃᑭᑦ 

ᐊᐱᖅᑯᑕᐅᔪᓕᒫᐸᓗᐃᑦ ᑕᐃᒪᐃᒻᒪᑦ 

ᐊᐱᖅᓱᖅᑕᐅᖃᑎᒋᓂᐊᖅᑕᓐᓂᒃ ᐊᓯᔾᔩᓚᐳᕋᒪ 

ᐅᓪᓗᒥ. ᑖᓐᓇ ᑕᕝᕙᓃᖃᑎᒐᓗᐊᕋ ᑐᖏᓕᒻᒪ 

ᐃᑲᔪᖅᑎᖓ ᐱᓕᕆᐊᖃᖅᑐᖅ ᐃᓅᓯᕐᒥ 

ᖃᓄᐃᖏᑦᑎᐊᓂᕐᒧᑦ ᑕᒫᓃᑦᑐᖅ 

ᓇᓪᓕᐅᒃᑯᒫᕆᓪᓗᒍ. ᑭᓯᐊᓂ, ᐱᔪᓐᓇᕐᓂᓕᒫᒃᑯᑦ 

ᑭᐅᓇᓱᑉᐸᓐᓂᐊᖅᐳᖓ ᑲᑎᒪᔨᐅᖃᑎᒻᒪ 

ᐊᐱᖅᑯᑎᒋᕋᑖᖅᑖᓂᒃ. 

 

ᐊᐅᓚᔨᔪᔅᓴᐅᕗᑦ ᑲᑎᒪᔨᐅᖃᑎᒐ ᓴᐅᒥᓐᓃᑦᑐᖅ 

ᐅᖃᐅᓯᖃᓚᐳᕐᒪᑦ ᕿᑭᖅᑕᕐᔪᐊᕐᒥ 

ᒫᓐᓇᓵᖑᓚᐅᖅᑐᖅ ᑐᐊᕕᓐᓇᖅᑐᓕᕆᔨᖁᑎᕗᑦ 

ᑕᐃᑯᖓᓚᐅᕐᒪᑕ, ᐃᓛᒃ, ᐃᓕᑕᕆᓪᓗᒍ 

ᑲᔪᓯᑦᑎᐊᕐᓂᕆᓚᐅᖅᑕᖓ ᐊᑦᑐᐃᓂᕆᓚᐅᖅᑕᖓᓗ 

ᓄᓇᖃᖅᑐᓂᒃ. ᕿᓪᓕᓯᓂᐊᕐᓂᐅᕋᑖᓚᐅᖅᑐᒥᓪᓗ 

ᐃᒡᓗᓕᖕᒥ ᑕᐃᑯᖓᐅᑎᑦᓯᓚᐅᕐᒥᔪᒍᑦ 

ᑐᐊᕕᓐᓇᖅᑐᓕᕆᔨᓂᒃ ᐃᑲᔪᕈᓐᓇᓂᐊᕐᒪᑕ 

ᐅᖃᖃᑎᒋᔭᐅᔪᖃᕆᐊᖃᕈᓂ.  

 

ᖃᓄᐃᓕᖓᓪᓚᑦᑖᕐᓂᖓᑕᓕ ᑕᓄᖅ 

ᑐᑦᓯᕌᖑ§ᖑᒻᒪᖔᑖ, ᐊᔾᔨᒌᓐᖏᑦᑐᓂᑦ 

ᑐᒃᓯᕌᖑᔪᓐᓇᖅᑐᑦ. ᓄᓇᓕᐅᑉ ᒐᕙᒪᕋᓛᖏᓐᓂᑦ 

ᐱᔪᓐᓇᖅᑐᖅ, ᐃᓱᒪᓕᕆᔨᓐᓂᓘᓐᓃᑦ ᓄᓇᓕᓐᓂ 

ᐊᑐᐃᓐᓇᐅᕙᒌᖅᑐᓂᑦ, ᐋᓐᓂᐊᕕᒻᒥᓘᓐᓃᑦ, ᐅᕝᕙᓗ 

ᐊᓯᖏᓐᓃᓐᖔᕈᓐᓇᕐᒥᔪᖅ ᓄᓇᓕᓐᓂ ᑎᒥᐅᔪᓂᑦ. 

ᐃᑲᔪᖅᑕᐅᒋᐊᖃᕋᓱᒋᕈᑎᒃ ᖄᒃᑲᓐᓂᐊᒍᑦ 

ᐅᖃᖃᑎᒃᓴᐅᔪᓐᓇᖅᑐᓂᒃ ᐅᐃᒻᒪᒃᓯᒪᔪᖃᕈᓂᓘᓐᓃᑦ 

ᓄᓇᓕᒻᒥ. ᑕᒡᕙ ᐊᑕᐅᓯᐅᓐᖏᑦᑐᖅ 

ᐊᖅᑯᑕᐅᔪᓐᓇᖅᑐᑦ.  

 

ᕿᑭᖅᑖᓗᖕᒥ ᒫᓐᓇᐅᔪᖅ ᑲᔪᓯᑎᓯᒪᓕᖅᑕᕗᑦ 

ᐱᓕᕆᔪᒻᒪᕆᐅᓯᒪᓪᓗᑎᓪᓗ, ᐊᒻᒪᓗ 

ᒫᓐᓇᓵᖑᓚᐅᖅ˜˜˜ᑐᖅ ᐱᒋᐊᖅᑎᑕᐅᓕᓚᐅᕐᒥᔪᖅ 

ᑭᕙᓪᓕᕐᒥ, ᐊᒻᒪᓗ 

ᓴᖅᑭᑕᐅᕙᓪᓕᐊᓚᖓᓕᑕᐃᓐᓇᖅᑐᓂ ᕿᑎᕐᒥᐅᓂ. 

ᑕᑯᓪᓗᖓᓗ ᑕᓪᓕᒪᑦ ᖃᐅᔨᓯᒪᔪᑦ ᐊᖏᖃᑎᖃᖅᑐᑦ 

ᑕᐃᒪᓐᓇ ᐅᖃᑦᑎᐊᕋᒃᑯ. 

 

ᑕᑯᓯᒪᔪᒍᑦ ᑲᔪᓯᐊᖅᓯᒪᒻᒪᕆᓐᓂᖏᑕ 

ᐊᑦᑐᐃᕙᓐᓂᖏᓐᓂᒃ ᑖᒃᑯᐊ 

ᑐᐊᕕᓐᓇᖅᑐᓕᕆᕙᑦᑐᐃᑦ ᐅᑯᒪᐃᑦᓴᖅᑐᖃᖅᑎᓪᓗᒍ 

ᐊᒻᒪᓗ, ᐃᓱᒪᒋᔭᑦᑎᒍᑦ ᐱᓕᕆᕝᕕᑎᓐᓂ ᓇᒻᒥᓂᕐᓗ 

ᑕᒪᓐᓇ ᐊᑐᑦᑎᐊᖅᑐᕐᔪᐊᒻᒪᕆᐊᓘᔪᒍᑦ 

ᐱᔨᑦᑎᕈᑎᓂᒃ. ᓲᕐᓗ ᐃᓅᓯᓕᕆᔨᓂᒃ 

ᐅᓄᖅᓯᑎᑦᑎᑲᓐᓂᓐᖏᖔᕐᓗᑕ 

ᑕᐃᒪᐃᑦᑐᓕᕆᓪᓗᐊᑕᖅᑐᓂᒃ ᐃᕐᓃᓐᓇᖅ 

ᖃᖓᑦᑕᕈᓐᓇᖅᑐᓂᒃ ᐱᑕᖃᖅᐸᑦ 

ᐱᐅᓂᖅᓴᓪᓚᕆᐊᓘᔪᖅ ᖃᓄᐃᑦᑐᖃᕐᔪᐊᖅᑎᓪᓗᒍ 

ᑕᐃᒪᐃᑦᑑᓗᐊᕐᓂᑦ ᑖᓐᓇ ᓄᓇᓕᒃ ᖃᓄᐃᓕᖓᔪᖅ, 

ᕿᒃᓵᑦᑐᖅ ᐅᐸᑦᑕᐅᑲᐅᑎᒋᔪᓐᓇᕐᓂᐊᕐᒪᑕ 

ᐃᓅᓯᓕᕆᔨᓂᒃ ᐃᑲᔪᖅᓱᖅᑕᖏᓐᓂᓪᓗ. 

 

ᐊᒻᒪᓗ ᐃᓄᑦᑎᑐᑦ ᐃᑲᔪᖅᑕᐅᔪᒪᔪᖅᑕᖃᖅᐸᑦ 

ᑕᕝᕗᖓ ᐅᖄᓚᖃᑦᑕᕈᓐᓇᕐᒥᔪᑦ ᐊᒻᒪᓗ ᑭᖑᕐᖓᓂ 

ᑲᒪᒋᔭᐅᒃᑲᓐᓂᕈᓐᓇᕐᓂᐊᖅᑐᑎᒃ ᑕᐃᒃᑯᐊ 

ᐅᖄᓚᓐᖓᓚᐅᖅᑐᑦ. ᐳᓛᕐᕕᑦᑕᐅᖅ ᑕᐃᒪ 

ᑕᐃᓐᓇᐅᒻᒥᔪᖅ ᓴᖅᑭᑦᑎᓯᒪᓕᕆᓪᓗᑕ ᑕᐃᒃᑯᓂᖓ 

ᑲᒪᔨᐅᔪᓂᒃ. ᕿᑎᕐᒥᐅᓂᓪᓕ ᑕᐃᒪᐃᑦᑐᓕᕆᔨᓂᑦ 

ᓴᖅᑭᑦᑎᔪᒪᓛᕐᒥᔪᒍᑦ. ᐊᒃᓱᐊᓗᒃ 

ᐊᐅᓚᓂᖃᑦᑎᐊᖃᑦᑕᖅᑐᖅ, ᐃᖏᕐᕋᑦᑎᐊᖅᑐᓂ, 

ᐃᑲᔪᖅᑎᓪᓚᕆᐊᓗᐃᓪᓗ ᐊᒻᒪᓗ ᑲᖏᖅᑐᒑᐱᒻᒥ 

ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ ᐃᓅᓯᓕᕆᓂᕐᒥ. 

ᑕᐃᒃᑯᐊ ᐃᓚᖏᑦ ᐃᓚᐅᖃᑕᐅᖃᑦᑕᕆᕗᑦ 

ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂᑦ, ᒥᔅᑕ 

ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 

ᑐᓐᖓᓱᒋᑦ. ᖁᔭᓐᓇᒦᕐᕕᒋᕙᒋᑦ ᐱᓕᕆᐊᖃᕋᕕᑦ  

ᐅᖁᒪᐃᑦᑐᒥᑦ ᐊᒻᒪᓗ ᑖᒃᑯᐊ ᐱᓕᕆᔩᑦ ᑕᐃᒫᒃ 

ᐅᐱᒋᕙᒃᑲ. ᑐᓐᖓᓱᒡᓕᑦ ᑲᑎᒪᔨᕋᓛᓄᑦ.  

 

ᑕᕝᕗᖓᑦᑕᐃᓐᓇᖅ ᐅᑎᕈᒪᖏᒃᑲᓗᐊᖅᑐᖓ 

ᐃᒃᓯᕙᐅᑖᖅ, ᑐᑭᓯᒋᐊᒃᑲᓐᓂᕈᒪᒐᒪ ᐊᐱᖅᑯᑎᒃᓴᒃᑲ 

ᓄᖑᑕᐅᕈᔪᒃᑑᒐᓗᐊᑦ ᑭᓯᐊᓂᑦᑕᐅᖅ ᐅᕙᖓ 

ᑐᑭᓯᒃᑲᓐᓂᕈᒪᒐᒪ ᑕᒪᑐᒥᖓ. ᑕᐃᓐᓇ 

ᐃᒻᒥᓃᖃᑦᑕᕐᓂᖅ ᑕᒪᓐᓇ ᐱᕐᔪᐊᖑᖕᒪᑦ ᓄᓇᓕᖕᓄᑦ 

ᐊᒻᒪᓗ ᑐᐊᕕᕐᓇᖅᑐᒃᑯᑦ ᐱᓕᕆᐊᖑᖁᓂᕋᕋᑦᑎᒍ 

ᑕᕝᕙᓂ ᐃᒃᓯᕚᖃᑦᑕᖅᑎᓪᓗᑕ. ᐅᓇ 

ᓴᐅᒥᑦᑎᐊᓐᓃᑦᑐᖅ ᐅᖃᐅᓯᖃᓪᓚᕆᓚᐅᕐᒪᑦ 

ᐃᑲᔪᖅᓱᖅᑕᐅᔪᒪᓪᓗᓂᓗ ᑖᓐᓇ ᑕᐃᕕᑎ ᔪᐊᓇᓯ. 

ᑖᓐᓇ ᐃᑲᔪᖅᓱᖅᑕᐅᔪᒪᓂᕆᓚᐅᖅᑕᖓ ᑕᒪᓐᓇ 

ᐅᓪᓗᒥ ᐱᓐᖑᖅᐸᓪᓕᐊᖕᒪᑦ ᑕᒪᓐᓇ ᖁᕕᐊᓇᖅᑐᖅ.  

 

ᑖᓐᓇ ᑭᐱᓯᖃᑦᑕᕐᓂᖅ ᐃᓅᓯᕐᒧᑦ ᐱᕐᔪᐊᖑᖕᒪᑦ 

ᑐᕌᒐᖃᐅᖅᖢᓂᓗ ᐊᔾᔨᒌᓐᖏᑦᑐᓂᒃ. 

ᑐᑭᓯᓯᒪᓕᖅᐱᓰ ᑭᓱᓂᒃ ᐱᔾᔪᑎᖃᓪᓚᑦᑖᖅᖢᑎᒃ 

ᐋᓐᓂᐊᕈᑎᖃᖅᖢᑎᒃ ᑕᒪᑐᒪ ᐋᓐᓂᐊᓇᐅᓐᖏᑦᑐᖅ 

ᐱᓕᕆᕕᔅᓯᓐᓂᑦ ᑐᑭᓯᔭᐅᓯᒪᓕᖅᐹ? ᑭᓱᒧᑦ 

ᓴᐱᓕᖅᖢᑎᒃ ᑕᐃᒪᐃᑦᑐᓂᒃ ᐃᓅᔪᓐᓃᖃᑦᑕᕐᒪᖔᑕ? 

ᓯᕗᓪᓕᕐᒥ ᑖᓐᓇ ᑐᑭᓯᔪᒪᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᓲᔪᖅ. ᐃᓛᒃ, 

ᑖᓐᓇ ᐃᒪᐃᓕᖓᓂᖓᓅᓚᒋᐊᒃᓴᖅ ᓇᓗᓇᖅᑐᖅ, 

ᒪᑯᐊ ᑭᓪᓕᓯᓂᐊᖅᑕᕕᓃᑦ, ᖃᐅᔨᓵᕕᓃᑦ 

ᑎᑎᖅᑲᓪᓗ ᒪᑯᐊ ᕿᒥᕐᕈᓇᑦᑕᐅᓂᖏᑎᒍᑦ 

ᖃᐅᔨᓇᓱᓐᓂᖅ. ᐆᑦᑑᑎᒋᓗᒍ, ᑎᑎᕋᕐᕕᖏᑦ 

ᑕᐃᒃᑯᐊ ᐃᑉᐱᐊᕐᔪᒨᓐᖓᐅᓚᐅᖅᓯᒪᒻᒪᑕ 

ᐅᖃᓪᓚᖃᑎᖃᕆᐊᖅᑐᖅᑐᑎᒃ ᐃᓄᓐᓂᒃ ᐊᒻᒪᓗ 

ᒪᒥᓴᐃᓂᕐᒥᑦ ᓴᖅᑭᔮᖅᑎᑦᑎᓚᐅᖅᓯᒪᓪᓗᑎᒃ 

ᒪᑯᓄᖓ ᕿᒃᓵᒍᑎᕕᓂᕐᒥᓂᒃ ᖃᓄᐃᔾᔪᑎᕕᓂᕐᓂᒃ 

ᐅᓂᒃᑳᖅᑎᑕᐅᓪᓗᑎᒃ, ᑕᐃᑲᓂ 

ᑮᓇᐅᔭᖃᖅᑎᑦᑎᓚᐅᖅᓯᒪᒐᑦᑕ 

ᑕᐃᒪᐃᓕᐅᕈᓐᓇᕐᓂᐊᕐᒪᑦ.  

 

ᐊᑐᖅᑕᐅᖃᑦᑕᖅᑐᕕᓃᑦ ᓲᕐᓗ ᑕᐃᒃᑯᐊ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᑦ ᑕᒪᒃᑯᐊ 

ᐱᔾᔪᑎᒋᔭᐅᖃᑕᐅᔪᕕᓂᖅ, ᒪᑯᐊᓗᑦ ᐱᓇᐃᓕᑕᐃᑦ 

ᓲᕐᓗ ᐃᓄᕋᖅᓴᐃᑎᓪᓗᒋᓪᓕ, ᐃᓄᕋᖅᓴᐃᓂᕐᒥᓪᓗ 

ᓇᓗᓪᓗᑎᒃ ᕿᑐᕐᖓᖃᓕᕋᓗᐊᖅᑐᑎᓪᓗ 

ᐃᓄᕈᖅᓴᐃᓂᕐᒥᒃ ᓇᓗᒧᑦ ᑕᒪᓐᓇ 

ᐊᑐᖅᑕᐅᑎᒋᓕᖅᖢᓂᐅᒃ. ᒫᓐᓇ ᒪᒃᑯᑦᑐᓂᒃᑯᐊ  

ᐱᓕᕆᐊᕆᓇᓱᓕᖅᑕᕗᑦ ᓲᕐᓗ ᑭᓱᒥᒃ 

ᓂᕆᐅᒋᔭᕋᓗᐊᖓᓂᒃ ᓴᖅᑭᑦᑐᖃᓐᖏᑉᐸᑦ ᖃᓄᖅ 

ᑖᓐᓇ ᐊᓂᒎᑎᔪᓐᓇᕐᓂᐊᕐᒪᖔᒍ ᐊᒻᒪᓗ 

ᓇᓖᕌᕐᕕᖃᖅᑎᓪᓗᒍ ᓇᓖᕌᕈᑎᒃᓴᖏᓪᓗ ᑕᒪᒃᑯᐊ 

ᓇᓗᓇᐃᔭᕐᓗᓂᒋᑦ ᑕᕝᕗᖓ 

ᐊᐳᖅᑕᐃᓐᓇᕐᓂᐊᓐᖏᒻᒪᑦ.  

 

ᐄ, ᑖᓐᓇ ᑕᐃᒪᓐᖓᓕᒫᑦ 

ᐊᐳᖅᑕᐅᑎᒌᓐᓇᖃᑦᑕᕐᓂᐊᖅᑐᒥᒃ ᐱᔾᔪᑎᒃᓴᐃᑦ 

ᑕᐃᒃᑯᐊ ᐊᔾᔨᒌᓐᖏᒻᒪᑕ ᓄᓇᓖᑦ ᐃᒃᑯᐊ ᐊᑐᓂ 

ᐃᓱᒪᓕᐅᕆᐊᓖᑦ ᑭᓱᓂᒃ ᐅᖃᐅᓯᖃᕈᒪᖕᒪᖔ 

ᑲᓐᖑᒋᔭᐅᔪᒪᖕᒪᖔᑦ ᓲᕐᓗ ᒪᑯᐊ ᐊᑐᖅᑕᐅᒡᒍᔪᑦ, 

ᐱᔾᔪᑎᒋᔭᐅᒡᒍᔪᑦ ᑕᒪᒃᑯᐊ ᑐᓐᖓᕕᒋᓗᒋᑦ. ᐄ, 

ᐃᒻᒥᓃᖅᑐᖃᖃᑦᑕᖅᓯᒪᔪᖅ ᐃᓚᓐᓂᒃ, 

ᑭᒡᒍᑎᒃᓴᖃᓐᖏᑦᑎᐊᒻᒪᕆᓲᖑᔪᒍᑦ ᐃᓛᓐᓂᒃᑯᑦ 

ᑕᐃᒪᐃᑦᑑᖕᒪᑦ. ᐄ, ᒪᒃᑯᒃᑐᓄᑦ ᓵᖓᕐᔪᐊᖃᑦᑕᖅᑐᒍᑦ 

ᑭᓯᐊᓂᑦᑕᐅᖅ ᐊᓯᖏᓐᓂᒃ ᐊᕐᕌᒍᓖᑦ ᒪᒃᑯᖕᓂᖅᓴᐃᑦ 

ᐃᓐᓇᐅᓂᖅᓴᐃᑦ ᑕᒪᒃᑯᐊ ᓵᖓᔭᕆᐊᖃᕐᒥᔭᕗᑦ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑕ ᑕᒪᒃᑯᐊ 

ᐱᓇᐃᓗᑕᐅᖃᑦᑕᖅᑐᑦ. ᑭᐅᕗᖓᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᐱᖅᑯᑎᒋᔭᕋ ᐱᔭᕐᓂᓐᖏᒻᒪᑦ ᖃᐅᔨᒪᒐᓗᐊᖅᖢᒍ 

ᓄᑕᖅᑲᑦ ᐋᓐᓂᐊᕈᑎᒥᖕᓄᑦ ᐊᑖᑕᒥᖕᓄᑦᑕᐅᑦ 

ᐊᒻᒪᓗ ᐃᓐᓇᓗ ᐱᔾᔪᑕᐅᓲᖑᖕᒥᖕᒪᑦ. 

ᐱᕈᖅᓴᔭᐅᑦᑎᐊᕐᓂᓐᖏᑦᑕᕌᖓᒥᒃ ᓄᑕᕋᐃᑦ 

ᐋᓐᓂᐊᕈᑎᖃᖅᖢᑎᒃ, ᑕᒪᓐᓇ ᐃᓐᓇᐅᓕᕌᖓᒥᒃ 

ᓂᓐᖓᒍᑎᒋᓯᒪᓪᓗᓂᔾᔪᒃ. ᐅᖃᐅᓯᕆᑦᑎᐊᓕᖅᐸᕋ 

ᐊᔾᔨᒌᓐᖏᑦᑐᑦ ᓴᐱᓕᕌᖓᒥᒃ ᐃᒻᒥᖕᓂᒃ ᐃᓅᓯᕐᒥᓂᒃ 

ᑭᐱᓯᓲᖑᖕᒪᑕ. 

 

ᑕᐃᒪᐃᑦᑑᑎᓪᓗᒍ ᑖᓐᓇ ᖁᕕᐊᒋᕙᕋ ᑭᐅᔾᔪᑎᒋᔭᐃᑦ 

ᐊᒃᓱᕈᐊᖃᐃᓐᓇᖅᑎᓪᓗᑕ ᐃᓄᐃᑦ ᖃᐅᔨᒪᓂᖏᑦ 

ᑕᕝᕙᓂ ᐱᓕᕆᕝᕕᐅᑉ ᐃᓗᐊᓂ 

ᐃᓕᓴᕆᔭᐅᓯᒪᓚᐅᕐᓕᑦ. ᐅᖃᓲᖑᒐᒪ 

ᑕᐃᒪᐃᑦᑑᑎᓪᓗᒍ ᐅᓇ ᑕᐃᒪᐃᓕᖓᖕᒪᑦ ᑖᓐᓇ. 

ᑖᓐᓇ ᒪᒥᓴᕐᓂᖅ ᐃᓅᓯᓕᕆᓂᖅ ᐱᕐᔪᐊᖑᖕᒪᑦ. 

ᑕᐃᒃᑯᐊ ᐃᓕᓴᖅᓯᕕᖕᒥ ᐱᓕᕆᔪᑦ  

ᐅᖃᐅᓯᖃᖅᑲᐅᒐᕕᑦ ᐃᓕᓐᓂᐊᖅᑎᑕᐅᕙᓪᓕᐊᔪᑦ 

ᐃᓅᓯᓕᕆᓂᕐᒥᒃ ᑕᒪᓐᓇ ᖁᕕᐊᓇᒻᒪᕆᒃᑐᖅ 

ᑭᓯᐊᓂ, ᑭᓯᐊᓂᖃᕐᒪᑦ.  

 

ᐊᐱᕆᓕᖅᐸᒋᑦ ᑕᒪᒃᑯᐊ ᐃᓅᓯᕆᔭᖃᐅᕋᑦᑕ 

ᐱᐅᔪᓂᒃ ᖃᓪᓗᓈᑦ ᐃᓕᓐᓂᐊᖅᓯᒪᓂᖏᑦ ᒪᓕᒃᖢᒋᑦ 

ᐱᓕᕆᔪᓐᓇᖅᑐᖃᓪᓚᑦᑖᖅᖢᓂ. ᑕᒪᓐᓇ ᐃᓄᐃᑦ 

ᖃᐅᔨᒪᓂᖓ ᓲᕐᓗ ᐅᓪᓗᒥ ᐆᒪᓐᖏᒻᒪᑦ. 

ᑕᒪᒃᑯᐊᓕᖃᐃ ᐃᓄᐃᑦ ᖃᐅᔨᒪᓂᕆᔭᖏᑦ 

ᐊᔪᓐᖏᓪᓚᑦᑖᕐᓂᕆᔭᖏᑦ ᐃᓅᓯᓕᕆᔾᔪᓯᖏᑦ 

ᑕᐃᑲᓂ ᐃᓕᓴᖅᓯᕕᖕᒥ ᐃᓕᓐᓂᐊᕈᑕᐅᓐᖏᓚᑦ? 

ᑕᒪᑐᒥᖓ ᓯᕗᓪᓕᕐᒥ ᑐᑭᓯᑎᒋᐊᓚᐅᓐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᑕᒻᒪᖃᑦᑕᕈᔪᒃᑲᑦᑕᖃᐃ 

ᑕᒪᓐᓇ ᐅᖃᐅᓯᕆᓇᓱᒡᓗᒍ ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᖃᓪᓚᐅᔾᔨᓂᒃᑯᑦ 

ᐃᓚᓕᐅᑎᓯᒪᔪᐃᓐᓇᐃᑦ ᐱᓕᕆᐊᓕᒫᑦᑎᓐᓂ. ᑕᐃᒪ 

ᑕᓯᐅᖅᑕᐅᓪᓗᑕ ᓄᓇᓕᖕᓂᑦ ᖃᓄᖅ 

ᐃᒃᐱᒍᓱᖕᒪᖔᑕᓕ ᖃᓄᕐᓗ ᑕᒪᓐᓇ ᐱᓕᕆᐊᖅ 

ᑕᐅᑐᒐᖃᕆᐊᖃᕐᒪᖔᑦ 

ᐱᓕᕆᐊᖃᓪᓚᑦᑖᕋᓗᐊᕐᒪᖔᑕ ᒫᓐᓇᑲᐅᑎᒋ 

ᐱᔭᕆᐊᓕᖕᓂᒃ ᐊᒻᒪᓗ ᐊᕗᖓ ᓯᕕᑐᔪᒧᑦ 

ᐱᔭᕆᐊᓕᖕᓂᒃ. 

 

ᐃᓄᐃᑦ ᐅᖃᓪᓚᐅᔾᔨᓂᖏᑎᒍᑦ ᐊᒻᒪᓗ 

ᐊᔪᕆᖅᓯᐅᔾᔨᓂᖅ ᐃᓕᓴᖅᓯᕕᖕᒥ 

ᐱᓕᕆᖃᑎᖃᓲᖑᔪᒍᑦ ᐊᑐᐃᓐᓇᐅᑎᑦᑎᖁᓪᓗᑕ 

ᐃᓄᒃᑎᑐᑦ ᐅᖃᓪᓚᐅᔾᔨᓂᕐᒥᒃ ᐊᒻᒪᓗ ᐃᓄᒃᑎᑐᑦ 

ᐅᖃᓪᓚᒡᓗᖏᑦ ᐱᖅᑯᓯᖏᑦ, ᑎᒍᒥᐊᖅᑕᑐᖃᖏᑦ 

ᒪᕐᕉᖕᓂᒃ ᑕᐃᒪ ᐃᖅᑲᓇᐃᔭᖅᑎᖃᕋᑦᑕ ᑎᓴᒪᓂᒃ 

ᑖᒃᑯᓂᖓ ᐃᓕᓐᓂᐊᖅᓯᒪᖃᑕᐅᓕᖅᑐᓂᒃ 

ᐸᐃᑉᐹᖃᓕᖅᑐᑎᒡᓗ. 

 

ᐃᒪᓐᓇᓗ ᓇᓕᒧᒌᓂᒃ ᐃᑲᔪᖃᑦᑕᐅᑎᔪᓐᓇᖅᑐᓂᒃ 

ᕿᒥᕐᕈᐊᖃᑦᑕᕐᒥᒐᑦᑕ ᓄᓇᓕᖕᓂ ᐊᓯᐊᓄᑦ 

ᓄᓇᓕᖕᓄᐊᖅᐸᒡᓗᒋᑦ ᐃᒪᓐᓇ 

ᐃᓕᓐᓂᐊᖅᓯᒪᓪᓚᑦᑖᖅᑐᐊᓗᓐᖏᑦᑑᒐᓗᐊᖅ ᑭᓯᐊᓂ 

ᐱᔪᓐᓇᕐᓂᖃᕐᒪᑕ ᐅᖃᓪᓚᐅᔾᔨᓂᕐᒥᒃ, ᑖᓐᓇ 

ᑐᑭᒧᐊᒃᑎᑦᑎᔨᖓᓐᓂᒃ ᐱᓕᕆᖃᑎᖃᖅᑐᖅ ᑕᒪᓐᓇ 

ᐊᑐᐃᓐᓇᐅᖁᓪᓗᒍ. ᑭᓱᓕᒫᑦᑎᐊᓂᒃ ᓇᓕᕌᒐᒃᓴᓂᒃ 

ᕿᒥᕐᕈᐊᖃᑦᑕᕋᓱᖕᓂᐊᖅᑐᒍᑦ ᐃᒪᓐᓇ 

ᑐᒃᓯᕋᖅᑕᐅᔪᓂᒃ. ᐄ, ᐃᒪᓐᓇ ᐊᐳᖅᑕᕐᕕᒃᓴᓂᒃ  

ᐋᖅᑭᑦᓱᐃᓇᓱᓐᖏᓇᑦᑕ ᐃᓱᖃᖅᑎᑦᓯᓇᓱᓐᓇᑕᓗ 

ᑕᐅᑐᒃᑕᐅᔪᓂᒃ ᐅᖃᖃᑎᖃᖃᑦᑕᖅᓯᒪᔪᒻᒪᕆᐅᔪᒍᑦ 

ᐱᖅᑯᓯᓕᕆᔨᒃᑯᓐᓂᒃ ᑐᑭᒧᐊᑦᑎᑦᑎᓪᓗᑕᓗ 

ᐊᔾᔨᒌᓐᖏᑦᑐᓂᒃ ᐅᖃᓪᓚᐅᔾᔨᓂᕐᓂᒃ ᒪᑯᓄᖓᓗ 

ᐊᔪᓕᐅᑎᖃᖅᓯᒪᔪᓂ ᐃᖅᑲᓇᐃᔭᖅᑎᕗᑦ 

ᐃᓕᓴᖅᓯᕕᒻᒧᑦ ᐃᓕᓐᓂᐊᕆᐊᖅᑎᖃᑦᑕᖅᑕᕗᑦ 

ᑐᑭᓯᐅᒪᓂᐊᕐᒪᑕ ᐃᓅᓕᓴᐃᓂᒃᑯᑦ. 

 

ᑕᐃᒪ ᐅᖃᐅᓯᖃᕋᒪ ᐃᒫᒃ ᑲᑎᖅᓱᕐᓂᐊᓂᕋᕐᓗᒋᑦ 

ᖃᐅᔨᒪᔭᑐᖃᖏᓪᓗ ᐊᒻᒪᓗ ᒫᓐᓇ 

ᐃᓕᓐᓂᐊᖅᑕᐅᖃᑦᑕᖅᑐᑦ ᑕᐃᒫ ᐃᑲᔫᑎᒋᓂᐊᕐᒪᑕ 

ᐃᓄᓐᓂᒃ ᐃᓕᓐᓂᐊᖅᓯᒪᔪᖁᑎᖃᓕᕈᑦᑕ 

ᐱᓕᕆᖃᑎᖃᕐᓗᑎᒃ. ᑖᒃᑯᐊ ᐊᑐᓂᑦ ᓇᒻᒥᓂᖅ 

ᐃᓕᓐᓂᐊᖅᑎᖃᑦᑕᐅᑎᓂᐊᕐᒪᑕ 

ᐱᐅᓯᕚᓪᓕᑎᖅᑎᓗᑎᓪᓗ ᐃᖅᑲᓇᐃᔭᕐᓂᕐᒥᓂᒃ 

ᐅᖃᓪᓚᐅᔾᔨᓂᒃᑯᑦ ᐊᔾᔨᒌᓐᖏᑦᑐᒃᑯᑦ.  

 

ᑭᓯᐊᓂ ᒫᓐᓇᖃᐃ 

ᑐᑭᓯᓇᖅᑎᑎᑦᑎᐊᓐᖏᓗᐊᖃᑦᑕᕋᑦᑕᖃᐃ ᐱᔭᒃᓴᓄᑦ 

ᑕᑕᓗᐊᒧᑦ ᒪᑯᓄᖓ ᐱᖅᑯᓰᓪᓗ ᐊᑐᖃᑦᑕᖅᓯᒪᔪᓪᓗ 

ᑐᑭᓯᑦᑎᐊᕋᓱᐊᒃᑲᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᑕᒪᑐᒥᖓ. ᑖᓐᓇ ᓇᓗᓇᐃᒃᑲᓐᓂᐊᕐᔪᖕᓂᐊᕋᒃᑯ. 

ᑖᓐᓇ ᖁᕕᐊᒋᔭᕋ ᐃᓄᐃᑦ ᐃᓚᐅᔪᓐᓇᖅᓯᓂᐊᕐᒪᑕ 

ᑕᐃᑲᓂ ᕿᒪᖔᖅᑕᑦᑎᓐᓂ.  

 

ᐊᑐᖅᓯᒪᔭᓐᓂᒃ ᐅᖃᐅᓯᖃᑲᐃᓐᓇᕐᓂᐊᖅᑐᖓ. 

ᐃᑲᔪᖅᑕᐅᕕᖃᖃᑦᑕᕋᑖᓐᖏᓐᓇᑦᑕ 

ᐃᓱᒪᓕᕆᔨᖃᕋᓗᐊᖅᑎᓪᓗᒍ ᓄᓇᑦᑎᓐᓂ  

ᐃᓚᖓᒍᑦ. ᐃᓚᖓᒍᑦ ᐋᒃᑲᐅᒐᓗᐊᖅ. ᒫᓐᓇ  

ᐊᑭᕋᖅᑐᖏᑦᑎᐊᖅᑕᕋᓗᐊᕋ ᐅᖃᐅᓯᕆᓗᒍ 

ᑭᓯᐊᓂᐅᖕᒪᑦ ᓄᓇᕗᒻᒥ ᐃᓗᐊᓐᖏᓪᓕᐅᕈᑕᐅᔪᖅ. 

ᓄᑕᕋᐅᓪᓗᖓ ᖃᐅᔨᒪᓐᖏᑦᑎᐊᒻᒪᕆᓚᐅᖅᑕᕋ 

ᐅᖃᐅᓯᕆᓗᒍ ᑭᓯᐊᓂᐅᖕᒪᑦ. 

ᐊᑭᕋᖅᑐᖏᒃᑲᓗᐊᖅᑐᖓ ᐃᓄᖕᓂᒃ ᑕᐃᒃᑯᓂᖓ 

ᑭᓯᐊᓂ ᑖᓐᓇ ᐋᖅᑭᒋᐊᕆᐊᖃᓪᓚᑦᑖᕐᒪᑦ  

ᐋᖓᔮᕐᓇᖅᑐᖅ ᓱᐴᖅᑐᒐᖅ ᐊᒻᒪᓗ ᐄᔭᒐᐃᑦ. 

ᑕᐃᒃᑯᐊ ᑎᑭᐅᕝᕕᔭᕌᖓᒥᒃ ᒪᓂᒻᒪᐃᓲᖑᖕᒪᑕ 

ᐃᓄᖕᓄᑦ. ᐊᔪᓚᐅᓐᖏᑦᑑᒐᓗᐊᓂᒡᓗ 

ᐅᐃᕆᑎᑦᑎᓲᖑᓪᓗᑎᒃ.  

ᑕᒪᒃᑯᐊ ᐃᑲᔪᖅᓱᖅᑕᐅᔭᕆᐊᖃᓪᓚᑦᑖᓕᕐᒪᑕ ᐅᓪᓗᒥ 

ᐱᔭᕆᐊᖃᓕᖅᖢᓂᓗ.  

 

ᕿᒫᔭᕆᐊᖃᖃᑦᑕᖅᑎᓪᓗᖓ ᐃᒡᓗᑦᑎᓐᓃᑦᑕᕆᐊᒃᓴᖅ 

ᐊᔪᓕᕋᒪ. ᐸᓖᓯᒃᑯᓐᓄᑦ ᐃᓄᓕᕆᔨᒃᑯᓐᓄᑦ 

ᐅᐸᒍᑎᓚᐅᖅᓯᒪᔪᖓ. ᐃᒫᒃ ᐅᖃᐅᔾᔭᐅᓚᐅᖅᓯᒪᔪᖓ, 

ᐃᑲᔪᖅᑕᐅᔪᓐᓇᖏᑦᑐᖓᒎᖅ. ᑕᐃᓐᓇᒎᖅ 

ᑕᐃᒪᐃᑦᑑᔪᖅ ᑭᓯᐊᓂ ᐃᒻᒥᓂᒃ ᐃᑲᔪᖅᑕᐅᔪᒪᓕᖅᐸᑦ 

ᐃᑲᔪᖅᑕᐅᓕᑕᐃᓐᓇᕈᓐᓇᖅᑐᖅ. ᖃᓄᐃᒻᒪᑦ 

ᐃᑲᔪᖅᑕᐅᔪᓐᓇᓐᖏᓚᖓ? ᐊᒃᓱᕈᖅᑐᖓ 

ᐋᓐᓂᐊᖅᑐᖓ ᐊᖏᕐᕋᖅᓯᒪᔭᕆᐊᒃᓴᖅ ᐊᔪᓕᖅᑐᖓ. 

ᑭᓯᐊᓂᒎᖅ ᐅᓇ ᖁᕕᐊᒋᓚᐅᖅᓯᒪᓐᖏᑕᕋ. ᑖᓐᓇ 

ᐱᓕᕆᐊᓯ ᓯᕗᒧᑦᑎᐊᖁᕙᕋ. ᑭᓯᐊᓂᒎᖅ 

ᐋᓐᓂᖅᓯᖅᑖᓘᒍᒪ ᑖᔅᓱᒧᖓ ᑕᕝᕙ 

ᐃᑲᔪᖅᑕᐅᕕᖃᓕᑕᐃᓐᓇᖅᐳᖓ. ᐊ’ᐋ! ᐋᓐᓂᕐᓇᖅᑐᖅ. 

ᐃᓄᐃᑦ ᐱᖅᑯᓯᖓ ᒪᓕᒡᓗᒍ ᑖᓐᓇ ᖃᐅᔨᔭᐅᒍᓂ 

ᐃᓄᖕᓂᒃ ᐊᔪᓐᖏᓪᓚᑦᑖᖅᑐᒥᒃ 

ᐅᖃᓪᓚᐅᔾᔭᐅᔪᓐᓇᖅᑑᒐᓗᐊᖅ. ᒪᓕᒐᖅ ᒪᓕᒃᖢᒍ 

ᑭᓯᐊᓂ ᐋᓐᓂᖅᓯᖅᑕᐅᒍᒪ ᑕᐃᒪ 

ᐃᑲᔪᖅᑕᐅᔪᓐᓇᓕᑕᐃᓐᓇᖅᐳᖓ.  

 

ᑖᓐᓇ ᓯᕗᓪᓕᕐᒥ ᓇᓗᓇᐃᖅᐸᕋ 

ᑕᐃᒪᐃᑦᑑᖃᑎᖃᖅᑐᖓ ᓄᓇᕘᒥ. 

ᑕᐃᒪᐃᑦᑑᑎᓪᓗᒍ ᑖᓐᓇ ᐃᑲᔪᖅᑐᑦᑎᐊᖅᐸᔅᓯᒃ 

ᐱᒋᐊᒃᑲᓐᓂᖁᓪᓗᒍ ᑕᐃᒃᑯᐊ 

ᓄᓇᓕᕋᓛᖑᓂᖅᓴᐅᔪᓪᓗ ᑕᒪᑐᒥᖓ ᒪᒥᓴᐃᔨᓂᒃ 

ᐃᓱᒪᓕᕆᔨᓂᒃ ᑮᓇᐅᔭᖅ ᒪᓂᒻᒪᓪᓗᓂ. ᐃᓚᖏᑦ 

ᐱᔭᕆᐊᑭᖃᑦᑕᕋᓗᐊᕐᒪᖔᑕ ᐃᓚᖏᓪᓗ 

ᐱᔭᕆᐊᑐᓪᓗᑎᒃ. ᑮᓇᐅᔭᓂᒃ ᒪᓂᒻᒪᐃᓗᓯ 

ᑕᒪᑐᒥᖓ ᒪᒥᓴᐃᔨᓂᒃ. ᑕᐃᒃᑯᐊ ᐃᓱᒪᓕᕆᔩᑦ 

ᐃᑲᔪᖅᑐᓵᕐᓗᑎᒃ ᐃᑲᔪᖅᑎᖃᓕᕈᑎᒃ 

ᐃᖅᑲᓇᐃᔭᐃᓐᓇᖅᑐᒥᒃ ᑕᒪᓐᓇ 

ᐋᖅᑭᒃᐹᓪᓕᕈᓐᓇᖅᑐᖅ. ᑕᒪᑐᒥᖓ ᑖᓐᓇ 

ᐅᖃᐅᓯᑐᐃᓐᓇᐅᓪᓗᓂ ᐃᓛᒃ ᑕᐃᒪᐃᖁᔨᕗᖓ.  

ᐅᓇ ᑕᒪᑐᒥᖓᖃᐃ ᑮᓇᐅᔭᓂᒃ ᒪᓂᒻᒪᐃᔪᓐᓇᖅᐱᓯ 

ᑕᒪᑐᒥᖓ ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ. ᑖᓐᓇ 

ᐋᓐᓂᕐᓇᓪᓚᑦᑖᕐᒪᑦ ᑕᐃᓐᓇ ᐋᖓᔮᕐᓇᖅᑐᖅ ᐊᒻᒪᓗ 

ᐄᔭᒐᐃᑦ ᑕᒪᔾᔭ ᐊᔪᓕᕈᑕᐅᖃᑦᑕᖅᑐᑦ.  

 

ᓇᐅᒃᑯᓪᓕᑭᐊᖅ ᑕᒪᒃᑯᐊ ᓄᖅᑲᐅᒥᑎᑕᐅᔪᓐᓇᖅᐸᑦ? 

ᐊᔪᕐᓇᖅᑐᖅ ᑕᒪᓐᓇ ᖃᐅᔨᒪᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᓵᒋᒃᑭᑦ ᓈᓚᑦᑐᖓ. ᑕᐃᒪᓕ 

ᓇᓖᕌᒐᔅᓴᓂᒃ ᐅᓄᖅᓯᕙᓪᓕᐊᑐᐃᓐᓇᖅᑐᓂᒃ ᑕᐃᒫᒃ 

ᐊᒃᓱᕈᓐᓇᕐᓂᕆᒻᒪᒍ. ᑖᓐᓇ ᐅᖃᓪᓚᐅᔾᔭᐅᔭᕆᐊᓕᒃ 

ᑖᓐᓇ ᓇᒻᒥᓂᖅ ᐃᓕᓴᖅᓯᔭᕆᐊᖃᕐᒪᑦ. ᑕᐃᒪ 

ᐃᓚᔮᕇᑦ ᐅᖃᓪᓚᐅᔾᔨᔨᓄᑦ ᓇᒻᒥᓂᖅ 

ᐅᖃᓪᓚᒍᓐᓇᖅᑐᑦ ᐃᓚᐅᓕᖅᑎᑦᑎᓗᑎᓪᓗ ᑖᓐᓇ 

ᐱᓕᕆᐊᖑᓂᐊᖅᑎᓪᓗᒍ.  

 

ᑕᐃᒪᓕ ᐋᖓᔮᕐᓇᖅᑐᓂᒃ ᐄᔭᒐᕐᓂᓪᓗ 

ᐃᒥᐊᓗᓐᓂᓪᓗ ᓈᓴᐅᑎᓂᒃ ᑕᐃᒪ ᐅᖃᓪᓚᖅᑲᐅᒐᒪ. 

ᑕᐃᒪᓂ ᓈᓴᐅᑎᓂᒃ ᕿᒥᕐᕈᐊᖅᑐᖓ ᑖᒃᑯᐊ 

ᑕᑯᑳᓪᓚᓱᐊᕉᒋᒐᒃᑯ ᖃᔅᓯᓚᑦᑖᖑᒐᓗᐊᑭᐊᖅ. 

ᐃᒪᓐᓇ ᐃᒻᒥᓃᖅᑐᖃᖅᑎᓪᓗᒍ 

ᐅᓄᖅᑐᐊᓱᕐᓂᖅᓴᐅᕐᓗᑎᑦ ᐃᒪᓐᓇ ᑭᓱᒥᑭᐊᖅ 

ᐊᑐᕐᓂᓗᔅᓯᒪᓗᑎᐅᒻᒪᑕ. ᑕᐃᒪ 

ᐊᑐᕐᓂᓗᔅᓯᒪᓐᖏᒃᑯᑎᑦ ᐋᖓᔮᓐᖏᒃᑯᑎᑦ 

ᓱᕐᕋᔅᓯᒪᓐᖏᒃᑯᑎᑦ ᐃᒥᐋᓗᒻᒧᑦ ᐄᔭᒐᕐᓄᓪᓘᓐᓃᑦ 

ᐃᓚᐅᓐᖏᒃᑯᑎᑦ ᑕᐃᒪᐃᒃᑲᔭᓚᐅᓐᖏᒃᑲᓗᐊᖅᖢᓂ. 

ᑕᐃᒪ ᐃᓕᓐᓂᐊᑎᑦᑎᓂᒃᑯᑦ ᐊᒻᒪᓗ 

ᐃᓅᓯᑦᑎᐊᕙᓕᕆᓂᕐᒧᑦ ᐱᓕᕆᔨᑦᑎᓐᓂ 

ᑕᐅᑐᒐᖃᕐᓂᖅᓴᐅᓲᖑᒻᒪᑕ. ᐃᒪᓐᓇ ᐃᒥᐋᓗᒻᒥᒃ 

ᐊᑐᕐᓂᓗᑦᑕᐃᓕᒪᓂᕐᒥᒃ ᐊᑐᑦᑎᐊᕈᓐᓇᓂᕐᒥᒃ 

ᐃᒪᓐᓇᓗ ᐃᒦᓐᓇᓗᐊᖅᑕᐃᓕᒪᓂᕐᒥᒃ ᐊᓯᖏᓐᓂᓪᓗ 

ᐊᑐᕐᓂᓗᒃᑕᐅᓲᓂᒃ.  

 

ᐄ, ᓈᓚᕋᑖᖅᑕᕋ ᒪᓕᒐᓕᐅᖅᑎ ᑐᓵᕋᑖᖅᑕᕋ. 

ᐃᖅᑲᓇᐃᔭᖅᑎᒃᑲ ᐱᓕᕆᕙᓪᓕᐊᔪᑦ ᐃᒪᓐᓇ 

ᐃᑲᔪᕆᐊᖃᖅᑐᖄᕋᖓᑦ ᐃᒫᒃ ᐃᓚᒋᔭᐅᔪᒥᓪᓘᓐᓃᑦ 

ᐅᕝᕙᓘᓐᓃᑦ ᑖᔅᓱᒥᖓ ᓇᒻᒥᓂᖅ ᑕᒪᒃᑯᐊ 

ᐃᑲᔪᖅᓱᐃᔪᓐᓇᖅᑐᑦ ᐊᑐᐃᓐᓇᐅᔪᓐᓇᖁᓪᓗᒋᑦ 

ᓄᓇᓕᓐᓂ ᐊᔪᕐᓇᖏᑦᑕᕌᖓᑦ ᑖᒃᑯᐊ ᐃᓚᔮᕇᑦ 

ᐃᑲᔪᖅᑕᐅᔪᒪᓂᖁᓪᓗᑎᑦ. ᑕᐃᒪᓕ ᒪᓕᒐᓕᐅᖅᑎ  

ᐅᖃᕋᑖᕐᒪᑦ ᐃᒪᓐᓇ ᐅᖃᓪᓚᐅᔾᔨᔪᒥᒃ 

ᐅᐸᒍᓐᓇᖅᑕᖓᓂᒃ ᓇᓗᓇᐃᕐᓗᒍ ᑖᓐᓇ ᐃᓅᑉ 

ᐃᑲᔪᖅᑕᐅᔭᕆᐊᓕᒃ. ᑖᓐᓇ ᓈᒪᒃᑐᒃᓴᐅᒐᓗᐊᖅᐳᖅ 

ᑭᐅᔾᔪᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑕᒪᑐᒥᖓ ᑐᑭᓯᔪᒪᒐᒪ ᐊᐱᖅᓱᕋᒪ 

ᑐᑭᓯᑦᑎᐊᒃᑲᓐᓂᕈᒪᓪᓗᖓ ᐅᕙᖓ ᓇᖕᒥᓂᖅ 

ᑕᐃᒃᑯᐊᓗ ᑐᓵᔪᑦ. ᑖᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᒃ. 

 

ᑖᒃᑯᐊ ᐸᕐᓇᐅᑎᑦᑎᓐᓂ 2017 ᑕᐃᒪᓐᓇ ᑐᑭᓯᒐᒃᑭᑦ 

ᑕᐅᕙᓂ 2018 ᑕᒪᓐᓇ ᐃᖏᕐᕋᓯᑦᑎᐊᕈᒫᖅᑰᕐᒪᑦ 

ᑕᒪᐅᖓ ᓄᓇᓕᖕᓄᑦ. ᑕᒪᒃᑯᐊ ᒥᑭᑦᑑᑕᐅᓂᖅᓴᐃᑦ 

ᐊᔪᕐᓇᖅᑐᒦᓐᓂᖅᓴᐅᖃᑦᑕᕐᒪᑕ. ᑕᒪᓐᓇᖃᐃ ᑕᕝᕙᓂ 

ᒥᓂᔅᑕᐅᑎᓪᓗᑎᑦ ᐃᓱᓕᓚᐅᓐᖏᓐᓂᑦᑎᓐᓂ ᑕᒪᓐᓇ 

ᐃᖏᕐᕋᓯᑦᑎᐊᖅᑎᓐᓇᓱᖕᓂᐊᖅᐸᓇᐃ ᑕᒪᒃᑯᐊ 

ᓄᓇᓕᕋᓛᑦ ᐃᑲᔪᖅᑕᐅᓂᖅᓴᐅᖁᓪᓗᒋᑦ ᑕᒪᒃᑯᓄᖓ 

ᐅᖃᓪᓚᐅᑎᒋᔪᓄᑦ ᐊᒻᒪᓗ, ᐃᒡᓗᒃᓴᖃᓐᖏᓐᓂᖅ 

ᑖᓐᓇᐅᖃᑦᑕᕐᒥᖕᒪᑦ ᑭᓯᐊᓂ ᐱᑕᖃᕐᒥᖕᒪᑦ.  

 

ᐃᓐᓇᓚᑦᑖᓂᒃ ᑕᒪᑐᒧᖓ 

ᐃᓕᓐᓂᐊᖅᓯᒪᓪᓚᑦᑖᖅᑐᓂᒃ. ᑕᐃᒃᑯᐊᖃᐃ 

ᐊᑐᒃᑲᓐᓂᖃᑦᑕᕈᓐᓇᖅᐱᓯᐅᒃ ᑕᒪᑐᒧᖓ 

ᐊᔪᓕᕈᑕᐅᓯᒪᔪᓄᑦ ᐃᑲᔪᖅᑎᐅᖁᓪᓗᒋᑦ ᑕᕝᕙᓂ 

ᓄᓇᓕᖕᓂ? ᑕᒪᓐᓇ ᑕᐃᒪᓐᓇ ᑐᑭᑖᖅᓯᒪᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᕙᓪᓕᐊᓗᑕ ᐊᖏᖃᑎᒌᓐᓂᑯᓪᓗ 

ᐃᓅᓯᑦᑎᐊᕙᓕᕆᓂᕐᒧᑦ ᑮᓇᐅᔭᖃᖅᑎᑦᑎᔪᓐᓇᕐᓗᑕ 

ᓄᓇᓕᓐᓂ ᐱᓕᕆᖃᑎᒌᑦᑐᓄᑦ 

ᐃᓅᓯᑦᑎᐊᕙᓕᕆᓂᕐᒧᓘᓐᓃᑦ ᐅᕝᕙᓘᓐᓃᑦ 

ᐊᓯᖏᓐᓄᑦ ᑎᒥᐅᔪᓄᑦ. ᑕᐃᓐᓇ  

ᐱᔪᓐᓇᖅᓯᓂᕆᕙᓪᓕᐊᔭᕗᑦ ᐃᑲᔪᖅᑎᒋᓗᒍ. ᐃᓚᖓ 

ᑖᔅᓱᒧᖓ ᓇᓕᐊᓐᓂᑐᐃᓐᓇᖅ 

ᐱᓕᕆᕙᓪᓕᐊᔭᑦᑎᓐᓂ ᐃᓐᓇᕐᓂᒃ 

ᐃᓚᐅᑎᑦᑎᖃᑦᑕᕐᓂᖅ ᐊᒻᒪᓗ ᐃᑲᔪᕈᓐᓇᕐᓂᖓ 

ᓇᐅᒃᑯᑐᐃᓐᓇᖅ ᐅᖃᖃᑎᒌᑦᑐᖃᖅᑎᓪᓗᒍ.  

 

ᑕᐃᒪᓕ ᑖᒃᑯᐊ ᑕᕝᕙ ᓄᓇᓕᓐᓂ 

ᐱᒋᐊᖅᑎᐅᓪᓗᑎᑦ ᑐᒃᓯᕋᖅᑕᐅᔪᓂᐅᖃᑦᑕᓂᐊᕐᒪᑦ 

ᖃᐅᔨᒪᒻᒪᑕᓕ ᓄᓇᓕᓐᓂ ᑭᒃᑯᑦ ᐃᑲᔪᕈᓐᓇᕐᒪᖔᑕ 

ᐃᓐᓇᐃᓪᓗ ᒪᒃᑯᑦᑑᒐᓗᐊᓪᓗ ᑕᐃᒃᑯᐊ 

ᐃᔾᔪᐊᑦᑎᐊᕋᔅᓴᐅᖃᑦᑕᖅᑐᑦ ᐃᓅᓯᑦᑎᐊᕙᖃᕐᓂᕐᒥᒃ 

ᖃᓄᐃᓐᖏᑎᐊᕐᓂᕐᒥᒃ. ᐄ, ᑕᐃᒪᓐᓇ ᐄᑦᑎᐊᒻᒪᕆᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᕼᐃᒃᔅ, 

ᐃᖅᑲᓇᐃᔭᖅᑎᓯᓗ ᑐᓐᖓᓱᒋᑦᑎ.  

 

ᐊᐱᕆᒋᐊᓚᐅᓐᖏᓐᓂᓐᓂ ᒥᓂᔅᑕ ᕼᐃᒃᔅ 

ᖁᔭᓐᓇᒦᑲᐃᓐᓇᕐᓚᒋᑦ ᐊᒻᒪᓗ ᒥᔅ ᔅᑖᒃᓕ 

ᖃᐅᔨᒪᒐᔅᓯ ᐅᑭᐅᖑᕋᑖᖅᑐᖅ ᐊᑕᐅᓯᐊᓐᖏᖦᖢᖓ 

ᐃᓕᔅᓯᓐᓄᐊᖃᑦᑕᖅᓯᒪᓚᐅᕋᒪ 

ᐃᑲᔪᖅᑕᐅᔭᕆᐊᖃᕋᓱᒋᓪᓚᑦᑖᖅᑕᓐᓄᑦ. ᐊᒻᒪ 

ᖁᔭᓐᓇᒦᒃ ᐊᔪᓐᖏᓐᓂᓕᒫᔅᓯᓐᓂ 

ᐃᑲᔪᕋᓱᖃᑦᑕᓚᐅᕋᔅᓯ. ᖁᔭᓐᓇᒦᖅᐸᔅᓯ ᑖᔅᓱᒥᖓ. 

 

ᐊᑕᐅᓯᕐᒥᒃ ᐊᐱᖅᑯᑎᖃᓚᐅᑲᖕᓂᐊᖅᑐᖓ ᐊᕙᓂ 

ᒪᒃᐱᖅᑐᒐᖏᓐᓂ ᐊᐱᖅᑯᑎᒃᓴᖃᒃᑲᓐᓂᓛᖅᐳᖓ. 

ᒫᓐᓇᐅᔪᕐᓕ ᐅᑭᐊ ᑎᑎᕋᖅᓯᒪᔭᓯ ᒪᒃᐱᖅᑐᒐᖓᓂ 

120−ᒥ ᖃᓪᓗᓈᑎᑑᖓᔪᒥ. ᐃᓄᒃᑎᑑᖓᔪᓂ 128. 

ᑖᓐᓇ ᑕᕝᕙᓂ ᕼ4−ᒥ ᐊᐱᖅᑯᑎᒋᔪᓐᓇᖅᑰᕋᒃᑯ 

ᐃᒃᓯᕙᐅᑕᖅ. ᑕᕝᕙᓃᖃᑕᐅᖅᑰᕐᒪᑦ. ᐅᑯᐊ 

ᓯᕗᓪᓕᐅᔾᔭᐅᔪᑦ 2016-2017 ᐃᒪᐃᓕᖓᖕᒪᑕ 

ᓴᖅᑭᑎᕆᓗᑎᒃ ᐋᓐᓂᐊᖅᑐᓕᕆᔨᒻᒪᕆᖕᓄᑦ 

ᒪᓕᒐᕐᓂᒃ ᒪᓕᒐᒃᓴᖃᕐᓂᐊᕐᒪᑕ ᐊᔾᔨᒌᓐᖏᑦᑐᓄᑦ 

ᐋᓐᓂᐊᖅᑐᓕᕆᔨᒻᒪᕆᖕᓄᑦ. ᒫᓐᓇᐅᔪᖅ ᒪᓕᒐᖅᑎᒍᑦ 

ᐊᐅᓚᑕᐅᓐᖏᑦᑐᓂᑦ ᓄᓇᕗᒻᒥ. ᐅᓇ 

ᐊᐱᖅᑯᑎᒋᔪᒪᔭᕋ ᐊᑎᑦᑎᐊᖓᓃᑦᑐᖅ ᑖᓐᓇᒎᖅ 

ᖃᓄᐃᓕᖓᓕᖅᐸ? ᐃᒪᐃᓕᖓᖕᒪᑦ  

ᐱᓕᕆᐊᖑᕙᓪᓕᐊᔪᒪᔪᖅ 

ᓴᓂᕐᕙᒃᑕᐅᓯᒪᑲᐃᓐᓇᖅᑐᖅ. 

ᓴᓂᕐᕙᒃᑕᐅᓯᒪᓚᐅᑲᑲᐃᓐᓇᖅᑐᖅ. 

ᑐᓴᕈᒪᑐᐃᓐᓇᖅᑐᖓ ᖃᓄᐃᒻᒪᑦ ᑖᓐᓇ 

ᓯᕗᓪᓕᐅᖃᓯᐅᑎᓂᐊᕐᓂᕋᓚᐅᖅᖢᓯᐅᒃ 

ᓴᓂᕐᕙᒃᑕᐅᓯᒪᕙ ᒫᓐᓇᐅᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᑖᓐᓇ ᑐᑭᓯᑦᑎᐊᒻᒪᕆᒃᑕᕋ 

ᐊᐱᖅᑯᑎᖓ ᑖᓐᓇ ᒪᓕᒐᓕᐅᖅᑎᑕᐃᓐᓇᐅᓪᓗᖓ 

ᐊᒃᓱᕈᕈᑎᒋᖃᑦᑕᓚᐅᕐᒪᑦ ᑕᐃᒪ 

ᒪᓕᒐᕋᓛᖁᑎᖃᑦᑎᐊᓐᖏᓐᓇᑦᑕ ᒫᓐᓇ ᐱᖁᔭᑦᑕ 

ᐊᑖᓂ. ᑕᐃᒪ ᐱᓕᕆᐊᖑᖃᑦᑕᐃᓐᓇᖅᓯᒪᔪᖅ 

ᑭᓯᐊᓂ ᐊᐃᑦᑖᖑᒐᓗᐊᖅ ᒫᓐᓇ ᒐᕙᒪᐅᔪᓄᑦ 

ᒪᓕᒐᒃᓴᓕᐅᕐᓂᕐᒧᑦ ᐃᓕᔭᐅᓚᐅᓐᖏᒻᒪᑦ. 

 

ᑭᓯᐊᓂ 2018 ᐅᑭᐅᒃᑯᑦ ᑲᑎᒪᕐᔪᐊᕐᓂᕐᒥ 

ᐊᑐᐃᓐᓇᐅᓕᓛᖅᑐᒃᓴᐅᒐᓗᐊᖅᐳᖅ. ᓂᕆᐅᒋᕙᕋᓕ 

ᐋᔩᖃᑎᒌᒎᑕᐅᓯᒪᔪᒥᓃᑦ 12−ᖑᖕᒪᑕ 

ᐊᔾᔨᐅᓐᖏᑦᑐᑦ ᐱᓕᕆᐊᑦ. ᑖᓐᓇ ᐱᔭᕆᑐᔫᒐᓗᐊᖅ 

ᐊᖏᔫᓪᓗᓂ ᐱᖁᔭᖅ ᑭᓯᐊᓂ ᒪᓕᒐᓕᐅᖅᑎ 

ᐅᖃᐅᑎᔪᓐᓇᖅᑕᕋ ᑲᔪᓯᒋᐊᕈᓐᓇᖅᓯᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᕐᓇᒃᑲᖅ, ᐊᐱᖅᓱᒃᑲᓐᓂᕈᓐᓇᖅᓯᖕᒥᖕᒪᑕ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ. 

ᐊᑯᓂᐅᓗᐊᔾᔮᖅᑰᓐᖏᑦᑐᖓ ᑭᐅᔾᔪᑎᖏᑦ ᑭᓯᐊᓂ 

ᒪᓕᒡᓗᒋᑦ.  

 

ᑮᓇᐅᔭᓄᐊᑲᐃᓐᓇᕈᒪᒐᒪ ᑕᐃᒪ ᐄᐳᓪ 1, 

1999−ᒥᓃᑦ ᒪᓕᒐᓕᐅᕐᕕᒃ ᐊᖏᖅᓯᒪᓚᐅᕐᒪᑦ 

$373,852,302. ᒪᑯᓄᖓ 

ᐋᓐᓇᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑖᓐᓇ 

ᓈᓴᐅᑎᕐᔪᐊᒻᒪᕆᐅᖕᒪᑦ. ᑕᐅᑐᒃᑕᕋ 13−ᒦᑦᑐᖅ  

ᐊᕐᕌᒎᓂᐊᖅᑐᒧᑦ ᐃᓱᒪᕋᑖᕋᒪ 

ᐅᖃᐅᓯᖃᒐᓛᒍᓐᓇᕈᕕᖅᑲᐃ ᐃᒪᓐᓇ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᑐᒃᓯᕋᕐᓂᐊᕐᒪᖔᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕐᒪᑦ. 

ᐅᖃᐅᓯᕆᖅᑲᐊᔭᕋ ᐅᐊᑦᑎᐊᖅ ᐊᐱᖅᓱᖅᑎᓪᓗᒋᑦ 

ᓴᓂᑭᓗᐊᕐᒥᐅᑕᖅ ᐃᑉᐸᒃᓴᖅ ᐊᐱᖅᓱᖅᑎᓪᓗᒍ 

ᓯᕗᒧᐊᒃᑎᑦᑎᓂᐊᕋᑦᑕ ᐃᓚᒋᐊᕈᑎᒃᓴᓂᒃ 

ᑮᓇᐅᔭᖅᑐᕈᑎᒃᓴᓄᑦ ᐊᕐᕌᒍᕆᔭᑦᑎᓐᓂ ᐃᑉᐸᒃᓴᖅ 

ᑭᐅᓚᐅᕋᒪ. ᐅᖃᒃᑲᓐᓂᖅᖢᑕᓗ 

ᐅᖃᐅᓯᕆᒃᑲᓐᓂᐊᕐᔪᒡᓗᒍᓗ. 

 

ᑖᒃᑯᐊ ᐅᓪᓗᒥ ᐊᑐᕈᒫᖅᑐᑦ ᑖᒃᑯᐊ 

ᓴᖅᑭᑉᐸᓪᓕᐊᑎᓪᓗᒋᑦ ᐃᑉᐸᒃᓴᖅ ᐅᖃᓚᐅᕋᒪ 

ᐃᓚᖏᑦ ᒐᕙᒪᐅᔪᑦ 40 ᐳᓴᓐᑎᖏᑦ ᒐᕙᒪᐅᔪᑦ 

ᑮᓇᐅᔭᖅᑐᕈᑎᔅᓴᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᒐᔅᓴᐅᒻᒪᑕ. 

ᓄᓇᕗᑦᒥᓕ, ᐃᒃᓯᕙᐅᑖᖅ ᑲᑎᒪᔨᕋᓛᓄᑦ 

ᐅᖃᖅᑲᐅᒻᒪᑦ 23 ᐳᓴᓐᑎᐅᒐᑦᑕ, 

ᐊᑐᕈᒪᖃᑦᑕᖏᓐᓇᒪ ᐳᓴᓐᑎᖏᓐᓂᑦ 

ᐊᔾᔨᒌᓐᖏᓐᓂᖏᑦ ᖃᐅᔨᓴᕐᓗᒋᑦ ᑭᓯᐊᓂᓕ 

ᓇᓗᓇᐃᖅᓯᔪᖅ ᑭᓪᓕᖃᐅᕐᒪᑕ ᑕᒪᒃᑯᐊ ᐊᑐᖅᑕᕗᑦ 

ᒫᓐᓇ ᑮᓇᐅᔭᖅᑐᕈᑎᔅᓴᑎᓐᓄᑦ ᐊᕐᕌᒍᒥ 

ᐊᑐᖃᑦᑕᖅᑕᑦᑎᓐᓂ.  

 

ᑕᐃᒪᐃᓕᓚᐅᖅᑎᓪᓗᖓ 

ᐊᒃᓱᕉᓴᕐᓇᖅᑐᖅᑕᖃᐅᕐᒥᒻᒪᑦ ᒐᕙᒪᒃᑯᓐᓂᑦ 

ᐃᓘᓐᓇᖏᓐᓂ. ᐃᓕᓐᓂᐊᕐᕕᖃᐅᕋᑦᑕ 

ᐊᑭᑐᔪᖅᑐᕈᑎᔅᓴᓄᓪᓗ ᐊᑭᓕᔅᓴᖃᐅᖅᑐᑕ 

ᐱᖁᑎᕐᔪᐊᖅᑖᕆᐊᖃᖅᑐᑕᓗ, ᐃᓚᖏᓪᓗᓂ $67 

ᐱᓕᐊᓐᖏᓐᓂ ᐱᔭᕆᐊᖃᕋᑦᑕ ᓄᓇᕗᑦᒥ, 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᔾᔭᐅᓯᒪᑦᑕᖅᐳ, 

ᐃᓕᖅᑯᓯᓕᕆᓂᖅ ᐱᖅᑯᓯᓕᕆᓂᖅ, 

ᐊᕙᑎᓕᕆᓂᕐᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓴᖅᑐᖃᑦᑕᐅᑎᔪᐊᓘᒻᒪᑕ ᐱᓕᕆᕕᐅᔪᑦ 

ᑮᓇᐅᔭᓂᑦ ᐱᓇᓱᒃᑐᑎᑦ ᑖᒃᑯᓂᖓᔅᓴᐃᓐᓇᖅ.  

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐃᑉᐸᔅᓴᖅ 

ᐊᑐᕈᒫᖅᑐᓂᑦ ᐅᖃᐅᓯᖃᖅᑎᓪᓗᒍ $2 ᐱᓕᐊᓐᓂᒃ 

ᐱᔭᕆᐊᖃᕋᑦᑕ. 
 

ᕿᒥᕐᕈᓇᒃᑐᒍ ᑕᒪᓐᓇ 23 ᐳᓴᓐᑎᖏᑦ 

ᑮᓇᐅᔭᖅᑐᕈᑎᔅᓴᕗᑦ ᐊᑐᖅᑕᐅᖃᑦᑕᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᑲᓇᑕᒥᓪᓕ  

ᒐᕙᒥᖏᓐᓂ 38 ᐳᓴᓐᑎᒥᑦ ᐊᑐᖃᑦᑕᕐᒪᑕ 

ᑮᓇᐅᔭᖅᑐᕈᑎᔅᓴᖏᑕ. ᓯᕗᒧᐊᑦᑎᐊᐸᓪᓕᐊᖂᖅᑐᒍᑦ 

ᐃᒻᒪᖄ ᐊᓯᔾᔨᖅᑲᑕ ᑮᓇᐅᔭᓕᕆᔪᑎᒋᖃᑦᑕᖅᑕᕗᑦ 

ᑕᐃᒪᓐᓇ ᐃᓚᒋᐊᕈᑎᔅᓴᓂᑦ 

ᐱᓇᓱᒃᑲᓐᓂᕋᔭᓐᖏᑦᑐᑦ. 

 

ᐱᓕᕆᕕᐅᔪᑦ ᑕᒪᒃᑯᐊ ᐱᓕᕆᐊᔅᓴᓂᑦ 

ᓴᖅᑭᑦᑎᖃᑦᑕᕐᒥᒻᒪᑕ ᓇᓗᓇᐃᖅᓯᔪᑎᓂᑦ ᐊᒻᒪ 

ᑐᒃᓯᕋᐅᑎᓂᑦ. ᑭᓯᐊᓂ ᐃᓚᖏᑦ 

ᐊᖏᖅᑕᐅᖃᑦᑕᖏᑦᑐᑦ ᐃᒻᒪᖄ ᑮᓇᐅᔭᓂᑦ 

ᐊᑐᓐᖏᓐᓂᖅᓴᐅᔪᓐᓇᕐᓂᐊᕐᒪᑕ.  

ᑕᐃᒪᓐᓇ ᐲᔭᐃᓗᑕ ᐊᒃᓱᕉᑕᐅᑎᓂᑦ ᓲᕐᓗ 

ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ, ᐊᒻᒪᓗᑦᑕᐅᖅ 

ᖃᕋᓴᓄᑦ ᖃᐅᔨᓴᕈᑎᓂᒃ ᐊᑐᕐᓗᑕ. 

ᐊᑦᑐᐃᓂᖏᓐᓂᑦ ᑕᑯᓯᒪᓕᕇᖅᑐᒍᑦ ᑖᒃᑯᐊ. 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᐅᐊᔭᒨᖅᑐᑦ 

ᐊᑐᖅᑕᐅᖃᑦᑕᕐᒪᑕ.  

 

ᑭᓪᓕᖃᐅᕐᒥᒻᒪᑕ ᖃᕋᓴᐅᔭᒃᑯᓪᓗ ᓱᒃᑲᔪᑎᖏᑦ 

ᑕᒪᒃᑯᐊ ᑭᓪᓕᖃᐅᕆᓪᓗᑎᒃ ᐊᒻᒪᓗᑦᑕᐅᖅ 

ᑕᓚᕖᓴᒃᑯᑦ ᑕᑯᔪᓐᓇᕐᓗᑎᑦ, ᖃᕋᓴᐅᔭᒃᑯᓪᓗ 

ᑕᑯᔅᓴᐅᔪᓐᓇᕐᓗᑎᒃ, ᑕᕐᕋᖅᑑᑎᕕᓃᑦ, 

ᐳᕙᓕᐅᕈᑎᒥᓃᓪᓗ ᓇᐅᒃᑯᑐᐃᓐᓇᖅ 

ᑕᕐᕌᖅᑑᑎᕕᓃᑦ ᑎᒥᒃᑯᑦ 

ᐊᐅᓪᓚᖅᑎᑕᐅᔪᓐᓇᖅᓯᑉᐸᑕ ᖃᕋᓴᐅᔭᒃᑯᑦ 

ᐊᑲᐅᓕᕋᔭᕐᒪᑦ, ᐊᒻᒪ ᑮᓇᐅᔭᖅᑐᖅᑐᓂ, ᑭᓯᐊᓂᓕ 

ᐃᓛᓐᓂᒃᑯᑦ ᐊᐅᓪᓚᓐᖏᔪᑕᐅᔪᓐᓇᕐᒥᒻᒪᑕ ᑕᒪᒃᑯᐊ 

ᖃᕋᓴᐅᔭᒃᑯᑦ ᑕᑯᔪᓐᓇᑦᑎᐊᕈᓐᓇᕐᒪᑕ ᓘᑦᑖ 

ᐊᔾᔨᓐᖑᐊᓂᑦ ᑕᑯᓗᑎᒃ, 

ᐊᐅᓪᓚᖅᑎᑕᐅᒋᐊᖃᓲᖑᓪᓗᑎᑦ ᐃᓚᖏᑦ.  

 

ᐊᔾᔨᒌᓐᖏᑦᑐᑦ ᐊᐅᓚᔾᔭᒃᑕᐅᓯᒪᔪᑦ 

ᐱᓕᕆᓇᓱᓕᖅᑕᕗᑦ ᐊᒻᒪᓗ ᑲᔪᓰᓐᓇᕐᓂᐊᖅᑕᕗᑦ 

ᐃᓚᖏᑦ ᑕᒪᒃᑯᐊ ᓴᖅᑭᑦᑎᖃᑦᑕᕐᓗᑎᒍ 

ᒐᕙᒪᒃᑯᓐᓄᑦ ᐊᔭᐅᕈᑎᒌᓐᓇᖃᑦᑕᕐᓂᐊᖅᑕᕗᑦ 

ᐱᔪᒪᔭᕗᑦ ᑕᒪᒃᑯᐊ ᓯᕗᓂᔅᓴᑎᓐᓂ. ᑭᓯᐊᓂ 

ᑮᓇᐅᔭᑭᔅᓴᖅᑐᑕ ᐊᕐᕌᒍᒥᑦ ᑕᐃᒪᓐᓇ 

ᐋᖅᑭᒃᓯᒪᓂᖓ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓ 

ᓂᕈᐊᖅᑕᐅᓯᒪᓂᑦᑎᓐᓂᒃ ᐃᓚᒋᐊᕈᑎᔅᓴᓂᒃ 

ᑮᓇᐅᔭᖅᑐᕈᑎᔅᓴᓂᑦ ᐱᔾᔮᓐᖏᑦᑐᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᕝᕙ ᐊᐱᕆᕙᒋᑦ, ᐊᐱᖅᓱᖅᑯᖓ ᐅᓪᓗᒥ 

ᖃᐅᔨᒍᒪᔪᖓ ᖃᓄᖅ ᐃᖏᕐᕋᓂᖃᖃᑦᑕᖅᐸ 

ᐱᓕᕆᕕᔅᓯᓐᓂ? ᐃᓚᖏᓐᓂᓪᓗ ᐊᒥᐊᒃᑯᖃᖅᖢᑎᑦ 

ᐃᓚᖏᓪᓗ ᐃᓚᒋᐊᕈᑎᔅᓴᓂᑦ ᐱᔪᒪᓪᓗᓯ, 

ᖃᓄᐃᒻᒪᑦ ᑕᐃᒪᐃᓕᖓᕙ? ᒪᓕᒐᓕᐅᖅᑎᐅᓪᓗᑕ 

ᖃᓄᐃᓕᐅᕆᐊᖃᖅᐱᑕ? 

ᐱᐅᓯᐅᕈᑏᓐᓇᖃᑦᑕᕐᓂᐊᓐᖏᓐᓇᕕᑦ 

ᐃᓚᒋᐊᕈᑎᔅᓴᓄᑦ. ᖃᓄᐃᓕᐅᕆᐊᖃᖅᐱᑕ? 

ᓱᒋᐊᖃᖅᐱᑕ? ᑭᓱᒥᒃ ᓴᖅᑭᖅᑐᖃᕆᐊᖃᖅᐸ? 

ᐅᐊᑦᑎᐊᕈ ᐊᐱᕆᓂᐊᖅᐸᕋ ᐱᔭᕇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅᑑᒐᓗᐊᖅ ᐊᐱᖅᑯᑎᖓᓄᑦ 

ᐱᔭᕐᓂᖅᑐᕈᓗᒃ. ᐃᓂᔅᓴᖃᑦᑎᐊᕆᐊᖃᕋᑦᑕ, 

ᒥᔅᓴᐅᓴᒍᓐᓇᑦᑎᐊᖅᑐᒍᑦ ᓇᓚᐅᑦᑖᕈᓐᓇᖅᑐᒍᑦ 

ᐊᑭᓕᖅᑕᐅᔪᑎᔅᓴᓂᑦ ᖃᖓᑦᑕᐅᑎᓄᑦ, 

ᐋᓐᓂᐊᓲᑏᓪᓗ ᑎᑭᑎᑕᐅᕙᑦᑐᑦ ᖃᑦᓯᕌᕐᒪᖔᑕ, 

ᑳᓐᑐᕌᒃᓗ ᑭᓯᐊᓂ ᖃᐅᔨᒪᓗᐊᖃᑦᑕᖏᓐᓇᑦᑕ 

ᐊᕐᕌᒍ ᐃᓱᓕᓕᖅᐸᓪᓕᐊᓕᖅᑎᓪᓗᒍ ᖃᔅᓯᑐᕐᒪᖔᖅ 

ᑮᓇᐅᔭᖅ ᓇᓗᓇᓐᖏᓐᓂᖅᓴᐅᒻᒪᑦ. ᐊᐅᓚᓂᕐᒥᒃ 

ᑖᓐᓇ ᐊᑲᐅᓐᖏᓕᐅᕈᑎᐅᓐᖏᑦᑑᒐᓗᐊᖅ.  

 

ᐃᒻᒪᖄ ᐃᓕᓴᖅᓯᔭᕇᕋᑦᑕ ᐃᑉᐸᔅᓴᖅ ᐅᖃᓚᐅᕋᒪ 

ᐊᐅᓪᓚᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᑐᑎ $64 

ᒥᓕᐊᓐ ᑎᑭᓚᐅᖅᓯᒪᒍᓐᓃᕋᑦᑕ ᐊᕐᕌᒍᒐᓴᓐᓄ, 

ᐅᓄᖅᓯᒋᐊᖅᑕᐅᓚᐅᖅᑐᑦ $5 ᒥᓕᐊᓂᑦ ᑖᑖᒃᑯᐊ 

ᐊᑐᕈᒫᖅᑐᑦ ᐊᕐᕌᓂ, ᐊᕐᕌᒍᒋᔭᑦᑎᓐᓂᑦ 

ᐅᓂᖅᓯᒋᐊᖅᑕᐅᓐᖏᑦᑐᑦ. ᐃᑉᐸᒃᓴᖅ ᐅᖃᓚᐅᕋᒪ, 

ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐃᓅᓯᕐᓗᒐᐅᒻᒪᑦ 

ᐊᒃᓱᕉᓴᒃᐸᓪᓕᐊᑐᐃᓐᓇᓕᖅᑐᑦ ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑭᓕᖅᑕᐅᓇᓱᓪᓗᑎᒃ 

ᑕᐃᒃᑯᐊ ᐊᑭᓕᕆᐊᓖᑦ.  

 

ᐅᖃᐅᓯᖃᖅᑎᓪᓗᑕ ᐊᐅᓚᑕᐅᑎᓪᓗᒋᑦ ᐊᑭᖏᑦ 

ᐃᑉᐸᖅᓴᖅ ᐅᖃᓚᐅᖅᑐᖅ ᐊᑭᑐᓂᖅᓴᓂᒃ 

ᐃᓚᒋᐊᕈᑎᒃᓴᓄᑦ ᐱᓇᓱᒍᒪᓚᐅᕋᓗᐊᖅᑐᒍᑦ ᑭᓯᐊᓂ 

ᐊᒥᐊᒃᑯᕌᕐᔪᓚᐅᕋᑦᑕ ᐊᓯᖏᓐᓂᑦ ᐱᓕᕆᕕᐅᑉ 

ᐃᓚᖏᑎᒍᑦ ᐊᑭᓕᐅᑕᐅᔪᓐᓇᓕᓚᐅᖅᑐᑦ. ᑭᓯᐊᓂ 

ᑕᐃᒪᓐᓇᓄᑦ ᐊᑭᓕᒃᓴᖅᑖᓚᐅᖅᑐᒍᑦ 

ᐊᐅᓚᑕᐅᔪᓐᓇᖏᒻᒪᑕ ᐊᑮᑦ ᑕᐃᒃᑯᐊ.  

 

ᑭᐅᒍᓯᓂᑦ ᐱᔪᕐᓇᖅᑐᓂᒃ 

ᐱᑕᖃᓗᐊᓐᖏᑦᑐᒎᒐᓗᐊᖅ, ᓇᓗᓇᐃᖅᓯᔾᔪᑎᓂᓪᓗ 

ᐊᓯᔾᔨᕈᑎᒃᓴᓂᒃ ᐱᑕᖃᓗᐊᓐᖏᑦᑑᒐᓗᐊᖅ ᑭᓯᐊᓂ 

ᕿᒥᕐᕈᓇᖔᕐᓗᑕ ᑭᖑᓂᑦᑎᓐᓂᑦ ᖃᔅᓯᑖᓚᓂᒃ 

ᐊᑐᖅᑕᐅᔪᕕᓂᐅᒻᒪᖔᑕ ᐃᒻᒪᖃ ᐊᑐᕈᒫᖅᑐᓂᒃ 

ᓇᓕᖅᑯᑦᑕᐃᓂᖅᓴᐅᔪᓐᓇᕋᔭᕋᓗᐊᖅᑐᒍᑦ, 

ᓇᓕᖅᑯᑦᑎᓯᒪᓂᖅᓴᓂᒃ ᐊᒥᐊᒃᑯᔭᕌᖓᑕ, 

ᑖᓐᓇᑦᑕᐅᖅ ᓄᖑᑕᐅᑲᐅᑎᒋᖃᑦᑕᕐᒪᑦ. ᑕᐃᒪᓐᓇ 

ᐱᔭᕐᓂᖅᑐᓂᒃ ᑭᐅᒡᒍᓯᖅᑕᖃᓐᖏᑦᑐᖅ.  

 

ᐅᐱᒍᓱᒍᒪᔪᖓ ᒪᓕᒐᓕᐅᖅᑎᐅᖃᑎᒃᑲᓂᒃ, 

ᒥᓂᔅᑕᐃᑦ ᑲᑎᒪᔨᖏᓐᓂᑦ 

ᐃᖅᑲᓇᐃᔭᖃᑎᖃᑦᑎᐊᖃᑦᑕᕋᑦᑕ ᑮᓇᐅᔭᓂᒃ 

ᑐᓂᓯᓇᓱᑦᑐᑕ ᐊᑲᐅᓂᖅᐹᒃᑯᑦ ᓄᓇᕗᒻᒥᐅᑦ 

ᐱᐅᓂᖅᓴᒃᑰᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒃᑲᒃᑭᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ 

ᐊᔾᔨᒌᓐᖏᓐᓂᕆᔭᖏᑦ ᐊᑐᕈᒫᖅᑐᑦ ᐊᒻᒪᓗᑦᑕᐅᖅ 

ᐊᑐᖅᑕᐅᓪᓚᑦᑖᕐᓂᑯᐃᑦ ᐊᑭᖏᑦ, ᑖᒃᑯᐊ 

ᐊᔾᔨᒌᑉᐸᓐᖏᑦᑐᑦ, ᓇᓕᓐᖏᐸᓗᑦᑐᑦ $5-6 

ᒥᓕᐊᓂᒃ ᐊᔾᔨᒌᓐᖏᓐᓂᖃᖅᑐᑎᒃ. ᑕᐃᒪᓕ ᐃᓚᖓᑦ 

ᑕᐃᓐᓇ ᓄᓇᕗᒻᒥ ᐊᔾᔨᒋᓐᖏᓚᐅᒃ ᑲᓇᑕᐅᑉ 

ᒐᕙᒪᖓᓐᓂ ᐊᒡᒍᖅᑐᖅᓯᒪᓂᕐᒥᑦ ᐊᐅᓪᓚᖃᑦᑕᕐᒪᑕ 

ᐃᓅᓕᓴᖅᑕᐅᔭᖅᑐᖅᑐᑎᒃ ᐊᒻᒪᓗᑦᑕᐅᖅ 

ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᓐᓄᑦ 

ᐊᑭᓕᖅᓱᐃᔩᑦ. ᑕᐃᒃᑯᐊ ᑭᓱᓂᒃ ᐱᑕᖃᖅᐸᑦ 

ᐸᖅᑭᒃᓯᔾᔪᑎᓄᑦ ᓲᕐᓗ ᐊᐅᓪᓚᖅᑐᖃᕆᐊᖃᖅᐸᑦ 

ᐋᑐᕚᒧᑦ ᐃᓅᓕᓴᖅᑕᐅᔭᖅᑐᕐᓗᓂ, ᑕᐃᒃᑯᐊ 

ᐃᓚᐅᖃᑦᑕᖅᐸᑦ ᑕᐃᒃᑯᐊ ᓄᓇᖃᖅᑳᖅᓯᒪᔪᓄᑦ  

ᐃᓅᓕᓴᖅᑕᐅᔾᔪᑎᖏᓐᓄᑦ ᐊᑭᓕᖅᓱᐃᕙᑦᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔾᔪᑎᖏᓐᓄᑦ ᐊᑭᓕᖅᓱᐃᕙᑦᑐᑦ $35 

ᒥᓕᐊᖑᓚᐅᖅᑐᑦ ᐊᕐᕌᓂ $37-38 

ᒥᓕᐊᖑᓂᐊᖅᑎᓪᓗᑕ ᐊᕐᕌᒍᒋᔭᑦᑎᓐᓂᑦ 

ᐱᓂᐊᖅᑕᕗᑦ. ᐊᑭᓖᖃᑦᑕᖏᑦᑐᑦ ᐃᓘᓐᓈᓗᖏᓐᓂᑦ 

ᖃᖓᑦᑕᐅᑎᒋᔭᖏᓐᓄᑦ ᐃᓅᓕᓴᖅᑕᐅᔭᖅᑐᖅᑐᑦ 

ᐃᓚᐃᓐᓇᑯᓗᐊᓂᑦ ᐊᑭᓖᖃᑦᑕᖅᑐᖅ, ᓲᕐᓗ 

ᐃᓚᓐᖓᖅᑕᐅᖃᑦᑕᖅᑐᑦ ᑕᒪᒃᑯᐊ 

ᐊᑭᓕᕆᐊᖃᖅᑕᕗᑦ ᓲᕐᓗ ᓇᓪᓕᐅᒃᑯᒫᑎᒍᑦ. 

ᐅᑎᖅᑎᑦᑎᐊᕐᔪᖃᑦᑕᖅᑐᑦ ᓲᕐᓗ 

ᐃᓅᓕᓴᐅᑎᑖᕈᑎᓄᑦ ᐊᒻᒪᓗ ᑭᒍᓯᕆᔭᐅᔾᔪᑎᓄᑦ, 

ᐃᓅᓕᓴᐅᑎᑖᕈᑎᓄᑦ, ᑭᒍᑎᓐᖑᐊᓄᑦ, ᐃᒡᒐᓐᓄᑦ, 

ᐃᔩᓪᓗ ᖃᐅᔨᓴᖅᑕᐅᔾᔪᑎᖏᓐᓄᑦ. 

 

ᐄ, ᐅᖃᖅᑲᐅᒐᒪ ᐅᑎᖅᑎᑦᑎᖃᑦᑕᕐᒥᔫᒐᓗᐊᑦ 

ᖃᖓᑦᑕᐅᑏᑦ ᐃᓚᐃᓐᓇᖓᓂᑦ. 

ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ 

ᑐᔪᕐᒥᕕᓕᕆᑎᓪᓗᑎᑦ ᐋᓐᓂᐊᕆᐊᖅᑐᖅᓯᒪᔪᓂᑦ, 

ᐃᓘᓐᓇᑲᓴᖏᑦ ᑕᐃᒃᑯᐊ ᑐᔪᕐᒥᕕᓐᓂᑦ ᐊᑏᑦ 

ᐃᓛᓐᓂᒃᑯᑦ ᐊᔪᐃᓐᓇᕆᐊᕈᑎᓂᒃ ᓲᕐᓗ 

ᐊᑭᑐᓂᖅᓴᐅᕌᕐᔪᖃᑦᑕᕐᒪᑕ ᐊᑭᖏᑦ ᑐᔪᕐᒥᕖᑦ 

ᒐᕙᒪᑐᖃᒃᑯᓐᓂᒃ ᑐᓂᔭᐅᔪᓂᑦ.  

 

ᒫᓐᓇᐅᔪᖅ ᐱᔨᓐᖑᖅᑎᓄᑦ ᐄᑉᐳ 1-ᒥ 

ᓄᑖᕈᕆᐊᕐᓂᐊᕐᒪᑦ, ᐋᔩᖃᑎᒌᔅᓯᒪᓕᖅᑐᒍᑦ 

ᐊᑯᓂᑲᓪᓚᐅᓕᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᓐᓂᑦ ᑲᓇᑕᐅᑉ. 

ᒐᕙᒪᒃᑯᖏᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐱᓕᕆᖃᑎᖃᑦᑎᐊᖃᑦᑕᖅᑐᒍᑦ, ᐆᑦᑑᑎᒋᓗᒍ 

ᐱᔭᐅᓂᖃᓪᓚᕆᖃᑦᑕᖅᑐᖅ ᐊᐅᓚᔾᔭᐃᒋᐊᖅᑎᓪᓗᒋᑦ 

ᐋᓐᓂᐊᖅᑐᑦ ᑐᔪᕐᒥᕕᐅᔪᓄᑦ.  

 

ᑲᖏᖅᖠᓂᕐᒥ ᒪᓕᒐᓕᐅᖅᑎᐅᔪᖅ 

ᐅᖃᐃᓐᓇᖃᑦᑕᖅᓯᒪᒻᒪᑦ ᑲᖏᖅᖠᓂᕐᒥᑦ 

ᐋᓐᓂᐊᕆᐊᖅᑐᖅᓯᒪᔪᑦ ᑐᔪᕐᒥᕕᖃᖁᓪᓗᒋᑦ  

ᑕᐃᒪᓐᓇᐃᑦᑐᓂᒃ ᐅᖃᖃᑎᖃᖃᑦᑕᖅᑐᒍᑦ 

ᓄᓇᖃᖅᑳᖅᓯᒪᔪᓂᒃ ᐃᓅᓕᓴᖅᑕᐅᔾᔪᑎᖏᑕ 

ᐊᑭᓕᖅᓱᒐᑦᑎᓐᓂᑦ, ᐊᑭᓕᖅᓱᐃᔭᒥᓂᒃ ᑭᓯᐊᓂᓕ 

ᐊᑭᖃᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᓅᓕᓴᖅᑕᐅᔾᔪᑏᑦ 

ᐊᑭᓖᖃᑦᑕᖅᑐᑦ ᖃᓪᓗᓈᓄᐊᖓᓂᐊᖅᑐᓂᒃ 

ᓯᕕᑐᔪᒧᑦ ᐸᖅᑭᔭᐅᔾᔪᑎᖏᓐᓄᑦ ᐊᑭᓖᖃᑦᑕᖅᐹᑦ, 

ᐅᕝᕙᓘᓐᓃᑦ ᐃᓅᓕᓴᖅᑕᐅᔾᔪᑎᑐᐃᓐᓇᐅᕚᑦ?  

 

ᐄ, ᐊᓯᐊᓄᐊᕈᒪᔪᖓ 

ᐃᒻᒥᓃᖅᑕᐃᓕᒪᑎᑦᑎᖃᑦᑕᕐᓂᕐᒧᑦ ᐃᓅᓯᕐᒥᒃ 

ᑭᐱᓯᑦᑕᐃᓕᒪᑎᑦᑎᓂᕐᒧᑦ ᑐᓴᖃᑦᑕᕋᑦᑕ  

ᐃᓚᒌᑦ ᑕᐃᒪᓐᓇᐃᓕᔪᖃᕌᖓᑦ 

ᖁᕕᐊᓇᓐᖏᑦᑐᐊᓗᒻᒥᒃ ᑐᓴᐃᓐᓇᖃᑦᑕᕐᒪᑦ ᐃᓚᒌᑦ 

ᐃᑲᔪᖅᓱᖅᑕᐅᖃᑦᑕᖏᒻᒪᑕ ᐃᓚᐅᓚᐅᖅᑎᓪᓗᒋᑦ 

ᐃᓅᓯᕐᒥᓂᒃ ᓇᑲᑦᑎᔪᒧᑦ. ᐆᑦᑑᑎᒋᓗᒍ 

ᐃᓅᖃᑎᒥᓂᒃ ᐃᒻᒥᓂᒃ ᐃᓅᓯᕐᒥᓂᒃ ᓇᑲᑦᑎᓯᒪᔪᒥᒃ 

ᑕᑯᓯᒪᔪᖅ ᐊᑦᓱᐊᓗᒃ ᖁᐊᖅᓵᓲᖑᒻᒪᑕ 

ᑕᐅᑐᓐᖑᐊᖏᓐᓇᓕᖅᐸᑦᑐᑎᓪᓗ.  

 

ᖃᓄᐃᑦᑐᓂᒃ ᐸᕐᓇᐅᑎᓂᒃ ᐸᕐᓇᐅᑎᖃᖅᐱᓯ 

ᐃᑲᔪᖅᓱᐃᔾᔪᑎᒃᓴᐅᓂᐊᖅᑐᓂᒃ ᐃᓚᒌᓄᑦ 

ᐃᓚᐃCᑖᕐᓂᑯᓄᑦ ᐅᑕᖅᑭᑐᐃᓐᓈᓗᓐᖏᓗᑕ 

ᐱᓇᓱᐊᕈᓯᓕᒫᖅ ᐃᕐᓃᓐᓇᖅ 

ᐃᑲᔪᖅᑕᐅᖃᑦᑕᓲᖑᒻᒪᑕ 

ᑕᐃᒪᓐᓇᐃᓕᔪᖃᕋᑖᖅᑎᓪᓗᒍ ᖃᐅᔨᒪᔪᖓ ᐃᓚᒌᑦ 

ᑲᑎᑦᓱᑎᒃ ᐃᑲᔪᖃᑎᒌᖃᑦᑕᕐᒪᑕ. ᑭᓯᐊᓂ ᐱᐅᔪᖅ 

ᐃᑲᔪᖃᑎᒌᒃᖢᑎᒃ ᑭᓯᐊᓂ 

ᐃᑲᔪᖅᑕᐅᔭᕆᐊᖃᓲᖑᒻᒪᑕ ᑕᐃᓐᓇ ᑎᑎᕋᕐᕕᒃ 

ᐃᓅᓯᑦᑎᐊᕙᓕᕆᓂᕐᒧᑦ ᖃᓄᐃᓕᐅᕐᓂᐊᖅᐸᑦ 

ᐊᒃᓱᕉᓴᒃᓯᒪᔪᓄᑦ ᐃᕐᖐᓐᓇᖅ ᐃᓚᐃᓚᐅᖅᑎᓪᓗᒋᑦ 

ᐃᓅᓯᕐᒧᑦ ᓇᑲᑦᑎᔪᒥᒃ ᖃᓄᐃᓕᐅᕈᑕᐅᒍᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓚᖓᑦ 

ᐊᒃᓱᕈᕐᓇᕐᓂᖅᐹᖑᔪᖅ ᐃᖅᑲᓇᐃᔭᖅᑎᓪᓗᖓ 

ᑕᐃᒪᓐᓇᐃᑦᑐᓂᒃ ᑐᓴᖅᑎᑕᐅᔭᕌᖓᒪ ᓄᓇᓕᓐᓂ 

ᐃᓅᓯᕐᒥᓐᓂᒃ ᓇᑲᑦᓯᔪᖃᖅᑐᒥᓂᐅᑎᓪᓗᒍᓗ  

ᐋᓐᓂᐊᕖᓪᓗ ᐃᓚᐅᖏᓐᓇᐅᔭᖅᑐᑦ ᐃᓅᓯᓕᕆᔪᐃᑦ 

ᐃᓅᓯᓕᕆᖃᑦᑕᖅᑐᑦ. ᐃᓛᓐᓂᒃᑯᑦ ᐊᑦᑐᐃᔭᕌᖓᑕ 

ᓄᓇᓖᑦ ᓯᓚᑖᓂ ᐃᓚᒌᓪᓗ ᑕᐃᒪᓐᓇ 

ᑭᐅᖃᑦᑕᕐᒥᔪᑦ ᐊᑦᑐᖅᑕᐅᔪᓄᑦ 

ᐊᑦᓱᕈᐊᓪᓚᒃᓯᒪᓂᑯᐃᑦ ᐃᑲᔪᖅᑕᐅᓂᐊᕐᒪᑕ 

ᐃᕐᖐᓐᓇᖅ ᐃᓅᓯᓕᕆᔭᐅᓗᑎᒃ ᐊᒻᒪᓗᑦᑕᐅᖅ 

ᑭᖑᕐᖓᒍᑦ ᐸᖅᑭᔭᐅᓗᑎᒃ ᑲᒪᒋᔭᐅᔾᔪᑎᖃᕐᓗᑎᒃ. 

ᑕᓚᕘᒃᑯᓪᓗ ᐃᓅᓯᓕᕆᔭᐅᖃᑦᑕᕐᒥᔪᐃᑦ. ᐄ 

ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒥᔪᖅ 

ᐃᑲᔪᖅᑕᐅᔾᔪᑎᑦᓴᖏᓐᓂᒃ ᐃᓚᒌᑦ ᐊᒻᒪᓗ 

ᓄᓂᓇᖃᖅᑐᑦ ᑕᐃᒪᐃᓐᓇᐃᑐᒧᑦ 

ᐊᒃᓱᕉᓴᕐᓇᖅᑐᖃᓚᐅᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃᒃ, ᐃᑦᓯᕙᐅᑖᖅ. ᐃᒃᐸᒃᓴᖅ 

ᐊᐱᖅᓱᓚᐅᕋᒪ ᑭᓯᐊᓂ ᐊᐱᖅᓲᑎᒃᑲ 

ᐃᓱᓕᓐᖏᑕᐃᓐᓇᕐᒪᑕ ᒪ’ᓇᓪᓗᐊᕕᒃ ᐃᑦᓯᕙᐅᑖᖅ 

ᐱᕕᖃᖅᑎᑕᐅᒃᑲᓐᓂᕋᒪ.  

 

ᑖᒃᑯᓇᓂ ᐸᕐᓇᐅᑎᑦᓯᓂ ᖁᓕ 2017-18-ᖑᔪᒥ 

ᑎᑎᕋᖅᓯᒪᒻᒪᑦ ᖃᐅᔨᓴᕐᓂᐊᕐᓂᕋᖅᓱᓯ 2017-18 

ᑖᒃᑯᐊ ᐋᓐᓂᐊᖅᑐᓕᕆᔩᑦ ᖃᐅᔨᓴᕐᓂᐊᓂᕋᖅᓯᒪᒐᑉᓯ 

ᑕᒪᒃᑯᓂᖓ ᐱᖁᑎᕐᔪᐊᓂᒃ ᐊᒻᒪᓗᑦᑕᐅᖅ 

ᐅᖃᓗᒍᑎᑉᓯᓐᓂᒃ ᑐᓴᐅᒪᑎᑦᓯᒋᐊᒃᑲᓐᓂᕐᓂᓯᓐᓂᒃ 

ᐊᒻᒪᓗ ᑖᓐᓇ ᐋᓐᓂᐊᕕᓐᓄᑦ ᐊᐅᓪᓚᖅᑕᕐᓂᖅ 

ᑖᒃᑯᐊ ᖃᐅᔨᓴᕐᓂᐅᓂᐊᖅᑐᑦ ᐋᓐᓂᐊᖅᑐᓕᕆᔨᓂ 

ᐃᖅᑲᓇᐃᔭᖅᑎᐅᔪᓂ ᑲᒪᒋᔭᐅᓂᐊᖅᐸᑦ 

ᐱᓕᕆᐊᕆᔭᐅᓂᐊᖅᐸᑦ ᐅᕝᕙᓗᕝᕙ 

ᐋᓐᓂᐊᖅᑐᓕᕆᔨᐅᑉ ᓯᓚᑖᓃᓐᖔᖅᑐᓂᒃ 

ᖃᐅᔨᓴᖅᑕᐅᓂᐊᖅᐸᑦ ᑖᒃᑯᐊ ᖃᐅᔨᓴᕈᐊᖅᓯᒪᔭᒃᓯ. 

ᒪ’ᓇ, ᐃᑦᓯᕙᐅᑖᖅ.  

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑕᒪᒃᑯᐊ ᐱᖁᑎᕐᔪᐊᑦ ᐱᓪᓗᒋᑦ 

ᑲᑐᔾᔨᖃᑎᖃᖅᐸᒃᑲᑦᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓂᒃ ᖃᐅᔨᓴᒐᓱᓕᕋᐃᒐᑦᑕ ᓇᐸᔪᓂᒃ 

ᖃᐅᔨᓴᒃᑲᓐᓂᓕᕋᐃᒐᑦᑕ. ᖃᐅᔨᒪᒻᒥᒐᑦᑕᑦᑕᐅᖅ  

ᕿᒥᕐᕈᔭᐅᓕᕋᐃᒻᒪᑕ ᓯᕗᓪᓕᐅᔭᕆᐊᓖᑦᑕᐅᖅ 

ᓇᓗᓇᐃᖅᑐᖅᑕᐅᓲᖑᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᑦᑕᓇᖅᑐᓕᕆᓂᖅ 

ᐱᔾᔪᑎᒋᓪᓗᒍ ᐊᑦᑕᓇᖅᑐᖃᑲᓪᓚᓂᖅᑲᑦ ᐃᓗᑉ 

ᐃᓗᐊᓂ ᓯᕗᓕᐅᑎᑕᐅᓂᖅᓴᐅᖔᓲᑦ. 

 

ᑕᒪᒃᑯᐊᓕ ᐋᓐᓂᐊᕕᓕᐊᖃᑦᑕᖅᑐᐃᑦ 

ᐊᐅᓪᓚᖃᑦᑕᖅᑐᐃᑦ ᕿᒥᕐᕈᔭᐅᕙᓪᓕᐊᔭᕇᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑕᒪᓐᓇ 

ᓱᒃᑲᓕᒋᐊᕋᔭᕆᐊᒃᓴᖅ.  

 

ᐅᕙᓄᓪᓕ ᐊᑭᑐᓛᕆᓱᕆᒐᒃᑯ 

ᐱᓕᕆᖃᑎᖃᑦᓯᐊᒻᒪᕆᖃᑦᑕᖅᐳᒍᑦ ᑲᓇᑕᐅᑉ 

ᐋᓐᓂᐊᖅᑐᓕᕆᔨᒃᑯᖏᓐᓂᒃ ᐊᑐᑦᓯᐊᓂᖅᓴᐅᖁᓪᓗᑕ 

ᐋᓐᓂᐊᕕᓕᐊᕈᔾᔨᕙᓐᓂᕐᒧᑦ ᐊᑐᐊᒐᖅ 

ᐃᖏᕐᕋᑦᑎᐊᖅᑎᒋᓂᖓᓂᒃ.  

 

ᓱᓕ, ᐅᐊᑦᑎᐊᖅ ᐅᖃᖅᑲᐅᒐᒪ, ᐅᐊᑦᐊᒃᑲᓐᓂᖅ 

ᑭᐅᒐᒪ, ᐃᑲᔪᖅᑕᐅᓗᐊᖅᐸᓐᖏᓇᑦᑕ ᓯᓚᑎᑦᑎᓐᓂᑦ 

ᑕᐃᒪᐃᒻᒪ ᑕᒪᒻᒥᐸᓗᒃ ᐊᑭᓕᒋᐊᖃᖅᐸᑦᑕᕗ, 

ᐊᖏᔫᓪᓗᓂᓗ ᐊᑭᖓ ᐱᓕᕆᕝᕕᑎᓐᓄᑦ. ᑕᐃᒪᐃᒻᒪ 

ᑕᕝᕗᖓ ᐃᓕᑐᐊᕋᒪ ᐃᓂᒋᔭᓐᓄᑦ ᑕᒪᓐᓇ 

ᕿᒥᕐᕈᒋᐊᑲᐅᑎᒋᔪᒪᓚᐅᕋᒃᑯ. ᖃᓄᖅ 

ᐱᓐᓂᕋᓗᐊᕈᑦᑕ ᑕᒪᓐᓇ ᓱᒃᑲᓕᔾᔫᒻᒥᒋᐊᖅᓯᒪᔭᕗ 

ᑕᒪᓐᓇ ᓯᕗᓪᓕᐅᑎᔭᐅᓯᒪᔪᖅ 

ᐋᓐᓂᐊᕕᓕᐊᕈᑎᒃᓴᓄᑦ ᑐᕌᖓᔪᐃᑦ. ᓱᓕᓗ 

ᑲᔪᓰᓐᓇᖅᑐᒍᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᒃᑯᑦ ᐃᓚᒋᓪᓗᒋᑦ 

ᐃᖏᕐᕋᓂᕆᒋᐊᖃᕐᓂᕆᕙᑦᑕᖏᓐᓂᒃ ᕿᒥᕐᕈᑎᓪᓗᑕ 

ᐃᓂᓪᓚᖓᐅᑎᒋᔭᑦᑎᓐᓂ.  

 

ᑕᒪᓐᓇ ᑭᐅᔪᒃᓴᐅᕗᖅ ᑲᑎᒪᔨᐅᑉ ᐊᐱᖅᑯᑎᐊᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. ᐄ, 

ᑐᑭᓯᓇᑦᓯᐊᖅᑐᖅ ᑭᐅᔾᔪᑎᒋᔮ. ᑭᓯᐊᓂᓕ, ᐅᓇ 

ᖄᒃᑲᓐᓂᐊᒍᑦ ᐊᐱᕆᓂᐊᓕᖅᐳᖓ. ᑖᓐᓇ 

ᐋᓐᓂᐊᕐᕕᓐᓄᑦ ᐊᐅᓪᓚᖅᑕᓐᓂᖅ, 

ᐋᓐᓂᐊᖅᑐᓕᕆᔨᒃᑯᑦ ᖃᐅᔨᓴᕋᑉᓯ 

ᐱᓕᕆᐊᕆᒐᑉᓯᐅᓪᓗ ᑐᑭᓯᕚᓪᓕᓐᓂᓗᒃᑐᓯ ᖃᓄᖅ 

ᐱᕚᓪᓕᕋᔭᖏᒻᒪᖔᑦ. ᑭᓯᐊᓂᓕ ᑖᒻᓇ 

ᖃᐅᔨᕼᐊᕐᓂᐅᔪᖅ ᑭᒡᓕᖃᖅᐹ ᑕᒡᕙᓂ ᐊᕐᕌᒎᔪᒥ?  

ᐅᕝᕙᓘᓐᓃᑦ, ᑕᖅᑮᒃ ᒪᕐᕉᒃ ᐱᐊᓂᒃᕼᐃᒪᓕᖅᐸᑕ 

ᐋᓐᓂᐊᖅᑐᓕᕆᔨᒃᑯᑦ ᑭᒡᓕᖃᖅᑎᑦᓯᒋᕙᑦ ᑕᒪᑦᓱᒥᖓ 

ᖃᐅᔨᕼᐊᕐᓂᐅᔪᒥᒃ? ᒪ’ᓇᓪᓗᐊᕕᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᒡᓕᖃᕐᓂᕋᕐᓗᒍ ᐅᖃᕋᔭᖏᑦᑐᖓ. 

ᖃᐅᔨᒪᒐᓗᐊᖅᑐᖓ ᐃᓚᓕᐅᑎᓯᒪᒍᒪᓛᕋᑦᑎᒍ 

ᑕᐃᑲᓂ ᑮᓇᐅᔭᖅᑐᕈᑎᒃᓴᓄᑦ ᐊᕐᕌᒍᒥ 

ᐱᖃᓯᐅᓯᒪᓛᖁᓪᓗᒍ. ᑭᓯᐊᓂ, ᕿᓚᒥᐅᔾᔫᒻᒥᖁᒐᒃᑯ 

ᐅᐊᑦᓯᐊᕉᖏᑦᑐᖅ. ᑭᓯᐊᓂ, ᐅᑕᖅᑭᔪᑎᑐᑦ 

ᐱᓐᖏᓇᑦᑕ ᐅᓂᒃᑳᓂᒃ ᕿᒥᕐᕈᔭᐅᓂᖏᓐᓂᒃ 

ᐃᖏᕐᕋᑦᓯᐊᕐᓂᖏᓐᓂᒃ. 

 

ᑕᑯᑐᐃᓐᓇᖅᑐᒋ ᐋᓐᐊᓂᑐᓕᕆᔾᔪᑎᒧᑦ 

ᐃᓂᓪᓚᖓᐅᓯᐅᔪᖅ ᐋᓐᓂᐊᕕᓕᐊᖅᐸᑦᑐᑦ ᐱᓪᓗᒋᑦ 

ᑎᑎᕋᖅᑕᐅᕙᑦᑐᐃᑦ. ᐳᓛᕆᐊᖅᓯᒪᑎᓪᓗᖓ 

ᓇᓕᖏᓐᓂᒃ ᐋᓐᓂᐊᕕᖁᑎᑦᑎᓐᓂᒃ ᓄᓇᓕᒻᒥ, 

ᐅᖃᐅᑎᔭᐅᔪᒐᒪ ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᓯᓕᕆᔨᒧᑦ ᑕᐃᑦᓱᒪᓂᒎ ᐱᓇᓱᐊᕈᓯᐅᑉ 

ᓯᕗᓪᓕᖅᐹᖓᓂ ᐱᒋᐊᕐᒪ ᑕᐃᑲᓂ ᓄᓇᓕᖓᓐᓂ 

ᑕᓪᓕᒪᑦ ᐊᐅᓪᓚᕆᐊᖃᓐᓂᖅᑐᑎᒃ. ᐄ, 

ᐅᖃᖃᑎᒌᑉᐸᑦᑐᒍᑦ ᑐᓴᓕᖅᑐᑕᓗ 

ᓂᕈᐊᖅᑕᐅᕝᕕᒋᓯᒪᔭᑦᑎᓐᓂᑦ, ᓇᒻᒥᓂᕐᓗ 

ᑎᑎᖅᑲᐅᓯᐊᖃᑦᑕᖅᓯᒪᓪᓗᖓ ᐃᓕᑦᓯᓗ ᐃᓚᖏᑦ 

ᖃᐅᔨᒪᓪᓗᓯ ᐃᓄᖁᑎᑦᓯᓐᓂᒃ ᑕᐅᓄᖓᐅᓯᒪᔪᓂᒃ 

ᐋᓐᓂᐊᕕᒻᒧᑦ ᑕᑯᔭᐅᓂᔅᓴᒥᓐᓄᑦ ᐱᑕᖃᓐᖏᑎᓪᓗᒍ. 

ᐊᖏᕐᕋᒧᓪᓗ ᖃᖓᑦᑕᖅᑎᑕᐅᑐᐃᓐᓇᓕᖅᑐᑎᒃ. 

ᐃᓚᖏᓐᓄᓪᓗ, ᐱᓗᐊᖅᑐᒥᒃ, ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᑕᒪᓐᓇ 

ᐊᑲᕐᕆᓐᖏᓐᖑᐊᑐᐃᓐᓇᐅᖏᒻᒪᑦ. ᑕᒡᕙ, ᑕᒪᒃᑯᐊ 

ᐃᓚᖏᑦ ᕿᒥᕐᕈᐸᓪᓕᐊᓯᒪᔪᑦ ᑕᒡᕙᑲᐅᑎᒋ 

ᐊᑐᐃᓂᖃᖅᓯᒪᔪᑦ.  

 

ᑕᑯᓇᒃᓯᒪᓪᓗᑕᓗ ᐊᓯᖏᓐᓂᑦ 

ᐱᓴᓱᔾᔪᑎᒃᓴᐅᔪᓐᓇᖅᑐᓂᒃ 

ᐊᐅᓪᓚᑦᓴᐃᓐᓇᕆᐊᖃᖅᐸᓐᓂᐊᖏᒻᒪᑕ. 

ᖃᕆᑕᐅᔭᑎᒍ ᑕᕐᕆᔭᐅᑎᖃᕐᓂᖅ, ᓲᕐᓗ, 

ᐅᖃᐅᓯᕆᖅᑲᐅᔭᕋ, ᐊᒻᒪᓗ ᐊᑐᖅᑕᐅᕙᓪᓕᐊᓪᓗᓂ 

ᒥᓂᔅᑕᐃᓪᓗ ᐅᖃᐅᓯᕆᕙᑦᑕᖏᑦ ᐱᓪᓗᒋᑦ. 

ᐃᖃᓗᒃᑑᑦᑎᐊᕐᒥ ᐃᓐᓇᒃᑯᕕᖕᒥᑑᖏᑦᑐᖅ. 

ᑕᐃᒪᑦᑕᐅᖑᒥᒻᒪᑦ ᐊᓂᕐᓂᑭᖃᑦᑕᖅᑐᓄᑦ 

ᐃᑲᔪᖅᑕᐅᕕᖃᕐᒥᒻᒪᑦ ᐋᓐᓂᐊᕕᒃ 

ᓴᓇᔭᐅᒋᐊᖅᑎᓪᓗᒍ.  

ᐊᓂᕐᓂᑭᓲᓄᑦ ᐃᑲᔫᑎ, ᒪᑯᓄᖓ ᐃᐃᓅᕋᑖᒥᓂᕐᓄᑦ 

ᐊᑐᖅᑕᐅᒐᐃᒻᒪᑕ ᓱᓪᓗᓕᑯᑖᕈᓗᒻᒥᒃ 

ᖃᓂᖓᓅᖅᓯᒋᐊᓲᖑᖏᑦᑐᑦ 

ᐳᕙᖓᓅᖅᓯᒋᐊᖃᓲᖑᖏᑦᑐᑦ 

ᑕᐃᒪᐃᓕᐅᖅᑕᐅᒐᐃᒻᒪᑕ ᐋᓐᓂᒍᓐᓇᕕᐅᑎᓲᖑᒻᒪᑕ 

ᐊᐅᓪᓚᓪᓚᕿᒍᑕᐅ§ᖑᓪᓗᑎᒃ ᖃᓪᓗᓈᓄᑦ 

ᐃᓅᕋᑖᒥᓂᑦ. ᑕᐃᒫᒃ ᐃᓕᐅᖅᑲᐃᕕᒋᓯᒪᒐᑦᑎᒍ 

ᓱᓇᒃᑯᑖᓂᒃ ᐃᖃᓗᖕᓄᑦ. ᐊᒻᒪᓗ ᑕᒪᒃᑯᐊ 

ᑐᐊᕕᓐᓇᑐᒃ˜ᖃᑦᑕᖅᑐᑦ ᑮᓇᐅᔭᓂ 

ᐊᑐᓐᖏᓂᖅᓴᐅᖃᑦᑕᖅᓯᒪᔪᑦ. 

 

ᐅᑕᖅᑭᔪᐊᓗᑐᐃᓐᓇᐅᖏᑦᑐᒍᑦ ᐅᓂᒃᑳᓕᐊᒥᓂᕐᓂᒃ 

ᓱᒋᐊᓛᕋᑦᑎᒍ ᐊᐅᓚᑉᐸᓪᓕᐊᓂᖏᑦ ᒪᓕᑦᑐᒋᑦ 

ᑐᑭᓯᕙᓪᓕᐊᓂᕗᑦ ᒪᓕᑦᑐᒍ ᐱᓕᕆᐊᕆᕙᓪᓕᐊᔭᕗᑦ. 

ᐃᒫᖃᐃ 90 ᐳᓴᐸᓗᖓ 

ᐱᓕᕆᐊᕆᕙᓪᓕᐊᓕᕇᖅᑕᕗᑦ, ᐃᓚᖓ 

ᐋᖅᑭᒋᐊᕆᐊᖃᕋᓗᐊᖅᑐᓂ. ᓯᕗᓂᑦᑎᓐᓂ 

ᐋᖅᑭᒋᐊᖃᑦᑕᕆᐊᖃᓛᖅᑐᓴᐅᒻᒥᔪᑦ. 

ᐅᓂᒃᑳᓕᐊᒥᓂᕐᒥᓪᓕ ᐅᑕᖅᑭᑐᐃᓐᓇᔾᔮᖏᑦᑐᒍᑦ 

ᐋᖅᑭᒋᐊᕆᐊᓕᑦ ᖃᖓᑦᑕᐅᑎᖏᓐᓄᑦ 

ᐋᓐᓂᐊᕕᓕᐊᖅᐸᑦᑐᑦ 

ᐊᖅᑭᒋᐊᑲᐅᑎᒋᕙᓐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

ᒪ’ᓈᒫᖅᖢᒍ ᒥᓂᔅᑕ ᑭᐅᔾᔪᑎᒋᔮᓄᑦ. ᑖᒻᓇ 

ᖃᐅᔨᓴᕐᓂᕆᔭᔅᓯ Evaluation ᑕᒪᒃᑯᓄᖓ 

ᐱᖁᑎᕐᔪᐊᕌᓗᕐᓄᑦ ᓈᒻᒪᓈᑦᓯᐊᖅᑑᔭᕐᒪᑦ 

ᓇᓗᓇᓐᖏᑦᑐᖅ.  

 

ᑕᐃᓐᓇ ᐃᓐᓇᐅᓯᕐᕕᒃ ᖃᒪᓂᑦᑐᐊᕐᒥ ᐃᓄᓕᕆᔨᒃᑯᓐᓂ 

ᑎᒍᒻᒥᔭᐅᓚᐅᖅᑐᖅ ᐋᓐᓂᐊᖅᑐᓕᕆᔨᒃᑯᓐᓂ 

ᑎᒍᔭᐅᕙᓪᓕᐊᓂᐊᓕᕐᒪᑦ. ᐊᑐᒐᐅᓪᓗᒋᒃᑲᒻᒫᖅᖢᓂ 

ᑭᓯᐊᓂ ᑕᐃᑯᖓ ᐃᓄᓕᕆᔨᒃᑯᑦ ᐃᓱᒪᑕᐅᕝᕕᖏᓐᓂ 

ᑎᑭᑕᐅᓯᒪᑦᑕᓚᐅᖅᓯᒪᖕᒪᑦ 

ᐃᓱᒪᒃᓴᖅᓯᐅᓕᓚᐅᖅᓯᒪᒐᓗᐊᕐᒪᑦ ᖃᓄᖅ  

ᐊᒡᓕᒋᐊᕋᔭᓐᖏᒻᒪᖔᑦ. ᑭᓯᐊᓂ ᑖᒻᓇ 

ᐋᓐᓂᐊᖅᑐᓕᕆᔨᒃᑯᓐᓂ ᑎᒍᔭᐅᕙᓪᓕᐊᓂᐊᓕᖅᑎᓪᓗᒍ 

ᑎᓕᐅᕆᕗᖓᓕ  

ᐋᓐᓂᐊᖅᑐᓕᕆᔨᒃᑯᑦ ᑎᒍᓯᓂᐊᓕᖅᑎᓪᓗᒋᑦ 

ᑕᒪᑦᓱᒥᖓᓗ ᑲᒪᒋᔭᖃᕐᓂᐊᓕᖅᑎᓪᓗᒋᑦ 

ᑕᕝᕗᖓᐃᖁᔭᕋᔭᕐᒪᖔᖅ ᐋᓐᓂᐊᖅᑐᓕᕆᔩᑦ 

ᐃᓱᒪᑕᖏᓐᓂᒃ? ᑕᐃᓐᓇ ᐃᓐᓇᐅᓯᕝᕕᒃ ᖃᓄᖅ 

ᐊᑐᖅᑕᐅᓕᐊᓂᖕᒪᑦ. ᖃᓄᖅ ᐱᕚᓪᓕᖅᑑᓪᓗᐊᕐᒪᖔᑦ 

ᐃᓚᖏᓪᓗ ᑕᐃᒃᑯᐊ ᐃᓐᓇᐃᑦ ᑕᐃᑲᓂ ᓇᔫᑎᔪᑦ 

ᖃᕆᐊᕐᒥᒃ ᖃᕆᐊᕆᔭᖏᓐᓂᒃ ᐃᒡᓗᑕᕆᔭᖏᓐᓂᒃ 

ᐃᓚᖏᑦ ᓇᕿᓗᐊᑦᑐᓐᓈᒥᒃ ᓇᓗᓇᐃᔭᐃᑦᑕᕐᒪᑦ 

ᓇᕿᓗᐊᕌᖓᑕ ᖃᕆᐊᕆᔭᐅᔪᖅ ᐃᒡᓗᑕᕆᔭᐅᔪᖅ 

ᐃᔾᔭᖑᓇᖅᑐᑦᑑᒻᒪᑦ.  

 

ᐃᓐᓇᖁᑎᒋᔭᒃᑲ ᑕᐃᒃᑯᐊ ᑭᒡᒐᑐᖅᑕᒃᑲ ᑕᒪᑐᒥᖓ 

ᓇᓗᓇᐃᔭᐃᑦᑕᖅᓯᒪᖕᒪᑕ. ᑖᒻᓇ 

ᓈᒻᒪᓈᓯᓇᖅᑑᔭᓕᖅᐳᖅ. ᑎᓕᐅᕆᕗᖓᓕ 

ᐊᔪᕐᓇᖏᑉᐸᑦ ᐋᓐᓂᐊᖅᑐᓕᕆᔨᒃᑯᑦ ᐃᓱᒪᑕᕆᔭᖏᓐᓂᒃ 

ᖃᒪᓂᑦᑐᐊᕐᒧᑦ ᑕᐃᒻᓇ ᒫᑕ ᑲᓕᕈᖅ ᐃᒡᓘᔪᖅ 

ᑕᑯᔭᖅᑐᒐᐅᓪᓚᕆᑦᑐᓂ ᐃᓱᒪᒋᔭᐅᑦᑎᐊᓂᐊᕐᒪᑦ. 

ᐃᖅᑲᓇᐃᔭᖅᑎᖃᑦᓯᐊᒫᕐᒪᑦ ᓇᓗᓇᓐᖏᒻᒪᑦ. ᑖᒻᓇ 

ᑎᓕᐅᖅᑐᕈᑎᒥᐊᖅ.  

 

ᐊᓯᐊᓄᐊᕐᓗᖓᓕ. ᐅᓇ ᓄᓇᓕᖕᓂ 

ᐃᖅᑲᓇᐃᔭᖅᑎᖃᕋᑉᓯ ᑕᒪᒃᑯᓂᖓ, 

ᐊᐱᖅᑯᑎᒋᓂᐊᕋᒐᓕ ᐊᓯᑦᑎᐊᒥᐊᖓ, ᓄᓇᓕᓐᓂ 

ᖃᒪᓂᑦᑐᐊᕐᒥ ᐊᒡᓛᒃ ᐃᖅᑲᓇᐃᔭᖅᑎᑕᖃᕐᒪᑦ 

ᑕᒪᒃᑯᓂᖓ ᓄᑕᖅᑲᓂᒃ ᒪᒃᑯᒃᑐᓂᓪᓗ, ᐃᓄᒃᑎᑐᑦ 

ᐅᖃᐅᓯᕗᑦ ᐊᔾᔨᒌᓐᖏᕋᓗᑦᑕᕐᒪᑕ, ᑕᒫᓂᓕ 

ᕿᑭᖅᑖᓗᒻᒥ, ᖃᓄᕆᒪᐃᓐᓇ, ᓄᑲᑉᐱᐊᕋᓗᓐᓂ 

ᑕᒪᒃᑯᓂᖓ ᐅᖃᐅᓯᖃᑦᑕᕐᒪᑕ. ᑭᓯᐊᓂ ᑖᒻᓇ 

ᐊᐱᖅᑯᑎᒋᕈᐊᒐᕋᓕ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐱᓕᕆᐊᒻᒥᒃ ᑎᒍᒻᒥᓪᓗᐊᕕᖏᒃᖢᑎᒃ ᐱᓕᕆᔪᑦ, 

ᐃᓚᖏᑦ ᒪᕐᕉᒃ ᐊᕐᕌᒍ, ᐃᓚᖏᑦ ᒪᓪᕉᒃ ᐊᕐᕌᒍ 

ᐅᖓᑖᓂ, ᐃᖅᑲᓇᐃᔮᕐᒦᓕᕐᒪᑕ casual-ᓂᒐᒐᐅᓪᓗᑎᑦ. 

ᐱᓕᕆᐊᒻᒥᒃ ᑎᒍᒻᒥᓪᓗᐊᕆᓐᖏᒃᖢᑎᒃ 

ᐱᓕᕆᒐᓗᐊᖅᑐᑎᑦ. ᑕᒪᓐᓇ ᑎᐊᑦᓇᐃᑦᑑᕚ? ᒪ’ᓇ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔮᖅ ᑖᓐᓇ ᐊᐱᖅᑯᑎᖓ 

ᖃᐅᔨᒪᓪᓚᕆᓐᖏᑕᕋ. ᐊᑕᐅᓯᐅᓐᖏᑦᑐᒥᒃ 

ᐱᔾᔪᑎᖃᕈᓐᓇᒥᒻᒪᑦ ᐃᖅᑲᓇᐃᔭᑲᐃᓐᓇᕝᕕᒻᒥ 

ᐃᓂᖃᖅᑎᑕᐅᓪᓗᓂ ᐊᑯᓂᑲᓪᓚᒃ.  
 

ᐃᑉᐸᔅᓴᖅ ᐅᖃᓚᐅᕐᒥᒐᒪ ᑭᐅᓪᓗᖓ, 

ᐃᓚᐃᓐᓇᖏᓐᓂᒃ ᐃᖅᑲᓇᐃᔮᓂᒃ 

ᐱᒐᓱᐊᕈᓐᓇᑎᑦᑎᓪᓗᑕ  

ᐊᐅᓚᑦᑎᐊᕈᓐᓇᖅᓯᒪᓪᓚᕆᑦᑐᖅ 

ᐃᖅᑲᓇᐃᔭᖅᑎᐅᑦᑕᐅᑎᒋᔪᓂᒃ 

ᐱᒐᓱᐊᕈᓐᓇᑎᑦᑎᓗᑕ. ᐃᓚᖓᑦ ᑕᕝᕙ 

ᐱᒡᒐᓇᖃᑦᑕᒥᒻᒪᑦ, ᐃᑉᐸᔅᓴᖏᓛᒃ 

ᐊᐱᖅᑯᑎᒋᔭᐅᓚᐅᕐᒥᒻᒪᑦ, ᖃᓄᖅ ᑮᓇᐅᔭᓂᑦ 

ᐊᕕᑦᑐᐃᓲᖑᒻᒪᖔᑦᑕ ᑕᒪᒃᑯᐊ 

ᐃᖅᑲᓇᐃᔮᓕᒫᕌᓗᐃᑦ ᐃᖅᑲᓇᐃᔮᖑᓐᖑᐊᖅᑐᑎᒍ 

ᓴᖅᑭᔮᖅᐸᑉᐱᑎᒎᑦ? ᑭᐅᓚᐅᕋᒪ ᐃᖅᑲᓇᐃᔮᓄᑦ 

ᑮᓇᐅᔾᔭᔅᓵᔅᓴᐃᑦ ᐊᓯᖏᓐᓄᑦ ᐊᑐᓲᕆᒐᑦᑎᒍ 

ᑮᓇᐅᔭᖃᖅᑎᑕᐅᓐᖏᓗᐊᕋᐃᒻᒪᑕ ᐱᓕᕆᔾᔪᑎᔅᓴᕗᑦ 

ᐃᓚᖏᑦ. ᑖᓐᓇ ᐃᖅᑲᓇᐃᔮᖅ ᐊᐱᖅᑯᑎᒋᕋᑖᖅᑕᐃᑦ 

ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕋ ᐅᐊᑦᑎᐊᕈᒃᑲᓐᓂᖅ. 

 

ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᑐᑎᑦ 

ᐃᖅᑲᓇᐃᔭᑲᐃᓐᓇᕐᕕᒻᒥᒃ 

ᐃᓂᖃᐃᓐᓇᖅᑎᑕᐅᓲᖑᒻᒪᑕ ᐊᑯᓂᑲᓪᓚᒃ. 

ᐱᒋᐊᓕᕋᑖᖅᑐᖓᓕ ᑕᕝᕙᓂ ᑖᓐᓇ 

ᓵᖓᒋᐊᑦᑕᐅᑎᒋᔪᒐᒃᑯ ᒥᓂᔅᑕᐅᓪᓗ ᑐᖏᓕᕋ 

ᐊᓐᖔᓪᓗᓂ. ᑖᓐᓇ ᓯᕗᓪᓕᐅᑎᓚᐅᖅᓯᒪᒐᒃᑯ 

ᑐᔅᓯᕌᕆᔭᓐᓂᒃ. ᐱᓕᕆᐊᖑᑦᑕᐅᑎᒋᓪᓗᒍ ᑕᒪᒃᑯᐊ 

ᐊᑯᓂ ᐃᖅᑲᓇᐃᔭᓐᖑᐊᖅᑎᑕᐅᕙᑦᑐᐃᑦ 

ᐱᕕᖃᖅᑎᑕᐅᖁᓪᓗᒋᑦ ᐃᖅᑲᓇᐃᔮᓪᓚᕆᒻᒧᑦ 

ᐃᓂᑖᕈᓐᓇᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᖅᑲᐅᖕᒥᒐᒪ ᑕᐃᒪ ᓇᖕᒥᓂᖃᐃ 

ᖃᓪᓗᓇᐅᔭᕈᒪ.   

 

ᖃᐅᔨᒪᔪᖓ ᓱᕈᓯᓛᓕᕆᔩᑦ ᐃᖅᑲᓇᐃᔭᖅᑏᑦ 

ᖃᐅᔨᒪᒐᒪ ᖃᒪᓂᑦᑐᐊᕐᒥ ᑕᐃᒪᐃᑦᑐᑕᖃᕐᒪᑦ 

ᐃᖅᑲᓇᐃᔭᖅᑎᑕᖃᕐᖓᑦ 

ᐃᖅᑲᓇᐃᔭᑲᐃᓐᓇᕐᕕᒻᒦᑦᑐᓂ ᐊᕐᕌᒎᓐᓄᑦ ᒪᕐᕉᓐᓄᑦ 

ᑕᕝᕙᓴᐃᓐᓇᖅᑕᐅᖅ ᐃᖅᑲᓇᐃᔮᑦ ᓄᓇᓕᓐᓂ 

ᐊᓯᖏᓐᓂ ᐊᑯᓂᐅᓂᖅᓴᒻᒪᕆᒃ 

ᐃᖅᑲᓇᐃᔭᑲᐃᓐᓇᕐᕕᒻᒥ ᐃᕐᓇᐃᔮᖃᖅᓯᒪᒻᒪᑕ 

ᑖᒃᑯᐊᖃᐃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᕿᒥᕐᕈᐊᒋᐊᕐᓂᐊᖅᑐᔅᓴᐅᒐᓗᐊᖅᑲᑦ 

ᐃᖅᑲᓇᐃᔭᑯᑖᑦᑐᐊᓗᓐᓂᒃ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᓂᐊᕋᓗᐊᖅᑲᑦ 

ᐃᖅᑲᓇᐃᔭᖅᑎᓪᓚᕆᕈᖅᑎᑕᐅᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑲᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒫᒃᑲᓐᓂᖅ ᐃᓛᒃ. 

ᒪᓕᑐᐃᓐᓇᕋᔭᕐᒥᔪᖅ ᑮᓇᐅᔭᖃᖅᑎᑕᐅᒻᒪᖔᑕ 

ᑖᒃᑯᐊ ᐃᖅᑲᓇᐃᔮᑦ, 

ᐃᖅᑲᓇᐃᔮᓪᓚᕆᓐᖑᕐᓂᐊᕐᓗᑎᒃ.  

 

ᑕᐃᒪᐃᒐᓱᓐᓂᐊᖅᑐᒍᑦ ᐃᓛᒃ, 

ᓯᕗᒧᐊᕋᓱᓐᓂᐊᖅᑐᒍᑦ ᑕᐃᒃᑯᐊ ᐊᑯᓂ 

ᐃᖅᑲᓇᐃᔭᑲᐃᓐᓇᕐᕕᒻᒥ ᐃᓂᖃᖅᓯᒪᔪᐃᑦ ᑕᒪᐅᓇ 

ᐃᓚᐃᓐᓇᖏᓐᓂᒃ ᐱᒐᓱᐊᕋᔅᓴᐅᓗᑎᒃ ᐅᕝᕙᓗᓐᓃᑦ 

ᑭᒃᑯᓕᒫᓂᒃ ᐱᒐᓱᐊᕋᔅᓴᐅᓗᑎᒃ ᐅᕝᕙᓘᓐᓃᑦ 

ᐃᖅᑲᓇᐃᔮᒧᑦ ᐃᓕᔭᐅᑐᐃᓐᓇᕐᓗᑎᒃ. ᑕᐃᒫᒃ 

ᐱᕙᓪᓕᐊᑎᒐᓱᓐᓂᐊᖅᑕᕗᑦ.  

 

ᐃᔅᓯᕙᐅᑕᖅ, ᖃᓄᐃᔅᓴᓐᖏᒃᑯᕕᑦ 

ᐅᑎᕆᐊᑲᐃᓐᓇᕈᒪᒐᒪ ᐅᖃᐅᓯᐅᖅᑲᐅᒻᒥᔪᒧᑦᑕᐅᑦ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐃᖅᑲᓇᐃᔭᖅᑎᖏᓐᓂᑦ 

ᖃᒪᓂᑦᑐᐊᕐᒥ ᑖᓐᓇ ᖃᐅᔨᒪᒐᓗᐊᕐᒪᖔᑦ. 

ᐃᖅᑲᓇᐃᔭᖅᑎᕗᑦ ᑎᑭᓯᒪᓕᕇᖅᑐᖅ ᑕᐃᑯᖓ 

ᖃᒪᓂᑦᑐᐊᕐᒧᑦ ᕿᒥᕐᕈᐊᕆᐊᖅᑐᖅᓯᒪᓕᕇᖅᑐᐃᑦ 

ᑕᐃᑲᓂᒥᐅᑕᐃᓪᓗ ᓈᒻᒪᒃᑐᓂᒃ 

ᐱᓯᒪᔭᐅᕙᒃᑲᓗᐊᕐᒪᖔᑕ ᖃᐅᔨᓴᕆᐊᕇᖅᓯᒪᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᑕᑯᒥᓇᖅᑐᖅ. ᒫᑕ ᑕᓕᕈᒻᒧᑦ ᓇᓗᕉᑦ 

ᐃᓪᓗᖁᑎᖓᓐᓄᑦ ᐊᑯᓂᐊᓗᒃ ᐃᓐᓇᑐᖃᕐᓂᒃ 

ᐃᑲᔪᖅᓯᒪᓕᕐᒪᑦ ᖃᒪᓂᑦᑐᐊᕐᒥ. ᐊᓪᓛᑦ 

ᐃᓐᓇᑐᖃᐃᑦ ᖃᒪᓂᑦᑐᐊᕐᒥᐅᖑᓐᖏᑦᑐᐃᑦ 

ᑕᐃᑲᓃᖃᑦᑕᕐᖓᑕ. ᑖᓐᓇ ᑐᓴᕈᒥᓇᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓕᔨᒃᑯᒡᒎᖅ 

ᖃᐅᔨᒪᒍᒪᓂᖃᑦᑎᐊᖅᑐᑯᓗᒻᒪᑕ ᑕᐃᔅᓱᒥᖓ 

ᐃᓐᓇᑐᖃᒃᑯᕕᑦᑎᓐᓂ. 

 

ᐊᓯᐊᓄᑦ ᓅᒋᐊᕐᓗᖓ. ᑕᕝᕙᓂ 

ᑎᑎᕋᕆᐊᕐᖓᐅᑎᖏᓐᓂ ᐱᓕᕆᐊᔅᓴᓄᑦ ᐸᕐᓇᐅᑎᓯ 

ᐃᓚᖓᒡᒎᖅ ᑕᕝᕙ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᒋᐊᖅᑎᑕᐅᒍᒪᒻᒪᑦ ᖃᓄᑎᒋ ᐃᑲᔪᖅᑕᐅᕙᒻᒪᖔᑕ 

ᐋᖅᑭᒋᐊᕆᓂᕐᒥᒃ. ᐋᓐᓂᐊᕕᒻᒥ 

ᐃᑲᔪᖅᑕᐅᔭᖅᑐᕋᐃᒻᒪᑕ. ᑕᒪᒃᑯᐊ ᖃᓄᖅ 

ᐃᑲᔪᕆᐊᖃᓲᖑᒻᒪᖔᑕ ᐋᓐᓂᐊᕕᒻᒥᐅᑕᐃᑦ ᑕᒪᓐᓇ 

ᐱᒋᐊᖅᑎᒃᑯᔅᓯᐅᒃ ᖃᓄᖅ ᐋᖅᑭᒋᐊᕋᔭᖅᑲᑦ, 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖏᑦ ᐱᐅᓯᕚᓪᓕᕋᔭᖅᑲᑦ 

ᖃᓄᖅ? ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐱᑕᖃᕆᐊᖃᓪᓚᕆᑉᐸᒻᒪᑕ 

ᐊᓯᐊᒎᕐᕕᖃᕋᓂ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᑯᓐᓈᓕᕋᐃᒐᑦᑎᒍᑦ 

ᑕᑯᓲᖑᒐᑦᑕ ᐃᑲᔪᖅᑕᒥᓂᕐᓂᒃ ᐃᓚᒌᓂᓪᓗ. ᐃᓛᒃ 

ᐃᑲᔪᖅᑕᐅᒋᐊᓕᓐᓂᒃ. ᐃᓕᔅᓯᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᓯ ᖃᓄᖅ 

ᐃᑲᔪᖃᑦᑕᓲᖑᒻᒪᖔᔅᓯ 

ᐊᓯᔾᔩᓂᐅᓴᒐᓱᓐᓂᐅᓴᒐᔅᓯᒎᖅ ᑕᒪᓐᓇ 

ᐅᓂᒃᑳᕆᒍᓐᓇᖅᑭᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᓂᒃᑳᕆᐊᕐᔪᒍᓐᓇᖅᑕᕋ ᑕᒪᓐᓇ 

ᐃᑉᐸᔅᓴᖅ ᐅᖃᐅᓯᕆᐊᕐᔪᓚᐅᕐᒥᔭᕋᓗᐊᕋ. ᖁᔭᓐᓇᒦᒃ 

ᐊᐱᕆᒻᒪᑦ. ᑖᓐᓇ ᐊᐱᕆᒻᒪᑦ 

ᓇᓗᓇᐃᕆᐊᒃᑲᓐᓂᕈᓐᓇᕋᒃᑯ.  

 

ᑕᐃᒪ ᓄᓇᓕᕆᑎᓪᓗᑕ ᐊᖏᔪᐊᓗᒻᒥᒃ ᓄᓇᕗᑎᑐᑦ 

ᓄᓇᓕᓕᒫᕌᓗᐃᑦ ᐃᑲᔪᕋᓱᓪᓗᒋᑦ ᐱᒡᒐᓇᕕᐅᑎᒻᒪᑦ. 

ᑕᐃᒫᓪᓗ ᐋᖅᑭᑎᑦᕆᓯᒪᒍᑦᑕ ᖃᓄᖅ ᐃᓛᒃᑯᑦ 

ᐃᑲᔪᖅᑕᐅᓂᐊᕋᔅᓴᖅ ᖃᓄᖅ 

ᓂᕆᐅᒋᐊᖃᕐᒪᖔᕐᒥᓂᒃ. 

ᐱᒡᒐᓇᖅᑐᖅᓯᐅᕈᑎᒋᖃᑦᑕᕈᓘᔭᖅᐸᑦᑕᕗᓪᓗ 

ᑕᒪᒃᑯᐊ ᕿᒥᕐᕈᒋᐊᖅᑕᐅᓗᑎᒃ. 

ᐊᕐᕌᒍᖃᑎᒌᓐᖏᑦᑐᐃᑦ ᐊᔾᔨᒌᓐᖏᑦᑐᐃᑦ 

ᐊᒥᓱᕕᔾᔪᐊᕌᓗᒻᒥᒻᒪᑕ ᐊᒻᒪ ᓄᓇᑐᓂᕗᑦ 

ᐱᔾᔪᑎᒋᓪᓗᒍᑦᑕᐅᖅ ᓄᑖᕈᕆᐊᖅᓯᒋᐊᖃᕋᑦᑕ 

ᑲᒪᓂᐅᖃᑦᑕᖅᑐᓂᒃ ᐋᓐᓂᐊᕕᐅᑉ ᐃᓗᐊᓂ.  

 

ᐅᓪᓗᒥᒧᑦ ᐊᓐᖑᑎᔫᒥᒋᐊᖃᕋᑦᑕ ᐊᓯᑎᓐᓂᒃ. 

ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᑕᕝᕙᓴᐃᓐᓇᖅ 

ᐃᑲᔪᖅᑕᐅᖃᑦᑕᖁᓪᓗᑎᒍ ᓈᒻᒪᑦᑐᒧᑦ 

ᐃᑲᔪᕈᓐᓇᖅᑐᒧᑦ.  

 

ᓘᑦᑖᖑᓐᖏᒃᑲᓗᐊᖅᑐᖓ ᑭᓯᐊᓂ ᓴᓂᓕᖃᕋᒪ 

ᑕᐃᒪᐃᑦᑐᒥᒃ. ᐃᑦᓯᕙᐅᑖᖅ ᖃᓄᐃᑦᓴᖏᒃᑯᕕᑦ 

ᑖᑦᓱᒪ ᑐᖏᓕᒪ 

ᓇᓗᓇᐃᖅᑐᒃᑲᓐᓂᕈᓐᓇᖅᑕᕋᓗᐊᖓ. ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᐅᓗᓂ ᖃᓄᖅ 

ᑕᑯᓐᓈᖅᑕᐅᓲᖑᒻᒪᖔᑕᓕ. ᑖᓐᓇ 

ᐋᖅᑭᒋᐊᖅᑕᐅᓂᐅᓴᑎᓪᓗᒍ ᖃᓄᖅ 

ᑲᒪᒋᔭᐅᕙᒻᒪᖔᑕ ᐋᓐᓂᐊᕕᓕᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ. 

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓚᖏᑦ ᕿᒥᕐᕈᓇᒍᒪᔭᕗᑦ ᐃᓛ ᒪᑯᐊ 

ᐋᓐᓂᐊᓯᐅᖅᑏᑦ ᐃᒪᓐᓇ ᐅᓄᖦᓚᖅᐳᑦ ᐃᓄᐃᑦ 

ᐃᒪᓐᓇ ᐅᓄᖦᓚᖅᐳᑦ ᑲᒪᒋᔭᒃᓴᐃᓛᑦ 

ᐋᓐᓂᐊᓯᐅᖅᑏᑦ ᐊᒥᓱᐊᓗᓐᓂᒃ ᐃᓄᓐᓂᒃ 

ᑕᑯᖃᑦᑕᕆᐊᖃᕐᒪᑕ ᑕᐃᒪᐃᑦᑑᒻᒪᑦ 

ᐃᓱᒪᒃᓴᓯᐅᕈᑎᖃᓕᖅᑐᒍᑦ ᓄᓇᓕᓐᓂ.  

 

ᑕᕝᕙᓂ ᓄᓇᓕᓐᓂ ᐃᓕᓐᓂᐊᖅᑎᑦᑎᓗᑕ 

ᐃᑲᔪᖅᑎᒋᔭᐅᒍᓐᓇᕐᓂᐊᕐᒪᑕ. ᓲᕐᓗ ᑕᐃᒃᑯᐊ 

ᐱᔪᒪᔪᑦ ᐃᓅᓕᓴᐃᓂᕐᒥᒃ ᐃᖅᑲᓇᐃᔮᖃᕈᒪᔪᑦ 

ᐃᓕᓐᓂᐊᖅᑎᑕᐅᓗᑎᒃ 

ᐃᑲᔪᖅᑎᒋᔭᐅᖃᑦᑕᕈᓐᓇᕐᓂᐊᕐᒪᑕ. ᐃᒪᖃ 

ᒪᑯᐊᓘᓐᓃᑦ ᓘᑦᑖᖑᓪᓚᕆᓐᖏᑦᑐᑦ ᐋᓐᓂᐊᓯᐅᖅᑏᑦ. 

ᑕᒪᒃᑯᐊ ᑕᑯᓐᓇᖅᑕᐅᕙᓪᓕᐊᑐᐃᓐᓇᓕᕐᒪᑕ 

ᒫᓂᑐᐃᓐᓇᐅᓐᖏᑦᑐᖅ. 

ᑭᓱᒥᓪᓗ ᐆᑦᑑᒻᒥᒃ ᐊᑐᕈᓐᓇᕐᒪᖔᑦᑕ ᑕᒪᒃᑯᐊ 

ᕿᒥᕐᕈᓇᕈᓘᔭᓕᖅᑕᕗᑦ. 

ᓄᓇᓕᓐᓄᐊᖃᑦᑕᖅᓯᒪᓕᖅᑐᒍᑦ ᐃᓅᓕᓴᐃᔨᓂᒃ 

ᐅᖃᓪᓚᖃᑎᖃᕆᐊᖅᑐᖅᖢᑕ. ᑕᐃᒃᑯᐊ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑐᑦ ᐅᖃᓪᓚᖃᑎᒋᖃᑦᑕᖅᓯᒪᓕᖅᑕᕗᑦ.  

 

ᑕᒪᑐᒪᓂᓗ ᐱᓇᓱᐊᕈᓯᕐᒥ ᑐᓐᖓᕕᒃᑯᑦ 

ᑲᑎᖃᑎᒋᓚᐅᖅᖢᑎᒃᑯᑦ. 

ᓄᓇᓕᖕᓄᐊᖅᑕᕐᓂᐊᓕᖅᑐᒍᑦ ᖃᓄᖅ ᑕᒪᒃᑯᐊ 

ᐃᓱᒪᒋᔭᐅᖕᒪᖔᑦ ᑐᑭᓯᓇᓱᒃᖢᑕ. ᑭᓱᑦ 

ᐃᖏᕐᕋᑦᑎᐊᖅᐸᑦ, ᑭᓱᑦ ᐃᖏᕐᕋᑦᑎᐊᓐᖏᓚᑦ. 

ᑕᒪᒃᑯᐊ ᑐᑭᓯᓇᓱᒃᐸᓪᓕᐊᔭᕗᑦ ᐱᔪᓐᓇᕐᓂᓕᒫᖅ 

ᐃᖅᑲᓇᐃᔭᖅᑎᓪᓗᒋᑦ ᐃᓅᓕᓴᐃᔩᑦ. ᑭᓱᑦ ᐊᑐᕐᓗᒋᑦ 

ᐱᐅᓂᖅᐹᖑᓇᔭᕐᒪᖔᑦ. ᒫᓐᓇ ᑕᐃᒪᐃᓕᖓᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐋᖅᑭᒋᐊᖅᑕᐅᔪᒪᓂᖓ ᑕᑯᓐᓇᕐᓗᑎᒃᑯᑦ 

ᐃᓅᓕᓴᐃᔾᔪᓯᖅ ᐃᒻᒪᖄ ᑖᓐᓇ 

ᑭᖑᓪᓕᖅᐹᖑᓂᐊᓕᖅᑐᖅ ᒪᑉᐱᖅᑐᒐᖅ 4-ᒦᓐᓇᑦᑕ 

ᑕᒪᓐᓇᓗ ᐊᕐᕌᒍᒥ ᓯᕗᓪᓕᖅᐹᒥ 

ᒪᓕᒐᓕᐅᖅᑎᖑᓵᓚᐅᖅᑎᓪᓗᖓ ᖃᒪᓂᑦᑐᐊᕐᒧᑦ 

ᓂᓪᓕᐅᑎᒋᓚᐅᖅᓯᒪᔭᕋ ᑐᓪᓕᐊᓂ, ᐱᖓᔪᐊᓐᓂᓗ 

ᐊᕐᕌᒍᒥ ᐅᖃᐅᓯᕆᓚᐅᕆᓪᓗᒋᑦ ᐊᒻᒪ ᐅᓪᓗᒥ.  

 

ᑕᒪᓐᓇ ᐃᓅᓕᓴᐃᔾᔪᓯ 

ᐃᓱᒪᑦᓴᖅᓯᐅᕈᑎᖃᖃᓯᐅᑎᔪᓐᓇᕐᓂᐊᖅᐲᑦ 

ᑳᓐᓴᖃᓐᖏᓕᕋᓗᐊᕐᒪᖔᑦ ᖃᐅᔨᓴᐃᖃᑦᑕᕐᓂᖅ? 

ᑳᓐᓴᖃᓕᓚᐅᓐᖏᓐᓂᖏᓐᓂ ᑕᒪᓐᓇᖃᐃ 

ᐃᓚᒋᔭᐅᖃᑕᐅᓂᐊᖅᐸ ᑕᒪᑐᒧᖓ ᐃᓅᓕᓴᐃᓂᐅᑉ 

ᒥᑦᓵᓅᖓᔪᓄᑦ ᖃᐅᔨᓴᐃᓂᐊᖅᑎᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᒋᓂᐊᖅᑕᖓ ᑭᓯᐊᓂ ᐱᓗᐊᖅᑐᒥ, 

ᑕᐅᑐᒡᓗᒍ ᖃᐅᔨᓵᓕᔭᕌᖓᑦᑕ ᑳᓐᓱᒥ, ᓱᓕ ᑕᒪᓐᓇ 

ᓯᕗᓪᓕᐅᑎᑕᑦᑕ ᐃᓚᖓᑦ ᐅᖃᖃᑎᒋᓯᒪᓪᓗᒍ 

ᑐᖏᓕᕋ ᑕᒪᓐᓇ ᒥᓂᔅᑕᐅᓂᓐᓄᑦ ᑎᒍᓚᐅᕋᒃᑯ, 

ᐱᕙᓪᓕᐊᓂᖓ ᑕᑯᔪᒪᓪᓚᐱᓚᐅᕋᒃᑯ 

ᖃᐅᔨᔭᐅᓵᓕᔪᓐᓇᖅᓯᓂᖅ. 

 

ᖃᐅᔨᓴᖅᑐᒍᑦ ᖃᔅᓯᑲᓪᓚᖕᓂᒃ ᐊᔾᔨᒌᖏᑦᑐᓂᒃ 

ᐆᒃᑐᖅᑕᐅᔪᓂᒃ ᖄᓐᓱᒨᖓᓪᓚᕆᒃᑐᓂᒃ.  

ᐅᓂᒃᑲᐅᓯᕆᔅᓲᔭᔾᔮᓐᖏᓚᕋ. ᖃᓄᑎᒋ 

ᐱᕚᓪᓕᕐᒪᖔᑕ ᑐᑭᓯᔪᒪᒐᒪ 

ᑲᔪᓯᑎᓚᐅᖏᓐᓂᑦᑎᓐᓂ. ᑐᒥᓯᑦᑎᐊᖁᔭᒃᑲ 

ᒪᓕᒐᓕᐅᖅᑎᑦ ᑕᒪᓐᓇ ᑳᓐᓱᓂᒃ ᕿᓂᕐᓂᖅ 

ᖃᐅᓯᓵᓕᓂᖅ ᐱᕕᒡᔪᐊᖑᖕᒪᑦ ᓯᕗᒧᐊᕐᓂᐊᕐᓗᓂ 

ᓇᓗᓇᖏᔾᔪᑕᐅᓂᐊᕐᒪᑦ ᐃᓄᐃᑦ 

ᑲᒪᒋᔭᐅᓵᓕᔪᓐᓇᕐᓂᖏᓐᓂᒃ ᑭᖑᕙᓗᐊᖏᓐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᒥ 

ᑖᒃᑯᐊ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᖁᔭᓐᓇᒦᖅᑳᕈᒪᔭᒃᑲ ᑖᒃᑯᐊ ᑭᐅᒍᓐᓇᖃᐅᒻᒪᑕ 

ᐃᑉᐸᔅᓴᖅ ᐊᐱᖅᑯᑎᒋᓚᐅᖅᑕᓐᓂᒃ, ᑖᒃᑯᐊ 

ᖃᑦᑎᐅᓕᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑐᑦ ᑖᒃᑯᐊ 

ᐋᓐᓂᐊᓲᖅᑏᑦ. ᑖᒃᑯᐊ ᑭᐅᔪᑎᒋᖅᑲᐅᔭᖏᑦ ᓱᓕ 

ᐃᑲᔪᕈᒥᓇᖅᑑᒐᓗᑦ ᐅᓄᓐᖏᓗᐊᕐᖓᑕ ᓱᓕ 

ᐃᖅᑲᓇᐃᔭᖅᑐᑦ ᑖᒃᑯᐊ ᐊᓪᓚᕕᖏᓐᓂ.  

 

ᑕᐃᒪᓕ ᓵᐸᓪᓕᐊᒍᒪᓕᕐᒥᔪᖓ ᐊᓯᐊᓄᑦ. ᑖᒃᑯᐊ 

ᐃᒡᓗᓕᒃᒥ ᐊᑐᖅᑕᐅᓂᑯᐃᑦ ᑖᓐᓇ 

ᖁᔭᓐᓇᒦᖅᑳᕈᒪᓪᓗᒍ ᑭᒡᒐᑐᖅᑐᖅ ᐊᒡᒍᒧᑦ, 

ᐊᐱᕆᔪᓐᓇᓚᐅᕐᖓᑦ ᐃᓚᖏᓐᓄᑦ ᑖᒃᑯᐊ. ᑕᐃᓐᓇ 

ᖁᑭᖅᑕᐅᓚᐅᖅᓯᒪᔪᖅ ᐸᓖᓯᒃᑯᓐᓄᑦ 

ᐃᓱᒪᖃᓗᐊᖅᐸᓚᐅᖅᑐᖅᑕᐅᖅ ᐸᓖᓯᒃᑯᓐᓄᑦ 

ᖁᑭᖅᑕᐅᓚᐅᖅᓯᒪᓐᓂᕐᖓᑦ. ᐊᑎᖓ ᕖᓕᒃᔅ. 

ᑕᒫᓃᒍᓐᓃᕐᖓᑦ ᑭᒡᒐᑐᖅᑕᐅᔭᕆᐊᖃᕐᖓᑦᑕᐅᖅ. 

ᑖᒃᑯᐊ ᑐᖁᖓᔪᓕᕆᔨᒃᑯᑦ ᕿᒥᕐᕈᔭᒥᓂᒃ 

ᓵᑉᐸᓪᓕᐊᒍᒪᓕᕐᒥᔭᒃᑲ. ᐊᕙᑎᐅᓗᐊᖅᑐᑦ 

ᐊᑐᓕᖅᑕᐅᖁᔭᐅᓯᒪᔪᑦ ᑖᒃᑯᐊ ᐃᓚᖏᑦ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᑐᕌᖓᒻᒪᑕ. 

ᓯᕗᓪᓕᖅᐹᒥᖃᐃ ᑖᒃᑯᐊ ᐊᑐᓕᖅᑕᐅᖁᔨᓯᒪᔪᒥᒃ 

ᐅᖃᖅᓯᒪᔪᑦ, ᑖᒃᑯᐊᒎᖅ ᒐᕙᒪᒋᔭᕗᑦ 

ᐃᓱᒪᖃᓗᐊᖅᐸᑦᑐᓄᑦ 

ᐃᓕᓐᓂᐊᑎᑦᑎᑲᓐᓂᕆᐊᓕᐅᒐᓗᐊᑦ ᓄᓇᕗᓕᒫᒥ, 

ᐱᓗᐊᖅᑐᒥ ᑐᓵᕙᑦᑐᓂᒃ ᑕᒫᓐᖓᑐᐃᓐᓇᖅ 

ᐃᓕᓐᓂᐊᖅᑎᑕᐅᒃᑲᓂᕐᓗᑎᑦ ᑖᒃᑯᐊ ᐸᓖᓯᒃᑯᑦ, 

ᐊᒻᒪᓗ ᑲᑎᒪᑎᑦᑎᓗᑎᒃ ᓄᓇᓕᓐᓂ. ᑖᓐᓇ 

ᐊᑐᖅᑕᐅᓂᐊᕐᒪᖔᖅ, ᐊᑐᓕᖅᑎᑕᐅᓂᐊᕐᒪᖔᖅ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ? ᓯᕗᓪᓕᖅᐹᒥ 

ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐸᐅᔾᔨᓯᒪᔪᕈᓘᒐᒪ... 

ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ ᑐᖏᓕᓐᓄᑦ 

ᑐᓐᓂᖁᑎᒋᔪᒪᒐᒃᑯ. ᖁᔭᓐᓇᒦᒃ, ᐃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓯᑖᒃᓕ.  

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐅᓂᒃᑳᑦ ᐱᓚᐅᖅᓯᒪᔭᕗᑦ 

ᐅᖃᖃᑎᒋᖃᑦᑕᓚᐅᖅᓯᒪᓪᓗᑎᒃᑯᓪᓗ ᑕᐃᓐᓇ 

ᑐᖁᖓᔪᓕᕆᔨ ᐊᑐᓕᖁᔭᐃᑦ ᑕᐃᒃᑯᐊ 

ᐱᔾᔪᑎᒋᓪᓗᑎᒃᑯᑦ.  

 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ 

ᐱᔾᔪᑎᒋᓪᓗᒋᑦ, ᐃᒃᑯᐊ ᐃᓕᓐᓂᐊᖅᑎᑦᑐᒪᔭᕗᑦ 

ᑕᒪᒃᑯᓂᖓᑐᐃᓐᓇᓐᖏᑦᑐᖅ. ᐃᓱᒪᒥᒍᑦ 

ᐊᑲᐅᓐᖏᓕᐅᕈᑏᑦ, ᑕᒪᒃᑯᐊᖑᖦᖤᖅᐳᑦ 

ᐃᓱᒪᒋᖃᓯᐅᑎᖕᒥᓗᒋᑦ. ᐃᓛᒃ 

ᑐᑭᓯᐅᒪᖃᑦᑕᖏᒻᒪᑕᐃᒃᑯᐊ ᖃᓄᖅ 

ᐱᐅᓯᖃᖃᑦᑕᕐᒪᖔᑦ ᑕᒪᒃᑯᐊ ᐊᑲᐅᓐᖏᓕᐅᕈᑏᑦ. 

ᑕᐃᒪᑦᑐᒥᒃ ᐃᓕᓴᖅᓯᔪᓐᓇᕐᓂᕐᒥ, 

ᐃᓕᓐᓂᐊᖅᑎᖃᑕᐅᓇᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇᐃᓛᒃ 

ᐃᓱᒪᓗᐊᖃᑦᑕᕐᓂᖅ ᐅᓪᓗᒥ ᓱᓕ ᐊᑐᕋᑦᑎᒍ, 

ᐊᑐᐃᓐᓇᖅᑐᑎᒍ ᓯᕗᓂᑦᑎᒍᑦ. ᐅᓪᓗᒥᓕ 

ᐊᑐᓕᖅᑕᑎᒍᑦ ᐃᑲᔪᒃᑲᓐᓂᕋᓱᒋᐊᖃᕋᑦᑎᒍ ᐊᒻᒪᓗ 

ᖃᓄᒃᑲᓐᓂᖅ ᕿᓂᕋᓱᒋᐊᖃᖅᑐᑕ. 

 

ᑖᒃᑯᐊᓗ ᐊᑐᓕᖅᑕᐅᖁᔨᓯᒪᔪᑦ ᐊᑐᓂ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᑐᕌᖓᓗᐊᖅᑐᑦ 

ᐊᐱᖅᑯᑎᒌᓐᓇᕐᓂᐊᕋᒃᑭᑦ. ᑖᓐᓇ ᑕᓪᓕᒪᖓ 

ᐅᖃᖅᓯᒪᒻᒪᑦ ᓇᓕᐊᑐᐃᓐᓇᖅ ᖁᑭᖅᑕᐅᔪᖃᖅᑲᑦ 

ᐸᓖᓯᒃᑯᓐᓄᑦ, ᐃᓛᓪᓘᓐᓃᑦ ᓇᓕᐊᑐᐃᓐᓇᖅ 

ᐃᓚᐃᖅᑕᐅᔪᖅ ᐃᑲᔪᖅᑕᐅᑲᓐᓂᕆᐊᖃᖅᑯᖅ 

ᒪᒥᓴᕐᓂᒃᑯᑦ, ᑖᒃᑯᐊᓗ ᐃᑲᔪᖅᑕᐅᒋᐊᖃᖅᑐᑎ 

ᐃᓚᒌᑦ ᐱᓗᐊᖅᑐᒥ. ᑖᒃᑯᐊᖃᐃ ᓯᕗᓂᑦᑎᓐᓂ 

ᐸᕐᓇᓯᒪᒌᕐᓂᐊᖅᑲ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᑖᔅᓱᒧᖓ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᑦᑐᖓᓗ. 

 

ᑕᐃᒃᑯᐊ ᐃᓚᔮᕇᑦ ᓄᓇᖅᑲᑎᒌᓪᓗ 

ᐃᑲᔪᖅᑕᐅᓂᖏᑦ ᐃᒡᓗᓕᒃ ᑕᐃᓐᓇ ᐱᔾᔪᑎᒋᓪᓗᒍ. 

ᑕᐃᓐᓇ ᑕᐃᑯᓐᖓᕋᑦᑕ 

ᑕᐃᑯᓐᖓᖅᑎᑦᑎᓚᐅᖅᓯᒪᔪᒍᑦ ᓲᕐᓗ 

ᖁᒃᓴᓱᒃᑐᖃᓗᐊᓕᖅᑎᓪᓗᒍ ᕿᒃᓵᒃᑐᖃᖅᑎᓪᓗᒍ 

ᖃᓄᐃᑦᑐᖃᕐᔪᐊᓚᐅᖅᑎᓪᓗᒍ. 

ᑕᐃᑯᓐᖓᖅᑎᑦᑎᓚᐅᖅᓯᒪᒐᑦᑕ ᑕᐃᒪᐃᑦᑐᓕᕆᔨᓂᒃ. 

ᑕᐃᒃᑯᐊ ᑕᐃᒪᓐᖓᓕᒫᖅ ᐊᑐᐃᓐᓇᐅᖃᑦᑕᖅᑐᑦ 

ᑐᒃᓯᕌᕆᔭᐅᖃᑦᑕᖅᖢᑎᒡᓗ.  

 

ᑕᐃᒃᑯᐊᓗ ᐃᖅᑲᓇᐃᔮᖅᑏᑦ 

ᖃᐅᔨᕙᓪᓕᐊᑐᐃᓐᓇᖅᑐᑦ ᐃᓕᓐᓂᐊᖅᓯᒪᒐᒥᒃ 

ᑕᐃᒪᐃᑦᑐᓕᕆᓂᕐᒥᒃ. ᐱᔨᑦᑎᕈᑏᑦ ᑕᒪᒃᑯᐊ 

ᐊᑐᐃᓐᓇᕈᖅᑎᐸᓪᓕᐊᔪᓐᓇᖅᑕᕗᑦ ᓄᓇᕗᓕᒫᒥ. 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᑐᐊᕕᕐᓇᖅᑐᓕᕆᔩᑦ 

ᑕᐃᒪᐃᑦᑐᓕᕆᔨᕈᔪᐃᑦ ᓴᓇᕐᕈᑎᖃᐅᑦᑎᐊᓂᐊᕐᒪᑕ 

ᐊᒻᒪᓗ ᐊᑐᐃᓐᓇᖃᕐᓗᑎᑦ ᐃᑲᔪᖅᑎᒃᓴᓂᒃ 

ᐱᕐᔪᐊᖅᑐᖅᑕᖃᓚᐅᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᓗ 

ᐊᑐᓕᖅᑕᐅᖁᔨᔪᖅ ᓇᒻᒪᖓ 10 ᐅᖃᖅᓯᒪᒻᒥᒻᒪᑦ 

ᑖᒃᑯᐊ ᐃᑲᔪᖅᑕᐅᑲᓐᓂᖁᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᐃᓚᒋᔭᐅᔪᑦ 

ᓇᓕᐊᑐᐃᓐᓇᖅ ᐃᓱᒪᖃᓗᐊᖅᐸᑦᑐᓄᑦ 

ᐃᓚᒋᔭᐅᑉᐸᑕ. ᖃᓄᕐᓕ ᐃᑲᔪᒃᑲᓐᓂᕈᓐᓇᕐᒪᖔᑕ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᑳᑦ ᓯᕗᓂᑦᑎᓐᓂ? 

ᑖᓐᓇ ᐊᑐᓕᖁᔭᐅᓯᒪᒻᒥᒻᒪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᖑᓇᔭᓐᖑᐊᕋᓗᐊᖅᖢᓂ ᑭᓯᐊᓂ 

ᐅᖃᖅᑲᐅᑎᓪᓗᖓ, ᐃᓛᓐᓂ ᒪᑯᐊ 

ᖃᐅᔨᒪᓇᓲᖑᓐᖏᒻᒪᑕ ᐃᓱᒪᓕᕆᓂᕐᒧᑦ 

ᐊᒃᑐᐃᓂᖃᖅᑎᓪᓗᒍ ᐃᒥᐊᓗᖕᒧᑦ 

ᐊᒃᑐᐃᓂᖃᕋᓗᐊᖅᐸᑦ ᐊᓯᖏᓐᓂᒡᓘᓐᓃᑦ. 

ᐃᓚᖏᓪᓗ ᐱᓗᐊᕐᓂᖅᓴᐅᓪᓗᑎᒃ, ᐃᓚᖏᓪᓗ 

ᐱᓗᐊᓐᖏᓐᓂᖅᓴᐅᓪᓗᑎᑦ 

ᑲᒪᒋᔭᐅᔾᔪᓯᒋᔭᕆᐊᖃᖅᑕᖏᑦ ᐊᔾᔨᒌᓐᖏᒃᖢᑎᒃ.  

 

ᐃᓛᓐᓂᑦ ᑎᑎᖅᑲᖅᑖᖃᑦᑕᖅᓯᒪᔪᒍᑦ 

ᐃᑲᔪᖅᑕᐅᔪᒪᔪᓂᒃ. ᑕᐃᒪᐃᑦᑐᓂᒃ 

ᑎᑎᖅᑲᖅᑖᕌᖓᑦᑕ ᐃᓱᒫᓘᑎᖃᖅᑐᖃᖅᐸᓘᓐᓃᑦ 

ᑭᐅᑦᑕᐅᑎᒋᓇᓱᓲᕆᔭᕗᑦ. ᖃᐅᔨᒪᒐᒪ ᐱᓕᕆᕝᕕᒃᐳᑦ 

ᑭᐅᑦᑕᐅᑎᒋᓲᑦ ᑕᐃᓐᓇ ᑲᒪᒋᔭᐅᔪᓐᓇᕐᓂᐊᕐᒪᑦ 

ᐊᒻᒪᓗ ᑖᓐᓇ ᑕᐃᒪᐃᑦᑐᓂᒃ ᓴᖅᑭᕝᕕᐅᒑᖓᒥᒃ 

ᐃᒻᒪᖃ, ᑕᐃᓐᓇ ᑐᒃᓯᕌᕆᔭᐅᔪᖅ 

ᐃᓕᓐᓂᐊᕈᑕᐅᒃᐸᖅᑲᐃ 

ᑕᐃᒪᐃᓕᖓᔾᔪᑎᒋᔭᐅᓕᖃᑦᑕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᓗ 

ᐊᑐᓕᖁᔭᐅᓯᒪᒻᒥᔪᖅ 11, ᑖᒃᑯᐊᒎᖅ ᒐᕙᒪᒃᑯᑦ 

ᐸᕐᓇᖁᔭᐅᕗᑦ ᐊᐅᓚᑦᑎᕙᓪᓕᐊᖁᓪᓗᒋᑦ 

ᒪᑐᐃᖅᓯᖁᓪᓗᒋᑦ ᐃᓱᒪᖃᓗᐊᖅᐸᑦᑐᓄᑦ 

ᐅᐸᒐᐅᓂᐊᖅᑐᒥᒃ ᖁᑦᑎᑦᑐᒥ. ᑕᒪᓐᓇᖃᐃ 

ᐸᕐᓇᑕᐅᕙᓪᓕᐊᓂᐊᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᒃᑲᓐᓂᕉᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᑖᓐᓇ ᐊᑐᓕᖁᔭᐅᓯᒪᔪᖅ ᓇᒻᒪᓕᒃ 11. 

ᑖᒃᑯᐊᒎᖅ ᒐᕙᒪᒃᑯᑦ ᕿᒥᕐᕈᖁᔭᐅᕗᑦ 

ᐸᕐᓇᖁᔭᐅᓪᓗᑎᒃ ᐊᐅᓚᑦᑎᖁᔭᐅᓪᓗᑎᒃ 

ᐃᓱᒪᖃᓗᐊᖅᐸᑦᑐᓄᑦ ᐅᐸᒐᐅᓂᐊᖅᑐᒥᒃ 

ᓇᔪᒐᐅᓂᐊᖅᑐᒥᒃ ᖁᑦᑎᑦᑐᒥ. ᖁᔭᓐᓇᒦᒃ, 

ᐃᔅᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᓕᖁᔭᐃᑦ ᑖᒃᑯᐊ 

ᖁᔭᒋᑐᐃᓐᓇᖃᑦᑕᕋᓗᐊᖅᖢᒋᑦ. ᑕᐃᒫᑐᐃᓐᓇᖅ 

ᓘᒃᑖᖃᕆᐊᖃᖅᑐᑦ ᓄᓇᓕᓕᒫᓂᒃ 

ᑕᒪᓐᓇᐅᖕᒥᖕᒪᑦᑕᐅᖅ.  

 

ᐃᓛᓐᓂᒃᑯᓪᓗ ᐊᕗᓐᖓᐅᔨᓯᒪᔪᓂᒃ ᑐᑭᒧᐊᕈᑎᓂᒃ 

ᑭᓯᐊᓂ ᐋᖅᑭᒃᓯᓚᐅᕐᓗᑕ 

ᐊᐅᓚᔾᔭᐃᒋᐊᕈᓐᓇᖅᓯᖃᑦᑕᕋᑦᑕ. ᐊᑐᓕᖁᔭᕐᓂᒃ 

ᑕᐃᒪᐃᑦᑐᓂᒃ ᐱᑕᖃᓪᓗᐊᑎᓪᓗᒍ ᖁᑦᑎᒃᑐᒥ 

ᐱᓗᐊᕐᓗᒍ ᐃᓱᒪᓕᕆᕝᕕᖕᒥ ᓴᖅᑭᑦᑎᖁᔨᓪᓗᑎᒃ. 

ᐅᖃᐅᓯᕆᖃᑦᑕᖅᓯᒪᔭᕗᑦ ᑕᒪᓐᓇ ᐊᑕᐅᓯᐊᕐᓇᖅ 

ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ. ᐊᒻᒪᓗ 

ᐃᓱᒪᓕᕆᓂᕐᒧᑦ ᑐᕌᖓᔪᒥᒃ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᔪᒍᑦ ᑭᕙᓪᓕᕐᒦᓛᖅᑐᒥᒃ. 

ᑕᐃᓐᓇ ᑕᐃᒪᐃᑦᑐᓂᒃ ᐱᓐᖑᖅᑎᑦᑎᕙᓪᓕᐊᔪᒪᔪᒍᑦ 

ᐊᕕᒃᑐᖅᓯᒪᔪᓂᑦ ᐆᒪᓱᖓᕐᓂᓐᓂᑦ ᓱᓕ. ᑕᐃᒪᑐᖅ.  

 

ᐄ, ᑕᒪᓐᓇ ᓵᓐᖓᔭᐅᓪᓗᐊᖅᑐᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᓐᓂᑦ 

ᒥᓂᔅᑕᖓᓐᓄᑦ ᑕᒪᓐᓇ ᓇᓗᓇᐃᖅᑕᐅᓚᐅᖅᓯᒪᖕᒪᑦ. 

ᐄ, ᑕᒪᓐᓇ ᐅᖃᐅᓯᕇᓐᓇᖃᑦᑕᕐᓂᐊᖅᑕᕋ ᒥᓂᔅᑕᐃᑦ 

ᑲᑎᒪᔨᖏᓐᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᒥᓂᔅᑕᐅᖃᑎᓐᓂᒃ, ᐊᑭᑐᔪᖅᑐᕈᑎᒃᓴᓄᑦ 

ᐃᓕᔭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᓗ 

ᐊᑐᖁᔭᐅᓯᒪᔪᖅ ᓇᒻᒪᓕᒃ 16, ᑖᒃᑯᐊᒎᖅ 

ᓇᓗᓇᐃᖅᓯᖁᔭᐅᕗᑦ ᑖᒃᑯᐊ ᐃᓱᒪᖃᓗᐊᖅᐸᑦᑐᓄᑦ 

ᐃᖅᑲᓇᐃᔭᖃᑎᖃᖅᐸᑦᑐᓄᑦ, ᓄᓇᓕᒻᒥᐅᑦ 

ᖃᐅᔨᒪᔪᓄᑦ ᓇᓕᐊᑐᐃᓐᓇᖅ 

ᐃᑲᔪᖅᑕᐅᒋᐊᖃᕐᓂᖅᑲᑦ ᐃᓱᒪᖃᓗᐊᖅᐸᑦᑐᓂ 

ᐊᒻᒪᓗ ᐸᓖᓯᒃᑯᑦ ᐃᖅᑲᓇᐃᔭᖃᑎᒋᓗᒋᑦ 

ᑕᒪᒃᑯᓂᖓ ᐃᓕᓴᖅᓯᔫᒥᖁᓪᓗᒋᑦ ᓇᓕᐊᒃ 

ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᑕ ᓄᓇᓕᖏᓐᓂᑦ. 

ᑖᓐᓇᓕᑭᐊᕐᖓᐃᑦ ᖃᓄᖅ ᐊᑐᓕᖅᑎᑕᐅᓂᐊᖅᑲ 

ᐋᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓅᓯᑦᑎᐊᕙᓕᕆᓂᕐᒧᑦ 

ᐱᐅᓯᕚᓪᓕᖅᑎᓐᓇᓱᒃᑲᑦᑎᒍ, ᐃᓱᒪᓕᕆᓂᕐᒧᑦ 

ᐱᓕᕆᒋᐊᖑᖃᑦᑕᖅᑐᑦ 

ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 

ᐱᓕᕆᐊᖃᖅᑳᖃᑦᑕᖅᑐᑦ ᓄᓇᓕᖕᓂᑦ 

ᐋᓐᓂᐊᕕᖕᓂᑦ ᐊᑐᐃᓐᓇᖃᕈᓐᓇᖁᓪᓗᒋᑦ 

ᐃᑲᔪᖅᑐᒃᓴᓂᒃ ᖃᐅᔨᒪᓂᐊᕐᒪᑕ ᑭᓱᒥᒃ 

ᐱᔨᑦᑎᕋᕐᓂᕐᒥᑦ ᒪᑯᓄᖓ ᐃᑲᔪᖅᑕᐅᔭᕆᐊᓕᖕᓄᑦ 

ᓄᓇᖃᖅᑐᓄᑦ.  

 

ᑖᓐᓇ ᓇᓗᓇᐃᕆᐊᒃᑲᓐᓂᕈᒪᑐᐃᓐᓇᖅᑕᕋ. ᑕᐃᒪ 

ᐊᑐᓕᖁᔭᐅᔪᓂᒃ ᑕᐃᒪᐃᑦᑐᓂᒃ ᑐᓂᔭᐅᔭᕌᖓᑦᑕ 

ᐃᒪᓐᓇ ᕿᒥᕐᕈᐊᖏᓐᓇᐅᔭᖅᑐᒍᑦ ᖃᓄᖅ 

ᐅᖃᐅᓯᖅᑕᖓ.ᓗ ᐃᖅᑲᖅᓴᑐᐃᓐᓇᕐᓗᒍ ᑖᓐᓇ 

ᐃᓱᒪᒋᔭᐅᔪᓂᒃ. ᐊᑐᓕᖁᔭᐅᔪᓂᒃ ᐃᒪᓐᓇ 

ᓈᒻᒪᒃᑐᓂᒃ ᐱᓕᕆᓇᓱᖃᑦᑕᖅᑐᒍᑦ. ᑖᒃᑯᐊ 

ᐊᑐᓕᖁᔭᐅᔪᑦ ᑲᔪᓯᑎᑦᑐᓐᓇᖅᑕᕗᑦ ᐃᒪᓐᓇ 

ᐃᒡᓗᒌᓪᓚᑦᑖᓄᑦ ᐊᒃᓱᕈᕐᓇᖅᑑᒐᓗᐊᖅ ᑭᓯᐊᓂᓕ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᕙᒡᓗᓂ ᑖᓐᓇ 

ᑲᔪᓰᓐᓇᖅᑐᒥᒃ ᐋᖅᑭᒃᐸᓪᓕᐊᓇᓱᖃᑦᑕᖅᑕᕗᑦ. 

ᐃᖅᑲᓇᐃᔭᖅᑏᑦ ᓇᓂᓕᒫᖅ 

ᐱᓕᕆᔾᔪᑎᒃᓴᖃᕈᓐᓇᖁᓪᓗᒋᑦ 

ᐃᖅᑲᓇᐃᔭᑦᑎᐊᕐᓂᐊᕐᒪᑕ. ᑕᐃᒫᒃ ᐱᔪᓐᓇᕌᖓᑦᑕ 

ᐱᓕᕆᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓪᓗᒥᐅᓕᖅᑐᕐᓕ ᐃᓱᒪᒃᑯᑦ ᐃᓗᐊᓐᖏᔾᔪᑎᖃᕐᓂᖅ 

ᐃᓅᓯᓕᒫᕆᐊᑐᓐᖏᒻᒪᑦ, ᑕᐃᒪ ᐊᔭᐅᖅᑐᑦᑎᐊᖅᐸᒃᑲ 

ᐱᓕᕆᕝᕕᖓᑦ ᑕᒪᒃᑯᓂᖓ ᑲᔪᓯᑎᑦᑎᖁᓪᓗᒋᑦ 

ᐊᑐᓕᖁᔭᐅᔪᓂᒃ.  

 

ᑕᒪᒃᑯᐊ ᑕᑯᕙᓪᓕᐊᖏᓐᓇᐅᔭᕐᓂᐊᕋᑦᑎᒍ ᐊᒻᒪᓗ 

ᐃᓱᒪᒐᓗᐊᖅᐳᖓ ᑖᒃᑯᐊ ᐱᓕᕆᕝᕕᓐᓂᑦ 

ᐃᓱᒪᒋᔭᐅᓪᓚᑦᑖᕐᓂᐊᖅᑐᑦ ᐊᑐᓕᖁᔭᐅᔪᑦ 

ᑲᔪᓯᑎᓪᓗᒋᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑑᓐᖏᑦᑐᖅ, 

ᒪᓕᒐᓕᕆᔨᒃᑯᑦ ᑖᒃᑯᓂᖓᑦᑕᐅᖅ 

ᖃᐅᔨᒋᐊᖅᑎᓐᓂᐊᕆᕗᑦ.  

 

ᑖᓐᓇ ᐃᓱᓕᓐᓂᐊᕆᐊᕋᒪ ᑕᕝᕗᖓ. ᖁᔭᓐᓇᒦᖅᐸᕋ 

ᒥᓂᔅᑕ ᐊᒻᒪᓗ ᐊᒡᒍᒧᓪᓗ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋ ᑖᓐᓇ 

ᒪᓕᒐᓕᐅᖅᑎ ᐃᒃᐱᒍᓱᑦᑎᐊᕐᓂᖓ ᑕᒪᑐᒥᖓ.  

 

ᐄ, ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ 

ᑮᓇᐅᔭᖅᑐᕈᑎᒃᓴᒃᑲᓐᓃᑦ ᑐᒃᓯᕋᕐᓂᐊᖅᑕᕗᑦ 

ᒪᑯᓄᖓ ᐃᓱᒪᓕᕆᓂᕐᒨᖓᓂᐊᕐᒪᑕ ᐅᓄᖅᑐᒻᒪᕇᑦ, 

ᑭᓯᐊᓂ ᑮᓇᐅᔭᖅᑐᕐᓂᖅᓴᒻᒪᕆᐅᔪᒍᑦ 

ᓴᓂᕐᕙᒃᓯᒪᔭᑦᑎᓐᓂᑦ. ᑐᑭᖃᕐᒪᑦ ᑕᐃᒫᒃ 

ᐱᔨᑦᓯᕋᕐᓂᕐᒧᑦ ᓴᖅᑭᑦᑎᕙᓪᓕᐊᔪᒍᑦ ᑕᐃᒫᒃ 

ᑐᑭᓯᔭᐅᕙᓪᓕᐊᑎᓪᓗᒋᑦ ᑕᒪᒃᑯᐊᒎᖅ ᐃᓚᔮᕇᑦ 

ᐃᓕᓴᖅᓯᔪᓐᓇᖅᓯᕙᓪᓕᐊᖕᒪᑕ ᐃᓱᒪᒥᒍᑦ 

ᐃᓗᐊᓐᖏᓪᓕᐅᕈᑎᖃᖅᑐᓂᒃ. 

 

ᑕᒪᒃᑯᐊᓗ ᐱᕈᖅᐸᓪᓕᐊᑎᒃᑲᓐᓂᕋᓱᖕᓂᐊᖅᐸᕗᑦ 

ᐃᓱᒪᓕᕆᓂᕐᒧᑦ ᑕᐃᒪ ᐊᖅᑯᑎᒃᓴᖃᐅᕋᑦᑕ 

ᐊᔾᔨᒌᓐᖏᑦᑐᓂᒃ ᒪᑯᓄᖓ ᓄᓇᖃᖅᑐᖁᑎᑦᑎᓐᓄᑦ 

ᐊᒻᒪ ᒪᑯᓄᖓ ᐃᓱᒪᓕᕆᓂᕐᒧᑦ 

ᐱᒋᐊᖅᑎᑕᐅᔪᓐᓇᖅᑐᓂᒃ ᑕᐃᒪᓕ 

ᐅᖃᐅᓯᕆᑦᑎᐊᒃᑲᓐᓂᕈᒪᓪᓗᒍ ᒪᓕᒐᓕᐅᖅᑎᓕᒫᓄᑦ 

ᐊᒻᒪᓗ ᓈᓚᒃᑐᓄᑦ ᑕᐃᒪ ᖃᐅᔨᒪᔭᖃᕈᕕᑦ 

ᐃᓱᒪᒥᒍᑦ ᐃᓗᐊᓐᖏᓕᐅᕈᑎᖃᖅᑐᓂᒃ. 

ᐅᖃᓪᓚᒡᕕᒃᓴᓂᒃ ᐊᑐᐃᓐᓇᖅᑕᖃᐅᖅᑐᖅ. 

ᐃᓕᓐᓂᐊᖅᓯᒪᔪᓂᒡᓗ ᐱᑕᖃᐅᖅᑐᖅ ᑖᒃᑯᐊᓗ 

ᓄᓇᕗᒻᒥ ᓯᐊᒻᒪᖅᑎᓯᒪᔭᕗᑦ.  

 

ᖁᔭᓐᓇᒦᕈᒪᓪᓗᒋᑦ ᐅᓪᓗᑕᒫᑦ ᐃᖅᑲᓇᐃᔭᖃᑦᑕᖅᑐᑦ. 

ᑕᐃᒪ ᑕᑯᕙᓪᓕᐊᒐᑦᑕ ᑕᒪᑐᒥᖓ ᕿᓂᖃᑦᑕᖅᑐᓂᒃ 

ᐃᑲᔪᖅᑕᐅᕝᕕᒋᔪᓐᓇᖅᑕᒥᓂᒃ. ᑕᐃᒪᓐᓇᑦᑕᐅᖅ 

ᐃᒃᐱᒍᓱᖕᒥᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐊᒻᒪᓗ ᐅᓪᓗᒃᑯᑦ ᒥᓂᔅᑕ 

ᕼᐃᒃᔅ, ᐃᖅᑲᓇᐃᔭᖅᑎᑎᓪᓗ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᐅᑎᖏᓐᓂ 

ᒪᑉᐱᒐᖅ 134-ᒥ ᐊᐱᖅᓱᒍᒪᒐᒪ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ ᐸᕐᓇᐅᑎᓂ ᑕᕝᕙᓂ 

ᐃᓛᖃᐃ ᐅᓇᖃᐃ ᐱᒋᐊᕈᑎᒋᖅᑳᕐᓗᒍ 

ᐅᖃᖅᓯᒪᒻᒪᑦ ᓯᑕᕝᕙ 30, 2016-ᒥ ᑖᒃᑯᐊ 

ᑕᐅᑐᒃᑯᑦᑎᒍ ᐃᖅᑲᓇᐃᔮᓕᒫᑦ ᐃᓄᑦᓯᒪᓐᖏᑦᑐᑦ 

545-ᖑᓚᐅᕐᒪᑕ ᓲᕐᓗ ᓇᒥᓕᒫᖅ ᓄᓇᕗᓕᒪᒥ. 

ᑖᒃᑯᐊ ᐃᖅᑲᓇᐃᔮᖑᒐᓗᐊᑦ ᐃᓄᖃᓐᖏᑦᑐᑦ 

ᐅᖃᕈᓐᓇᖅᑲᖃᐃ ᖃᑦᓯᑦ ᐅᕝᕙ ᖃᓄᑎᒋ 

ᐊᑯᓂᐅᑎᒋᔪᓂᒃ ᐃᖅᑲᓇᐃᔮᖅ 

ᐃᓄᑦᓯᒪᓐᖏᑐᐊᖅᐸᑕ ᐲᖅᑕᐅᓲᖑᕙᑦ? ᐅᕝᕙ 

ᖃᓄᖅ ᐱᓕᕆᐊᕆᔭᐅᓲᖑᕙᑦ? ᑕᒪᒃᑯᐊ 

ᐃᓄᑦᓯᒪᓐᖏᑯᑖᓗᐊᓕᖅᑎᓪᓗᒋᑦ 

ᐅᖃᕆᐊᒃᑲᓐᓂᕈᓐᓇᖅᑲ ᒥᓂᔅᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᕐᓂᖏᑦᑐᒻᒪᕆᒃ 

ᐊᐱᖅᑯᑎᖓ. ᐊᔾᔨᒌᓐᖏᒻᒪᑕ ᑕᐃᒪ ᑕᒪᒃᑯᐊᓗ 

ᐱᑕᖃᕆᐊᖃᓪᓚᑦᑖᕐᓂᕋᖅᑕᐅᔪᑦ ᑖᒃᑯᐊ 

ᐃᖅᑲᓇᐃᔭᓚᐅᑲᑐᐃᓐᓇᖅᑐᓂᒃ 

ᑳᓐᑐᕌᒃᑰᖅᑐᓂᓪᓘᓐᓃᑦ. ᑕᒪᒃᑯᐊ ᐱᔭᒃᓴᐃᑦ 

ᐱᓕᕆᐊᖑᔪᑦ. ᐃᒪᓐᓇ ᐃᓱᓕᕝᕕᖃᓐᖏᑦᑑᒐᓗᐊᑦ 

ᐃᓂᖏᓐᓄᑦ ᑭᓯᐊᓂ ᑐᕌᒐᕆᒐᑦᑎᒍ 

ᐱᓕᕆᕝᕕᐅᓪᓚᑦᑖᑦ ᑖᒃᑯᐊ. ᑕᒪᒃᑯᐊ 

ᐱᑕᖃᕆᐊᖃᓪᓚᑦᑖᖅᑐᑦ ᐃᓄᖃᖅᑐᐃᓐᓇᐅᓪᓗᒋᑦ.  

 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᓕᕆᔨᖁᑎᖏᑦ 

ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒫᒃ ᐊᑭᑦᑐᕋᐅᔾᔭᐅ-

ᓴᖅᑭᔮᖅᑎᑕᐅᒍᓐᓇᓕᕌᖓᑕ 

ᐃᓐᓄᒃᑕᐅᕙᓪᓕᐊᓇᓱᒃᑐᓂ. ᑭᓯᐊᓂᓕ ᐊᑕᐅᑦᑎᒃᑯᑦ 

ᐊᒃᓱᕈᕐᓇᖅᑐᖅᑕᖃᐃᓐᓇᐅᔭᕐᒪᑦ ᓄᓇᕗᓕᒫᒥ 

ᐱᓕᕆᕝᕕᓕᒫᑦ. ᑖᓐᓇ ᐃᖅᑲᓇᐃᔭᖅᑎᓂᒃ 

ᐃᒡᓗᑭᒃᓴᕐᓂᖅ ᐊᖏᔫᖕᒥᖕᒪᑦ.  

 

ᕕᕗᐊᕆ 8−ᒧᑦ ᑕᐃᒪ ᑎᑭᖦᖢᒍ 422-ᓂᒃ ᐃᓂᓂᒃ 

ᐃᓄᖃᓐᖏᓐᓂᕋᖅᑕᐅᔪᖃᕈᓐᓇᖅᑐᖅ. 62-ᖑᓪᓗᑎᒃ 

ᑕᕝᕙᓂ ᖃᐅᔨᓴᖅᑕᐅᔪᑦ 172-ᓗ ᒫᓐᓇ 

ᐃᓄᒃᑕᐅᕙᓪᓕᐊᓇᓱᒃᑐᑦ. 12 ᑖᒃᑯᐊ 

ᕿᒥᕐᕈᔭᐅᕙᓪᓕᐊᓪᓗᑎᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᖏᓐᓂ 

ᐋᓐᓂᐊᖃᕐᓇᓐᖏᑦᑐᑦ ᐊᒻᒪ 84-ᖑᒋᓪᓗᑎᒃ ᑕᒫᓂ 

ᑎᒥᐅᔫᑉ ᐃᓗᐊᓂ. ᐃᖅᑲᓇᐃᔭᓚᐅᑲᑐᐃᓐᓇᖅᑐᓪᓗ 

ᐃᓇᖐᓯᒪᔪᓪᓗ ᑕᐃᒪᓕ 38 ᐳᓴᓐᑎᐸᓗᖕᓂᖃᐃ 

ᐃᓄᒃᑕᐅᓯᒪᓐᖏᑦᑐᑦ ᑭᐅᔭᒃᓴᕆᒐᓗᐊᖅᐸᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑕᐃᕕᑦ ᔪᐊᓇᓯ 

 

ᔪᐊᓇᓯ: ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓚᖓᒍᖃᐃ ᑭᐅᒐᓚᒃᑲᓗᐊᖅᑐᓂᐅᒃ ᐊᒻᒪ 

ᐃᓛᖃᐃ ᑕᒪᓐᓇ ᓲᕐᓗ ᑕᐅᑐᒃᑲᑯᓪᓕ ᐃᓛᒃ 

ᑭᐅᔾᔪᑎᖓᓂ ᐅᖃᑲᐃᓐᓇᖅᑑᒐᓗᐊᖅ. ᐃᓚᖏᒎᖅ 

ᑕᒪᒃᑯᐊ ᐃᓐᓄᑦᓯᒪᓐᖏᒃᑲᓗᐊᖅᑎᓪᓗᒋᑦ 

ᐃᖅᑲᓇᐃᔭᑲᐃᓐᓇᐸᑦᑐᓄᑦ casual-ᓂᕋᖅᑕᓄᑦ 

ᐅᕝᕙᓘᓐᓃᑦ ᑳᓐᑐᕌᒃᑯᑦ ᐱᓕᕆᐊᕆᔭᐅᓕᖅᐸᒻᒪᑕ. 

ᑭᓯᐊᓂ ᑕᒪᒃᑯᐊ ᐃᓐᓄᒍᓐᓇᕆᐊᓕᐅᒐᓗᐊᑦ ᓲᕐᓗ 

ᑮᓇᐅᔾᔭᔅᓵᕆᔭᐅᒍᓐᓇᕋᔭᕐᒪᑕ ᐱᓗᐊᖅᑐᒥ 

ᐊᑉᐸᓯᓐᓂᖅᐹᖓᓃᑦᑐᑦ Administrative-ᒥᖃᐃ.  

 

ᑕᑯᒍᑦᑎᒍ, ᓲᕐᓗ, ᓯᑎᕝᕙ 30-ᒥ ᑕᐃᑦᓱᒪᓂ… 

ᐊᒻᒪᓗ ᐅᑯᐊ ᐊᓯᔾᔨᑎᖅᐸᓪᓕᐊᔫᒐᓗᐊᑦ ᑭᓯᐊᓂ 

ᑕᒪᓐᓇ ᐃᖅᑲᓇᐃᔮᕆᔭᐅᒃᑲᓐᓂᕈᓐᓇᖅᑑᒐᓗᐊᑦ 

ᑖᒃᑯᐊ ᐃᓐᓄᐸᓪᓕᐊᑲᓐᓂᑕᐅᒐᓱᐊᖁᓪᓗᒋᑦ 

ᐃᓱᒪᓇᕋᓗᐊᕐᒪᑕ. ᓲᕐᓗ ᑮᓇᐅᔭᔅᓴᒃᑲᓂᕐᓂᐊᕐᒪᑕ 

ᓄᓇᕗᒻᒥᐅᑦ ᐃᖅᑲᓇᐃᔭᓕᖅᐸᑕᓗ 

ᐱᕚᓪᓕᐅᑎᒋᔭᐅᔪᓐᓇᓂᐊᕐᒪᑕ ᐃᓅᓯᖏᓐᓂ. ᑖᒃᑯᐊ 

ᓲᕐᓗ ᐊᑉᐸᓯᓐᓂᖅᐹᒥ ᐱᒋᐊᖅᐸᑕ ᐃᒻᒪᖃ 

ᖁᑦᑎᓂᖅᓴᓄᑦ ᐋᖅᑭᐸᓪᓕᐊᒍᓐᓇᕈᒫᕐᒪᑕ 

ᐃᖅᑲᓇᐃᔭᖅᑏᑦ ᐱᒍᒪᓂᖏᑦ ᒪᓕᓪᓗᒋᑦ. ᑕᒪᓐᓇ 

ᐅᖃᐅᓯᕆᑐᐃᓐᓇᖅᑲᕋ ᑖᓐᓇ.  

 

ᑭᓯᐊᓂᑦᑕᐅᖅ, ᐊᓯᐊᓂᒃ ᐊᐱᖅᓱᕈᒪᒻᒥᒐᒪ 

ᐅᖃᐅᓯᕆᔭᐅᐱᓪᓚᖅᑲᐅᒻᒥᔪᖅ, ᑕᐃᒃᑯᐊ ᖃᓪᓗᓈᑎᑐᑦ 

ᑕᐃᒍᑦᑕᖅ NIHB, ᐃᒻᒪᖄᖃᐃ ᐋᓐᓂᐊᕕᓕᐊᖅᐸᑦᑐᓄᑦ 

ᐱᕚᓪᓕᕈᑏᑦ ᓇᓪᓕᐅᒃᑯᒫᖃᓐᖏᑦᑐᓄᑦ. ᑕᕝᕙᓂ ᑖᑦᓱᒪ 

ᐃᓗᐊᓂ ᐃᒻᒪᖃ ᑕᒻᒪᖏᒃᑯᒪ ᓲᕐᓗ 

ᐋᓐᓂᐊᕕᓕᐊᑐᐊᖅᐸᑕ ᐃᓚᖏᑦ ᑎᒥᖏᑎᒍᑦ 

ᐊᔪᕈᑎᓖᑦ ᐅᕝᕙᓗ ᑲᐃᓪᓗᐊᕈᑎᓂᒃ ᐅᕝᕙᓘᓐᓃᑦ 

ᐊᔭᐅᑉᐱᐊᓂᒃ ᐊᑐᕆᐊᖃᖅᑎᑕᐅᓕᓲᖑᒻᒪᑕ 

ᐋᓐᓂᐊᓯᐅᖅᑎᒥᓄᑦ. ᑖᔅᓱᒥᖓ ᐃᓗᓕᖃᖅᑰᖏᒻᒪᑦ. 

ᖃᓄᕐᒪᓐᓇᑭᐊᖅ ᐊᐅᓚᑦᑕᐅᒋᐊᒃᑲᓐᓂᑦᑎᐊᕈᓐᓇᖅᑲ? 

ᑐᓴᖃᑦᑕᖅᓯᒪᒐᒪ ᐃᓚᖏᓐᓂᒃ ᑕᒪᒃᑯᓇᖓᑦ ᐃᒻᒪᖃ 

ᐱᑕᖃᖅᑐᖃᓐᖏᑦᑐᖅ ᐋᓐᓂᐊᕕᓐᓂ. 

ᐅᖃᐅᓯᕆᒋᐊᕈᓐᓇᖅᑲᖔ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᕆᖕᒪᑦ. ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᑲᔫᑕᐅᔪᑦ ᒪᑯᓄᖓ 

ᐱᑕᖃᕆᐊᓕᖕᓄᑦ ᐃᒃᓯᕙᐅᑕᓄᑦ ᐊᒃᓴᓗᐊᓕᖕᓄᑦ 

ᐊᔭᐅᑉᐱᐊᓄᓪᓗ ᑐᕌᖓᓪᓗᑎᒃ. 

ᐋᔩᖃᑎᖃᐃᓐᓇᐅᔭᖅᑐᒍᑦ 

ᓇᓪᓕᐅᒃᑯᒫᖃᓐᖏᑦᑐᓕᕆᔨᒃᑯᓐᓂ ᐊᒻᒪᓗ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ.  

 

ᐃᒪᓐᓇ ᐃᖅᑲᐅᒪᔭᖃᖅᐸᑦ ᐃᒪᓐᓇ 

ᐊᑐᓪᓚᑦᑖᖅᑐᕕᓂᕐᓂᒃ ᐅᖃᖃᑎᒋᔪᓐᓇᑎᐊᖅᑕᕋ 

ᐋᖅᑭᒐᓱᖕᓂᐊᕋᒃᑯ ᑕᐃᓐᓇ.  

 

ᑕᑯᔭᒃᑲ ᐊᒻᒪᓗ ᓂᕈᐊᖅᑕᐅᕕᒋᓯᒪᔭᔅᓯᓪᓗ ᑕᑯᔭᑎᑦ 

ᑕᐃᒃᑯᓄᖓ ᐅᓐᓂᕐᓗᒃᓴᕐᕕᖕᓄᑦ ᑐᓂᖔᓲᕆᒐᑦᑎᒍ. 

ᐃᒪᓐᓇ ᓄᖅᑲᖓᑎᑕᐅᖅᑰᔨᑐᐃᓐᓇᖅᐸᑕᓘᓐᓃᑦ 

ᑕᐃᒪᐃᓕᐅᕈᑏᑦ ᓇᓂᑐᐃᓐᓇᖅ. ᑕᐃᒪᓕ 

ᓱᒃᑲᓂᖅᐹᒥ ᐋᖅᑮᒍᓐᓇᕐᒪᑕ ᐅᓐᓂᕐᓗᒃᓴᕐᕖᑦ. 

ᐃᓅᓕᓴᖅᑕᐅᔭᕆᐊᓕᖕᓄᑦ ᑖᒃᑯᐊ 

ᐃᖅᑲᓇᐃᔭᖅᑎᖁᑎᒋᔭᕗᑦ ᐅᖃᐅᑎᓂᐊᖅᐸᒃᑲ 

ᑕᒪᒃᑯᐊ ᑐᐊᕕᖅᑎᑕᐅᔾᔫᒥᖁᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᒪᑐᐃᖓᒋᐊᒃᑲᓂᕐᒪᑦ. ᐃᒻᒪᖄᓗᖃᐃ ᑖᓐᓇ 

ᐅᖃᐅᓯᕆᖅᑲᐅᒻᒪᒍ ᐊᖏᖃᑎᒌᒍᑎᒃᑯᑦ 

ᓄᑖᕈᖅᑎᑕᐅᕙᓪᓕᐊᒐᓱᐊᕐᒪᑦ ᑖᓐᓇ 

ᒐᕙᒪᑐᖃᒃᑯᓐᓂ. ᖃᓄᑭᐊᖃᐃ 

ᐃᓚᒋᐊᖅᑕᐅᑲᓐᓂᕋᓱᐊᓛᕐᒪᖔᖅ 

ᐊᖏᓪᓕᒋᐊᖅᑕᐅᒐᓱᐊᓛᕐᒪᖔᖅ ᖃᓄᖅ 

ᓂᕆᐅᒋᔭᖃᕐᒪᖔᖅ ᐊᐱᕆᓕᖅᑲᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᐃᕙᓂᖅ ᑲᔪᓯᕙᓪᓕᐊᑎᓪᓗᒍ 

ᑮᓇᐅᔭᖅ ᐄᖑᖁᔪᒥᓇᖅᑑᒐᓗᐊᖅ. “ᓂᕆᐅᒃᑐᖓ!” 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒪᑦᑎᐊᖅᑐᑦ. ᐅᖃᖃᑎᒋᒐᓚᒃᐸᒃᖢᑎᒍᑦ 

ᑕᒪᓐᓇ ᑲᔪᓯᕙᓪᓕᐊᖏᓐᓇᕐᒪᑦ ᐊᐃᕙᕙᓪᓕᐊᓂᖅ, 

ᑕᑯᓇᒃᖢᑕᓗ ᐱᔭᕇᕆᐊᖅᓯᔭᕆᐊᖓ ᑖᒃᑯᐊ 

ᐊᐃᕙᓃᑦ. ᑕᐃᒪ ᑎᑎᕋᖃᑦᑕᐅᑎᕙᓪᓕᐊᓪᓗᑕ, 

ᑕᖅᑭᓪᓗ ᐱᖓᓱᑦ ᓈᔭᕌᖓ 

ᑲᑎᒪᖃᑎᒌᓐᓇᖃᑦᑕᖅᑕᕗᑦ ᑖᒃᑯᐊ 

ᓇᓪᓕᐅᑯᒫᖃᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ ᖁᔭᓐᓇᒦᓪᓗ 

ᑭᐅᒋᐊᕐᒪᑦ. ᐊᓯᖓᓅᕐᒥᓗᖓᑦᑕᐅᖅ 

ᑐᑭᓯᒋᐊᕈᑎᑐᐃᓐᓇᖅ. ᐅᓇ, ᐸᕐᓇᐅᑎᓯᓐᓂ 

ᒪᑉᐱᒐᖓᓂᑦ 123 ᑲᒪᑦᓯᐊᖅᑐᑦ $75,000-ᓂᑦ 

ᑮᓇᐅᔭᖅᑎᑕᐅᓚᖓᓂᕋᖅᑕᐅᒻᒪᑕ. ᐅᕙᓂᓗ 

ᑮᓇᐅᔭᖅᑑᑎᓂᑦ main estimates H-7 

ᒪᑉᐱᒐᖓᓂᑦ $50,000-ᖑᓪᓗᓂ. ᑖᒃᑯᐊ $75,000-

ᓗᑭᐊᖅ? $50,000-ᓗᑭᐊᖅ? ᐅᕝᕙᓘᓐᓃᑦ ᑕᒪᒃᑮ 

ᑖᒃᑯᓄᖓ ᑐᕋᖓᓂᐊᖅᑲ ᑲᒪᑦᑎᐊᖅᑐᒃᑯᓐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. $25,000 ᑮᓇᐅᔭᖅ, ᑖᒃᑯᐊ 

ᑐᓂᕐᕈᑎᑎᒍᑦ ᑮᓇᐅᔭᓂᑦ ᐃᑲᔪᕈᑎᒃᓴᓄᓪᓗ 

ᑕᕝᕘᓈᖅᑐᖅ ᐊᑐᐃᓐᓇᕈᖅᑕᐅᓂᐊᖅᑐᑦ 

ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑐᑭᓯᓇᖅᓯᕗᖅ ᑖᓐᓇ. ᑭᓯᐊᓂ 

ᑕᕝᕙᓂ ᐃᒻᒥᓃᖅᑕᐃᓕᒪᓂᐅᑉ ᐃᓗᐊᓂᑦᑕᐅᖅ 

ᐊᐱᖅᓱᒋᐊᓪᓚᒍᒪᓯᒪᒐᒪ. ᐃᓛᒃ ᓯᕗᓪᓕᕐᒥ 

ᐅᖃᐅᓯᕆᔭᐅᖅᑲᐅᔫᒐᓗᐊᖅ ᐅᐱᒋᕙᒋᔅᓰᓚᔫᒐᓗᐊᖅ 

ᑭᓯᐊᓂ ᐅᐱᒋᔭᔅᓯ ᑕᒪᓐᓇ ᐃᓕᓐᓂᐊᕐᓂᐅᒻᒪᑦ ᓲᕐᓗ 

ᑐᑭᓯᕙᓪᓕᐊᒐᓱᐊᕋᑦᑕ ᖃᓄᐃᒻᒪᑦ 

ᑕᐃᒪᐃᑦᑐᖃᖃᑦᑕᕐᒪᖔᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᐱᒋᔭᒃᑲ, ᑖᓐᓇᓗ 

ᐱᓕᕆᐊᖑᓂᐊᖅᑐᖅ ᑮᓇᐅᔭᖃᖅᑎᑦᑎᓂᒃᑯᑦ 

ᓇᐅᒃᑯᑐᐃᓐᓇᖅ ᑲᒪᒐᓱᐊᕐᓂᐊᖅᑎᓪᓗᓯ.  

 

ᑖᓐᓇ ᐋᖅᑭᒍᑎᑦᓴᓄᖃᐃ ᑐᕌᖓᓂᐊᖅᑐᓂᑦ 

ᐃᓚᖃᕐᓂᐊᑐᑦᓴᐅᕙᖃᐃ ᓲᕐᓗ ᒫᓐᓇᐅᓕᖅᑐᖅ 

ᖃᕋᓴᐅᔭᒃᑯᑎᒍᑦ ᑐᓴᖅᐸᓪᓕᐊᓇᑐᐃᓐᓇᖃᑦᑕᕐᒪᑦ. 

ᐃᒻᒪᖄ, ᑐᓴᖃᑦᑕᖅᑐᑦᓴᐅᔪᓯ ᑭᓇᑐᐃᓐᓇᕐᓗᑭᐊᖅ 

ᐃᓱᒫᓗᒃᑐᖃᖅᐸᑦ ᖃᕋᓴᐅᔭᕐᒥᑎᒍᑦ ᐅᕝᕙᓘᓐᓃᑦ 

ᐅᖄᓚᐅᑎᕋᓛᕐᒥᑎᒍᑦ ᐃᓱᒫᓗᓐᓂᕋᖅᓱᑎᒃ 

ᑐᑭᓯᒍᒪᓂᕋᖅᑐᑎᒃ. ᑕᒪᓐᓇ ᖃᕋᓴᐅᔭᒃᑯᑎᒍᑦ 

ᓇᐅᒃᑯᒃᑭᐊᖅ ᓇᒧᒃᑭᐊᖅ ᑐᕌᖅᑕᕐᕕᒃ? ᐅᕝᕙᓘᓐᓃᑦ 

ᑭᐅᕙᓪᓕᐊᖃᑦᑕᕋᔭᖅᑐᓂᒃ ᑕᐃᒪᐃᑦᑐᒃᑯᑦ 

ᐃᓱᒫᓗᓐᓇᖅᑐᒦᓕᖅᑐᓂᒃ, ᑕᒪᓐᓇᖃᐃ 

ᐱᓕᕆᐊᖑᕙᓪᓕᐊᒐᔭᕆᕙ ᑕᐃᑰᓇ? ᖁᔭᓐᓇᒦᒃ, 

ᐃᑦᓯᕙᐅᑖᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑕᐃᒪᐃᓕᔪᓐᓇᖅᑐᖅ ᐃᓅᓯᖃᑦᑎᐊᓂᕐᒧᑦ 

ᑎᑎᕋᕐᕕᖓ ᑕᒪᓐᓇ 

ᐃᖅᑲᓇᐃᔭᖅᑎᑖᖅᐸᓪᓕᐊᑐᐃᓐᓇᓕᕐᒪᑕ 

ᐸᕐᓇᒃᐸᓪᓕᐊᓪᓗᑎᓪᓗ, ᐋᖅᑭᒃᓱᐃᓪᓗᑎᓪᓗ 

ᑮᓇᐅᔭᖅᑐᕈᑎᔅᓴᖏᓐᓂ, 

ᐃᑲᔫᓯᐊᕆᖃᑦᑕᕐᓂᐊᖅᑕᖏᓪᓗ. ᐅᖃᕋᕕᑦ ᑕᐃᒃᑯᐊ 

ᖁᔭᓐᓇᒦᖅᑐᑎᑦ ᐃᖅᑲᓇᐃᔭᖅᓯᒪᓂᕆᔭᓐᓂ, 

ᒪᓕᒐᓕᐅᖅᑎᐅᓪᓗᑕ ᐃᖅᑲᓇᐃᔭᖅᑎᖃᕋᑦᑕ 

ᐊᓕᐊᓇᐃᒍᓱᑦᑐᖓ ᖁᔭᓕᓪᓗᖓ 

ᐃᓅᓯᖃᑦᑎᐊᓂᕐᒧᑦ ᑎᑎᕋᕐᕕᖓ. ᑕᐃᒃᑯᐊ 

ᓴᓇᔭᐅᓕᕐᒪᑕ ᐱᓕᕆᕝᕕᒻᒥ ᑕᒫᓐᖓᑦ 

ᓴᖅᑭᑦᑎᑐᐃᓐᓇᖅᑐᑎᒃ ᑮᓇᐅᔭᖅᑖᖅᑐᑎᓪᓗ, 

ᒪᓕᒐᖅᑎᒍᓪᓗ ᐱᖁᔭᖅᑎᒍᓪᓗ ᐊᖏᖅᑕᐅᓪᓗᑎ 

ᓴᖅᑭᑕᐅᖁᔭᐅᓚᐅᕐᒪᑦ ᑕᐃᓐᓇ ᐃᖅᑲᓇᐃᔭᕐᕕᒃ 

ᐃᓅᓯᖃᑦᑎᐊᓂᕐᒧᑦ ᑐᕌᖓᔪᖅ.  
 

ᑖᓐᓇ ᐊᐅᓚᑕᐅᕙᓪᓕᐊᓕᖅᑐᖅ ᐅᓄᑲᓪᓚᒃᑐᓂᓪᓗ 

ᐊᔾᔨᒌᓐᖏᑦᑐᓂᑦ ᐃᖏᕐᕋᓂᕐᓂ ᐊᑐᖅᑕᐅᒐᔭᖅᑐᓂᒃ 

ᖃᐅᔨᓴᐃᓂᐊᖅᑐᑎᒃ. ᐆᑦᑑᑎᒋᓗᒍ ᐃᑲᔪᖅᑕᐅᕕᒻᒧᑦ 

ᓲᕐᓗ ᐃᑲᔪᖅᑕᐅᔪᒪᖃᑦᑕᖅᑐᑦ 

ᐅᖄᓚᕕᐅᖃᑦᑕᖅᑐᓂᑦ ᑕᐃᑯᖓ 

ᐃᓚᒋᐊᖅᓯᓂᐊᕐᒥᔪᒍᑦ. ᑕᐃᒪᓐᓇ 

ᐊᑐᖅᑕᐅᔪᓐᓇᕐᒥᒻᒪᑦ ᐅᖃᖃᑎᒌᒍᑕᐅᓗᑎ. 

ᒪᑐᐃᖓᐃᓐᓇᐅᔭᖅᑐᒍᑦ ᐱᖅᑯᓯᕐᓄᑦ 

ᐊᔾᔨᒌᓐᖏᑦᑐᓄᑦ ᐅᖃᖃᑎᒌᒍᓐᓇᐃᓐᓇᖁᓪᓗᒋᑦ 

ᐃᓕᓐᓂᐊᕐᕕᑎᒍᑦ ᐱᓕᒻᒪᒃᓴᕐᓗᑎᒃ, 

ᐃᑲᔪᕈᓐᓇᕐᓗᑎᒃ ᐃᓅᖃᑎᖏᓐᓂᑦ. ᐱᓕᕆᓇᓱᑦᑐᒍᑦ 

ᐱᓕᕆᔪᓐᓇᖅᑕᖅᑎᓐᓂᒃ ᑲᑐᔾᔨᓪᓗᑕ 

ᐃᑲᔪᖃᑎᒌᑦᑎᐊᕐᓗᑕᓗ ᐊᐅᓚᔾᔭᑦᑕᐅᓯᒪᔪᓂᑦ, 

ᐱᒋᐊᖅᑕᐅᓯᒪᔪᓂᒃ ᐱᓕᕆᔾᔪᑎᖃᕐᓗᑕ.  
 

ᑭᐅᒐᓗᐊᖁᖅᐸᕋᖃᐃ ᐊᐱᖅᑯᑎᖓ, 

ᒪᓕᒐᓕᐅᖅᑎᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᑦᑕᐅᖅ 

ᐊᒥᓱᐊᖅᑎᖅᓱᒍ ᑐᓴᕐᓇᖃᑦᑕᖅᓯᒪᒻᒪᑦ ᐃᓛᒃ 

ᐊᑦᓱᕈᕐᓇᖅᑐᒃᑰᕋᒥᒃ ᐃᓅᓯᕐᒥᓂᒃ ᑭᓇᑐᐃᓐᓇᖅ 

ᑐᑭᓯᓐᖏᒐᔪᖃᑦᑕᕐᒪᑕ ᖃᓄᑐᐃᓐᓇᖅ, 

ᑐᓴᖅᓯᒪᔭᕐᒥᓂᓪᓘᓐᓃᑦ, ᐊᑐᖅᓯᒪᔭᕐᒥᓂᓪᓘᓐᓃᑦ 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑦᓱᑎᒃ ᐅᕝᕙᓘᓐᓃᑦ ᓱᓕᔪᖅᓴᓕᕋᒥᒃ ᐊᒻᒪᓘᓐᓃᑦ 

ᑐᓴᕐᓇᖃᑦᑕᓲᖑᒻᒪᑦ ᐃᓅᖃᑎᒥᓄᑦ ᓲᕐᓗ 

ᐅᖃᐅᔾᔭᐅᒐᒥᒃ ᐃᒫᒃ ᐅᖃᐅᔾᔭᐅᓪᓗᑎᒃ 

“ᐃᒻᒥᓃᕈᓗᓕᕆᑦᑐᖅ”, ᑕᐃᒫᒃ ᑖᓐᓇ 

ᓈᒻᒪᖏᓪᓚᕆᐊᓗᒻᒪᑦ, ᓲᕐᓗ ᑕᒻᒪᖅᑐᖅ. ᐊᒻᒪᓗ 

ᐃᒻᒪᖃ ᑖᓐᓇ ᐅᔾᔨᕆᔭᐅᒃᑲᓐᓂᕆᐊᖃᖅᑲ.  

 

ᑐᓴᕐᓇᖃᑦᑕᖅᓯᒪᓕᕋᓗᐊᕐᒪᓘᓐᓃᑦ ᓄᓇᕗᑦ 

ᓯᓚᑖᓂᑦ ᑕᒪᓐᓇ ᐊᑭᕋᖅᑐᖅᑕᐅᓪᓚᕆᐊᓗᑦᓱᓂ 

ᐱᖁᔭᕈᖅᑎᑕᐅᒐᓱᐊᕐᒪᑦ. ᑕᐃᒫᒃ 

ᓂᓪᓕᖅᑐᖃᑐᐊᕈᓂ ᐸᓯᔭᑦᓴᓕᐊᕆᔭᐅᒍᓐᓇᖅᑐᖅ. 

ᓲᕐᓗ ᐃᓄᐊᖅᑐᑎᑐᑦ. ᑕᒪᓐᓇᖃᐃ 

ᐃᑉᐱᒋᕙᓪᓕᐊᓂᐊᕆᕕᓯᐅᒃ ᐱᓕᕆᐊᕆᔭᐅᑎᓪᓗᒍ 

ᑕᒪᓐᓇ ᐃᒻᒥᓃᖅᑕᐃᓕᒪᓂᖅ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᑖᓐᓇ ᓴᖅᑭᑦᑎᕗᖅ ᐱᔾᔪᑎᒥᑦ. 

ᐃᑉᐸᒃᓴᖅ ᑕᐃᒃᑯᓄᖓ ᐊᐅᐸᔮᖅᑐᓂᑦ 

ᐅᕕᓂᕈᖅᓯᒪᓚᐅᕋᑦᑕ. ᑕᐃᒪᓐᓇ 

ᓯᕘᕋᔅᓵᕆᖃᑦᑕᕐᓂᖅ, ᐱᑦᑎᐊᖃᑦᑕᓐᖏᓐᓂᖅ 

ᐊᒃᓱᐊᓗᒃ ᐱᓕᕆᐊᕆᔭᐅᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᒻᒪᓗ 

ᑲᑎᒪᔨᖏᓐᓄᑦ ᓄᓇᓕᓐᓂᑦ ᑲᒪᒋᔭᐅᓪᓗᓂ 

ᑕᒪᑐᒧᖓ. ᓱᓖᓛᒃ, ᐊᑐᖅᑕᐅᖃᑦᑕᕐᓂᖓ 

ᓇᓛᒎᓐᖏᑦᑐᒍ ᑖᓐᓇ. 

ᐃᖅᑲᓇᐃᔭᖃᑎᖃᕈᒪᑦᑎᐊᖅᑐᒍᑦ 

ᑲᑐᔾᔨᖃᑎᒌᖑᔪᓂᑦ ᐃᓕᓐᓂᐊᖅᑎᑦᑎᖃᑦᑕᕐᓗᑕ 

ᖃᓄᖅ ᐋᓐᓂᖅᓯᓇᖃᑦᑕᕐᒪᖔᖅ ᑕᐃᒪᓐᓇ 

ᐱᐅᓯᖃᖅᑐᑦ ᐊᒻᒪᓗ ᐸᓯᔭᒃᓴᐅᔪᓐᓇᖅᑎᑕᐅᓪᓗᑎᒃ 

ᐱᓕᕆᕕᖓᑦ. 

 

ᒪᓕᒐᓕᕆᔨᒃᑯᑦ ᑕᐃᒪᓐᖓᑦ ᕿᓃᓐᓇᖃᑦᑕᖅᑐᖅ 

ᐊᑐᖅᑕᐅᖃᑦᑕᕐᓂᑯᓂᒃ ᒐᕙᒪᐅᔪᓂᑦ ᐊᓯᑦᑎᓐᓂᑦ 

ᖃᕋᓴᐅᔭᒃᑯᑎᒍᑦ ᐊᒻᒪᓗᑦᑕᐅᖅ ᑕᕝᕙᓂ ᑲᑎᒪᔾᔪᑏᑦ, 

ᑲᑎᒪᑎᑦᑎᓚᐅᕐᒥᒻᒪᑕ ᕿᑐᕐᖓᖃᖅᑐᑦ 

ᑲᑐᔾᔨᖃᑎᒌᖏᑦ, ᕿᑐᕐᖓᖃᖅᑐᓂᓛᒃ 

ᑲᑐᔾᔨᖃᑎᒌᖏᑦ ᐅᖃᐅᓯᕆᔭᐅᑦᑎᐊᓚᐅᕐᒥᔪᖅ 

ᖃᕋᓴᐅᔭᒃᑯᓪᓗ ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ, 

ᓯᕘᕋᓵᕆᓂᖅ. ᑕᐃᒪᐃᖃᑦᑕᕐᒪᑕ, 

ᖃᐅᔨᒪᖃᑦᑕᖅᑐᒍᑦ ᑕᐃᒪᐃᑦᑐᓂᒃ. ᑕᐃᒪᓐᓇ 

ᓄᓇᓖᑦ ᐊᖓᔪᖅᑳᕆᔭᐅᔪᑦ, ᕿᑐᕐᖓᓖᑦ, 

ᓄᓇᓖᓪᓗ ᑕᐃᒪᓐᓇᐃᑦᑐᖃᖅᑎᓪᓗᒍ 

ᐃᖅᑯᓪᓕᕈᑎᖃᖃᑦᑕᕐᓗᑎᒃ ᐅᖃᐅᓯᖃᕈᓐᓇᕐᓗᑎᒃ 

ᐃᓕᑉᐹᓪᓕᕈᓐᓇᕐᒥᔪᑦ ᐱᓂᐊᕐᓂᕆᓚᐅᖅᑕᒥᓐᓂᒃ. 

 

ᐊᔾᔨᒌᓐᖏᑦᑐᓂᒃ ᐊᖅᑯᑎᓂᒃ ᕿᒥᕐᕈᓇᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᒪᓕᒐᓕᕆᔨᒃᑯᓪᓗ, 

ᐃᓅᓯᖃᑦᑎᐊᕐᓂᒃᑯᓪᓗ ᐱᓕᕆᐊᖏᑎᒍᑦ. 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᐊᖅᑯᑎᒋᕈᓘᔭᖅᑕᕗᑦ 

ᑕᒪᒃᑯᓂᖓ ᐱᓕᕆᔾᔪᑎᒋᓪᓗᑎᒍ ᑕᐃᒪᓐᓇ 

ᑭᐅᔪᓐᓇᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒫᓐᓇ 

ᓄᖅᑲᕈᒪᑐᐃᓐᓇᓕᖅᑯᖓ ᐅᖃᕈᒪᓪᓗᒍ ᒥᓂᔅᑕᒧᑦ 

ᐅᐱᒋᕙᑦᓯ ᐊᒻᒪᓗ ᐃᑲᔪᖅᑎᒋᓂᐊᖅᑕᔅᓯ ᐅᐱᒋᕙᒃᑲ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐅᖃᐅᓯᒃᓴᑐᐃᓐᓇᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖃᕐᕕᖓᑦ. 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 

$41,534,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-5-

ᒧᐊᕐᓗᑕ ᒪᑉᐱᒐᖓᓄᑦ, 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑭᒃᑯᓕᒫᓄᑦ. 

ᑲᑎᑦᑐᒋᑦ ᐊᐅᓚᔾᔪᑏᑦ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᓯᐊᓅᖅᐸᓪᓕᐊᓕᕐᒥᒐᑦᑕ ᐸᕐᓇᐅᑎᖏᑦ 

ᕿᒥᕐᕈᐸᓪᓕᐊᓪᓗᒋᑦ ᑖᒃᑯᐊ ᐅᖃᖅᓯᒪᔪᑦ 

ᓱᐴᖅᑐᓗᐊᖃᑦᑕᓂᕐᒧᑦ ᐸᕐᓇᑕᐅᕙᓪᓕᐊᓯᒪᔪᑦ, 

ᐊᒻᒪᓗ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᑖᒃᑯᐊ 

ᐸᕐᓇᐅᑎᖏᓐᓄᑦ. ᓇᒻᒥᓕᒃ 126 ᐊᑯᓐᓂᖓᓃᑦᑐᖅ 

ᑖᓐᓇ ᑕᖅᓴᐅᓂᑯᓗᒃ, 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᑖᒃᑯᐊ. ᓯᕗᓪᓕᕐᒥ 

ᐊᐱᕆᖅᑳᑲᐃᓐᓇᕈᒪᔭᒃᑲ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨ ᖃᐅᔨᒪᒻᒪᑦ 

ᓄᓇᕗᑦᒥ ᓯᒡᒐᓕᐊᖅᑐᖃᑦᑕᖅᑐᓄᑦ 

ᐅᓄᖅᑐᐊᓘᒻᒪᑕ, ᑎᓴᒪᐃᕋᖅᑐᒍᖃᐃ ᑲᓇᑕᓕᒫᒥ 

ᓯᒡᒐᓕᐊᖅᑐᖃᑦᑕᖅᑐᑦ ᐅᓄᕐᓂᖏᓐᓂ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᐃᓪᓗᑎ 

ᐆᑦᑐᕋᐃᔪᑦ ᓯᒡᒐᓕᐊᒧᑦ ᓄᖅᑲᖅᑎᑦᑎᓇᓱᒃᑐᑎᒃ 

ᒪᒃᑯᒃᑐᓂᒃ, ᐱᓗᐊᖅᑐᒥ ᓇᔾᔨᔪᓄᑦ ᒪᒃᑯᒃᑐᓄᑦ.  

 

ᖁᓕᓂ ᓄᓇᓕᓐᓂ ᒫᓐᓇᐅᔪᖅ ᐃᓕᓐᓂᐊᖅᑎᑦᑎᔪᑦ 

ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᕕᒻᒥᓗ ᐱᓕᕆᔾᔪᑎᒋᔭᖏᑦ 

ᐱᐅᓯᒋᐊᖅᑕᐅᓪᓗᑎᒃ, ᐃᒪᓐᓇ ᑐᑭᖃᖅᑐᖅ. ᑖᓐᓇ 

ᕿᒥᕐᕈᓇᒃᑲᑦᑕ ᐊᔾᔨᒌᓐᖏᑦᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᖃᐅᔨᒪᑦᑎᐊᓂᐊᕐᒪᑕ ᓯᒡᒐᓕᐊᒧᑦ ᓄᖅᑲᕋᓱᐊᕐᓂᕐᒧᑦ 

ᐱᓕᕆᐊᖃᕐᒪᑕ ᐃᑲᔪᕈᓐᓇᕐᓂᐊᕐᒪᑕ ᓯᒡᒐᓕᐊᒧᑦ 

ᓄᖅᑲᕋᓱᒃᑐᓂᑦ ᐋᓐᓂᐊᕖᑦ ᐃᑲᔪᕈᓐᓇᕐᓂᐊᕐᒪᑕ 

ᑕᐃᒃᑯᓄᖓ ᓯᒡᒐᓕᐊᒧᑦ ᓄᖅᑲᕈᒪᔪᓄᑦ, ᐊᒻᒪᓗ 

ᐱᓕᕆᕈᓘᔭᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᓂᒃᑯᑦ 

ᐱᓐᖑᐊᖅᑐᓕᕆᓂᒃᑯᓪᓗ, 

ᐊᐅᓪᓚᐅᔾᔨᖃᑦᑕᕐᓂᒃᑯᓪᓗ, ᖃᕋᓴᐅᔭᓕᕆᓂᒃᑯᓪᓗ. 

 

ᐊᒻᒪ ᓴᓇᓚᐅᕐᒥᒐᑦ ᓄᓇᕗᑦᒥ ᑐᕌᖓᔪᓂᒃ 

ᓯᒡᒐᓕᐊᓂᑦ ᑕᕝᕚᑭᓄᓪᓗ ᓄᖅᑲᖅᑎᑦᑎᒐᓱᐊᕐᓂᕐᒧᑦ 

ᐃᓕᓐᓂᐊᕈᑎᔅᓴᖅ ᐋᓐᓂᐊᓲᖅᑎᓄᑦ ᐃᕐᓂᓱᒃᓰᔨᓄᑦ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓄᑦ, 

ᓂᕿᑦᑎᐊᕙᓕᕆᔨᒃᑯᓐᓄᑦ ᐱᓕᕆᐊᔅᓴᓄᑦ 

ᑐᑭᒧᐊᒃᑎᑦᑎᔪᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑭᒡᒐᖅᑐᐃᔩᑦ, ᐊᒻᒪᓗᑦᑕᐅᖅ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ. 

 

ᕿᒥᕐᕈᓇᒃᑲᑦᑕ ᑖᒃᑯᓂᖓ ᐆᑦᑐᕋᐅᑕᐅᔪᓂᑦ, 

ᖃᐅᔨᓴᐅᑕᐅᔪᓂᒃ ᒫᓐᓇ ᐊᕐᕌᒍᒋᔭᑦᑎᓐᓂ, 

ᐃᖃᓗᑦᑑᑦᑎᐊᕐᒥ, ᐅᖅᓱᖅᑑᒥ, ᑕᓗᕐᔪᐊᓂ, 

ᖃᒪᓂᑦᑐᐊᕐᒥ, ᐊᕐᕕᐊᓂ, ᐃᒡᓗᓕᒑᕐᔪᒻᒥ, 

ᐃᑉᐱᐊᕐᔪᒻᒥ, ᑲᖏᖅᑐᒑᐱᒻᒥ, ᐸᓐᓂᖅᑑᒥ, ᐊᒻᒪᓗ 

ᐃᖃᓗᓐᓂ. ᑐᑭᓯᓇᖅᐳᖃᐃ ᐱᓕᕆᐊᕆᔭᑦᑕ 

ᐃᓗᐊᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) 

ᐊᒃᓱᐊᓗᒃ ᐋᓐᓂᐊᕕᒃ ᑕᐃᓐᓇ ᖁᔭᒋᑦᑎᐊᖅᑕᕋ 

ᓯᒡᒐᓕᐊᖅᑐᖃᑦᑕᕈᓐᓃᕐᒪᑕ ᑕᑉᐱᑲᓂ 

ᐊᓕᐊᓇᐃᒍᓱᑦᑎᐊᖅᑐᖓ ᑕᐃᒪᓐᓇ 

ᓯᒡᒐᓕᐊᖅᑐᖅᑕᐃᓕᒪᖁᓪᓗᒋᑦ ᐊᑲᐅᒋᑦᑎᐊᖅᑕᕋ 

ᑖᓐᓇ.  

 

ᖃᐅᔨᒪᔪᐃᓐᓈᓘᒐᑦᑕ ᓯᒡᒐᓕᐊᖅᑐᖅᑏᑦ 

ᓱᐴᖅᑐᖃᑦᑕᓕᖃᑦᑕᕐᒪᑕ ᒪᒃᑯᒃᑐᑯᓘᓪᓗᑎ, 

ᐅᑭᐅᑭᑦᑐᑯᓘᓪᓗᑎ ᓯᒡᒐᓕᐊᖅᑐᖃᑦᑕᖅᑐᑦ, ᑖᓐᓇ 

ᐃᓕᓐᓂᐊᕐᕕᒻᒧᑦ ᓅᑉᐸᓪᓕᐊᔪᓐᓇᖅᐱᑖ 

ᓯᒡᒐᓕᐊᖅᑐᕕᐅᔪᓐᓇᐃᓕᒍᓐᓇᕐᓂᐊᕐᒪᑕ 

ᐃᓕᓐᓂᐊᕐᕖᑦ? ᑕᕝᕙ ᐊᐱᖅᑯᑎᒐ ᑖᔅᓱᒧᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ ᒪᓕᒐᓕᐅᖅᑎ 

ᐃᖅᑯᓪᓕᐅᑎᖓ ᑖᔅᓱᒧᖓ. ᐃᓚᖓᑦᑕᐅᖅ 

ᐅᔾᔨᕆᓯᒪᔭᕋ ᐃᓕᓐᓂᐊᕐᕖᑦ 15 ᒦᑕᒥ 

ᐅᖓᓯᓐᓂᖃᖅᑐᒥᒃ ᓯᒡᒐᓕᐊᖅᑐᖃᑦᑕᕆᐊᖃᕐᒪᑕ, 

ᑕᑯᖃᑦᑕᕋᒪ ᐹᒧ ᖃᓂᑦᑐᑯᓗᒻᒧᑦ ᓯᒡᒐᓕᐊᖅᑐᖅᑐᑦ 

ᐹ ᖃᓂᒋᔮᓂ ᐃᓕᓐᓂᐊᕐᕕᐊᓗᒻᒥ. ᑖᒃᑯᐊ 

ᒪᓕᑦᑕᐅᑦᑎᐊᖅᑎᑦᑎᖃᑦᑕᕆᐊᖃᕋᓗᐊᕋᑦᑕ.  

 

ᐊᒻᒪᓗᑦᑕᐅᖅ ᑕᐃᒃᑯᐊ 

ᓯᒡᒐᓕᐊᖅᑐᖃᑦᑕᕆᐊᖃᕈᓐᓃᖁᔨᓂᖅ ᑕᒪᑐᒪ 

ᒥᔅᓵᓄᑦ ᑐᓴᕋᓱᐊᕈᑎᒋᔪᓐᓇᕐᓂᐊᖅᑕᕋ 

ᐃᖅᑲᓇᐃᔭᖅᑎᒃᑲᓄᑦ, ᐃᓕᓐᓂᐊᖅᑐᓕᕆᔨᒃᑯᓪᓗ 

ᒥᓂᔅᑕᖓ ᐱᓕᕆᖃᑎᒋᓗᒍ ᖃᓄᖅ ᑕᐃᒪᓐᓇ, 

ᖃᓄᖅ ᐋᖅᑭᒃᓯᔪᓐᓇᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᓯᒡᒐᓕᐊᖅᑐᖃᑦᑕᓕᓚᐅᖅᓯᒪᔪᖓ ᐃᓐᓇᕈᕋᒪ 

ᑭᓯᐊᓂ ᐃᓱᒪᒋᓚᐅᖅᓯᒪᔭᕋ ᓄᖅᑲᕈᒪᓪᓗᖓ. 

ᐊᔾᔨᓐᖑᐊᑦ ᐱᐅᓐᖏᑦᑐᐊᓗᐃᑦ ᑕᑯᓇᓕᕋᒃᑭᑦ 

ᓯᒡᒐᓕᐊᑦ ᑭᓱᓂᒃ ᐃᓗᓕᖃᕐᒪᖔᑕ, ᐃᒻᒥᓂᒃ 

ᐅᔾᔨᕆᓕᓚᐅᖅᓯᒪᒐᒪ, “ᖃᓄᐃᓕᐅᖅᑐᐊᓘᕗᖓ 

ᐃᒻᒥᓂᒃ?”  

 

ᐃᓕᑉᐸᓪᓕᐊᔭᕆᐊᖃᕋᑦᑕ ᐊᓯᖏᓐᓂ ᓄᓇᖃᖅᑐᓂ 

ᐋᔅᑐᕋᐃᓕᐊᒥᐅᑦ ᓯᒡᒐᓕᐊᖅᑐᖃᑦᑕᖅᑐᓄᑦ 

ᐅᓄᓐᖏᓐᓂᖅᐹᑦ ᑕᐅᓇᓂ. ᓯᒡᒐᓕᐊᖅᑐᖃᑦᑕᖅᑐᑦ 

ᐅᓄᖅᑐᒻᒪᕆᐊᓘᓚᐅᖅᓯᒪᔫᒐᓗᐊᑦ 

ᑐᑭᒧᐊᒃᑎᑕᐅᓪᓗᑎ ᐱᓕᕆᔪᐃᑦ. ᑕᐃᒃᑯᓄᖓ 

ᓯᒡᒐᓕᐊᒥ ᓯᒡᒐᓕᐊᖅᑐᖃᑦᑕᖁᔨᓐᖏᑦᑐᓂᒃ 

ᐊᔾᔨᓐᖑᐊᓂᒃ ᐊᒃᓱᐋᓗᒃ ᐃᓂᖁᓇᓐᖏᑦᑐᓂᒃ 

ᐱᐅᓐᖏᑦᑐᓂᒃ ᑕᑯᒥᓇᓐᖏᑦᑐᓂᒃ ᐃᓕᓯᖃᑦᑕᕐᒪᑕ.  

 

ᑎᓪᓕᒍᓐᓇᕆᑦ ᐊᓯᖏᓐᓂ ᒐᕙᒪᖃᕐᕕᐅᔪᓂ? 

ᐱᓕᕆᔭᕆᐊᖃᓕᕋᑦᑎᒍ ᑕᒪᓐᓇ ᑕᐃᒪᓐᓇᐃᖁᓇᒋᑦ 

ᓄᓇᕗᒻᒥ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᓚᖓᑦ ᑲᑎᒪᔨ: ᑕᑯᒥᓇᖏᑦᑐᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒃᑲᓂᖅᑲᕋ ᑖᓐᓇ ᓇᒻᒥᓂᖅ 

ᐱᒐᓱᐊᖅᓯᒪᒻᒪᑦ ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ 

ᓴᖅᑭᔮᖅᑎᑦᑎᒋᐊᖅᑐᓂ ᐊᑦᑕᓇᕐᓂᖏᓐᓂᒃ 

ᓯᒡᒐᓕᐊᖅᑐᖃᑦᑕᕐᓂᐅᑉ.  

 

ᐊᒻᒪᑦᑕᐅᖅ, ᒫᓐᓇᕈᓘᓚᐅᖅᑐᖅ 

ᑎᑭᓵᔅᓴᑖᖅᑎᑕᐅᓲᖑᒻᒥᒐᒪ ᒥᓂᔅᑕᐅᓪᓗᖓ 

ᐃᓕᓐᓂᐊᕈᑎᔅᓴᕈᓘᔭᕐᓂᒃ ᑎᑭᓵᕆᒍᓐᓇᑕᓐᓂ. ᑕᐃᒪ 

ᓯᒡᒐᓕᐊᒧᑦ ᓄᖅᑲᕋᓱᐊᕈᑎᓂᒃ ᓄᖅᑲᕋᓱᐊᖁᔨᔪᓂᒃ 

ᑕᐃᑲᓂ ᐱᑕᖃᕈᓘᔭᕕᐅᑎᒻᒥᒻᒪᑦ 

ᐊᔾᔨᓐᖑᐊᖃᐅᖅᑐᓂ ᑕᐃᒫᒃ. ᐊᔾᔨᖏᓐᓂᒃ ᑕᐃᒃᑯᐊ 

ᓯᒡᒐᓕᐊ ᐴᖏᓐᓃᖃᑦᑕᓚᐅᖅᑐᐃᑦ. 

 

ᐃᓚᖓᑦ ᑕᕝᕙ ᐱᓕᕆᐊᕆᓪᓚᕆᒐᓱᑦᑕᕗᓪᓕ 

ᓄᓇᕗᒻᒥ ᒪᒃᑯᑦᑐᓄᑦ ᐃᓚᓴᓐᓇᐅᒍᓐᓃᕋᐃᒻᒪᑦ 

ᐅᐸᒐᔅᓴᖃᖃᑦᑕᖁᓪᓗᒋᑦ ᐅᑭᐅᒃᑯᑦ ᐊᒻᒪ 

ᐃᓱᓕᒍᑎᖃᖅᑐᑎ ᒪᕐᕉᓐᓂᒃ ᐅᓪᓘᓐᓃᒃ 

ᐊᓯᕙᖅᓯᒪᓪᓗᑎᑦ. 9 ᓄᓇᓖᑦ ᐱᖃᑕᐅᔪᑦ, 16-ᓂᑦ 

ᓯᕗᓕᖅᑎᖃᖅᑐᑎᑦ, 16-ᓄᑦ ᑐᑭᒧᐊᒃᑎᑕᐅᔪᑦ 

ᒪᒃᑯᑦᑐᓂᑦ ᐃᑲᔪᖅᑐᑦ ᐱᐅᓂᖅᓴᓂᒃ 

ᓂᕈᐊᖃᑦᑕᖁᓪᓗᒋᑦ ᒪᑯᓂᖓᓗ ᑎᒥᒧᑦ 

ᐴᖃᒐᕈᓘᔭᕐᓂᒃ ᐊᑐᖅᑕᐃᓕᒪᖁᔭᐅᓪᓗᑎᑦ 

ᐊᒻᒪᑦᑕᐅᖅ ᐃᓅᓯᖏᑦ ᒪᓕᔅᓱᐊᕋᔅᓴᑦᑎᐊᕙᐃᑦ 

ᓂᓪᓕᐊᑎᑕᐅᖃᑦᑕᖅᑐᑦ ᐊᒻᒪ ᐃᓛᒃ 

ᓵᖓᑦᑎᒍᑕᐅᒐᓱᑦᑐᑎᑦ ᑕᒪᒃᑯᓂᖓ ᐱᐅᓐᖏᑦᑐᓂᒃ 

ᓂᕈᐊᖅᑕᐅᖔᓲᓂᑦ.  

 

ᑖᒃᑯᐊ 9 ᓄᓇᓖᑦ ᐱᒋᐊᕐᕕᐅᓯᒪᒻᒪᑕ ᒪᒥᓴᕐᓂᒃᑯᑦ 

ᓄᖅᑲᑎᑦᑎᒐᓱᐊᕐᓂᑯᓪᓗ ᐃᖃᓗᒃᑑᑦᑎᐊᕐᒥ, 

ᑕᓗᕐᔪᐊᖅ, ᐅᖅᓱᖅᑑᖅ, ᖃᒪᓂᑦᑐᐊᖅ, 

ᐃᒡᓗᓕᒑᕐᔪᒃ, ᐃᒃᐱᐊᕐᔪᒃ, ᐸᓐᓂᖅᑑᖅ, ᐃᖃᓗᐃᑦ 

ᐊᒻᒪ ᓴᓂᑭᓗᐊᕐᒥ. ᑕᐃᒫᒃ ᑕᕝᕙ ᒪᓕᒐᓕᐅᖅᑏᑦ 

ᐊᖏᕐᕋᕈᔅᓯ ᓄᓇᔅᓯᓐᓅᕈᔅᓯ ᒪᒃᑯᑦᑐᐃᑦ 

ᑲᔪᖏᖅᓴᖃᑦᑕᓛᖅᑲᓯ ᑕᐃᒪᐃᑦᑐᓂᒃ 

ᓴᖅᑭᖅᑐᖃᕋᐃᑉᐸᑦ ᐃᓚᐅᖃᑦᑕᖁᓗᒋᑦ ᐊᒻᒪ 

ᐅᖃᐅᔾᔨᖃᑦᑕᖁᓗᒋᑦ ᑕᐃᒪᐃᓪᓗᐊᖃᑎᒥᓂᒃ. ᐃᒫᒃ 

ᐃᓄᑦᑎᐊᕙᐅᕕᔅᓴᐅᒻᒪᑦ ᒪᑯᓂᖓ 

ᐊᔪᓕᕈᑎᖃᖅᓯᒪᓐᖏᒃᑲᓗᐊᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐅᖃᖅᑲᐅᒻᒥᒐᒪ ᑕᐃᒪ 

ᓯᒡᒐᓕᐊᖅᑐᖃᑦᑕᕐᓂᖅ ᐊᕐᕌᒍᑭᑦᑐᑯᓘᓪᓗᑎᑦ 

ᐱᒋᐊᓲᖑᒻᒪᑕᐃᓛᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᖃᑎᖃᕈᓐᓇᖅᑳᑦ 

ᐃᓕᓐᓂᐊᕐᕖᑦ ᐃᓗᐊᓂ ᐅᖃᕆᐊᖅᑐᖃᓪᓚᕐᓗᑎᑦ 

ᖃᑦᑏᓐᓇᕈᔾᔫᒥᑎᒐᓱᓪᓗᒋᑦ ᓯᒡᒐᓕᐊᖅᑐᖃᑦᑕᖅᑐᑦ 

ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᒫᓐᓇ ᑲᑐᔾᔨᖃᑎᒌᒌᖅᑐᑦ 

ᐱᒋᐊᖅᑎᑕᐅᓯᒪᔪᓂᒃ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔩᑦ ᑕᐃᒫᒃ ᑐᒃᓯᕋᖅᓯᒪᒻᒪᑕ.  

 

ᑕᐃᒃᑯᐊᓗ ᑕᕐᕆᔮᔅᓴᐃᑦ ᓄᖅᑲᑎᑦᑎᒐᓱᐊᕈᑏᑦ 

ᓄᑖᕈᕆᐊᖅᑕᐅᓯᒪᓪᓗᑎᑦ ᑕᕝᕚᑲ ᒫᓂ 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3287 

ᐃᓂᖃᓐᖏᒻᒫᓚᔪᑦ ᑕᐃᒃᑯᐊ.  

 

ᒫᓐᓇᕈᓗᓪᓗ ᑕᓚᕖᓴᒃᑯᑦ ᓴᖅᑭᖅᑐᖃᖃᑦᑕᓕᕐᒥᒻᒪᑦ 

ᑕᑯᔅᓴᐅᑎᑦᑎᓪᓚᕆᑦᑐᓂ. ᐃᒫᒃ ᐱᐅᔪᖔᓂᒃ 

ᑐᓂᓯᖃᑦᑕᖁᔨᔪᑦ ᕿᑐᕐᖓᖏᓐᓄᑦ ᒪᑯᓄᖓ 

ᑕᕝᕚᑲᓂᒃ ᑐᓂᔭᐅᖃᑦᑕᓐᖏᖔᕐᓗᑎᑦ ᕿᑐᕐᖓᖏᑦ.  

 

ᑲᑐᔾᔨᖃᑎᖃᕐᒥᔪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐅᖃᓕᒫᒐᓕᐅᖅᑐᑕ ᐃᓕᓴᐃᔨᓄᓪᓗ 

ᐊᔪᕆᖅᓱᐃᔨᔾᔪᑎᔅᓴᓂᒃ ᑕᕝᕚᑲᓂ 

ᓄᖅᑲᑎᑦᑎᒐᓱᐊᕐᓂᕐᒧᑦ ᐱᔾᔪᑎᓕᓐᓂᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᖃᑎᖃᐃᓐᓇᓂᐊᖅᑐᒍᑦ 

ᖃᐅᔨᒐᓱᓪᓗᑕ ᖃᓄᒃᑲᓐᓂᖅ ᐃᑲᔪᕈᓐᓇᕋᔮᕐᒪᖔᑦᑕ 

ᓄᖅᑲᑎᑦᑎᒐᓱᐊᕐᓗᑕ ᓯᒡᒐᓕᐊᓂᒃ ᐊᓯᖏᓐᓂᓪᓗ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᓚᐅᓐᖏᓂᕐᓂ ᑭᖑᓪᓕᕐᒧᑦ, ᒥᓂᔅᑕ ᑖᓐᓇ 

ᑕᖃᐃᖅᓯᖅᑎᒐᓛᑲᐃᓐᓇᓚᐅᕐᓚᕗᑦ 10 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓗᑕ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 18:09ᒥ ᑲᔪᓯᒃᑲᓂᖅᑐᑎᓪᓗ 

18:24ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕐᒥᒐᔅᓯ, 

ᑲᔪᓯᖁᔨᓕᕐᒥᒐᒪ ᑲᑎᒪᓂᑦᑎᓐᓂᒃ. 

ᐅᖁᒪᐃᓐᓂᓂᐊᖅᑐᓕᕆᔪᒍᑦ ᒫᓐᓇ. ᐊᑎᖁᑎᓐᓂ 

ᒥᔅᑕ ᒥᑭᓐᖑᐊᖑᓂᐊᓕᕐᒥᔪᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᐅᑎᑕᕕᑦ ᐃᓚᖓᓐᓂ 2017-18 

ᑎᑎᕋᖅᓯᒪᔪᑦ 2017-20 ᐊᐅᓚᓂᕐᒧᑦ 

ᐸᕐᓇᐅᑎᓕᐊᔅᓯᓐᓂ, ᓴᓇᓂᐊᕐᓂᕋᔅᓯ ᐃᖅᑐᒃᑯᑦ 

ᖃᐅᔨᓴᕐᓂᐅᒐᔭᖅᑐᓂᒃ. ᑖᓐᓇ ᐃᓚᒋᔭᑐᐃᓐᓇᐅᕚ 

ᑳᓐᓱᖃᖅᑐᖃᓐᖏᒃᑲᓗᐊᕐᒫᖅ ᖃᐅᔨᓴᖅᑎᓪᓗᓯ 

ᐊᓯᖏᓐᓂᑦᑕᐅᖅ ᑳᓐᓱᓂᒃ ᖃᐅᔨᓴᕐᓂᐅᒐᔭᕆᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓇᐃᓈᕐᓗᒍ, ᐄ, 

ᐃᓚᒋᔭᐅᑐᐃᓐᓇᖅᑐᖅ ᑳᓐᓱᓕᖕᓂ ᕿᓂᕐᓂᑦᑎᓐᓄᑦ. 

 

ᑕᒪᒃᑯᐊ ᐃᖅᖢᒃᑯᑦ ᖃᐅᔨᓴᖅᑕᐅᖃᑦᑕᖅᑐᐃᑦ 

ᑳᓐᓴᖃᓐᖏᒃᑲᓗᐊᕐᒪᖔᑕ. ᐅᖃᑦᑎᐊᕐᓗᖓᐃ 

ᐃᓚᖓᑦ ᐃᓱᒫᓗᒋᔪᔭᕋ ᐃᖏᒃᑲᒪ ᐅᕗᖓ ᐃᓂᓐᓄᑦ 

ᐅᑕᖅᑭᔪᒐᓛᓘᓚᐅᖅᓯᒪᒻᒪᑕ ᖃᐅᔨᓴᖅᑕᐅᔭᕆᐊᓖᑦ 

ᐃᒪᐃᒍᒪᓕᓚᐅᖅᓯᒪᔪᒍᓪᓕ ᑕᕝᕙ ᕿᑭᖅᑕᓂ 

ᐋᓐᓂᐊᕕᐅᑉ ᐊᖓᔪᖅᑳᖓ ᐱᓕᕆᖃᑎᒋᓪᓗᑎᒍ 

ᐱᓚᒃᑐᐃᕕᒃ ᐊᐃᑉᐹ ᒪᑐᐃᖅᑕᐅᑎᓪᓗᑎᒍ. 

ᐱᓚᑦᑐᐃᔨᑖᒃᑲᓂᕐᓗᑎᓪᓗ ᑕᒪᒃᑯᓂᖓ 

ᖃᐅᔨᓴᖃᑦᑕᕋᔭᖅᑐᒥᒃ ᐃᖅᑐᒃᑯᑦ 

ᑳᓐᓱᖃᓐᖏᒃᑲᓗᐊᕐᒪᖔᑕ ᐱᓚᑦᑐᐃᕕᐅᑉ ᐊᐃᑉᐹᓂ 

ᐱᓚᑦᑐᐃᕕᑦ ᐊᑐᖅᑕᐅᒃᑲᓐᓂᕆᐊᖃᖅᑲ 

ᐊᑐᐃᓐᓇᐅᓗᓂ ᐊᐃᑉᐹ.  

 

ᑭᓯᐊᓂᓕ ᑳᓐᓱᖃᓐᖏᒃᑲᓗᐊᕐᒪᖔᑕ ᖃᐅᔨᓴᕐᓂᕐᒥᒃ 

ᖃᓄᓕᒫᐸᓗᒃ ᐱᐅᓯᕚᓪᓕᑎᑦᑎᒐᓱᑦᑐᒍᑦ ᑕᒪᒃᑯᐊ 

ᐃᖅᑐᒃᑯᑦ ᑳᓐᓴᑖᖃᑦᑕᖅᑐᐃᑦ ᑲᓇᑕᒥᑦᑕᐅᖅ ᑳᓐᓴ 

ᑕᐃᒫᒃ ᑳᓐᓴᑖᓲᑦ ᐊᒥᓲᓂᖅᐹᖑᒻᒥᒻᒪᑕ ᑕᒫᓂ 

ᓄᓇᕘᒥ. ᑕᐃᒫᒃ ᖃᐅᔨᔭᐅᓴᕋᐃᑦᑎᓪᓗᒋᑦ 

ᒪᒥᑎᒐᑦᓴᓪᓚᕆᐅᒐᓗᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, 

ᑕᕝᕙᓃᑦᑐᒍᑦ ᐋᓐᓂᐊᖃᕐᓇᓐᖏᑐᓕᕆᔨᒃᑯᑦ 

ᑲᑎᑦᑐᒋᑦ ᐊᐅᓚᒍᑎᑦᓴᐃᑦ ᐋᖅᑭᐅᒪᒍᑎᑦᓴᐃᑦ 

ᓂᕈᐊᖅᑕᐅᒋᐊᓖᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐊᐱᖅᑯᑎᒃᓴᖃᕐᒥᒐᒪ ᑕᐃᒪ. ᑖᒃᑯᐊ ᑕᐃᓐᓇ ᓄᑖᖅ 

Public Health Act ᓴᖅᑭᑕᐅᓚᐅᖅᓯᒪᖕᒪᑦ 2016-

ᖑᑎᓪᓗᒍ. ᑖᓐᓇ ᐊᑐᓕᖅᑎᑕᐅᕙᓪᓕᐊᑎᓪᓗᒍ 

ᑐᑭᓕᐅᔾᔨᔪᓐᓇᖅᐱᑦ ᑭᓱᑦ ᓴᖅᑭᑕᐅᓂᐊᕐᒪᖔᑕ 

ᓄᑖᑦ ᑕᕝᕙᓂ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐅᓐᖏᒻᒪᕆᑦᑐᒥᒃ 

ᐱᒋᐊᖅᑎᑦᑎᔪᖃᕐᓂᐅᓴᔫᖅ 

ᐋᓐᓂᐊᖃᕐᓇᓐᖏᓂᓕᕆᔨᒃᑯᓄᑐᐊᖑᓐᖏᑦᑐᖅ. 

ᐊᓪᓛᑦ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ 

ᐊᓪᓚᕝᕕᖓᓗ ᐱᖃᑕᐅᓂᐅᓴᔪᖅ ᑕᒪᒃᑯᓄᖓ.  

 

ᐅᖃᐅᓯᕆᓗᒋᑦ ᓇᓗᓇᐃᖅᑎᖅᓯᒪᔪᓂ. ᐅᕙᖓ 

ᓵᖓᓃᑦᑐᖃᓐᖏᓯᐊᕐᒥᒻᒪᑦ ᑖᓐᓇᐃᓛ ᐱᖁᔭᖅ 

ᐱᓐᖑᖅᑎᑕᐅᕋᑖᔪᒻᒪᑦ. ᑕᐃᒫᒃ 

ᐊᔾᔨᒌᓐᖏᑦᑐᕈᓗᔭᕐᓂᒃ ᐊᐅᓚᔾᔭᐃᒋᐊᕈᑎᑦᓴᓂᒃ 

ᐸᕐᓇᐅᑎᑦᓴᓂᓪᓗ ᑳᓐᓱ ᐱᓪᓗᒍ ᕿᒥᕐᕈᔪᒎᑦ. 

 

ᑭᓯᐊᓂᓕ ᐃᓕᓴᖅᓯᓯᒪᒐᑦᑕ ᐱᒻᒪᕆᐅᓂᖓᓂᒃ 

ᖃᐅᔨᖃᑦᑕᕈᑦᑕ ᑭᒃᑯᑦ ᑳᓐᓴᖃᖃᑦᑕᕐᒪᖔᑕ. ᑕᐃᒪᓕ 

ᒪᒥᓴᖅᑕᐅᖃᑦᑕᕈᓐᓇᓕᕋᔭᕐᖓᑕ ᑕᕝᕙ 

ᖃᐅᔨᒐᓱᐊᕐᓂᖅ ᓯᕗᓪᓕᐅᑎᓯᒪᒐᑦᑎᒍ. 

 

ᐊᐃᑦᑖᖑᒐᓗᐊᖅ ᐅᖓᓯᒌᑦᑑᑕᐅᓂᖏᑦ ᓄᓇᓖᑦ 

ᐱᓪᓗᒋᑦ. ᓄᓇᕘᓕᒫᒥ ᓄᓇᖅᑐᔪᐊᓗᑎᓪᓗᑕ 

ᒪᓕᒐᐃᑦ ᑖᒃᑯᐊ ᐊᑕᔪᐃᑦ ᐊᑐᖅᓯᓐᓈᖅᑐᑎᒍᑦ ᐃᓛᒃ 

ᐃᒫᒃ ᓇᓗᓇᐃᕐᓗᒍ ᓈᓚᑦᑕᐅᑎᓪᓗᑕ 

ᐃᓕᓴᖅᓯᓯᒪᔪᒍᑦ ᑳᓐᓱᖃᕐᒪᖔᑕ 

ᖃᐅᔨᓴᒃᑲᓐᓂᕈᓐᓇᖅᑐᓂᒃ 

ᐱᑕᖃᓪᓚᕆᒋᐊᖃᓪᓚᕆᑦᑐᖅ 

ᖃᐅᔨᓴᕈᑎᑦᓴᑲᓐᓂᕐᓂᒃ ᑕᕝᕙᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ ᐊᓪᓚᕝᕕᖓᓂ. 

ᐊᐅᓚᔾᔭᐃᒋᐊᕈᑎᑦᓴᓂᒃ 

ᑐᑭᒧᐊᑦᑎᑦᑎᒍᓐᓇᕐᓂᐊᕋᑦᑕ ᐃᓄᓐᓂᒃ 

ᐃᓕᓴᑎᑦᑎᓗᑕᓗ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᕗᑦ 

ᖃᐅᔨᒪᑎᑦᑎᐊᕐᓗᒋᑦ ᖃᐃᔪᖃᕋᐃᑉᐹᑦ 

ᒪᓗᓐᓇᑐᕐᔫᔮᖅᑐᖃᕋᐃᑉᐹᑦ. ᑕᐃᒫᒃ 

ᐃᓱᒫᓗᑎᒋᔭᖏᓐᓄᑦ 

ᐃᑲᔪᖅᑕᐅᒐᓱᖃᑦᑕᕐᓂᐊᕐᓗᑎᒃ.  

 

ᑕᐃᓐᓇ ᐃᖅᑐᒃᑯᑦ ᑳᓐᓴᖃᕐᒪᖔᑕ 

ᐅᖃᐅᓯᐅᖃᑦᑕᕋᑖᖅᑐᖅ ᐅᑕᖅᑭᔪᒐᓛᓗᔪᒻᒪᑖ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᖏᑦ ᓇᓗᓇᐃ-ᖃᐅᔨᒪᒻᒪᑕᑦᑕᐅᖅ 

ᐊᒥᓲᓗᐊᖅᑐᐊᓘᒻᒪᑕ ᐅᑕᖅᑭᓯᒪᔪᐃᑦ ᑕᐃᒫᓪᓗ 

ᓯᕗᓪᓕᐅᑎᑕᐅᔭᕆᐊᓖᑦ 

ᓇᓗᓇᐃᖅᑕᐅᓯᒪᖃᑦᑕᖅᑐᑎᒃ. ᐃᒫᒃ 

ᑕᑯᔭᐅᑦᑕᐅᑎᒋᓂᖅᓴᐅᔭᕆᐊᓖᑦ 

ᑕᑯᔭᐅᖅᑳᕋᓱᐊᖃᑦᑕᖅᓯᒪᒻᒪᑕ ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ ᓱᒃᑲᐃᓪᓕᑎᕆᖁᔨᓐᖏᑕᕗᑦ. 

ᑕᐃᒃᑯᓂᖓ ᐊᓯᖏᓐᓄᑦ ᐅᑕᖅᑭᔪᓄᑦ 

ᖃᐅᔨᓴᖅᑕᐅᒋᐊᓕᓐᓄᑦᑕᐅᖅ. ᑕᐃᒪᓕ 

ᐊᓯᖔᖏᓐᓄᑦᑕᐅᖅ ᓵᓐᖓᑦᑎᒋᐊᕋᔭᕐᒥᔪᒍᑦᑕᐅᖅ 

ᑕᒪᓐᓇ ᐱᓕᕆᐊᕆᓚᐅᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑯᐊ 

ᑎᑎᕋᖅᐸᒃᑕᓯ ᓇᓗᓇᐃᖅᓯᓯᒪᖕᒪᑕ ᐱᓕᕆᕝᕕᔅᓯᒎᖅ 

ᐱᓕᕆᖃᑎᖃᖅᓯᒪᖕᒪᑕ ᑲᓇᑕᒥ 

ᖃᓂᒪᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᑖᖑᔪᒥᒃ 

ᐅᑭᐅᖅᑕᑐᒥ ᐃᓅᑦᑎᐊᕋᓱᐊᕐᓂᕐᒧᑦ 

ᐊᖏᖃᑎᒌᒍᑎᒥᒃ Northern Wellness 

Agreement. ᐅᖃᐅᑎᐊᕐᔪᒍᓐᓇᖅᐱᑎᒍᑦ, ᑖᓐᓇ 

ᑭᓱᒥᒃ ᓴᖅᑭᑦᑎᓂᐊᕐᒪᖔᑦ ᐅᕝᕙᓘᓐᓃᑦ ᑭᓱᑦ 

ᐱᒋᐊᕈᑕᐅᓂᐊᕐᒪᖔᑕ ᑖᔅᓱᒪ ᐃᓗᐊᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᑯᑎᖃᕐᖓᑦ. ᑕᐃᒪ 

ᐊᖏᖃᑎᒌᒍᑎᖃᖅᓯᒪᓕᕐᒪᑕ ᐊᑯᓂᑲᓪᓚᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ ᐅᕙᒍᓪᓗ. 

ᐱᓇᓱᐊᕈᓯᐅᓚᐅᖅᑐᒥ ᑕᐃᒪ ᑲᑎᒪᖃᑦᑕᑲᓐᓂᔪᒻᒪᑕ 

ᑕᐃᓐᓇ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

ᐅᑭᐅᖅᑕᖅᑐᒥ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ.  

 

ᐊᖏᖃᑎᒌᒍᑎᒥ ᐊᑎᓕᐅᖅᑐᑕ 

ᑮᓇᐅᔭᖃᖅᑎᑕᐅᓂᖓᓗ. ᓄᓇᖃᖅᑳᖅᑐᒥᓃᑦ 

ᐃᓄᐃᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑮᓇᐅᔭᖁᑎᖏᓐᓂᒃ ᐱᑎᑕᐅᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᐃᑲᔪᖅᓱᖅᑕᐅᖏᓐᓇᖃᑦᑕᕋᑦᑕ 

ᑕᕝᕘᓇ ᖃᓄᐃᓐᖏᑦᑎᐊᕋᓱᓐᓂᒃᑯᑦ ᑮᓇᐅᔭᒃᑰᑦ 

ᑕᐃᒫᒃ ᑲᔪᓯᓐᓇᖅᑐᓂᒃ ᐱᓕᕆᒍᓐᓇᖅᓯᒪᕗᒍᑦ.  



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑕᒪᒃᑯᐊ ᑮᓇᐅᔭᖃᖅᑎᑕᐅᓲᑦ ᓱᕈᓯᓛᑦ 

ᖃᓄᐃᓐᖏᑦᓯᐊᕋᓱᓐᓂᖏᓐᓄᑦ ᐊᒻᒪ ᐃᓚᒌᑦ 

ᖃᓄᐃᓐᖏᑦᑎᐊᕆᐊᖃᕐᓂᖏᓐᓄᑦ ᑮᓇᐅᔭᖏᓐᓂ. 

ᐊᒻᒪᑦᑕᐅᖅ ᐃᓱᒪᓕᕆᓂᕐᒧᑦ ᑎᒥᒧᑦ 

ᐊᔪᓕᕈᑎᖃᖅᓯᒪᔪᐃᓪᓗ ᑮᓇᐅᔭᖁᑎᖏᓐᓂᒃ 

ᐱᖃᑦᑕᕈᓐᓇᖅᓯᒪᒻᒥᔪᒍᑦ. ᐊᒻᒪᑦᑕᐅᖅ 

ᐋᖓᔮᕐᓇᖅᑐᓕᕆᔾᔪᑎᑦᓴᓂᒃ 

ᑕᕝᕚᑲᓕᕆᔾᔪᑎᑦᓴᓂᓪᓗ 

ᑮᓇᐅᔭᖅᑖᖃᑦᑕᖅᓯᒪᒻᒥᔪᒍᑦ ᐊᒻᒪᓗᑦᑕᐅᖅ 

ᐋᓐᓂᐊᖃᑯᑖᓲᓄᑦ ᐃᑲᔫᑎᑦᓴᓂᒃ ᐱᖃᓲᖑᒋᓪᓗᑕ. 

ᑎᒥᒃᑯᑦ ᓱᑲᖃᓗᐊᓕᖅᑐᒍᑦ ᑮᓇᐅᔭᓂᒃ 

ᐃᑲᔫᑎᑖᓲᖑᒋᓪᓗᑕ ᐊᖏᕐᕋᒥᓗ ᐊᖏᕐᕋᒥ 

ᓄᓇᓕᓐᓂ ᐊᖏᕐᕋᒥ ᐃᑲᔪᖅᑕᐅᒋᐊᖃᓲᑦ. ᐃᓛᒃᑯᑦ 

ᑮᓇᐅᔭᖃᖅᑎᑕᐅᑦᑕᕆᕗᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᑦ ᑲᑎᓐᖓᑎᑕᐅᑎᓪᓗᒋᑦ 

ᐊᔾᔨᒌᓐᖏᑕᖏᓐᓂᒃ 

ᐊᖏᖃᑎᒌᒍᑎᖃᖃᑦᑕᖅᓯᒪᒻᒥᔪᒍᑦ.  

 

ᒫᓐᓇ ᐊᖏᖃᑎᒌᒍᑎ ᐊᑐᖅᑕᕗᑦ ᒫᑦᓯ 31 

ᓄᖑᓛᕐᒥᒻᒪᑦ. ᑕᐃᒪ ᓄᑖᕈᖅᑎᐸᓪᓕᐊᒐᓱᑦᑕᕗᑦ 

ᐱᔭᕇᖅᐸᓪᓕᐊᓕᖅᑕᕋᓗᐊᕗᑦ 

ᐊᖏᖃᑎᒌᒍᑎᑦᓴᐅᒐᔭᕐᒥᔪᖅ. ᑕᐃᒪ 

ᐃᓗᓕᕆᒐᔭᖅᑕᖏᑦ ᑕᑯᓐᓈᖅᑕᕗᑦ 

ᓵᓐᖓᑦᑎᐊᕋᓗᐊᕐᒪᖔᑦᑕ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᒪᒥᓴᕐᓂᕐᒧᑦ 

ᑐᕌᖓᔪᓂ. ᐃᖃᓗᓐᓂ ᓯᓈ ᒪᓕᒐᓕᐅᖅᑎ 

ᐅᖃᖃᑎᒋᓪᓗᒍ ᑕᕝᕚᑲᒥ 

ᐊᑐᓐᖏᓕᕐᔫᒥᑎᑦᑎᓇᓱᐊᕐᓃᑦ. 

 

ᓄᓇᓕᓐᓂ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᐃᓕᓐᓂᐊᖅᑎᑕᐅᖃᑦᑕᓛᕐᒥᔪᑦ ᐅᑭᐊᑦᓵᖅ 

ᓄᓇᓕᓐᓃᓐᖓᖅᑐᐃᑦ. 

ᓄᑖᕈᖅᑎᒋᐊᖅᑕᐅᖁᔭᐅᑎᓗᒃ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᓂᕐᒧᑦ ᐸᕐᓇᐅᑎᖏᑦ. ᓄᓇᓖᑦ 

ᑲᑎᒪᔨᕋᓛᖏᑦ ᐱᖃᑕᐅᓗᑎᒃ. ᑕᐃᒃᑯᐊ 

ᑐᑭᒧᐊᑦᑎᑦᑎᔨᒋᔭᐅᓗᑎᒃ ᓄᓇᓕᓐᓃᓐᖔᖅᑐᑦ 

ᑭᕙᓪᓕᕐᒥᐅᑦ ᕿᑭᖅᑖᓗᒻᒥᐅᓪᓗ. ᑕᐃᒫᑕᕝᕙ 

ᑕᖅᑲᐅᖓ ᐅᖃᐅᔾᔨᓯᒪᔪᖓ ᑕᐃᒫᒃ ᐅᖃᖃᑦᑕᕋᒪ 

ᐃᑉᐸᒃᓴᓂᒃ. ᓄᓇᓖᑦ ᖃᐅᔨᒃᑲᐃᔭᕆᐊᓖᑦ 

ᐅᕙᑦᑐᓐᓂᒃ ᖃᓄᐃᑦᑐᓂᒃ ᑕᑯᔪᒪᒻᒪᖔᑕ 

ᓴᖅᑭᖅᑐᓂᒃ ᓄᓇᓕᖏᓐᓂ ᐱᓕᕆᓂᐅᔪᓂᒃ. ᑕᐃᒫᒃ 

ᑮᓇᐅᔭᕗᑦ ᓵᑦᑎᒋᐊᕐᔫᒥᒍᓐᓇᕐᓂᐊᕋᑦᑎᒍᑦ 

ᐃᒫᒃ ᒐᕙᒪᕐᔪᐊᕌᓗᐃᑦ ᐅᖃᐅᔾᔩᔪᐊᓗᐃᑦ 

ᓄᓇᓕᓐᓂᒃ ᑕᐃᒪᐃᖁᔨᖏᓐᓇᑦᑕ ᓄᓇᓕᓐᓂᒃ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᐱᓕᕆᓂᒃᑯᑦ 

ᐅᖃᐅᔾᔭᐅᖔᖃᑦᑕᕈᒪᔪᒍᑦ. ᑕᐃᒫᑕᕝᕙ 

ᐅᖃᐅᔾᔭᐅᓚᐅᕐᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᓈᒻᒪᑦᑐᓂᒃ 

ᑮᓇᐅᔭᓂᒃ ᐱᒐᓱᐊᓕᓲᖑᔪᒍᑦ 

ᑐᑦᓯᕋᐅᑎᓕᐅᖃᑦᑕᕈᓐᓇᖅᓯᓲᖑᔪᒍᑦ 

ᑕᐃᒪᐃᖃᑦᑕᕋᑦᑕᐃᓛᒃ ᐃᓚᖏᓪᓗ. ᒫᓐᓇ 

ᑭᐅᔭᐅᑦᓯᑐᐃᓐᓇᕐᒥᔪᒍᑦ ᐊᖏᖃᑎᒌᒍᒻᒥᓪᓗ 

ᐊᑎᓕᐅᖅᑕᐅᔪᖃᖅᑲᑦ 

ᐃᖏᕐᕋᓯᒍᒫᕐᓂᐊᖅᓯᒪᑦᑕᐅᑎᒋᔪᑦ ᐱᓕᕆᔾᔪᑎᑦᓴᕗᑦ 

ᐅᑕᖅᑭᑐᐃᓐᓇᖅᑐᑦ. ᑕᐃᒫᒃ 

ᑮᓇᐅᔭᖃᖅᑎᑕᐅᓲᖑᒐᑦᑕᐃᓛᒃ ᐃᑲᔪᕈᑎᑦᓴᓂᒃ 

ᓄᓇᓕᓐᓂᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᐊᐱᕆᔪᓐᓇᕈᒪ ᐅᕙᓂ 

ᒪᒃᐱᒐᖅ 7-ᒦᑦᑐᒥᒃ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᑦ 

ᑐᓂᔭᐅᑐᐃᓐᓇᕈᓐᓇᕐᓂᖏᑦ ᑕᕝᕙᓂ 

ᑎᑎᕋᖅᓯᒪᔪᖃᕐᒥᖕᒪᑦ, ᑖᒃᑯᐊᒎᖅ ᐃᓛ,ᒃ 

ᑎᑎᕋᖅᓯᒪᔪᖁᑎᔅᓯᓐᓂ $250,000 ᑮᓇᐅᔭᒡᒎᖅ 

ᑐᓂᔭᐅᓂᐊᕐᒪᑕ ᓄᓇᓕᖕᓃᓐᖔᖅᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ. 

ᑖᓐᓇ ᑐᑭᓯᑦᑎᐊᖏᒃᑲᓗᐊᖅᖢᒍ ᑭᓯᐊᓂ ᖃᓄᖅ 

ᐅᓇ ᑐᑭᓕᒃ? ᑖᒃᑯᐊ ᑕᕝᕙ ᑮᓇᐅᔭᐃᑦ 

ᐊᑐᖅᑕᐅᓗᑎᒃ ᑭᓱᓕᕆᔾᔪᑕᐅᖃᑦᑕᕐᓂᐊᖅᑰᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $250,000 $10,000 

ᐊᒡᒍᕋᔭᑦᑯᑦ $10,000 ᐱᓗᑎᒃ ᓄᓇᓕᓕᒫᑦ. ᐃᒫᒃ 

ᒥᖅᓱᖃᑎᒌᓐᓂᒃᑯᑦ ᓴᓇᖃᑎᒌᓐᓂᒃᑯᓪᓗ ᒪᒃᑯᑦᑐᓄᑦ 

ᒪᒃᑯᑐᓂᒃ ᐱᖃᑕᐅᑎᑦᑎᓗᑎᒃ ᑕᐃᒪᐃᑦᑐᓂᒃ 

ᑕᑯᖃᑦᑕᕈᒪᒐᑦᑕ. ᐊᒻᒪ ᐊᐅᓚᐅᔾᔭᐅᓯᒪᖃᑦᑲᑕᖅᑐᐃᑦ 

ᐊᓯᕙᐅᔾᔭᐅᓯᒪᖃᑦᑕᖅᑐᐃᑦ ᑕᐃᒪᐃᑦᑐᑦ ᓄᓇᓕᓐᓄᑦ 

ᐱᒋᐊᖅᑎᑕᐅᓯᒪᔪᑦ ᐊᑕᐅᓯᐅᓐᖏᒻᒪᕆᑦᑐᑦ 

ᑮᓇᐅᔭᖃᖅᑎᓲᕗᑦ ᐊᐅᓚᔾᔪᑎᑦᓴᖏᓐᓂᒃ.  

ᐅᑭᐅᖅᑕᖅᑐᒥᓗ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐊᖏᖃᑎᒌᒍᑎ ᑮᓇᐅᔭᓂᒃ 

ᑐᑦᓯᕋᕐᕕᒋᒍᓐᓇᐸᒻᒥᒐᑦᑎᒍ ᐱᒋᐊᖅᑎᑦᑎᒍᑎᑦᓴᓂᒃ 

ᐃᓚᖏᓪᓗ ᐊᑦᑐᐃᒻᒪᑕ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ 

ᐃᓛ ᐃᑲᔪᖅᑎᐅᒻᒪᑕ ᐊᒻᒪ ᐃᓅᓯᖃᑦᑎᐊᕐᓂᕐᒧᑦ 

ᑮᓇᐅᔭᑦ ᑐᑦᓯᕌᒃᓴᐃᑦ ᑕᐃᒪᒃᑯᓐᓂᐅᒋᓪᓗᑎᒃ. 

 

ᑕᕝᕙ ᑖᒃᑯᐊ ᑮᓇᐅᔭᐃᑦ ᓄᓇᓕᓐᓄᑦ 

ᑐᓂᔪᒫᕐᓂᐊᖅᓯᒪᔭᕗᑦ ᐃᑲᔪᖅᑑᑎᒋᓂᐊᕐᓗᑎᓪᓗᒍ 

ᐱᔨᑦᑎᕋᕈᓐᓇᕐᓂᐊᕐᖓᑕ ᓄᓇᓕᖏᓐᓂᒃ ᐊᒻᒪ 

ᑐᑦᓯᕋᐅᑎᒃᑯᑦ ᐃᑲᔪᖅᓯᒋᐊᒃᑲᓐᓂᕈᓐᓇᖃᑦᑕᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂᑦᑕᐅᖅ 

ᐸᕐᓇᐅᑎᔅᓯᓐᓂ 2020-ᒧᑦ ᑎᑎᕋᖅᓯᒪᔪᖅᑕᖃᕐᒥᖕᒪᑦ 

ᓄᑖᒥᒎᖅ ᐱᔭᕇᖅᓯᕙᓪᓕᐊᒐᔅᓯ ᐸᕐᓇᐅᑎᒥᒃ ᓱᕈᓰᑦ 

ᖃᓂᒪᑦᑕᐃᓕᓂᖓᓐᓄᑦ ᐊᒻᒪ ᒪᒥᐊᓇᐅᒐᓗᐊᖅ, 

ᐃᓄᒃᑐᑦ ᓇᓗᒐᒃᑯ (ᑐᓵᔨᑎᒍᑦ) ᐊᓈᓇᒋᔭᓄᑦ 

ᕿᑐᕐᖓᕆᔭᓄᓪᓗ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 

ᐸᕐᓇᐅᑎᒃ (ᑐᓵᔨᒃᑰᖏᑦᑐᖅ). ᑖᔅᓱᒪ ᐃᓗᐊᒍᑦ 

ᐸᕐᓇᐅᑏᑦ ᑭᓱᑦ ᖃᓄᐃᓕᐅᕈᑎᓪᓘᓐᓃᑦ 

ᓴᖅᑭᓐᓇᔭᕋᓱᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑯᓂᖓ ᓇᔾᔨᔪᓂᒃ 

ᕿᑐᕐᖓᖅᑖᓵᖅᑐᓂᓗ ᓱᕈᓯᕐᓄᓪᓗ ᑐᕌᖓᔪᓂᒃ 

ᑲᒪᒋᔭᖃᖅᑎᓪᓗᑕ. ᑕᐃᒃᑯᐊ ᐊᕐᓇᐃᑦ 

ᐃᕐᓂᐅᖅᐸᓪᓕᐊᔪᑦ ᕿᑐᕐᖏᐅᖅᐸᓪᓕᐊᔪᓪᓗ 

ᖃᓄᐃᓐᖏᑦᑎᐊᖅᑐᓂᒃ ᐱᔾᔪᑎᒋᓪᓗᒋᑦ 

ᐃᓚᓕᐅᔾᔨᖃᑦᑕᖁᔨᔪᒍᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᐃᓗᓕᖏᓐᓃᑦᑐᓂᒃ. ᑕᒪᒃᑯᐊᓗ 

ᐅᑭᐅᖅᑕᖅᑐᒥ ᐃᓅᓯᖃᑦᑎᐊᕐᓂᐅᑉ 

ᐃᓚᒋᖃᓯᐅᑎᓪᓗᓂᒋᑦ. 

 

ᐃᓕᓐᓂᐊᖅᑎᑦᑎᖃᑦᑕᕐᒥᔪᒍᑦ ᒪᑯᐊ ᓇᔾᔨᓪᓗᑎᒃ 

ᐃᒥᖃᑦᑕᕐᓗᓂ ᑖᓐᓇ ᓇᔾᔨᐊᑯᓗᐊ 

ᐱᐅᔪᓐᓃᖃᑦᑕᕐᒪᑦ ᐃᓱᒪᒃᑯᑦ ᐃᓱᒪ ᑎᒥ ᑖᑦᓱᒪ 

ᓄᑕᕋᓛᑉ ᐊᓈᓇᐅᓪᓗ. ᑖᒃᑯᐊ ᑲᑎᑦᓱᑎᒋᑦ ᑕᒪᒃᑯᐊ 

ᑲᒪᒋᔭᐅᔪᑦ ᓄᓇᕗᑦ ᑐᓐᖓᕕᒃᑯᓪᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᕙᒍᓪᓗ ᐊᒻᒪᓗ ᐃᓄᓕᕆᔨᒃᑯᑦ. 

 

ᑖᒃᑯᐊ ᐃᓗᓐᓇᖏᑦ ᐃᖅᑲᓇᐃᔭᖃᑎᒌᑦᓯᒪᔪᑦ ᓲᕐᓗ 

ᑕᖅᑭᐅᓚᐅᖅᑐᒥ ᓄᑕᕋᓛᑦ ᐃᓪᓕᖏᓐᓂᒃ 

ᑕᒪᒃᑯᓇᓐᖓᑦ ᓱᓇᒃᑯᑖᖃᐅᖅᑐᓂᒃ 

ᓴᖅᑭᔮᖅᑎᑦᑎᓚᐅᖅᓯᒪᒐᑦᑕ ᐃᓚᒋᔭᐅᖃᑕᐅᔪᖅ. 

ᒪᑯᐊᓗ ᓄᑕᕋᓛᑦ ᓯᓂᒃᓱᑎᒃ ᑐᖁᕙᒃᑐᑦ 

ᑕᒪᒃᑯᐊᓕᒫᑦ ᑖᒃᑯᑎᒎᓈᖅᑎᑕᐅᔪᑦ. ᑖᒃᑯᐊ 

ᐊᑐᓕᖅᑎᑕᐅᑎᓪᓗᒋᑦ ᐃᓪᓖᑦ ᑕᐃᒃᑯᐊ 

ᑐᓂᐅᖅᑲᖅᓯᒪᔭᕗᑦ 100 ᐅᖓᑖᓃᓕᖅᑐᑦ ᑎᓯᐱᕆ 

2016 ᑎᑭᓯᒪᓕᖅᑎᓪᓗᒍ. 

 

ᑕᐃᒪᓐᖓᓂᑦ ᐱᒋᐊᓚᐅᖅᓯᒪᒻᒪᑦ ᐊᑕᐅᓯᐅᓐᖏᑦᑐᖅ 

ᑕᕝᕘᓇ ᓴᖅᑭᔮᖅᑐᑦ ᐃᓱᒪᒃᑯᑦ ᑎᒥᒃᑯᓪᓗ ᑖᒃᑯᐊ 

ᐃᓅᓯᖃᑦᑎᐊᕐᓂᐊᕐᒪᑎ. ᖃᓄᐃᓐᖏᑦᑎᐊᕐᓂᐊᕐᒪᑎᒃ 

ᐊᓈᓇᒌᒃ ᑕᕝᕘᓈᖅᑐᐃᓐᓇᐃᑦ ᑖᕗᖓᓕᒫᖅ ᑕᒪᓐᓇ 

ᐅᓂᒃᑲᐅᓯᕆᒍᓐᓇᖅᑕᕋᓗᐊᕋ. ᑭᓯᐊᓂ ᐊᒥᓱᐊᓘᒻᒪᑕ 

ᑖᒃᑯᑎᑭᒎᓇᖅ ᐱᒋᐊᖅᑎᑕᐅᓯᒪᔪᑦ 

ᐅᕙᒍᑐᐊᖑᓐᖏᑦᑐᖅ. ᑖᒃᑯᐊ ᐱᒋᐊᖅᑎᓯᒪᔭᕗᑦ 

ᐃᓄᓕᕆᔨᒃᑯᑦ ᐊᔾᔨᒌᓐᖏᑦᑐᓪᓗ ᖃᐅᔨᓴᐃᖃᑦᑕᖅᑐᑦ 

ᐃᓅᓯᖃᑦᑎᐊᕐᓂᒥᒃ ᑖᕗᒐᓕᒫᖅ. ᑕᐃᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᔪᓐᓇᕋᓗᐊᖅᑕᒃᑲ 

ᑭᓯᐊᓂ ᐅᓄᑦᑐᓂᒃ ᓴᖅᑭᑦᑎᕙᓪᓕᐊᔪᑦ.  

 

ᒪᑭᒪᑦᑎᐊᖅᑐᓂᒃ ᓄᓇᓕᖁᑎᖃᕐᓂᖅ 

ᐃᓚᒋᖃᓯᐅᑎᓪᓗᒍ ᐊᓈᓇᒋᔭᐅᔪᖅ ᕿᑐᕐᖓᓖᓛᒃ 

ᖃᐅᔨᒪᑦᑎᐊᕆᐊᓖᑦ ᖃᓄᖅ 

ᐊᒃᑐᐃᓂᕐᓗᓐᓂᖃᖃᑦᑕᕐᒪᖔᑦ ᐃᒥᐊᓗᒃ ᓯᒡᒐᓕᐊᕐᓗ 

ᐊᒻᒪᓗ ᐃᓄᓐᖐᕙᓪᓕᐊᓂᕐᓗ ᓂᕿᑦᑎᐊᕙᓕᕆᓂᖅ 

ᑕᒪᒃᑯᐊᖑᓗᑎᑦ. ᑕᖅᑳᓐᖔᖅᑐᓂᒃ ᐊᒥᓱᐋᓗᓐᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ 

ᐊᐱᖅᑯᑎᒋᔪᒪᔭᕋ ᖃᓪᓗᓈᑎᑑᖓᔪᓂᒃ ᒪᒃᐱᖅᑐᕋᖓ 

127. ᑕᑉᐹᓂ ᖁᓪᓕᖅᐹᖓᓂ ᐅᖃᖅᓯᒪᖕᒪᑦ, 

ᖃᐅᔨᓴᕐᓗᒍᒎᖅ. ᐅᓇ ᑐᑭᓯᑦᑎᐊᖏᓐᓇᒃᑯᑦ 

ᑎᑎᕋᑦᑎᐊᖅᓯᒪᓐᖏᒻᒪᓪᓗᑭᐊᖅ, ᐅᕝᕙᖓᓗᑭᐊᖅ 

ᐅᖃᓕᒫᕈᓐᓇᓐᖏᓗᐊᕋᒪ. ᖃᓪᓗᓈᑎᑐᑦ 

ᐅᖃᐅᓯᕆᓚᐅᕐᓚᒍᐊᐃᑦ, ᑐᑭᓯᑦᑎᐊᖏᓪᓕᕋᒃᑯ 

ᖃᓪᓗᓈᑎᑐᓪᓘᓐᓃᑦ.  

 

(ᑐᓵᔨᑎᒎᓕᖅᑐᖅ) ᖃᐅᔨᓴᐅᓗᑎᑦ 

ᐊᑐᓕᖅᑎᑕᐅᕙᓪᓕᐊᓂᖓ ᓄᓕᐊᕐᓂᕐᒧᑦ 

ᖃᓄᐃᓐᖏᑎᐊᕐᓂᖅ. (ᑐᓵᔨᑎᒎᕈᓐᓃᖅ) 

ᖃᓄᐃᓕᓇᓱᒃᑐᕐᖑᓇ? ᐅᓇ ᐅᖃᕋᓱᒃᑐᖅ, 

ᑕᒪᑐᒧᖓ ᒫᓐᓇ ᐊᑐᖅᑕᐅᖃᑦᑕᖅᑐᖅ 

ᐃᑲᔫᑕᐅᓇᓱᐊᖅᖢᓂ? ᑖᓐᓇ ᑕᑯᓇᒡᓗᒍ 

ᐅᕝᕙᓘᓐᓃᑦ ᓄᑖᒥᒃ ᓴᖅᑭᑦᑎᓇᓱᖕᓂᕐᒥᒃ? 

ᐊᔪᕆᖅᓯᐅᑎᑲᐃᓐᓇᓚᐅᓐᖓ ᒥᓂᔅᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᑦᑎᐊᕚᓗᒃ. 

2012-ᒥ ᓄᓕᐊᕐᓂᒃᑯᑦ ᐊᐃᑦᑐᓂᕐᓗᒃᑕᐅᓂᖅ. 

ᑕᒪᓐᓇ ᐱᑕᓕᐊᓘᓚᐅᖅᓯᒪᒻᒪᑦ ᑕᓪᓕᒪᓪᓗ ᐊᕐᕌᒍ 

ᐊᓂᒍᕋᓗᐊᕐᒪᑦ ᓱᓕᐅᒻᒪᑦ. ᑕᐃᒪᓐᓇ 

ᐊᐃᑦᑐᓂᕐᓗᐃᓂᖅ. ᑕᒪᓐᓇ 

ᒪᒃᑯᑦᑐᓄᑐᐃᓐᓇᐅᓐᖏᑦᑐᖅ ᑭᓇᒃᑯᑐᐃᓐᓇᐃᑦ. 

ᑕᐃᒃᑯᐊ ᐆᒻᒪᕆᑦᑑᑦ ᑕᒪᒃᑯᓂᖓ ᖃᐅᔨᒪᖁᒐᑦᑎᒃᑯᑦ 

ᒪᑯᐊ ᐅᓱᐃᑦ ᐴᖏᑦ ᒪᑯᐊ ᐋᓐᓂᐊᓕᔾᔭᐃᒃᑯᑏᑦ 

ᐊᖏᖃᑎᒌᓐᓂᒃᑯᑦ ᓄᓕᐊᕐᓂᖅ ᑕᒪᒃᑯᐊᕈᓘᔭᐃᑦ 

ᐃᓗᓕᖏᓐᓃᖃᑕᐅᒻᒪᑕ.  

 

ᐃᓕᓐᓂᐊᖅᑎᑦᑎᓂᖅ ᓄᓇᓕᓐᓂ. ᑕᐃᒃᑯᐊᓗ 

ᐊᕕᒃᑐᖅᓯᒪᔪᓂᒃ ᑭᒡᒐᖅᑐᐃᔨᒋᔭᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑕᓪᓕᒪᓄᑦ 

ᐊᕐᕌᒍᓄᓄᑯᐊ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᑏᑦ ᐋᖅᑭᓯᒪᑎᓪᓗᒋᑦ ᑎᓴᒪᖓᓐᓃᓕᖅᑐᒍᑦ 

ᐊᕐᕌᒍᒥᒃ. ᖃᓄᐃᓐᖏᑎᐊᕐᓗᓂ 

ᐊᐃᑦᑐᓂᕐᓗᐃᑦᑕᐃᓕᒪᓂᕐᒥᒃ ᑖᓐᓇ 

ᓵᖓᓗᐊᓐᖑᐊᖅᖢᓂ ᓴᖅᑭᔮᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᐱᖅᑯᑎᒋᓂᐊᖅᑕᕋ ᓈᒻᒪᖕᓂᓐᖏᑉᐸᑦ 

ᒥᓂᔅᑕᒧᓪᓘᓐᓃᑦ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓅᖓᓐᖏᓗᐊᕐᓂᖅᐸᑦ 

ᐊᔪᕆᖅᓯᐅᑎᓂᐊᕋᕕᓐᖓ, 

ᓄᖅᑲᑎᓐᓂᕋᕕᓐᖓᓘᓐᓃᑦ.  

 

ᐃᒃᑯᐊ ᐃᓕᓐᓂᐊᕐᕕᖕᒥ ᐱᑕᖃᖃᑦᑕᖅᑰᕐᒥᖕᒪᑦ 

ᑕᒪᑐᒥᖓ ᖃᐅᔨᒪᑎᑦᑎᒐᓱᐊᕐᓂᕐᒥᒃ 

ᐊᐃᑉᐸᕇᖃᑦᑕᕐᓂᖅ ᕿᑐᕐᖏᐅᕐᓂᖅ. ᑕᐃᒪᐃᑦᑐᒥᒃ 

ᐱᑕᖃᖃᑦᑕᖅᑰᕐᒥᖕᒪᑦ ᑕᒻᒪᓐᖏᒃᑯᒪ.  

 

ᐊᑕᐅᓯᐊᕐᓇᖓ ᐅᖃᐅᔾᔭᐅᖃᑦᑕᖅᓯᒪᕗᖓ ᐊᒻᒪᓗ 

ᑕᑯᖃᑕᐅᖃᑦᑕᖅᓯᒪᓪᓗᖓ ᓲᕐᓗ ᒫᓂ 13-

ᓂᓪᓘᓐᓃᑦ ᐊᕐᕌᒍᓖᑦ ᓇᔾᔨᔪᑦ. ᐱᖁᔭᖅ ᑲᓇᑕᒥ 

ᐱᖁᔭᒻᒪᕆᒃ ᒪᓕᒃᖢᒍ ᐊᕐᓇᐅᑉ ᐊᖏᕈᓐᓇᕐᓂᖓ 

16-ᖑᓂᕋᖅᑕᐅᖅᑰᕐᒪᑦ ᐱᖁᔭᓕᕆᔨᐅᓐᖏᑦᑎᐊᕋᒪ 

ᑕᕝᕙ ᑐᑭᓯᐅᒪᓇᓱᒋᔭᑐᐃᓐᓇᓐᓂᒃ ᐅᖃᖅᐳᖓ.  

 

ᑕᒪᒃᑯᐊ ᐱᖁᔭᐃᓪᓗ ᑲᓇᑕᐅᑉ ᐱᕋᔭᑦᑕᐃᓕᒪᓂᕐᒧᑦ 

ᐱᖁᔭᖏᑦ ᓲᕐᓗ ᐃᓕᓐᓂᐊᖅᑎᑦᑎᔭᕌᖓᑦᑕ ᐃᒻᒪᖃ 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖓᔫᒐᓗᐊᖅ ᑭᓯᐊᓂ ᐱᓕᕆᖃᑎᒌᖅᑰᖃᑦᑕᕋᔅᓯ. 

ᑕᒪᒃᑯᐊᓗ ᐱᖃᓯᐅᔾᔭᐅᖃᑦᑕᖅᐸᑦ 

ᖃᐅᔨᒪᔭᐅᔭᕆᐊᓖᑦ, ᓲᕐᓗ 

ᐊᕐᕌᒍᑭᓗᐊᕐᓂᕋᖅᑕᐅᔪᓐᓇᖅᑐᖃᖅᑐᖅ 16-

ᖑᖅᓯᒪᓐᖏᑦᑐᒥᒃ ᓇᔾᔨᓕᖅᑐᖃᖅᐸᓪᓘᓐᓃᑦ? 

ᑕᒻᒪᒃᑯᐊ ᐱᖃᓯᐅᔾᔭᐅᓲᖑᕙᑦ? ᐊᒻᒪᓗ, ᖃᐅᔨᒪᔪᖓ 

ᒥᓂᔅᑕ ᑭᐅᔪᓐᓇᓐᖏᑐᐃᓐᓇᕆᐊᓕᒃ ᑖᔅᓱᒥᖓ 

ᐱᓕᕆᐊᕆᓐᖏᓗᐊᕈᓂᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒃ ᐊᒻᒪᓗ 

ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕈᓐᓇᕐᒪᑦ. ᐊᖏᕈᓐᓇᕐᓂᖅ, ᐊᖏᕐᓂᖅ 

ᐊᐃᑉᐸᖃᕐᓂᐊᕐᓗᓂ ᐊᖏᕐᓂᖅ, ᐊᕐᕌᒍᖓ ᐄ, 

ᐃᓱᒪᒋᔭᕆᐊᖃᖅᑕᕗᑦ. 

ᒪᓕᒐᕐᓂᐊᖅᑎᐅᓐᖏᑦᑎᐊᕐᒥᔪᖓ 

ᒪᓕᒐᓕᕆᔨᒃᑯᓄᓪᓗ ᒥᓂᔅᑕᐅᓇᖓ, ᑕᐃᔅᓱᒪᓕ 

ᑭᐅᔪᓐᓇᖅᑕᔅᓴᕆᔭᕋᓗᐊᖓ. ᑭᓯᐊᓂ ᐄ, 



ᕿᑎᖅᑰ, ᕕᕝᕗᐊᕆ 23, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3292 

ᑕᒪᒃᑯᓂᖓ ᐅᖃᐅᓯᖃᖃᑦᑕᖅᑐᒍᑦ 

ᐊᖏᖅᓯᒪᔭᕆᐊᖃᕐᓂᕐᒥᑦ.  

 

ᓄᓇᓕᓕᒫᑦ ᑕᐃᒪᐃᑦᑐᓂᒃ ᑐᓴᖅᑎᑕᐅᖃᑦᑕᖅᑐᑦ 

ᐊᒻᒪᓗ ᐱᕕᖃᕐᓂᓐᓂ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑰᕈᓐᓇᖅᑐᑦ www.irespectmyself.ca -

ᓚᓯᒪᔪᖅ ᑕᐃᓐᓇ ᑕᑯᔪᒪᒍᖕᓂ, ᕿᑐᕐᖓᖃᕈᕕᑦ, 

ᐃᕐᖑᑕᖃᐅᕈᕕᑦ. ᑖᓐᓇ ᑕᑯᒋᐊᕐᓂᐊᖅᐸᐃᑦ, 

ᑐᑭᓯᔭᐅᑦᑎᐊᕆᐊᖃᕐᒪᑦ ᖃᓄᐃᑦᑐᓂᒃ 

ᐱᔪᓐᓇᐅᑎᖃᕐᒪᖔᖅ. 

 

ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ ᓱᕈᓯᖅ, 

ᐱᑦᑎᐊᖅᑕᐅᖃᑦᑕᖏᓐᓂᖅ ᐃᓄᓕᕆᔨᒃᑯᓐᓄᑦ. 

ᑕᒪᒃᑯᐊ ᑲᒪᒋᔭᐅᕙᑦᑑᒐᓗᐊᑦ ᑭᓯᐊᓂ ᑕᖅᑲᒃᑯᐊ 

ᑐᑭᓯᐅᒪᖁᔭᕗᑦ ᐱᔪᓐᓇᐅᑎᖃᕐᓂᕐᒥᓐᓂ 

ᖃᐅᔨᒪᑦᑎᐊᖁᔨᔪᒍᑦ. ᐄ, ᐋᒡᒑᕈᓐᓇᖅᑐᑎ, 

ᐱᔪᓐᓇᐅᑎᖃᖅᐳᑎᑦ ᐋᒡᒑᕈᓐᓇᕐᓂᕐᒥ. ᐃᒻᒥᓂᓪᓗ 

ᐅᐱᒋᓂᖅ, ᐅᐱᒋᖃᑦᑕᐅᑎᓂᕐᓗ ᑕᒪᓐᓇᐅᑦᑕᐅᖅ 

ᐃᓚᒋᖃᓯᐅᑎᖃᑦᑕᕐᒥᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒐᓗᐊᖅᑐᖓ, 

ᐆᒥᖓ ᑐᑭᓯᒋᐊᒃᑲᓐᓂᓚᐅᕐᓚᖓ. ᑕᒪᑐᒧᖓ 

ᑕᐃᒃᑯᐊ ᐃᓕᓐᓂᐊᒐᒃᓴᐃᑦ ᑕᒪᑐᒧᖔᖓᓂᖅᓴᐅᔪᑦ 

sexual health ᑕᒪᑐᒧᖓᓘᓐᓃᑦ. ᖃᓄᖅ 

ᐱᓕᕆᖃᑎᒌᑎᒋᖃᑦᑕᖅᐱᓯᐅᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔨᖏᑦ? ᐅᕝᕙᓘᓐᓃᑦ 

ᑖᒃᑯᐊᓕᒫᑦ ᑕᒪᓐᓇᓕᒫᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᔨᖏᓐᓂᑦ ᐃᓕᓐᓂᐊᕐᕕᖕᒥ 

ᐱᓕᕆᐊᖑᖃᑦᑕᖅᐸ? ᑕᐃᑯᓐᖓᖔᖅᖢᑎᒃ? 

ᐅᕝᕙᓘᓐᓃᑦ ᑕᒪᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ, 

ᖃᓂᒪᖃᕐᓇᖏᑦᑐᓕᕆᔨᒃᑯᓂᓪᓗ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᕝᕕᖓᓂ 

ᑲᑐᔾᔭᐅᒐᒥᒃ ᓴᖅᑭᑕᐅᖃᑦᑕᖅᐸᑦ? ᑐᑭᓯᓇᕐᓂᕈᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᑦᑎᐊᒻᒪᕆᒃ, ᖁᔭᓐᓇᒦᖅᑐᒍᓗ ᑖᓐᓇ 

ᒪᓕᒐᓕᐅᖅᑎ ᑕᐃᒪᐃᑦᑐᓂᒃ ᓂᓪᓕᐅᑎᖃᕐᒪᑦ.  

 

ᐱᕐᔪᐊᕌᓗᒋᒐᒃᑯ ᑖᓐᓇ, ᐊᒻᒪᓗ ᐱᓗᐊᕐᓗᒍ 

ᐃᖅᑲᓇᐃᔭᖃᑎᒌᖃᑦᑎᐊᕐᓂᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓅᓯᖃᑦᑎᐊᓂᕐᒧᑦ 

ᒥᔅᓵᓅᖓᔪᒥᒃ ᑲᑎᒪᔨᕋᓛᑯᓗᒃᑕᖃᕐᒪᑦ, 

ᐊᑯᓚᐃᒃᑐᒃᑯᓪᓗ ᑲᑎᒪᓚᐅᖃᑦᑕᖅᖢᑕᓗ.  

ᐅᖃᐅᓯᖃᖃᑦᑕᖅᓯᒪᔪᒍᑦ ᒪᑯᐊ ᐊᑐᐊᒐᑦ ᐊᔾᔨᒌᑦᑐᑦ 

ᐆᑦᑑᑎᓕᐊᕆᖃᑦᑕᖅᓯᒪᔭᕗᑦ ᒥᓂᔅᑕᐃᓪᓗ 

ᑐᖏᓕᖏᑦ ᖃᐅᔨᓴᐃᒐᒥ, ᖃᐅᔨᓚᐅᕐᒥᔪᑦ ᓄᓇᕗᑦ 

ᓯᓚᑖᓂ ᐊᑐᖅᑕᐅᖃᑦᑕᖅᑐᑦ ᐅᕙᑦᑎᓐᓄᑦ 

ᐊᑐᖅᑕᐅᑉᐸᑕ ᓄᓇᕗᑦᒥ ᐊᒃᓱᐊᓗᒃ 

ᐱᐅᔫᒐᔭᕐᓂᖏᓐᓂᒃ ᑕᒪᒃᑯᓂᖓ ᑐᑭᓯᓯᒪᓕᖅᑐᒍᑦ.  

 

ᑲᑎᒪᔭᖅᑐᖃᑦᑕᖅᓯᒪᒻᒥᔪᖓ, ᐃᒃᑯᐊ ᑯᐸᐃᒃ 

ᑕᕐᕋᖓᓂ ᐊᑦᑐᕐᓂᕐᓗᐃᓂᖅ, ᐊᑦᑐᖅᑎᐊᕐᓂᖅ 

ᑕᐃᒪᐃᑦᑐᓂᒃ ᐃᓕᓐᓂᐊᕈᑎᔅᓴᓂᒃ 

ᓴᖅᑭᑎᑦᑎᓯᒪᒻᒪᑕ. 13-ᖑᓪᓗᑎᑦ 

ᒪᒃᑯᓐᓂᖅᓴᓪᓘᓐᓃᑦ ᐊᑦᑐᕐᓂᕐᓗᒃᑕᐅᖃᑦᑕᕐᒪᑕ, 

ᐅᓗᕆᐊᓇᖅᑐᒦᖃᑦᑕᕐᒪᑕ ᑕᐃᒃᑯᐊ ᒪᒃᑯᒃᑐᑦ 

ᐊᕐᕌᒍᖏᑦ, ᐅᖃᐅᓯᓪᓗ ᒪᑯᐊ ᐊᑐᕈᓐᓇᖅᑕᕗᑦ 

ᐊᕐᕌᒍᖏᑦᑕ ᐅᓄᕐᓂᖏᑦ ᒪᓕᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕈᑕᐅᑎᑉᐸᓪᓕᐊᖃᑦᑕᖅᑕᕗᑦ. 

 

ᐱᓕᕆᖃᑎᒋᑦᑎᐊᖅᐸᑦᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐊᓯᖏᓪᓗ ᐃᓅᓯᕐᒧᑦ 

ᐱᐅᓂᖃᕐᓂᕐᒧᑦ ᓯᕗᓕᐅᖅᑏᑦ ᑲᑎᒪᔨᕋᓛᖏᓐᓂᒃ 

ᖃᓄᖅᑑᕋᔅᓴᓕᐅᓕᕌᖓᑦᑕ ᑕᒪᒃᑯᓄᖓ ᑐᕌᖓᔪᓂᑦ 

ᑐᑭᒧᐊᖃᑎᒌᑦᑎᐊᕋᓱᐊᖃᑦᑕᖅᑐᒍᑦ, 

ᐃᑲᔪᖃᑎᒌᒍᓐᓇᕋᑦᑕ ᑮᓇᐅᔭᖃᖅᑎᑦᑎᓗᑕᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ 

ᐅᖃᐅᓯᕆᔪᒪᓗᐊᖅᑲᐅᔭᕋ ᐊᒻᒪᓗ 

ᑐᓴᐅᒪᔭᐅᒃᑲᓐᓂᕆᐊᖃᖅᑰᖅᑐᖅ ᐃᓕᔅᓯᑎᒍᓪᓗᑭᐊᖅ 

ᐱᖁᔭᓕᕆᔨᒃᑯᓪᓗᑭᐊᖅ ᐃᖅᑲᖅᑐᐃᕕᓕᕆᔨᒃᑯᑦ 

ᐱᓕᕆᕝᕕᖓᑦᑎᒍᑦ, ᐃᓕᓐᓂᐊᖅᑐᓕᕆᔨᒃᑯᓪᓗᑭᐊᖅ 

ᐱᓕᕆᕝᕕᖓᑦᑎᒍᑦ, ᖃᖓ ᐊᕐᓇᖅ 

ᐊᖏᖅᓯᒪᓂᕋᖅᑕᐅᔪᓐᓇᕐᒪᖔᑦ.  

 

ᒫᓐᓇ ᑲᓇᑕᒥ ᐱᖁᔭᖅ ᒪᓕᒡᓗᒍ 14-

ᖑᖅᓯᒪᖏᑦᑐᖅ ᐊᖏᖅᓯᒪᓂᕋᖅᑕᐅᔪᓐᓇᖅᑰᖏᒻᒪᑦ 

ᐱᖁᔭᖅ ᒪᓕᒃᖢᒍ. ᑕᐃᒪᐃᒃᑲᓗᐊᖅᑎᓪᓗᒍᓗ 

ᓇᔾᔨᔪᖃᖃᑦᑕᖅᖢᓂ ᐱᔪᓐᓇᐅᑎᒥᖕᓂᒃ ᐃᒻᒪᖃ 

ᑐᓴᐅᒪᓐᖏᑦᑐᑦ ᐅᕝᕙᓘᓐᓃᑦ ᐊᑦᑕᕐᓇᕈᓐᓇᕐᓂᖓᓂᒃ 

ᐅᔾᔨᕆᔭᐅᓐᖏᑦᑐᖅ. ᐱᖁᔭᖅ ᑕᐅᑐᒡᓗᒍ ᑕᒪᓐᓇ 

ᐊᑦᑕᕐᓇᕈᓐᓇᕐᓂᖓᓂᒃ 

ᐅᔾᔨᕆᔭᐅᓐᖏᑐᐃᓐᓇᕆᐊᖃᕐᒪᑦ. 

ᐃᓱᒪᒃᓴᖅᓯᐅᕈᑎᒃᓴᖅ ᑕᐃᒃᑯᓄᖓ ᐅᖃᐅᓯᕆᔭᕐᓄᑦ. 

ᖃᓄᖅ ᑕᒪᓐᓇ ᐅᔾᔨᕆᔭᐅᑎᒃᑲᓐᓂᕈᓐᓇᕐᒪᖔᑦᑎᒍᑦ 

ᐃᒻᒪᖃ ᐃᓕᓐᓂᐊᕐᕕᒃᐳᑦ ᐊᑐᕐᓗᒋᑦ ᐅᕝᕙᓗᑭᐊᖅ 

ᐃᓅᓯᖃᑦᑎᐊᕋᓱᐊᕐᓂᕐᒧᑦ ᐱᓕᕆᕝᕖᑦ ᐊᑐᕐᓗᒋᑦ. 

ᐅᖃᐅᓯᐅᒃᑲᓐᓂᕆᐊᖃᖅᑰᖅᑐᖅ ᒪᒃᑯᒃᑐᖁᑎᕗᑦ 

ᒪᒃᑯᓗᐊᖅᑐᑦ ᐸᖅᑭᔭᐅᑦᑎᐊᖁᓪᓗᒋᑦ ᐊᒻᒪᓗ 

ᑐᑭᓯᐅᒪᓂᖅᓴᐅᖁᓪᓗᒋᑦ 

ᐊᒃᑐᖅᑕᐅᕐᔪᐊᕈᓐᓇᕐᓂᖏᓐᓂᒃ ᐱᖁᔭᑎᒍᓪᓘᓐᓃᑦ 

ᑎᑭᓕᕋᑕᕐᓗᒍ. ᐃᓱᒪᒃᓴᖅᓯᐅᕈᑎᑐᐃᓐᓇᖅ 

ᐊᐱᖅᑯᑕᐅᓗᐊᓐᖏᑦᑐᖅ.  

 

ᑕᕝᕙᖔᕐᓗᖓ, ᐊᒻᒪᑦᑕᐅᖅ ᐊᐱᕆᔪᒪᖕᒥᔪᖓ 

ᑲᓇᑕᒥ ᐱᖁᔭᖅᑕᖃᓕᕌᖓᑦ ᓲᖃᐃᒻᒪ 

ᑲᓇᑕᒨᖓᔪᓕᒫᒥᒃ ᐱᖁᔭᖅᑕᖃᕌᖓᑦ 

ᐃᓚᐅᖃᑦᑕᕋᑦᑕ. ᒫᓐᓇ ᑲᓇᑕ ᐸᕐᓇᕐᒪᑦ 

ᓱᑉᐴᖅᑐᒐᕐᒥᒃ ᐊᔪᕈᓐᓃᖅᑎᑦᑎᔪᒪᓪᓗᓂ ᑲᓇᑕᐅᑉ 

ᐃᓗᐊᓂ. ᓕᐳᕈ ᑕᐃᒪᓐᓇ ᓂᕈᐊᖅᑕᐅᒐᒥ 

ᑕᐃᒪᐃᓕᐅᕐᓂᐊᕐᓂᕋᓚᐅᕐᒪᑕ. ᐱᖁᔭᓐᖑᖅᐸᓪᓗ 

ᐅᕙᒍᑦ ᐱᖁᔭᕆᓂᐊᕆᓪᓗᑎᒍᓪᓗ ᓲᖃᐃᒻᒪ 

ᑲᓇᑕᒥᐅᑕᐅᒐᑦᑕ. ᐱᕋᔭᖕᓂᐅᔪᓐᓃᖅᑎᑕᐅᔪᒪᓪᓗᓂ 

ᑕᒪᑐᒥᖓ. ᖃᓄᕐᓕ ᑕᒪᑐᒧᖓ ᐸᕐᓇᒃᓯᒪᕕᓯ 

ᓲᖃᐃᒻᒪ ᐊᒃᑐᖅᑕᐅᖃᓯᐅᔾᔭᐅᓛᕋᑦᑕ? 

ᐸᕐᓇᒃᓯᒪᓪᓚᑦᑖᖅᑐᓂᒃ ᐱᑕᖃᓕᕇᖅᐱᓰ 

ᐅᕝᕙᓘᓐᓃᑦ ᐅᖃᐅᓯᕆᕙᓪᓕᐊᕕᓯᐅᒃ ᖃᐅᔨᒪᓪᓗᑕ 

ᐊᒡᒋᕐᒪᑦ. ᐅᓪᓗᖅᑕᖃᓛᖅᑐᖅ 

ᐱᕋᔭᖕᓂᐅᔪᓐᓃᖅᑎᑕᐅᓂᐊᕐᓂᖓ ᑕᒪᑐᒥᖓ 

ᐊᑐᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋᑦᑕᐅᖅ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᐱᒻᒪᕆᐅᒻᒪᑦ. 

ᑕᐃᒪ ᐅᖃᐅᔾᔭᐅᖃᑦᑕᖅᓯᒪᔪᒍᑦ ᑕᒪᒃᑯᐊ 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖏᑦ 

ᑲᑎᒪᑎᓪᓗᒋᑦ ᐊᒻᒪᓗ ᒐᕙᒪᐅᑉ ᐃᓗᐊᓂ 

ᒪᓕᒐᓕᕆᔨᒃᑯᓪᓗ ᑮᓇᐅᔭᓕᕆᔨᒃᑯᓪᓗ 

ᐃᓄᓕᕆᔨᒃᑯᓪᓗ. 

 

ᐱᓕᕆᖃᑎᒌᑦᑐᒍᑦ ᐃᒪᓐᓇ ᖃᖓᒃᑰᓂᐊᕐ ᐃᒪᓐᓇ 

ᓂᕈᐊᖅᑕᐅᓇᓱᒃᖢᑎᑦ ᑕᐃᒪᐃᓐᓂᐊᕐᓂᕋᓚᐅᕐᒪᑕ. 

ᑭᓯᐊᓂ ᐅᖃᐅᔾᔭᐅᓯᒪᔪᖓ 

ᐊᑐᓕᖅᑎᑕᐅᕋᔮᓐᓂᐊᖅᑐᕉᖅ ᐃᒪᓐᓇ 

ᐱᓇᓱᐊᕈᓯᐅᓂᐊᖅᑐᒥᐅᓐᖏᑦᑐᖅ. ᐃᒪᓐᓇ ᐱᖁᔭᖅ 

ᖄᖏᖅᑎᑕᐅᓚᐅᖅᑎᓪᓗᒍ ᐱᒋᐊᑲᐅᑎᒋᔾᔮᖏᑦᑐᖅ 

ᐃᒪᓐᓇ ᐊᑯᓂᐅᓂᐊᖅᑐᖅ.  

 

ᐊᒃᓱᕈᓐᓇᓂᐊᖅᑐᖅ ᐃᒪᓐᓇ ᐱᓕᕆᐊᕆᔭᕗᑦ 

ᐊᑕᐅᑦᑎᒃᑰᖃᑎᒋᒐᓗᐊᕐᒪᖔᒋᑦ ᑕᒪᒃᑯᐊ 

ᐱᓕᕆᕝᕖᑦ ᐅᖃᐅᓯᕆᕋᑖᖅᑕᒃᑲ 

ᑕᐃᒃᑯᐊᖑᒐᓗᐊᖅᑎᓪᓗᒋᑦ. ᑭᓯᐊᓂ ᐃᒥᐋᓗᒃ 

ᐱᕋᔭᓐᓂᐅᓐᖏᒻᒪᑦ ᐊᑐᖅᑕᐅᑦᑎᐊᐃᓕᓐᖏᒻᒪᑦ. 

ᑭᓯᐊᓂ ᓄᓇᓖᑦ ᐃᓚᖏᑦ ᐃᒥᐋᓗᖃᖅᑕᐃᓕᒻᒪᑕ. 

ᖃᓄᖅ ᐱᔪᓐᓇᕐᓂᖃᕐᕕᒋᕕᑕ ᓇᒻᒥᓂᖅ ᐃᒪᓐᓇ 

ᒪᓕᒐᓕᕆᔨᒃᑯᑦ ᖃᐅᔨᓇᓱᖃᑎᒋᓂᐊᖅᑕᒃᑲ ᐃᒪᓐᓇ 

ᐱᕋᔭᓐᓂᐅᔪᓐᓃᑎᑲᐅᑎᒋᔭᕆᐊᖃᖅᐸᕗ 

ᓄᓇᓕᓕᒫᓂ? ᑕᐃᒪᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐅᑐᑦᑕᖓᒍᑦ 

ᐃᒪᓐᓇ ᐃᓅᓕᓴᐅᑎᖃᖅᑐᓪᓘᖃᑦᑕᕐᒪᑕ 

ᐱᔪᓐᓇᐅᑎᖃᖅᑐᑎᒃ ᓘᒃᑖᒥᒃ 

ᐱᔪᓐᓇᐅᑎᑖᖅᑎᑕᐅᕙᒃᖢᑎᒃ.  

 

ᖃᐅᔨᒪᔪᖓ ᖃᓪᓗᓈᑦ ᓄᓇᖓᓐᓂ ᐃᓐᓇᐅᓕᖅᑐᖅ 

ᐊᒃᑐᖅᓯᓚᐅᖅᓯᒪᓐᖏᑦᑐᖅ ᐃᓅᓯᕐᒥᓂᒃ ᐃᒪᓐᓇ 

ᐱᔪᓐᓇᐅᑎᑖᖅᑎᑕᐅᕋᑖᓚᐅᕐᒪᑦ ᐋᓐᓂᐊᒧᑦ 

ᐋᖅᑭᒍᑕᐅᔪᓐᓇᕐᓂᖓᓄᑦ.  

 

ᑕᐃᒫᒃ ᑲᔪᓰᓐᓇᖅᑐᒥᒃ ᐋᔩᖃᑎᒌᓐᓂᖅᑕᓕᒃ ᑖᓐᓇ 

ᑕᐅᑦᑐᒐᕆᔭᕗᑦ ᑕᐅᑐᑦᑕᕗᑦ. ᑕᐃᒪᓗ 

ᒐᕙᒪᑐᖃᒃᑯᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᐅᖃᑎᒃᑲ 

ᐊᒻᒪᓗ ᒪᓕᒐᓕᕆᔨᒃᑯᑦ 

ᐋᔩᖃᑎᖃᖃᑦᑕᖅᓯᒪᔪᔅᓴᐅᒋᕗᑦ 

ᒪᓕᒐᓕᕆᔨᐅᖃᑎᒥᓂᒃ ᑲᓇᑕᒥ. 

 

ᐃᒪᓐᓇ ᑭᐅᓕᓵᕈᑎᒋᕙᓪᓚᐃᓐᖏᑕᕋᓗᐊᖓ 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ, ᑭᓯᐊᓂ ᑕᒪᓐᓇ 

ᐱᕙᓪᓕᐊᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-5-ᒦᑦᑐᒍᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᒥᔅᑕ ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᐃᒃᓯᕙᐅᑖᖅ, 

ᐅᐊᑦᓯ ᐅᔾᔨᕆᓪᓗᒍ ᐊᒻᒪᓗ ᐅᓪᓗᒥ 

ᐱᓕᕆᓇᓱᑦᑎᐊᖅᓯᒪᒐᑦᑕ. ᒫᓐᓇ ᐱᖁᔨᕗᖔᖅᐳᖓ 

ᐅᓂᒃᑳᖁᓕᖅᖢᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐅᓂᒃᑳᖁᔨᓕᕐᓗᓂ. 

ᐊᐃᕙᔾᔪᑎᒃᓴᐅᒐᓂᓗ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᓇᖏᖅᓯᓂᐊᖅᐳᖓ ᐅᓂᒃᑳᕐᓗᖓ 

ᐱᕙᓪᓕᐊᓂᑦᑎᓐᓂ ᐅᖃᖅᑎᒧᓪᓗ.  

 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑭ.  

 

ᐅᖃᖅᑎ (ᑐᓵᔨᑎᒍᑦ): 21. ᐅᓂᒃᑳᕐᓂᖓ 

ᑲᑎᒪᑐᐃᓐᓇᕐᓂᕐᒥ. ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᕐᒪᑕ 

ᒪᓕᒐᒃᓴᖅ 34-ᒥᒃ, ᐊᒻᒪᓗ ᑮᓇᐅᔭᖅᑐᕈᑎᔅᓴᖏᑦ 

ᐱᕙᓪᓕᐊᓂᕐᒥᓂᓪᓗ ᐅᓂᒃᑳᕈᒪᓪᓗᓂ, ᐊᒻᒪᓗ 

ᐅᖃᖅᑏ, ᐱᖁᔨᕗᖓ ᑖᓐᓇ ᐅᓂᒃᑳᖓ 

ᑲᑎᒪᑐᐃᓐᓇᕐᓂᒃᑯᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ 

ᓇᑎᕐᒦᑦᑐᖃᕐᒪᑦ, ᐊᐃᑉᐱᖅᑕᐅᕙ? ᒥᔅᑕ ᐋᓕᒃᓵᓐᑐ 

ᓴᒻᒧᖅᑐᖅ. (ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᖕᒪ, 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

22. ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᑦ. ᒥᔅᑕ ᑯᐊᒃ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 24-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑕᐅᔪᒪᔪᓄᑦ 

ᐅᖃᐅᓯᕐᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 35 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 34 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᕐᓂᐊᖅᑐᖅ 

ᐅᓪᓗᑐᐃᓐᓇᕈᕋᓱᖕᓂᖓᓂ, ᕕᕝᕗᐊᕆ 24, 

ᐅᓪᓛᒃᑯᑦ 9-ᒥ.  

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 19:00ᒧᐊᖅᑎᓪᓗᒍ



 

 

 

 


